
Yon Gwo Mèsi
Nou vle di Bondye mèsi pou pwojè sa a li pèmèt rive nan bout. Se jèfò anpil moun ki met ansanm pou fè li yon 

reyalite.

Nou swete avèk tout kè nou ke gran mèt la ap sèvi avèk ti travay sa pou fè wayòm ni vanse sou latè. Ti liv sa se  

kontribisyon pa nou, li pa anpil se vre men si Bondye vle l ap atenn objektif li ki se pouse ledikasyon sou baz bib la pi 

lwen chak jou sou tè Dayiti kòm lot bò dlo.

Nou fèt pou n remèsye tout moun k ap sipòte travay Kò Lagras la an Ayiti kòm a letranje, si se pa t èd yo travay la tap 

pi difisil toujou. Kouman pou n ta fè bliye jèn sa yo ki te dakò pou yo fè sakrifis, pafwa nan kondisyon ki pa t twò fasil 

pou yo te kab reyalize leson yo, lòt moun pou n remèsye anpil se Lolyne Camelot ki te tankou chofè a ki t ap fè  

machin nan mache. Travay li nan tape ak nan koreksyon te endispansab pou reyalizasyon pwojè sa.

Nou swete Granmèt la va jete yon kout je sou ti flè sa ke nou plante nan mitan gwo jaden lakilti sou tè Dayiti. La  

pèmèt li grandi, fleri, nan tout tan ak tout sezon.

Nou swete pwofesè yo va itilize travay sa pou pèmèt ke klas yo tounen yon vrè chanmisyonè pou pwopaje pawòl 

Bondye.

Gras Bondye ak nou tout

Robers Dolciné
Sekretè Egzekitif

Sòm 2

Leson 2-01-01
Gwoup 1  ·  Pasaj: Som 2

Tèm
Bondye Sove nou

Bi
Lè leson sa a fini, timoun yo dwe konnen ke

• Bondye se Sovè nou
• Se Jezi ki ka fè nou sove
• Pa gen lòt mwayen ankò pou nou sove

Ti koze pou kòmanse
Vwala se te yon ti gason ki te rele Amòs. Misye te dezòd anpil. Yon jou Amòs leve, li te gen yon gwo grangou nan  

vant li k ap maltrete l. Li pa konn sa pou l fè paske li te pou kont li nan kay la. Li kouche li grangou, li chita li grangou, 

li mache li grangou, tout sa l fè li grangou. Li tande yon bri sou galeri a, li leve gade, li wè se manman l ki parèt ak de 

gwo sachè. Li di: “we! men manmanm vin sove m “. Se konsa nou pra l wè e aprann nan leson sa kijan Bondye sove 

nou.

Egzèsis

Lekti
Li tout som nan

Istwa
Vwala se te yon madanm ki te genyen yon gwo pwoblèm. Kisa li ye: madanm nan te gen yon kòb li te dwe, li pa t  

konn sa l dwe fè paske mèt kòb la ta pra l mete l nan prizon. O O, madanm nan rete yon jou li pran rele jis kaske tout 

moun nan zòn nan rasanble. Nan mitan tout moun yo, gen youn ki reponn pou l peye kòb la pou madanm nan.  

Timoun madanm nan kontan, li vole anlè, li ambrase moun nan, epi li di l mèsi. E byen timoun se menm jan ak moun 

sa Bondye ye. Paske se sèlman li menm ki ka sove nou nan mitan tout pwoblèm nou yo.

Keksyon/ Repons
• Ki pwoblèm madanm nan te genyen? (Madanm nan te gen yon kòb li te dwe)
• Kòman l te fè jwenn kòb la? (yon moun te peye pou li)
• Eske l te jwenn moun sove l? (wi)
• Eske Bondye pa kab sove nou tou ? (wi)

Kominikasyon Kreyòl
• Fè timoun yo repete fraz sa yo ki sou tèm nan
• Bondye se sovè moun ki nan danje
• Bondye se sovè tout timoun nenpòt ki ras ak nenpòt koulè
• Bondye se sovè ni moun ki malere ni moun ki rich

Keksyon Vrè ou Fo
• Bondye pa janm sove moun ?(fo)
• Bondye se you gwo mechan? (Fo)
• Bondye se sovè you gwoup moun?(fo)
• Bondye se sovè tout moun? (Vrè)

Lapriyè
Fè timoun yo priye pou yo di Bondye mèsi pou Jezi li te voye mouri pou nou.

Tès vèbal
• Si se vre di wi si se pa vre di non
• Se Jezi ki ka mennen nou nan syèl. (Wi)
• Bondye pa konn sove moun. (Non)
• Bondye ka ede tout moun
• Gen lòt wout ki ka mennen nou nan syèl.

Pasaj pou aprann
Som 2:2 (3 ak 4 an) Som 2:3 -4 (5 ak 6 zan)

Chan

Vèsè 1
Nou gen yon zanmi ki sove nou
sove nou (2 fwa)
Nou gen yon zanmi ki sove nou
zanmi sa se Jezi

Vèsè 2
Nou gen yon zanmi ki sove n (2 fwa)
Nou gen yon zanmi ki sove n se Jezi 1,2
Nou gen yon zanmi ki sove n
se Jezi

Preparasyon pou Pwofesè a fè
Nan 2-1 h, timoun ki pa priye pou kont yo fè yo repete aprè nou; lè wap fè leson 2-1da e 2-1e eseye fè timoun yo  

eksplike fraz yo pou wè si yo konprann vre; Timoun ki pa ka fè desen yo, fè l pou yo e yo menm yo va desinen l.

Zouti pou leson an
☐ Tcheke sa ou gen deja
☐ Kaye leson Bib la Kreyon kou lè
☐ Lakrè Bwòs

Ti koze pou fini
Nan leson sa a nou te wè ke se Bondye ki sovè nou, sa vle di, nan tout pwoblèm nou genyen, Bondye ka ede nou soti 

ladann ; Men , Bondye pi renmen ede moun yo ki pitit li e se sèlman lè nou mete konfyans nou nan Jezi nou vin pitit 

Bondye, e konsa tou, nou ka sove pou n al nan Syèl; Si ou ta renmen mete konfyans ou nan Jezi , leve men ou e  

pwofesè a va priye avè ou..

Leson 2-02-01
Gwoup 2  ·  Pasaj: som 2

Tèm
Bondye sove nou

Bi
Lè leson sa fini, timoun yo dwe konnen

• Bondye se sovè tout moun
• Rezon ki fè li sove

Ti koze pou kòmanse
Timoun, lè m te gen katòzan, mwen te konn naje anpil nan yon rivyè ki te bò lakay mwen. Men yon jou te gen yon lòt 

timoun ki pat konn naje epi ki te lage kò l nan rivyè a, menm moman an, li te kòmanse rele anmwey epi bwè kèk gòje 

dlo. lè m te wè sa , mwen plonje nan rivyè a epi mwen mete li deyò. Jès sa te vle di :< Sove > nan leson semèn sa a , 

nou pral wè ansanm nan ki sans Bondye li menm sove nou.

Egzèsis

Lekti
Li tout som nan

Keksyon / Repons
• Nou konn tande pale de Jezi timoun?
• Kilès Jezi ye? ( pitit Bondye )
• Kouman nou fè konnen ke se pitit Bondye li ye ? (Bib la ki di nou sa )
• Eske Bib la pa ka bay manti ? ( non, paske se pawòl Bondye li ye )
• Kisa Jezi te vin fè sou tè a ?( li te vin mouri pou nou )
• Poukisa li te vin mouri pou nou ? ( pou li te ka padone peche nou )
• Konbyen nan nou la ki pa janm fè peche ? ( tout moun fè peche )
• Kisa pou nou fè pou Bondye padone peche nou ? ( nou dwe aksepte Jezi kòm sovè nou))

Travay ak men (Desen)nan kaye
Fè yon desen ki sanble ak Jezi ki te vin mouri sou kwa pou sove tout moun.

Jwèt nan klas la
Jwèt la ap fèt ak chan ki nan fèy la. Repete youn apre lòt. Sa k ap repete yo ap kanpe pandan ke lòt yo ap chita. Gason: 

merveilleux Fi: merveilleux Ansanm: Jésus est pour moi Gason: conseiller Fi: prince de paix Ansanm: un Dieu Tout-

Puissant Gason: il m’a sauvé Fi: et me garde de jour en jour Ansanm: quel merveilleux sauveur Jésus est pour moi.  

Nou ka fè fi yo di pati gason yo te di a epi gason yo ap di pati pa fi yo.

Travay ak men / Desen nan kaye
Fè de kè. Nan youn, w ap montre ki jan kè nou ye lè l plen ak peche, e nan lòt la, montre ki jan kè nou ye lè Jezi lave 

peche nou.

Lapriyè
Si ou santi kote ou chita la a ou gen nan kè ou yon dezi pou aksepte Jezi kòm sovè ou , fèmen je ou kote ou ye a epi 

bese tèt ou kòmanse pale ak Bondye, mande li padon pou peche ou yo.

Tès vèbal
• Timoun eske nou sove?
• Kisa ki ka fè nou kwè ke nou sove? (Iè nou aksepte Jezi kòm sovè nou)
• Eske gen yon lòt moun apre Bondye ki ka sove nou? (Non)
• Eske yon moun ka sove san li pa mande Bondye Padon?(non)
• Yon moun ki sove èske li ka pèdi ankò?(non)

Pasaj pou aprann
Som 2:1 Sèvi Senyè a avèk krentif , tranble nan tout kò nou.

Chan
Merveilleux, Merveilleux

Jésus est pour moi
conseiller, prince de paix
un Dieu Tout-Puissant
il m’a sauvé et me garde de jour en jour
quel merveilleux sauveur Jésus est pour moi.

Preparasyon pou pwofesè a fè
Men ki janm ta konseye ou fè leson an tout semèn nan: Lendi, montre timoun yo : Tèm, bi ak ti koze pou kòmanse. 

Madi: 2-2 Da rive nan 2-2Db. Mèkredi :2-2Dc rive nan 2-2Dd. Jedi 2-2Df rive nan 2-2E. Sonje kòmanse avèk li depi 

madi.Fè koreksyon tès la nan klas la.

Zouti pou leson an
☐ Tcheke sa ou genyen mande sa ou pa genyen:
☐ Kaye egzèsis pou elèv yo [ kaye leson Bib la]
☐ Kreyon pou elèv ki pa genyen yo [ kreyon koulè]
☐ Fèy papye blan, lakrè;

Ti koze pou fini
Timoun li enpòtan pou nou toujou sonje ke Jezi se sèl sovè nou paske , se li ki te mouri sou kwa a pou padone peche 

tout moun ki mande li padon pou peche yo; Mwen swete ke nou tout gentan asepte li kòm sovè pèsonèl nou: Si gen 

youn nan nou ki poko fè l mwen ankouraje l fè sa kounye ya.

Leson 2-03-01
Gwoup 3  ·  Pasaj: Som 2

Tem
Bondye sove nou

Bi
Lè leson an fini, timoun yo dwe konnen:

• Ke Kris se wa .
• Ke Kris merite tout glwa

Ti koze pou kòmanse
Yo rele Som sa a, som wa yo. Nou wè nan tout wa ki genyen sou latè pa genyen ki pi gran pase Kris, wa pa nou an. 

Lòt wa yo, mouri, yo pa leve men wa pa nou an, li mouri, li leve.Pou tout rezon sa yo, Kris merite tout glwa.

Egzèsis

Lekti
Li tout som nan

Istwa
Yon fwa te gen yon wa ki te soti nan yon peyi ki lwen anpil. Konsa li te deside fè yon vwayaj nan bato pou l vin regle 

yon misyon espesyal. Men nan bato li t ap vwayaje a, te gen yon esklav ki t ap travay ladan l. Li te fè konesans avèk 

esklav la. Apre sa a li te deside achte l nan men kapitèn bato a. Lè esklav la tande sa li fè yon sèl kòlè, paske li te panse 

ke se nan yon lòt fòm esklavaj li ta prale kay wa a ankò. Lè wa a wè reyaksyon sa a, li vire tèt li pou l gade esklav la avèk 

bon kè epi li di l: "Zanmi mwen ou lib kounye a ou mèt ale nenpòt kote ou vle". Lè sa a esklav la mete ajenou nan pye 

wa sa ki sove li a avèk dlo nan je pou li di l: "Sa ou fè pou mwen an touche kè m anpil, se poutèt sa mwen ba ou lavi m 

pou toutan" Ou kapab sèvi ak istwa sa a pou fè timoun yo wè ke se yon bagay konsa Bondye fè pou yo avèk pitit li 

JeziKri, ki vin kòm yon wa pou delivre tout moun sou latè anba esklavaj peche. Se poutèt sa nou dwe ba li glwa nan 

tout lavi nou.

Travay de rechèch
Fè timoun yo ale nan plizyè asanble kretyen ki pa menm. Epi fè yo ekri sou papye tankou yon devwa rechèch pou yo 

di ou kouman chak asanble kretyen sa yo adore Bondye nan fason y ap ba li glwa.

Keksyon / Repons
• Kisa Bondye ye pou nou? (Papa nou pou mpun ki kwè nan Jezi e kreyatè moun ki pa kwè nan Jezi)
• Kilès Bondye te bay pou l te sove nou? (Jezi)
• Kisa Kris la te fè pou l te kapab sove nou? (Li te mouri pou nou)
• Poutèt sa a, kisa nou dwe bay Bondye? (Nou dwe ba li glwa)

Redaksyon
Ekri nan 6 oubyen 8 liy kouman nou kapab bay Bondye glwa nan lavi nou.

Lapriyè
Senyè, n ap di ou mèsi pou wa sa a, Jezi Kri ou te voye vin mouri pou nou kab sove. Nou vle ba li glwa pou tou tan 

gen tan. Amèn

Tès vèbal
• Eske Kris se wa nou timoun? (Wi)
• Eske Kris se wa tout moun? (Wi)
• Eske wa sa a ap janm mouri ankò?(non)
• Eske nou pa ta renmen wè l, touche l? (Wi)
• Eske nou kwè nou va wè wa nou an? (Wi)

Pasaj pou aprann
Tout Som nan

Chan
Roi des rois , Seigneur des seigneurs
gloire alleluia ( bis )
Jésus Prince de paix gloire alleluia ( bis )

Preparasyon pou Pwofesè a fè
Fè timoun yo fè redaksyon an tankou devwa pou fè lakay pote pou demen Pou asire ou ke tout timoun konprann 

leson an. Poze yo keksyon youn aprè lòt sou tès la.

Zouti pou leson an
☐ Tcheke sa ou genyen pou leson an.
☐ Lakrè blan ak lakrè koulè
☐ Fèy papye blan
☐ Tablo
☐ Kreyon nwa ak kreyon koulè

Ti koze pou fini
Timoun, nou sot etidye ansanm istwa yon wa ki te soti nan yon peyi byen lwen pou yon misyon espesyal. Nan bato li 

te ye te gen yon esklav, li te fè konesans avè l e li te deside retire l nan eta li te ye a. Se menm jan Jezi pitit Bondye te 

vin sou latè pou retire nou nan esklavaj peche. Pou tout rezon sa yo Bondye merite pou nou bali glwa.

Sòm 3

Leson 3-01-01
Gwoup 1  ·  Pasaj: Som 3

Tem
Fòs Bondye

Bi
Lè leson sa fini, timoun yo dwe konnen: - Bondye gen fòs pou l fè tout bagay.

Ti koze pou kòmanse
Timoun, èske nou konn wè gwo dlo ak gwo van? Se Bondye ki fè tout bagay sa yo ak fòs li. Nou ta renmen konnen 

kèk lòt bagay Bondye fè ak fòs li toujou ? Nan leson nou pou semèn sa a, na konnen plis bagay ankò sou fòs Bondye

Egzèsis

Lekti
Li tout Som nan

Travay ak men / Chwazi
• Ekri 3 fraz sa yo sou tablo , mande timoun yo antoure nimewo ki pa gen tèm leson an.
• Bondye se asirans nou
• Fòs Bondye
• Bondye se kosolatè nou

Ekriti
a) Bay timoun yo ekri de lèt tèm nan an majiskil F_ B b) Mande yo sa lèt F ak B , vle di pou yo.

Obsèvasyon
Fè timoun yo, sòti deyò gade syèl la ak tè a pandan 10 minit. Mande yo ki remak yo fè . Tankou, èske gen poto bwa ki 

kenbe de bagay sa yo. Di yo ke se paske Bondye gen fòs , ki fè l fè bèl mèvèy sa yo ak anpil lòt bagay. Tankou syèl la 

ak zetwal yo; tè ya pou nou mache ak lòt bagay ankò

Keksyon / Repons
• De kisa y ap pale nan tèm leson an? (de fòs Bondye)
• Sou kisa objektif leson an ye? (ssou fòs Bondye)
• Eske Bondye gen fòs pou l fè tout bagay? (Wi)
• Nan ki moun fòs sa ye? (nan Bondye)

Pasaj pou aprann
Som 3:1 ak 4 ( 3 - 4 an ) Tout Som nan ( 5 - 6 zan )

Lapriyè
Fè timoun yo priye pou Bondye ka ba yo fòs nan tout sa y ap fè.

Tès vèbal
• Site kèk bagay ke Bondye fè ak fòs li.
• Eske Bondye ka deplase yon gwo mòn? (Wi)
• Eske Bondye gen fòs pou li pwoteje nou? (Wi)

Chan
La F.O.R.C.E
C’est la force de Dieu
Il a le C.O.U.R.A.G.E
Il peut nous protéger

Preparasyon pou Pwofesè a fè
Nan 3 - 1Db, , li fraz yo plizyè fwa pou timoun yo dekwa pou yo ka konprann sans yo. Fè yon orè pou chak jou w ap 

fè leson bib yo. Toujou sonje fè apèl pou timoun yo ki ta renmen mete konfyans yo nan Jezi aprè chak leson.

Zouti pou leson an
☐ Tcheke sa ou gen deja, mande sa ou pa genyen
☐ Kaye leson bib
☐ Lakrè koulè

Ti koze pou fini
Nan leson pou semèn nan, nou te wè ki jan Bondye gen fòs pou li fè tout bagay. Menm jan li te ka fè tout bagay, se 

menm jan an tou Bondye ka ede nou nan tout sa n ap fè. Men sa li ta renmen nou fè, se mete konfyans nou nan Jezi 

pitit li pou l ka ede nou nan tout sa n ap fè. Si ou vle fè sa, leve men ou e nou va priye avèk ou..

Leson 3-02-01
Gwoup 2  ·  Pasaj: Som 3

Tem
Fòs Bondye

Bi
Lè leson sa fini, timoun yo dwe konnen: - Ke Bondye gen fòs pou l fè tout bagay

Ti koze pou kòmanse
Timoun, èske nou konn wè gwo dlo kap desann apre li fin fè yo gwo la pli? o sinon, èske nou konn tande pale de 

siklòn? Ni van , ni dlo se de gwo fòs ki genyen nan lanati. Enben timoun nan leson saa nou pral dekouvri ,ke fòs pa 

Bondye pi gwo pase tout lòt fòs ki genyen;

Egzèsis

Lekti
Li tout som nan

Keksyon / Repons
• Konbyen moun la ki gen gwo bibit ?
• Montre m bibit yo ?
• Si nou gen gwo bibit, sa vle di tou ke nou gen anpil fòs, pa vre ?
• Si nou gen fòs tout bon vre, fè yon ti leve, epi leve ban nou chita sou li a .
• Mwen wè nou gen anpil fòs vrèman men, èske nou konnen ke Bondye gen anpil fòs tou ?
• Wi, Bondye gen fòs pou l fè tout bagay paske se li ki bay tout moun fòs. Sa vle di, nenpòt bagay nou 

mande Bondye pou l fè pou nou, l ap gen fòs pou l fè li pou nou.

Jwèt

Fè timoun yo sòti sou lakou a. W ap pran yon kòd, w ap fè de gwoup timoun pou rale kòd la. W ap trase yon liy atè a 

epi wap mete de gwoup timoun yo nan chak bò tras la. Fè yo detire kòd la. Ekip la ki touche liy lan, se li ki pèdi. Ou ka 

rekòmanse ankò ak lòt gwoup timoun.

Istwa
Te gen yon lè timoun , Jezi monte sou yon bato avèk disip li yo pou yo te travèse lanmè a. Eske nou konnen konbyen 

disip Jezi te genyen timoun ? li te genyen 12 disip. Pandan yo sou bato a konsa , lanmè a vin move, l ap fè gwo bri.  

Pandan tan sa a , Jezi li menm t ap dòmi. Tout disip yo te kòmanse pè epi yo di konsa : " mèt , mèt , sove nou non ! se 

mouri n ap mouri la wi." Epi Jezi te reponn : " pou kisa nou pè konsa ? a la moun manke konfyans !" Apre sa, Jezi leve 

kanpe li pale byen fò ak van an li di :" ey, van ak lanmè, mwen ban nou lòd pou nou kanpe kounye a " epi la menm 

tout bagay vin trankil . Mesye yo te sezi anpil lè yo wè sa. Mezanmi timoun , nou konn wè moun pale ak van avèk  

lanmè pou yo tande ? E byen , se sèlman Senyè a ki gen fòs pou l fè bagay sa a. Sa fè n konprann ke Senyè a gen fòs 

pou l fè tout bagay.

Travay ak men / Desen
Fè desen yon bagay ou konnen Bondye te fè ke ou pa ka fè ak fòs ou. Egzanp : Bondye gen fòs pou l fè mòn ke ou 

menm ou b

Pasaj pou aprann
Som 3 : 4 Mwen rele Senyè a ak tout fòs mwen. Li rete sou mòn ki apa pou li a, li reponn mwen.

Eksperyans Devwa pou lakay .
Lè ou rive lakay ou , fè yon bagay ou ka fè , epi vin montre l nan klas la pou eksplike ki jan ou te fè l.

Lapriyè
Papa Bondye, mwen mande ou pou ede m pou m toujou konte sou fòs ou.

Tès vèbal
• Timoun nou konn santi manm nou yo fèb?
• Eske Bondye konn santi sa tou menm jan avèk nou? (Non)
• Eske Bondye ka pèdi fòs? (Non)
• Eske Bondye gen fòs pou li fè tout bagay? (Wi)
• Eske li bon pou nou konte sou fòs Bondye? (Wi)

Chan
I
La F.O.R.C.E
C’est la force de Dieu
Il a le C.O.U.R.A.G.E
Il peut nous proteger
II
La P.U.I.S.S.A.N.C.E
La puissance de Dieu
Il est le G.R.A.N.D Dieu
Il peut nous rendre heureux.

Preparasyon pou Pwofesè
Nan egzesis 3-2Dc, fè yon timoun sòti lakay li ak kòd la pou ou Nan egzesis 3-2Dd, rakonte istwa a, tankou yon  

bagay ou t ap viv menm ak de grenn je ou , pou timoun yo ka pi byen konprann.

Zouti pou leson an
☐ Tcheke sa ou genyen mande sa ou pa genyen;
☐ 1-Kreyon desen pou elèv ki pa genyen yo
☐ 2-Fèy papye blan
☐ 3-Kaye egzèsis pou elèv yo

Ti koze pou fini
Vwala timoun se te yon nèg ki te gen anpil anpil lajan. Li pa t respekte ankenn moun. Li te menm santi l pi gwo nèg 

pase Bondye. Yon jou, pandan li te nan machin li, li t ap pase sou yon pon, misye fè aksidan. Lè yo mennen l lopital, li 

te tèlman grav, doktè a te di li pa kwè ke misye ap ka chape. Men, misye te repanti, li te mande Bondye padon nan kè 

li kote li te kouche sou kabann nan epi li mande Bondye pou li geri l.Konsa, Bondye te tande priyè l e ak fòs li , li te 

geri li; Nou wè timoun, Bondye pa gen anyen li paka fè: Li gen fòs pase tout moun ; Konsa, mwen ankouraje nou 

timoun pou nou mete plis konfyans nan li.

Leson 3-03-01
Gwoup 3  ·  Pasaj: som 3

Tem
Fòs Bondye

Bi
Lè leson sa fini, timoun yo dwe konnen - Yo dwe fè Bondye konfyans nan tout sitiyasyon nan lavi yo

Ti koze pou kòmanse
Lè yon moun di li gen konfyans nan Bodye , sa vle di , li sèten li gen pou l resevwa sa l ap tann lan. Ebyen timoun nou 

bezwen gen konfyans nan Bondye papa nou, pou nou kapab resevwa sa n ap mande l nan priyè nou; David te fè  

Bondye konfyans , li te priye e Bondye te reponn li. Nan leson nou pou semèn sa nou pra l aprann kijan pou nou  

mete konfyans nou nan Bondye.

Egzèsis

Lekti
Li tout som nan

Jwèt
Fè timoun yo sòti deyò sou lakou a, pandan ke w ap chwazi de ladan yo. W ap mare je youn ladan yo. Apre sa pran 

yon bonbon mete l yon kote sou lakou a. Timoun ki pa gen je l mare a, ap sèvi tankou yon gid k ap mennen lòt la nan 

direksyon pou l jwenn bonbon an. Lè sa a timoun nan ki gen je li mare a lage tout konfyans li nan men moun k ap  

gide l la, paske li kwè ke moun sa ap mennen l nan direksyon kote bonbon an ye a. Ou kapab sèvi ak sa a pou fè  

timoun yo wè ke lè yo deside lage konfyans yo nan men Bondye, menm jan ak timoun je mare sa a, ki te lage tèt li nan 

men gid la pou te ba li bon direksyon. Nan nenpòt sitiyasyon yo ye Bondye ak fòs li ap toujou pran swen yo nan  

pwoblèm ke yo kapab rankontre nan lavi yo.

Istwa
Se te yon papa ak yon pitit ki te deside yon jou , fè yon vwayaj a pye. Konsa wout la te long anpil. Sa te ka fè yo pran 

plizyè jou pou rive kote yo ta prale a. Yo te monte anpil mòn, pase bò kote falèz, janbe kèk rivyè dlo tou sou chemen 

an. Lè yo rive kote ki makawon anpil papa a te oblije mache devan pou l bay pitit li a bon direksyon oubyen pote li 

tou lè sa a konn pi mangonmen . Nan sitiyasyon sa a pitit la te mete konfyans li nan papa l paske li te kwè ke papa l 

renmen l, e l ap pwoteje l pandan ke l ap mennen l bon kote pou anyen mal pa rive l. Ou kapab sèvi ak istwa sa pou fè 

timoun yo konnen ke Bondye se yon papa konsa li ye tou pou nou . Lè nou aksepte fè l konfyans , nenpòt ki moun 

ou ye a , nan nenpòt sitiyasyon ou ye a Bondye ak fòs li va toujou ba w viktwa sou tout difikilte ke yo ka rankontre 

nan lavi a.

Keksyon / Repons
• Kilès tout moun dwe fè konfyans ?
• Kisa Bondye ap fè moun ki fè l konfyans nan lavi a ?
• Ak kisa Bondye sèvi pou li pwoteje nou ?

Travay ak men / Wi oubyen Non
• Mete wi si repons la se vre oubyen non si repons la se pa vre
• Moun ki mete konfyans nan Bondye ap soti wont ________
• Nan sitiyasyon lavi Bondye pwoteje moun ki fè l konfyans __________
• Bondye gen fòs pou l pwoteje nou _________
• Lè yon moun fè Bondye konfyans li delivre l nan sitiyasyon difisil _________

Pasaj pou aprann
Tout Som 3 vèsè 4 Mwen rele Senyè a ak tout fòs mwen. Li rete sou mòn ki apa pou li a, li reponn mwen.

Lapriyè
Avan leson an kòmanse, Fè 2 timoun kanpe pou priye.

Tès vèbal
• Timoun, eske nou fè Bondye Konfyans?(wi)
• Eske nou kwè, Bondye k ap pran swen nou nan tout bagay? (Wi)
• Eske nou te priye avèk lafwa epi nou jwenn repons? (Wi)
• Timoun, kisa lafwa ye menm? (Se yon fèm asirans ke sa ou mande a w ap jwenn li.)

Chan
I
La F.O.R.C.E
C’est la force de Dieu
Il a le C.O.U.R.A.G.E
Il peut nous proteger
II
La P.U.I.S.S.A.N.C.E
La puissance de Dieu
Il est le G.R.A.N.D Dieu
Il peut nous rendre heureux.

Preparasyon pou pwofesè a fè
Voye timoun yo al fè rechèch pou yo mande manman yo oubyen papa yo, yon bagay yo te mande Bondye nan lapriyè 

pa lafwa, Bondye te reponn yo.

Zouti pou leson an
☐ Tcheke sa ou genyen deja;
☐ Tablo
☐ Lakè yon mouchwa
☐ Bonbon
☐ De nan timoun yo epi lakou lekòl la

Ti koze pou fini
Timoun, konfyans se yon gwo bagay. Fòk nou fè eksperyans pa nou nan Bondye e nan lapriyè. Menm jan ak tigason 

ki te monte yon avyon ke papa li t ap pilote a. Avyon an te soti pou li te kraze ak tout moun , lè otès la pase lòd pou 

tout moun te tache senti yo ,nan ren yo , tigason an tap kouri andedan avyon an paske li te gen konfyans nan papa li ki 

se pilòt e li pap gen anyen; Se konsa timoun nou dwe fè Bondye konfyans nan tout sitiyasyon;

Sòm 4

Leson 4-01-01
Gwoup 1  ·  Pasaj: Sòm 4

Tem
Lapriyè

Bi
Lè leson an fini , timoun yo dwe konnen ,

• Yo dwe priye Bondye nan tout sa yap fè;
• Bondye renmen lè nou mete l nan tout zafè nou;

Ti koze pou kòmanse
Tout timoun ki renmen manje kanpe; Oke chita ; Kounya tout timoun ki renmen danse kanpe , tout timoun ki  

renmen dòmi kanpe ; Mwen wè la tout timoun ki renmen manje danse , dòmi , men timoun, èske noun konn lapriyè 

avan nou fè tout bagay sa yo ? Ebyen si nou pat konn fè sa ,tou konn sa jodia paske Bondye renmen lè nou mete l nan 

afè nou;

Egzèsis

Lekti
Li tout Sòm nan

Travay ak men / Chwazi.
Fè timoun yo souliye tout kote yo wè mo lapriyè. Pap lapriyè - kouche - lapriyè - kale – Lapriyè

Keksyon Repons sou teyat la
• Pou kisa timoun yo t ap lapriyè?
• Eske yo te jwenn sa yo t ap mande a?
• Eske se pou sa sèlman yo dwe lapriyè?
• Eske moun dwe lapriyè nenpòt kijan?
• Kilès moun sa n ap lapriyè?

Obsèvasyon
Fè sou tablo a desen yon tab ak yon timoun devan tab la k ap lapriyè avan l manje. a) Mande yo pou yo rakonte imaj 

la. b) Pwofesè a ap reprann potre imaj la. c) L ap mande kisa tout timoun dwe fè avan yo manje d) Pouki sa yo dwe 

lapriyè.

Pasaj pou aprann
Som 4:1 à 5 (3-4 an) Tout som nan (5-6 zan)

Teyat
Chwazi cinq timoun; fè kat nan yo ap lapriyè pou yon bagay tankou yon liv lekti; bay lòt timoun nan liv la, men fòk li 

rete deyò klas la. Apre yon twa minit fè l antre, l ap mande timoun ah! Mwen wè n ap lapriyè se yon bon bagay.  

Timoun yo ap reponn ah ah! Se vre, men n ap mande Bondye yon liv lekti; lòt la ap di gade mwen gen yon liv lekti la 

mwen mèt ba nou li, timoun oh oh! Se pou sa nou t ap lapriyè. Mèsi Bondye pou liv la ou voye ban nou.

Lapriyè

Avan ti moun yo soti nanrekreyasyon ,fè yo lapriyè pou yo sonje ke yo dwe laopurti ysa yap fè ; si yo paka priye pou 

kont yo ou ka fè yo repete aprè ou nan priyè a;

Tès vèbal
Ki kote nou ka lapriyè(tout kote) Eske nou dwe priye nan tout sa nap fè (wi) Ki jan Bondye ye lè nou mete l nan tout 

zafè nou? ( li kontan) Ki sa nou dwe fè avan nou fè tout bagay ( nou dwe priye)

Chan
Lapriyè va ba nou repo
Lapriyè chanje tout bagay
lè chemin an sanble two long
pa bliye priye
Preparasyon pou pwofesè a fè Pou egzèsis 4-1b, si ou paka fè desen an mande yon moun ede-w fè l Nan 4-1b a fè timoun yo 
aprann depi avan yo lapriyè, aprè wa ede yo fè egzèsis la sou tablo a ; Nan ti koze pou kòmanse fè ti moun yo chita aprè chak 
sa ou di; E ou ka ajoute lòt bagay tou

Zouti pou leson an
☐ Tcheke sa ou genyen, mande sa ou pa genyen.
☐ 1- Lakrè koulè
☐ 2- Fèy papye blan
☐ 3- Yon liv lekti

Ti koze pou fini
Nan leson sa a timoun , nou te wè kijan li enpòtan pou nou lapriyè avan tout bagay , paske Bondye renmen lè nou  

mete l nan zafè nou ; Nou swete ke leson sa a ap rete nan tèt ou pou mache pi byen avèk Bondye

Leson 4-02-01
Gwoup 2  ·  Pasaj: Sòm 4

Tem
Lapriyè

Bi
Lè leson sa fini, timoun yo dwe konnen - Yo dwe lapriye nan tout sa y ap fè.

Ti koze pou kòmanse
Timoun lapriyè se telefòn tout moun pou yo pale ak Bondye. Nou ka lapriyè kote nou vle. Men sa ki pi bèl sè ke nou 

pra l wè nan leson sa a ke nou bezwen lapriyè nan tout sa n ap fè.

Egzèsis

Lekti
Li tout Sòm nan

Travay ak men / Reponn avèk wi oubyen non
• Nou dwe priye avan nou manje_____
• Nou dwe priye anvan nou dòmi_____
• Nou pa dwe priye anvan nou etidye_____
• Nou dwe priye anvan nou fè devwa nou____
• Nou pa ta dwe priye avan nou sòti_____
• Si nou priye, Bondye p ap reponn priyè nou____

• Si nou priye Bondye ap fache____
• Bondye renmen lè nou priye____

Keksyon Repons
• Konbyen timoun la ki konn priye anvan yo dòmi?
• Konbyen nan nou ki konn priye anvan yo manje? Anvan yo sòti?
• Timoun eske nou renmen priye? Tout timoun ki renmen priye leve men nou.
• Lè nou priye avèk kilès nou pale ankò? (Avèk Bondye.) Menm jan nou sonje pou nou manje chak jou, 

ebyen timoun se menm jan tou pou nou sonje priye Bondye nan tout sa n ap fè.

Eksperyans
Chache nan bib la 4 moun ou konnen ki te toujou konn priye Bondye nan tout sa y ap fè. Oubyen si ou poko konn li 

mande moun ki konnen. Sa ou jwenn yo, vin pataje yo avèk klas la.

Desen
Fè desen yon bagay ou konnen Bondye renmen

Pasaj pou aprann
Som 4 vèsè 8 Mwen monte kabann mwen ak kè poze. Kou m kouche dòmi pran m. Senyè, se ou menm sèl ki pa p 

janm kite anyen rive m.

Lapriyè
Lapriyè mande Bondye fòs pou nou toujou lapriyè nan pye

Tès vèbal
• Timoun eske se yon bon bagay pou nou envite Bondye nan tout sa n ap fè?
• Pa ki mwayen nou ka envite Bondye nan tout sa n ap fè?
• Eske sa fè Bondye plezi lè nou Priye li?
• Eske li toujou tande nou?
• Lè nou priye, Bondye pou tout sa n ap fè eske sa fè nou vin pi bon zanmi li?

Chan
Li la bib ou priye chak jou
priye chak jou (2 fwa)
li la bib ou priye chak jou
e ou va grandi (3 fwa)
li la bib ou priye chak jou
e ou va grandi

Preparasyon pou Pwofesè a fè
Nan egzèsis 4 - 2Db a, li egzèsis la pou timoun k ap fè 1e ane ak 2e ane yo. Nan chante a men jès pou fè lè w ap di mo 

yo. Nan la bib ou w ap kole 2 men w epi ouvè yo tankou yo t ap ba w yon bagay nan men w. Nan priye w ap fèmen 2 

men w epi bese tèt ou tankou ou t ap priye. Nan ou va grandi mete yon men w anlè epi youn anba louvri yo tou lè w 

ap di e ou va grandi. Fè tout jès sa yo nan chan an pou timoun yo.

Zouti pou leson an
☐ Tcheke sa ou genyen, mande sa ou pa genyen.
☐ Kaye egzèsis
☐ Kreyon pou elèv ki pa genyen
☐ Fèy papye blan

Ti koze pou fini

Timoun nou sot wè nan leson sa a ki kalite gwo mèvèy lapriyè ka fè. Nou wè tou ke zorèy Bondye tou prè pou tande 

lapriyè nou. Konsa timoun li enpòtan pou nou toujou lapriyè. Petèt ou ka genyen yon bagay ou santi ou ta renmen 

Bondye fè pou ou semèn sa ebyen kòmanse depi kounye a menm mande Bondye l nan lapriyè. Pita wa banm repons

Leson 4-03-01
Gwoup 3  ·  Pasaj: Sòm 4

Tem
Lapriyè/Zòrèy Bondye pre.

Bi
Lè leson an fini ,timoun yo dwe konnen - Bon bagay yo ka jwenn nan lapriyè.

Ti koze pou kòmanse
Yo defini lapriyè tankou respirasyon nanm nou. Lapriyè se sèl mwayen Bondye ba nou pou n pale avè l. Pa gen anyen 

yon moun bezwen li p ap jwenn nan lapriyè. La bib rakonte istwa fanm ki te gen pèt de san depi douz an, li te depanse 

anpil lajan, apre sa li vin tande pale de Jezi, li te kwè nan li, li te priye Senyè a pou maladi li a epi li te jwenn gerizon. 

Timoun si nou priye Bondye avèk fwa, nou mèt kwè l ap reponn nou.

Egzèsis

Lekti
Li tout Som nan

Travay ak men / Chwazi
Men lis mo sa yo klase yo nan plas yo daprè sa ki ekri anba chak kadran. Pwoteksyon Bondye - Benediksyon Senyè a - 

kouraj nan sitiyasyon difisil - fòs pou resiste ak peche - lajwa nan kè - konfyans nan Bondye - dekourajman sou rout 

la - desepsyon nan lavi - padon peche - dezespwa nan sitiyasyon difisil. Sa nou jwenn nan lapriyè Sa nou pa jwenn nan 

lapriyè

Keksyon Repons
• Site kèk bagay nou kab jwenn nan lapriyè?
• Lè yon moun lapriyè kisa Bondye fè?
• Lè yon moun nan lapenn kisa lapriyè ap fè l jwenn?
• Lè yon moun nan sitiyasyon difisil nan lavi kisa pou l fè?

Istwa
La bib rakonte nou te gen yon nonm ke yo te rele Elkana ki te sòti nan pèp Izrayèl, nan branch fanmi Jida. Men li te 

gen de madanm, yo te rele yo Elkana ak Penina. Penina ke Elkana pa t renmen twòp te chaje pitit, men Ana ke li  

renmen plis, pa t kapab fè pitit. Lè sa a Penina te konn di Ana move pawòl pou fè li wont. Sa te fè Ana tris anpil. Li te 

konn ap plede kriye, li pa vle manje. Konsa sa te rann li kagou anpil. Nan lapenn Ana, li te lapriyè Senyè a, li te mande 

l yon pitit gason. Bondye te tande lapriyè a; paske li te ba li sa li te mande a. Se konsa lapriyè Ana nan pye Senyè a, 

retire l nan tristès li t ap rankontre nan lavi li, paske zòrèy Bondye te pre pou l te tande l. Sèvi ak istwa sa a pou fè 

timoun yo wè ki kalite bon bagay lapriyè pote nan lavi yon moun. Paske lè yon moun nan lapenn lapriyè, li jwenn  

lajwa, lè yon moun nan pwoblèm lapriyè, li fè l jwenn delivrans, lè yon moun dekouraje, lapriyè fè l jwenn espwa. 

Paske zòrèy Bondye pre pou tande lapriyè tout moun.

Travay ak men / Chwazi

Fè yon flèch ki soti nan lapriyè pou ale sou bon bagay li kab fè yon moun jwenn. Delivrans dekourajman fòs Lapriyè 

lapenn lajwa konfyans desepsyon

Pasaj pou aprann
Som 4 vèsè 3 : Pa bliye, se Senyè a ki chwazi m pou moun pa li. Senyè a tande m lè mwen rele l

Lapriyè
Mande yon timoun nan klas la pou li kanpe pou li priye pou kòmanse leson an.

Tès vèbal
• Kisa Lapriyè kapab fè? (Li ka bay lapè)
• Lè yon moun lapriyè eske li vini pi prè Bondye? (wi)
• Pou kisa yon mon bezwen priye? (Pou li kenbe relasyon li ak Bondye)
• Lè ou priye ak kilès ou adrese priyè a? ( a Bondye)
• Eske ou konn priye pou tout moun? (Wi)

Chan
Li la bib ou priye chak jou
priye chak jou (2 fwa)
li la bib ou priye chak jou
e ou va grandi (3 fwa)
li la bib ou priye chak jou
e ou va grandi

Preparasyon pou Pwofesè a fè
Ou kapab fè egzèsis 4-3Da ak4-3Dc a sou tablo pou tout timoun ka wè bon rezilta a.

Zouti pou leson an.
☐ Tcheke sa ou genyen pou fè leson an:
☐ Yon bib
☐ Tablo
☐ Lakrè
☐ Kaye pou timoun yo ekri

Ti koze pou fini
Timoun, nou sot etidye ansanm ki sa lapriyè ka fè. Lè ou priye avèk lafwa kòman ou kapab jwenn bon rezilta. Nou 

wè mèvèy lapriyè kab fè: geri moun ki malad, Bay fanm ki pat ka fè pitit, pitit, lapriyè geri moun ki paralize, Ebyen, 

timoun, mwen ankouraje nou pou nou priye Senyè a avèk lafwa epi nou va wè kòman lapriyè kapab fè mèvèy pou 

nou. Remak an Plis:

Sòm 5

Leson 5-01-01
Gwoup 1  ·  Pasaj: Som 5

Tèm
Lapriyè

Bi
Lè leson sa fini, timoun yo dwe konnen ke;

• Nou pa janm twò lwen pou yo priye Bondye
• Bondye toujou tande nou lè nou priye
• Nou pa ka priye Bondye nenpòt jan.

Ti koze pou kòmanse
Timoun, eske sa konn rive n pou nou yon kote tèlman lwen ke nou pa ka pale ak paran nou? Nou wè ke se pa tout 

kote nou ye paran nou ka pale avèk nou, men pou Bondye li pa konsa. Paske nou pa janm twò lwen pou n priye  

Bondye .

Egzèsis

Lekti
Li tout som nan

Ekriti
a) montre timoun yo ekri twa lèt mo lapriyè a . L - P - Y b ) mande yo fè you mo ak twa lèt sa

Penti
Bay timoun yo penti rouj , fè yo tranpe dwèt yo ladan l pou yo kab ekri mo lapriyè tankou : LAPRIYE

Desen dirije
Bay timoun yo fèy blanch , mande yo fè desen yon moun kab lapriyè . Pwofesè ya ap fè desen yon moun tou sou 

tablo .

Keksyon / Repons
• Eske lapriyè gen distans ?
• Pouki sa lapriyè pa gen distans ?
• Eske moun sa y ap lapriyè gen distans ?
• Pouki tout moun dwe lapriyè ?

Lapriyè
Fè chak timoun nan klas la kanpe youn apre lòt pou di Bondye pou piti yon mo pandan y ap priye.

Tès vèbal
• Si se vre di wi, si se pa vre di “non”
• Bondye twò lwen pou nou priye. (Non)
• Si nou priye Bondye li p ap reponn nou (non)
• Lè tout moun ap priye, Bondye pa ka tande tout moun ansanm. (Non)
• Bondye renmen lè nou priye l. (wi)

Pasaj pou aprann

Som 5 : 1 a 6 ( 3 - 4 an ) Som 5 : 1 a 8 ( 5 - 6 zan )

Chan
kè
Ann priye timoun
Bay Bondye tout glwa
Ann adore l
Ann bay lonè
Paske se li sèl ki Bondye
I
Ann priye l maten
ann priye l aswè
nenpòt kote
fò n remèsye l
pou tout byenfè li yo pou nou
II
Ann priye Senyè a
di l ti sekrè nou yo
sa k fè l kontan
sa k pa fè l byen
ann konfese tout peche n yo ba li.

Prepasyon pou Pwofesè a fè
Nan egzèsis 5 - 1Dd a, si gen elèv ki pa ka fè desen an, fè l pou yo epi yo menm ya desine l. Pa bliye mande ki timoun 

ki ta renmen mete konfyans yo nan Jezi, pou ka priye ak yo

Zouti pou leson an
☐ Tcheke sa ou genyen, mande sa ou pa genyen
☐ Fèy papye blan
☐ Penti dlo ble
☐ Kreyon koulè

Ti koze pou fini
Mezanmi timoun yo, nou sot aprann ke gen limit pou nou priye Bondye, Men tou lè n ap priye nou pa kapab fè  

dezòd, paske Bondye pa renmen dezòd. Se sa ki fè lè n ap priye se pou nou parèt tou dousman devan Bondye.

Leson 5-02-01
Gwoup 2  ·  Pasaj: Som 5

Tèm
Lapriyè

Bi
Lè leson sa fini timoun yo dwe konnen - Ke yo pa janm two lwen pou yo priye Bondye

Ti koze pou kòmanse
Timoun, gen moun ki panse panse ke pou Bondye ta tande yo fòk yo ta monte sou yon mòn ki byen wo lè y ap  

lapriyè. Gen lòt ki pa vle lapriyè ditou paske yo pa wè Bondye. Ebyen timoun, som sa pra l fè nou wè ke Bondye  

toujou tande lapriyè nou.

Egzèsis

Lekti
Li tout som nan

Keksyon /Repons
• Ki moun la ki konn lapriyè ?
• Ki sa lapriyè ye ? ( se pale ak Bondye )
• Eske nou ka mande Bondye tout bagay ? ( wi, depi Bondye dakò ak sa nou mande a )
• Men , ki kote nou ka ye pou n, lapriyè ? ( nenpòt kote )
• Eske Bondye se yon sèl kote li ye ? ( non , Bondye toupatou an menm tan )
• Si nou andeyò , eske nou pa panse ke nou twò lwen pou n lapriyè ? ( non, nou pap gen pwoblèm paske 

Bondye andeyò a tou )

Travay ak men / Chwazi
Mete kwa sou tout kote nou ka lapriye .

Travay ak men / Wi oubyen Non
• Mete wi si se vre e non si se pa vre
• Bondye pa ka tande tout moun lè y ap lapriyè ________ (non )
• Fòk nou yon kote espesyal pou n priye Bondye pou l ka tande nou _________ ( non )
• Nou dwe gen yon telefòn pou n priye Bondye pi byen __________ ( non )
• Nou pa janm twò lwen pou n priye Bondye ______ ( wi )

Jwèt
• Kounye a nou pra l fè ti jwèt sa a, suiv chak etap yo youn dèyè lòt :
• Di yon pawòl nan zorèy youn nan timoun yo .
• L ap repete l nan zorèy moun ki bò kote l la
• Moun sa a tou , ap di menm pawòl la nan zorèy moun ki vin aprè l la . Fè sa jiskaske pawòl la fè wonn sèk 

la , pou l rive nan zorèy moun ki sou lòt bò pwofesè a . ( gen anpil chans pou pawòl ki vin jwenn ou an 
chanje . Mande lòt timoun yo kisa yo te tande . Ou gen dwa wè tout pa t tande . Ou gen dwa repete etap 1, 
2, 3, plizyè fwa avèk lòt mo pou wè eske se menm bagay la kap rive.)

Keksyon sou jwèt la le nou retounen nan klas la
. a-Timoun , lè nou t ap fè jwèt la , eske nou te wè ke mesaj la se tout moun ki te byen resevwa l ? ( non li te chanje ) b- 

Eske nou ka fè yon moun konfyans pou l bay yon mesaj pou nou ? c- Ki pi bon mwayen pou ta ka bay yon mesaj ? d- 

E byen se menm jan pou Bondye . Nou pa bezwen yon moun pou priye nan plas nou . Sa pa vle di ke moun pa ka 

priye pou nou non. Men yon moun pa ka di Bondye sa ou menm ou ta vle di l ak bouch pa w. Se sa ki fè ke tout moun 

ka priye Bondye lè yo vle paske nou pa janm twò lwen pou n priye Bondye.

Pasaj pou aprann
Som 5 : 1 Koute sa m ap di ou , Senyè ! tande jan map plenn !

Lapriyè
Lapriyè mande Bondye yon bagay ke ou sispèk paran ou yo gen bezwen.

Tès vèbal
• Chak kilè nou priye timoun?
• Lè nou fin lapriyè, eske nou santi nou tris osinon kè nou kontan?
• Eske nou ka mande Bondye sa nou vle lè n ap priye?
• Eske gen de lè Bondye konn paa tande priyè nou paske l ap dòmi?

Chan
Priye, Bondye

lape, koute
priye l chak jou
l ape l ape tande ou
Priye Bondye
l ape koute
priye l tou tan
nou p ap janm twò lwen
I
Lè n leve maten
se pou n priye Bondye anvan nou dòmi
fòk nou priye li tou l ape tande nou tout
kote nou pase paske nou pa janm twò lwen
pou nou priye Bondye.

Preparasyon pou Pwofesè a fè
Nan egzèsis 5-2Dc , si w ta remake gen timoun ki pa ko konn li byen, de egzèsis la nan bouch pou yo ka reponn paske 

yo gen dwa pa kapab li sa ki sou fèy la .

Zouti pou leson an
☐ Tcheke sa ou genyen mande sa ou pa genyen
☐ Fèy papye blan
☐ Kreyon
☐ Kaye egzèsis

Ti koze pou fini
Timoun, nan leson sa a, nou soti wè ke lapriyè se pale ak Bondye. Nou ka pale ak Bondye nenpot ki kote. Nou ka  

lapriyè pou tout bagay ke Bondye dakò, tankou nou mèt kontinye priye Bondye pou bèl ti peyi nou Ayiti.

Leson 5-03-01
Gwoup 3  ·  Pasaj: Som 5

Tèm
Lapriyè

Bi
Psaumes Lè leson sa a fini timoun yo dwe konnen : nou pa janm twò lwen pou nou priye Bondye. Aprann timoun yo 

priye pou fanmi yo , peyi yo .

Ti koze pou kòmanse
Konbyen timoun la a ki konn ale yon kote san paran yo pou ale avè yo? si pandan nou sòti epi paran nou pa la avè 

nou , èske n ap ka pale avè yo si nou ta vle di yo yon bagay ? menm si nou pap ka pale ak paran nou tiut kote nou ye, 

pou Bondye li menm , li pa kon sa. Nou konnen kijan pou nou pale ak Bondye pa vre ? wi, nou ka pale ak Bondye nan 

lapriyè. Paran nou pa ka tout kote avè nou, men Bondye limenm li tou patou e se sak fè ke nou pajanm twò lwen nou 

priye Bondye.

Egzèsis

Lekti
Li tout som nan

Istwa

La bib rakonte nou te gen yon nonm ke yo te rele Jozye. Li te responsab pou l te mennnen pèp Izrayel la nan yon peyi 

yo rele kanaan. Aprè Moyiz te fin fè l soti nan esklavaj an ejip. Men pou pèp la te ka pran peyi kanaan, yo te bezwen fè 

lagè ak kèk lòt nasyon ki te deja sou tè sa a . Se konsa pèp Izrayèl la te gen pou l goumen ak peyi Jeriko a. Peyi sa a te 

gen yon gwo miray byen solid. Lè yo fèmen baryè yo pa t gen pèsonn ki te ka antre pou atake yo . Nan sitiyasyon  

difisil sa a , Jozye te priye Bondye anpil , Bondye te tande priyè a paske li te bay Jozye mwayen pou l te kapab kraze 

miray Jeriko . Lè sa a pèp Izrayèl la te antre anndan vil la pou l batay avèk nasyon sa a. Se konsa, Bondye te bay moun 

peyi Izrayèl l viktwa sou moun peyi Jeriko a. Sèvi avèk istwa sa a pou fè timoun yo konnen ke menm jan Jozye, lè li 

lapriyè pou peyi l, Bondye tande l. Se menm jan an tou, lè yo lapriyè Bondye pou peyi yo, Bondye ap tande aprè sa l 

ap pote solisyon pou nenpòt ki pwoblèm li ye a .

Rechèch
Ale nan Jenèz 18 di ki moun ou byen ki fanmi ki te lapriyè Bondye pou gen yon pitit ? Ale nan Jenèz 19 di ki fanmi 

lapriyè te sove nan vil Sodòm

Redaksyon
Ekri nan 5 oubyen 6 liy pou ki sa ou kapab priye pou fanmi ou .

Keksyon / Repons
• Kisa yon moun dwe fè lè li nan yon sitiyasyon difisil ?
• Ki solisyon lapriyè kapab pote pou yon moun malad ?
• Ki solisyon lapriyè kapab pote nan yon peyi kote moun rayi moun pou nenpòt bagay ?
• Ki solisyon lapriyè kapab pote nan yon fanmi kote mari ak madanm divize ?

Lapriyè.
Kape ansanm pou nou priye pou di Bondye mèsi paske li ba nou posibilite nou nou priye li nenpòt kote. Pasaj pou 

aprann: Tout som nan

Tès Ekri
Rakonte nan dis lin sa ou te konprann de leson an semèn sa a.

Chan
kè
Ann priye timoun
Bay Bondye tout glwa
Ann adore l
Ann bay lonè
Paske se li sèl ki Bondye
I
Ann priye Senyè a
di l ti sekrè nou yo
sa k fè l kontan
sa k pa fè l byen
ann konfese tout peche n yo ba li.

Preparasyon pou Pwofesè a fè
Lè wap fè ti koze pou kòmanse, ki te yon ti tan lè ou poze keksyon yo pou timoun yo ka reponn. Ou kapab bay devwa 

5-3Dc, pou fè lakay pou pote demen nan klas la. Pa bliye fè koreksyon an pou bay yo nòt .

Zouti pou leson an
☐ Tcheke sa ou genyen , mande sa ou pa genyen.

☐ lakrè , tablo, kaye egzèsis leson Bib.

Ti koze pou fini
Nan leson semèn sa a, nou te aprann anpil bagay. Sam ta vle nou kenbe, sèke pou tout pwoblèm nou genyen, pa bliye 

ke Bondye toujou pre pou li tande nou paske nou pa janm twò lwen pou nou priye Bondye.

Sòm 6

Leson 6-01-01
Gwoup 1  ·  Pasaj: Sòm 6

Tem
Sekou Bondye

Bi
Lè leson sa fini, timoun yo dwe konnen

• Se sèl Bondye ki kapab delivre tout bon
• Bondye delivre moun ki mete konfyans yo nan li.

Ti koze pou kòmanse
Lè yon moun gen pwoblèm epi yon lòt delivre l yo rele sa pote sekou. Leson sa a ap fè nou konprann ke si nou priye 

Bondye ak tout kè nou, lè nou gen pwoblèm, l ap delivre nou.

Egzèsis

Lekti
Li tout Sòm nan

Travay ak men / Desen
• a) Bay timoun yo 2 fèy papye blanch, fè yo desine anba premye fèy la an ble pou li sanble ak lanmè. b) 

Montre yo kouman pou fè yon bato ak dezyèm fèy la
• W ap pliye fèy papye a an 2 bò egal
• Y ap fè li fè yon chapo
• Y ap ouvè chapo a y ap monte 2 bò li yo youn sou lòt. Y ap fè sa 3 fwa . Aprè lè yo ouvè 2 sou kote yo y ap 

jwenn yon bato. c) Lè fini fè yo pran yon ti kòl pou kole bato a sou lanmè a.

Keksyon/ Repons
• Ki moun ki konn malad?
• Lè nou malad ki sa yo ba nou?
• Ki moun ki ka ede nou lè nou gen pwoblèm?
• Ki sa nou fè pou Bondye tande nou? (Lapriyè)

Jwèt
Fè timoun yo sòti sou lakou a. Pran yon kòd ou byen yon riban, chwazi yon timoun mete li nan mitan wonn nou fè a. 

Mare li byen mare. Pandan n ap chante chan egzèsis 6-1F la. Si yon premye timoun vini li pa ka demare l , fè yon lòt 

timoun vini. Si okenn nan yo pa ka demare l. Ou menm wa demare timoun nan , ou ka rekòmanse jwèt la plizyè fwa 

ak timoun yo.

Mim (Jès)
- Chwazi 2 timoun youn apre lòt pou fè jès sa yo. a) Premye timoun nan ap fè tankou l ap naje, l ap nwaye, li pa ka 

respire, Yon dezyèm timoun ap fè kòm si l ap rame nan yon ti kannòt. Lè lòt la wè l, li fè jès ak de men l kòm si li t ap 

rele O sekou! Lè lòt la wè l, li apwoche pi pre l li sove l. b) Ou ka fè yon dezyèm egzanp avèk yo yon timoun ki malad, 

k ap touse anpil. Lè li pa kapab ankò li mete ajenou, li lapriyè moun pa bezwen tande sa l ap di. Se konsa yon lòt 

timoun vini li va ba li bwè yon remèd, li geri, li kanpe, li ponpe, li kontan.

Pasaj pou aprann

Sòm 6:9 Li tande-m lè m ap rele nan pye li. Li reponn mwen lè m ap lapriyè li.

Lapriyè
• Chak timoun ap reflechi sou yon pwoblèm yo genyen. Pwofesè a ap ede yo genyen. Pwofesè a ap ede yo 

priye pou Bondye delivre yo. 6 – 1 Dh Tès vèbal Moun ki gen repons keksyon an ap leve men l pou li 
reponn.

• Eske Bondye ka kite pitit li yo pou kont yo? (Non)
• Kilè yon moun pote moun sekou? (Lè li ede moun nan)
• Si nou pa kwè nan priyè ke n ap fè yo, eske Bondye ap delivre nou? (Non)

Chan
Konfyans mwen nan Bondye
P ap ven (2fwa)
Se Bondye k ap vin delivre m
Se Jezi k ap vin delivre m
Konfyans mwen nan Bondye p ap ven.

Preparasyon pou Pwofesè a fè
Lè w ap fè egzèsis yo, toujou fè timoun yo sonje nan nenpòt sitiyasyon yo ye, nan pwoblèm yo genyen, tankou moun 

ki t ap nwaye a, timoun ki te malad nan mim yo, avèk timoun ki te mare nan jwèt la. Bondye tankou moun ki te vin 

ede yo a. Pou yo toujou konnen Bondye k ap delivre yo tout bon.

Zouti pou leson an
☐ Tcheke sa ou genyen mande sa ou pa genyen
☐ Fèy blan
☐ Kreyon koulè
☐ Kòl
☐ Kòd

Ti koze pou fini
Nan leson nou te wè semèn sa, nou te aprann ke se sèl Bondye ki kapab delivre tout bon. Li di nou mete konfyans 

nan li. Sa vle di depi nou priye Bondye lè nou gen pwoblèm, l ap delivre nou kanmenm.

Leson 6-02-01
Gwoup 2  ·  Pasaj: Sòm 6

Tem
Sekou Bondye

Bi
Lè leson sa fini timoun yo dwe konnen: - Ke se sèl Bondye ki kapab delivre tout bon

Ti koze pou kòmanse
Timoun, sekou se yon èd yon lòt moun pote pou ou lè nan yon pwovlèm; Men nan leson pou semèn saa nou pral wè 

ke gen kèk pwoblèm ou genyen ke se sèlman Bondye ki ka delivre-w ladan l

Egzèsis

Lekti
Li tout Sòm nan6 - 2Db Istwa Te gen yon timoun ki te rele Mario. Li te renmen Bondye anpil, men manman l ak 

papa l pat konvèti. Vwala ke yon jou li tonbe malad. Li te vin piti anpil. Manman l ak papa l pa t konn sa pou yo fè, yo 

ba li tout remèd yo te konnen .Ah! Pitit la vin pi mal, yo menm ale kay bòkò pou li. Li pa janm geri, men Mario te 

toujou ap priye nan kè l pou Bondye ka delivre l anba maladi sa. Li te gen yon zanmi ki te renmen Bondye anpil tou 

epi zanmi sa a te vin priye avè l. Yo priye Bondye avèk konfyans ke Mario ap geri, epi li te vin geri. Sa fè nou  

konprann timoun ke nan tout pwoblèm nou genyen, Bondye toujou prè pou li ban nou delivrans.

Chache konnen
Mande timoun yo pou yo fè yon lis ki gen dis moun ke Bondye te delivre nan Bib la. Fè l sèvi yon devwa pou yo pote 

pou ou nan demen.

Keksyon/Repons
• Kisa sa vle di “pote moun sekou”?
• Eske nou konn abitye pote moun sekou?
• Kisa nou konn fè pou moun sa?
• E nou menm, kilès ki konn ede nou lè nou gen pwoblèm?
• Eske nou konnen ke Bondye konn delivre moun tou?.

Jwèt
• Fè jwèt sa ak timoun yo nan klas la, epi di yo sa: tande byen sa m ap di la , mwen pra l di plizyè bagay. Nan 

tout sa m ap di yo, si se vre n ap kanpe pou nou di wi, men se se pa vre n ap rete chita epi n ap di non.
• Bondye bon tout bon (kanpe wi)
• Bondye nan patipri (rete chita non)
• Senyè a renmen tout moun
• Bondye manke pouvwa
• Jezi se pitit Bondye
• Jezi renmen tout timoun
• Bondye pa fin bon nèt
• Satan renmen Bondye
• Se Bondye ki konn delivre tout bon

Pasaj pou aprann
Som 6:9 Li tande m lè m ap rele nan pye li, li reponn mwen lè m ap lapriyè li

Lapriyè
Lapriyè pou mande Bondye pote w sekou nan yon pwoblèm ou genyen semen sa a.

Tès vèbal
• Eske gen lòt moun ki gen menm pouvwa ke Bondye genyen an?
• Eske sekou se yon èd ke yon lòt moun ka ba ou lè ou nan pwoblèm?
• Eske manman w ak papa w ka rezoud tout pwoblèm ou ka genyen.
• Si tankou nou ta gen yon maladi epi doktè di nou li pa ka trete l eske Bondye ka geri ou si li vle?
• Si Bondye ta geri ou kòman ou t ap rele èd sa?

Chan
Kris toujou fidèl (2fwa)
syèl ak tè a va fini
men Kris toujou fidèl

Preparasyon pou Pwofesè a fè
Lè wap fè egzèsis yo, toujou fè timoun yo sonje nan nenpòt saitiyasyon yo ye , nan pwoblèm yo genyen , tankou  

moun ki tap nwaye a ,timoun ki te malad nan men yo avèk timoun ki te mare nan jwèt la ; Bondye tankou moun ki te 

vin ede yo a;Pou yo toujou konnen Bondye ka delivre yo tout bon;

Zouti pou leson an
☐ Tcheke sa ou genyen:
☐ Fèy papye blan
☐ Kreyon
☐ Kaye egzèsis pou timoun ki pa genyen yo;

Ti koze pou fini
Timoun , leson semèn sa montre anpil bèl bagay tankou , se Bondye sèl ki ka delivre nou tout bon; Nou dwe toujou 

fè Bondye konnen lè nou gen pwoblèm; Nou dwe toujou kwè ke l’ap delibre nou lè nou rele mande li sekou;

Leson 6-03-01
Gwoup 3  ·  Pasaj: Sòm 6

Tem
. Sekou Bondye

Bi
Lè leson sa fini timoun yo fèt pou yo konnen - Ke se sél Bondye ki kapab delivre tout bon;

Ti koze pou kòmanse
Gen de moman yon moun konn ap viv , li frape tout pòt e pèsonn pakab pote l sekou ;Genyen ki menm ale lakay  

bòkò pou jwen delivrans, anyen pa mache poutan solisyon an avèk yo ,yo pa wèl ; Gen de sitiyasyon ou tonbe se sèl 

Bondye ki kapab pote-w sekou; Nan ka saa timoun ann remrt Bondye tout bagay paske se limenm sèl ki gen pouvwa 

pou delivre konplètman; Timoun an nou fè Bondye nou an konfyans

Egzèsis

Lekti
Li tout Sòm nan

Travay ak men / Wi oubyen Non
• Mete non si repons la pa vre oubyen wi si li vre
• Bondye ap pini mechan yo pou sa y ap fè ______
• Nan soufrans yo, pitit Bondye p ap janm jwenn sekou ______
• Se sèl Senyè a ki konn delivre tout bon vre _______
• Moun ki mete konfyans yo nan Bondye p ap janm sòti wont _______
• Mechan yo ap resevwa rekonpans pou sa y ap fè _______
• Moun k ap fè sa ki mal yo gen pou wont _______.

Chache konnen
Ale nan sòm nan pou w konplete vèsè sa yo Vèsè 8-9: Wete kò nou sou mwen, nou tout k ap fè sa ki mal,  

paske ........... .............................................. Li tande lè m ap rele nan pye li. Li ..................................................

Istwa
Bib la rakonte nou ke Bondye te gen yon pèp li te renmen anpil ki te rele pèp Izrayèl. Yo t ap soufri nan esklavaj nan 

peyi Ejip. Yo te konn travay di pou ejipsyen yo anba anpil kout baton. San yo pa t menm manje byen pou fòs kouray 

yo t ap depanse. Nan sitiyasyon sa a ki te rèd anpil, yo te priye Bondye e li te pote yo sekou pa mwayen yon liberatè ke 

yo te rele Moyiz. Se konsa Bondye te defann kòz yo devan Ejipsyen mechan sa yo. Ou kapab sèvi ak istwa sa a pou fè 

timoun yo konnen ke Bondye toujou la pou pote yo sekou nan nenpòt sitiyasyon yo kapab ye a.

Keksyon Repons
• Lè yon kay pran dife kiyès ki konn pote sekou?
• Lè yon vòlè antre kay yon moun kiyès li mande sekou?
• Lè manman nou ap soufri, kiyès nou dwe mande sekou?
• Lè mechan yo vle fè nou mal kiyès nou dwe mande sekou?

Lapriyè

Tès vèbal

Pasaj pou aprann
Sòm 6 : 9 Li tande m lè m ap rele nan pye li, li reponn mwen lè m ap lapriyè.

Tès vèbal
• Bondye genyen yon pèp li te renmen anpil timoun, kòman yo te rele l? (Izrayèl)
• Koman yo te rele peyi yo te nan esklavaj la> (Ejip)
• Konbyen tan yo te pase nan esklavaj na peyi sa? (400 zan)
• Kòman yo te rele moun ke Bondye te chwazi pou delivre pèp li a nan esklavaj? (Moyiz)
• Kisa non Moyiz la vle di? (Sove nan dlo)

Chan
Konfyans mwen se nan Bondye li ye
li ki fè syèl ak tè a (2 liy 2fwa)
di alelouya alelouya (2fwa)
alelouya

Preparasyon pou pwofesè a fè
Ou kapab ba yo egzèsis 3Dc a pou fè lakay yo pa bliye fè koreksyon an pou ka bay nòt;

Zouti pou leson an Zouti pou leson an
☐ Tcheke sa ou genyen:
☐ Tablo
☐ Lakè
☐ Bib
☐ Kaye ou fèy papye blan;

Ti koze pou fini
Timoun, nou sot etidye ansanm, istwa pép Izrayèl nan peyi Lejip. Nou te wè kòman pèp la t ap pase mizè nan peyi 

Lejip anba men wa Farawon ki t ap toupizi yo. Yo te nan yon sitiyasyon ki te rèd anpil, yo te priye e Bondye e li te 

pote yo sekou. Timoun, si nou priye Bondye ak konfyans Bondye ap delivre nou tout bon paske li toujou kenbe 

pwomès l.

Sòm 7

Leson 7-01-01
Gwoup 1  ·  Pasaj: Sòm 7

Tem
Jistis Bondye

Bi
Lè leson sa fini, timoun yo dwe konnen:

• Bondye toujou fè bon jijman.
• Bondye wè tout moun ki aji byen devan l.

Ti koze pou kòmanse
Eske sa konn rive nou pou yon moun fè manti sou nou e aprè yo kale nou? Kòman nou konn santi nou lè konsa? A 

wi lè konsa nou wè moun nan ki kale nou an pa fè bon jijman; Men eske nou konn kisa jijman ye? Jijman se lè yon  

moun ap regle kont de moun , li di kilès ki gen rezon , ki lès ki antò; Men anpil moun fè move jijman;Nan leson nou 

pou semèn sa nou pral wé kijan Bondye toujou fè bon jijman;

Egzèsis

Lekti
Li tout Sòm nan

Istwa
Vwala yon madanm yo te rele Renèt. Li te gen yon pitit fi ki te rele Anita, li te renmen l anpil. Li te gen yon lòt ti fi ki 

te rete lakay li yo te rele Zaza. Yon jou li leve, li sòti epi li kite yon bèl gato sou tab la. Lè li retounen, o!o! li sezi, yo 

manje moso nan gato a. Manman an rele Zaza li di mete w ajenou! li pran yon fwèt li kòmanse kale Zaza. Se konsa 

pandan li t ap bat Zaza papa Anita ap parèt. Li mande pou kisa w ap bat Zaza konsa, manman an reponn li di se li ki 

manje moso gato a. Papa a pran Zaza li mande l eske se ou vre ki manje moso gato a, li di non, li rele Anita li mande l 

eske se ou ki manje moso gato a se konsa Anita tonbe kriye li di se li ki manje l. Papa Anita mete l ajenou epi li pran 

rès gato a ke madanm li te sere pou li a, li bay Zaza l.

Keksyon, Repons
• Kilès ki te manje moso nan gato a?
• Eske manman an te byen fè? (Non)
• Eske papa a fè yon bon jijman? (Wi)
• Ki moun ki toujou bay jistis? (Bondye)

Travay ak men / Chwazi
• Mande timoun yo pou mete penti ble oubyen jòn sou tout lèt “J” yo wè Jijman - Mechan - Vòlè - Jij - 

Verite - Bondye
• Jistis

Enstriksyon
Pale timoun yo de tribinal, di yo ke tribinal se yon kote ki gen yon jij ki dwe bay tout moun jistis, tankou si yo di w  

vòlè, ou touye moun, ou bay manti. Men sonje di yo se pa tout lè jij fè bon jijman, se sèl Bondye ki wè tout bagay, ki 

konnen tout sa nou fè ki ka jije nou tout bon.

Entèvyou
Chwazi de twa timoun nan klas la mande yo si yo sonje yon bagay yo te di sou yon moun ki pa t vre,yon mechanste 

oubyen yon move baton yo te ba yo. Mande sa ki te rive, sa yo te fè yo, ki moun ki te jwenn verite a.

Pasaj pou aprann
Sòm 7:6

Lapriyè
Di timoun yo priye pou pran yo ka fè bon jijman;

Tès vèbal;
• Ki moun ki toujou fè bon jijman? (Bondye)
• Eske nou wè ke paran nou toujou gen rezon sou nou lè yo kale nou? (Non)
• Ki lè yon moun fè bon jijman ? (Lè li mete rezon kote li ye a )
• Eske nou panse ke tout moun ka fè bon jijman? (Non )

Chan
Jezi se Avoka m
Li gen fason pou li plede kòz mwen(2fwa)
Se pou lavi m fè tout payen yo kriye gen Bondye
Se pou limyè nan mwen an briye(2fwa)

Preparasyon pou Pwofesè a fè
Nan egzèsis 7-1Dca, kite yon ti tan pou timoun yo reponn e poze keksyon tou de kwa pou diskisyon an ka byen fèt.

Zouti pou leson an
☐ Tchke sa ou gen deja
☐ Kaye leson Bib yo
☐ Kreyon koulè
☐ Lakrè

Ti koze pou fini
Nou sot wè nan leson semèn saa ke Bondye toujou fè bon jijman; Menm si ou tande jij nan tribinal ap fè jijman , se pa 

tout lè yo gen rezon; Se sèlman Bondye ki toujou gen rezon nan tout sa l’ap fè e li wè tout moun ki aji byen devan l;

Leson 7-02-01
Gwoup Premye al pou twazyèm ane fondamantal  ·  Pasaj: Sòm 7

6 al pou 10 zan

Tem
Jistis Bondye

Bi
Lè leson sa fini, timoun yo dwe konnen: - Ke Bondye toujou fè bon jijman.

Ti koze pou kòmanse

Mo jistis gen plizyè sans; Youn ladan yo se renmen epi fè sa ki byen; Lè yon moun pa renmen fè sa ki mal yo di, moun 

sa se yon moun ki gen jistis lakay li; Men nan leson pou semèn saa nou pral dekouvri ke se Bondye sèl ki jis ak san pou 

san, se pou tèt sa se li menm sèl ki toujou fè bon jijman:

Egzèsis

Lekti
Li tout Sòm nan

Istwa
Nan tan lontan timoun, nan yon peyi yo rele Izrayèl te gen yon wa yo te rele Salomon. Se te yon wa ki te gen anpil  

entelijans ak sajès paske li te mande Bondye pou li ba li yo. Nan peyi a tou, te genyen 2 manman ki te rete menm kote. 

Yo chak te gen yon ti bebe. Epi yon lè, yon bagay tris te rive gen youn nan manman yo pitit li a mouri. Mezanmi  

timoun manman sa tonbe kriye san li pa fè bri paske li te gen yon bagay li ta pra l fè. Pandan lòt manman an ap dòmi li 

pran pitit pa l la epi li ba li sa ki mouri a. Lòt manman an pa sòt lè li leve li di sa se pa pitit pa li a. Bagay la fè yon gwo 

kont, medam yo nan fè diskisyon pou kiyès timoun nan ye, pawòl la tèlman fè bri, yo rive al eskplike wa Salomon 

sitiyasyon an. Wa a fè yo mennen de medam yo pou li ak ti bebe a. Pandan tan sa manman ki gen pitit mouri a ap di 

lòt la -Banm pitit mwen! Banm pitit mwen! Wa Salomon reflechi byen epi li rele yon gad nan palè a li di l Pote yon epe 

pou mwen. M ap fann ti bebe a an 2, epi m ap bay chak medam yo mwatye nan timoun nan. Move manman an di  

konsa: Wi se sa mon wa, ou mèt fann li! Men sa ki te manman tout bon an di konsa: O non mon Wa, ou pa bezwen fè 

sa, ou mèt ba li ti bebe a. Lè wa tande sa, li di: Ah bon mwen wè pou kiyès ti bebe a ye tout bon vre: Epi li tou bay vrè 

manman an pitit la.

Keksyon sou istwa a
• Ki jan wa a te rele?
• Eske li te konn sèvi Bondye?
• Kisa 2 manman yo te fè?
• Lè yo te rive devan wa a kisa move manman an t ap di?
• Eske nou wè ke wa a te fè yon bon jijman? R- Wi li te fè yon bon jijman, paske Bondye te ba li anpil sajès 

ak entèlijans. Se menm jan an tou, Bondye toujou fè bon jijman lè li pini moun ak lè li bay benediksyon, 
paske se li ki konn tout bagay.

Pyès
Monte yon ti pyès ak timoun yo sou istwa a, bay chak moun wòl pa yo pou yo jwe epi wa fè yo vin jwe l devan klas la, 

ou ka envite lòt klas yo vin gade tou.

Pasaj pou aprann
Som 7:11 Bondye se yon jij ki san pati pri; li toujou kondane mechan yo.

Lapriyè
Mande Bondye nan lapriyè ou pou l ede w mennen yon lavi ki jis devan je li ak devan je lèzòm.

Tès vèbal
• Apre Bondye eske gen yon lòt moun ki jis a san pou san?
• Eske mo jistis la vle di renmen fè sa ki mal?
• Eske Bondye toujou fè bon jijman?
• Eske pa gen moun ki konn akize nou mal?
• Eske Bondye ap janm yon jou akize nou mal?

Chan

Jezi se Avoka m
Li gen fason pou li plede kòz mwen (2fwa)
Se pou lavi m fè tout payen yo kriye gen Bondye
Se pou limyè nan mwen an briye (2fwa)

Preparasyon pou Pwofesè a fè
Nan egzèsis 7-2Da,Pandan wap rakonte istwaa ou ka cwazi si-w vle 2 tifi ak yon tigason nan klas la , epi fè youn nan 

tifi yo vini ak poupe de tifi yo ka jwe wòl de manman yo ti gason an menm se waa epi pouea se ti bebea; Pou sa taka 

pibon , ou ta ka soti nan lakou lekòl la si posib; Si-w ta fè sa istwa t’ap pi enteresan toujou pou timoun yo;

Zouti pou leson an
☐ Tcheke sa ou genyen , mande sa ou pa genyen;
☐ : Kaye egzèsis
☐ : Kreyon
☐ : Fèy papye blan

Ti koze pou fini
Timoun nou sot aprann nan leson saa ke Bondye se yon Bondye ki jis; Sa vle di li pa gen pati pri: poutèt sa, li se pibon 

avoka ke chak moun ta dwe genyen; Nou mèt kontinye fè Bondye konfyans nan tout bagay paske li pap janm ba nou 

manti;

Leson 7-03-01
Gwoup 3  ·  Pasaj: Sòm 7

Tem
Jistis Bondye

Bi
Lè leson an fini ,timoun yo fèt pou konnen - ke Bondye toujou fè bon jijman

Ti koze pou kòmanse
Jodia si nou ta fè yon ti pwomenad nan tout tribinal yo, n’ap wè , jistis la fèt avèk moun pa;Sa ki gen lajan se li ki  

jwenn jistis;Eske li ta dwe konsa? Eske Bondye pran plezi nan jan de jistis sa yo? Se sèl Bondye ki pa fè jijman ak pati 

pri , li gen pouvwa pou kontrole mwyèl e zo; Timoun se sèl Bondye ki toujou fè bon jijman;

Egzèsis

Lekti
Li tout Sòm nan

Konparezon
Ka 1) Nan yon klas moyen 1 gen de elèv ki t ap fè dezòd lè pwofesè a t ap eksplike yon leson. Pwofesè pran youn  

ladan yo li pini l, men li pa fè lòt la anyen. Ka 2) Nan lakou rekreyasyon an tifi nan klas elemantè 1 yo te pete batay ak 

tifi nan klas preparatwa 2 yo. Lè direktè lekòl la parèt li pa fè ni de ni twa, li fè tout moun ale nan direksyon pou ba yo 

pinisyon. Avèk 2 ka sa yo ou kapab poze keksyon sa yo: ki moun nan 2 ka sa yo ki te fè yon bon jijman. Sèvi avèk 

repons yo ba ou a pou fè yo konnen ke Bondye se yon jij ki konn fè bon jijman.

Travay ak men / Chwazi

Men yon lis mo ki montre ke yon moun fè bon jijman, men ladan yo genyen ki pa bon. Magouyè - jije byen - bay jistis 

- ti sousou - aji ak patipri - aji san patipri - gade sou ras pou bay rezon - Rayi sa ki pa bon

Travay ak men / Ekriti
Nan plas vid yo mete mo ki manke yo. W ap pran yo nan lis mo sa yo. patipri - rayi - jij - renmen ________ se yon 

bon _________li ye. Lè l ap fè li pa janm fè _________ , ni aji ak ________. Paske li __________ bagay ki pa bon. 

Men li ___________ bagay ki bon.

Keksyon/Repons
• Kiyès ki pa konn fè erè nan jijman li?
• Kisa Bondye rayi nan jijman li?
• Kisa Bondye renmen nan jijman li?

Pasaj pou aprann
Tout sòm nan

Lapriyè
Senyè, mwen mande -w pou fè m mache nan limyè pawòl -w fè m rete fidèl nan tout sikonstans , fè m rayi peche , fè 

m yon limyè pou fanmi m , pou zanmi yo, pou peyi m Amèn!

Tès vèbal
• Kisa Bondye ye pou nou? (Li se papa nou)
• Kilès ki refij nou? (Bondye)
• Ki tit som sa a? (Lapriyè, delivrans)
• Kilès ki ekri som sa? (David)
• Nan ki bi David te ekri som sa? (Pou li te reklame jistis Bondye)

Chan
Jezi se Avoka m
Li gen fason pou li plede kòz mwen (2fwa)
Se pou lavi m fè tout payen yo kriye gen Bondye
Se pou limyè nan mwen an briye (2fwa)

Eksplikasyon pou Pwofesè
Fè koreksyon 3 Db ak 3Dc a sou tablo a. Epi fè yo nan kaye yo 3Dc

Zouti pou leson an
☐ Tcheke sa ou genyen deja:
☐ : Tablo : Lakrè
☐ : Kaye oubyen fèy papye blan pou egzèsis yo
☐ : Kreyon oubyen plim; 7 – 3H Ti koze pou fini: Nou wè nan tout istwa moun sou latè, moun ki gen dwa 

jije ak gouvène ; Degre kòripsyon an rive tèlman wo gouvènè yo pèdi kontwòl bagay yo; Men Bondye pa 
gen anyen ki echape pouvwa l. Timoun, Bondye se yon bon avoka, remèt kòze nou yo bali jijman li san fòs 
kote.

Sòm 9

Leson 9-01-01
Gwoup 1  ·  Pasaj: Sòm 9

Tem
Ann remèsye Bondye

Bi
Lè leson sa fini timoun yo dwe konnen:

• Pou yo di Bondye mèsi pou tout bagay
• Bondye renmen lè nou gen rekonesans

Ti koze pou kòmanse
Timoun, eske nou konn fè tout yon jounen nou pa goute dlo sèl? Lè nou malad, eske paran nou pa toujou jwenn yon 

mwayenpou yo ekipe nou? Ebyen pou tout sa Bondye ye nan lavi nou, e pou tout sa li fè, fòk nou toujou di li mèsi, e 

se sa ki rele rekonesans.

Egzèsis

Lekti
Li tout Sòm nan

Egzèsis
Lè w ap vini nan klas la fòk ou pote 4 bagay sa yo: yon kreyon, yon piwili, yon ròch epi yon fèy pyebwa. Rele 4 timoun 

youn dèyè lòt, bay yo chak youn nan sa ou pote yo. Gade yo byen. Apre sa fè lòt yo wè diferans lan nan jan yo te  

resevwa sa ou te ba yo a. Si yo te di mèsi, si yo te kontan oubyen si yo te move.

Sosyalizasyon
Aprann timoun yo pou yo toujou sonje di moun mèsi pou tout bagay. Tankou lè manman yo ba yo manje, yon rad. 

Nenpòt sa yon moun ba yo menm si li te bèl oubyen li te lèd. Konsa moun sa a ap toujou kontan ba yo epi l ap di yo 

se timoun ki gen bon levasyon

Keksyon/Repons
• Kisa manman nou konn fè pou nou?
• Kisa nou di manman nou lè li ba nou yon bagay?
• Kisa Bondye fè pou nou? (Li ban nou lavi ,manje, lasante)
• Eske nou konn di Bondye mèsi?

Mete koulè
Mande timoun yo sa moun sa yo ap fè, epi si yo ka di Bondye mèsi kote yo ye a. Apre sa fè yo mete koulè sou imaj sa 

yo.

Pasaj pou aprann
Sòm 9:12 An n fè lwanj Senyè a k ap gouvènen sou mòn Siyon an. An n fè tout nasyon yo konnen sa li te fè.

Lapriyè
Fè timoun yo kanpe ansanm pou yo lapriyè pou yo remèsye Bondye paske yo te rive lekòl la anbyen

Tès vèbal
• Timoun, eske li bon lè nou pa pa di Bondye mèsitou? (Non)
• Pou ki sa nou dwe remèsye Bondye? (Pou tout bagay)
• Eske si nou malad nou dwe di Bondye mèsi tou? (Wi)
• Eske nou dwe gen rekonesans devan Bondye? (Wi)

Chan
Merçi Seigneur ,merçi
que dirais-je de plus
Merçi pour le salut
oh! Bon sauveur Jésus
Merçi pour le grand festin
ou je suis invité
oh! Merçi merçi pour ta grâce et pour ta charité

Preparasyon pou Pwofesè a fè
Nan egzèsis 9 - 1De a, pa kite timopun yo fè egzèsis la pou kont yo, sonje fè bi leson an parèt apre chak egzèsis. Lè w 

ap fè egzèsis 1-Db fè timoun yo konnen pou yo di Bondye mèsi tou, chak jou, paske li fè anpil bagay pou yo.

Zouti pou leson an
☐ Tcheke sa ou genyen mande sa ou pa genyen
☐ Kreyon koulè
☐ Yon piwili
☐ Kopi fèy desen yo
☐ Yon fèy pye bwa

Ti koze pou fini
Nan lavi nou Bondye fè anpil bagay ke nou pa konnen ki bon pou nou. Pou sa nou dwe di l mèsi. Men nou dwe di 

Bondye mèsi paske n ap viv, se yon gwo gras sa ye. Yon jou Jezi ap vini chache tout moun ki se pitit Bondye. Pou ka 

pitit Bondye fòk ou mete konfyans ou nan nan Bondye ak nan Jezi pitit li a. Eske ou ta vle fè sa kounye a? Si ou ta vle 

fè sa leve men ou anlè e n ap priye avè ou.

Leson 9-02-01
Gwoup 2  ·  Pasaj: Sòm 9

Tem
Ann remèsye Bondye

Bi
Lè leson sa fini, timoun yo dwe konnen: - Ke yo dwe di Bondye mèsi pou tout bagay.

Ti koze pou kòmanse
Lè nou di Bondye mmrsi , sa fèl kontan anpil; Mèsi , pafwa se yon pawòl nou di oubyen yon jès nou fè yon moun ki 

te fè yon byen pou noun; Nan leson semèn saa nou pral wè si se yon bon bagay pou nou di Bondye mèsi pou tout 

bagay.

Egzèsis

Lekti
Li tout Sòm nan

Keksyon/Repons
• Timoun lè yon moun ban nou yon bagay, kisa nou dwe di l?
• Lè nou mande Bondye yon bagay epi li ban nou l, eske nou konn di l mèsi?
• Konbyen fwa nou ta dwe remèsye Bondye timoun? (Toutan)
• Men eske se tout bagay ki rive nou ki fè kè nou kontan?
• Kisa ki konn rive nou konsa kifè nou pa kontan? R- Antouka timoun, menm si byen rive nou oubyen mal 

rive nou, se pou n toujou di Bondye mèsi pou tout bagay paske tout sa ki rive pitit li se paske li vle. Men, 
pa janm bliye ke tout sa ki fèt se pou byen nou pi devan.

Temwayaj
Mande pou kèk timoun pase devan klas la pou yo vin rakonte kisa Bondye te fè pou yo.

Eksperyans
Vini avèk yon ti bokal epi mete yon ti tè ladann. W ap vini avèk 2 grenn pwa oubyen 2 grenn mayi, epi mete yo nan tè 

ki nan bokal la pou yo ka leve. Fè eksperyans lan devan elèv yo epi voye yo al fè l lakay yo. Men, se nan yon ti mamit 

oubyen atè. Apre eksperyans lan, mete bokal la yon kote ou konnen moun p ap pran l. Chak maten wouze l devan  

elèv yo jouk li leve. Avèk eksperyans sa a. fè timoun yo konprann ke se Bondye ki bay lavi. Tout moun ki konvèti, ki 

mete Jezi nan kè yo gen lavi ki p ap janm fini, e pou tèt sa a, fòk nou remèsye Bondye chak jou pou lavi li ban nou.

Desen
Mande timoun yo fè yon desen pou montre kisa yo ta bay Bondye pou yo di l mèsi.

Pasaj pou aprann
Som 9:12 Ann fè lwanj Senyè a k ap gouvènen sou mòn siyon an. Ann fè nasyon yo konnen sa li te fè.

Lapriyè
Lapriyè pou di Bondye mèsi pou twa bagay pou pi piti.

Tès vèbal
• Eske paran n pa konn repwoche nou lè nou pa di l mèsi?
• Lè yon moun di nou mèsi eske nou konn fache pou sa?
• Pou konbyen bagay nou dwe di Bondye mèsi?
• Lè nou di Bondye mèsi eske sa fè li kontan?
• Depi kounye a eske nou pra l fè plis efò pou nou toujou sonje di Bondye mèsi?

Chan
Je suis né pour te louer
Je suis né pour t’adorer mon Dieu
en toute circonstance apprendre à te dire merçi
Je suis né pour t’aimer mon Dieu
Je suis né pour t’honorer
obéir à ta loi je suis fait pour toi.

Eksplikasyon pou Pwofesè
Nan egzèsis 9-2Dd a, w ap montre elèv yo ki jan pou yo fè eksperyans lan, apre ya va ale fè l lakay yo. Lè eksperyans 

lan fin fèt, ou ka fè apèl pou timoun ki poko konvèti yo, pou yo ka vin genyen lavi sa.

Zouti pou leson an
☐ Tcheke sa ou genyen deja :
☐ : Kaye egzzèsis
☐ : Kreyon

☐ : Fèy papye blan

Ti koze pou fini
Timoun mwen sèten ke nou te dekouvri nan leson an ,di Bondye mèsi se yon bon bagay sa ye pa vre; Pliske se  

Bondye ki kreye tout bagay ,,fòk nou di li mrsi pou tout bagay;

Leson 9-03-01
Gwoup 3  ·  Pasaj: Sòm 9

Tem
Ann remèsye Bondye

Bi
Lè leson sa fini timoun yo dwe konnen: - Pou yo di Bondye mèsi pou tout bagay.Aprann timoun yo di Bondye mèsi 

pou tout bagay.

Ti koze pou kòmanse
Gen moun ki pa janm sonje moun ki fè yo byen pou yo di l mèsi. Moun sa yo se moun ki engra. Bondye renmen 

moun ki genyen rekonesans pou sa yon moun fè pou li. Timoun si manman n ak papa n ban nou yon bagay nou pa 

janm bliye di yo mèsi. Enben, Bondye merite pou nou di li mèsi pou tout bagay. Bondye fè plis bagay pou nou pase 

manman n ak papa n. Li kreye nou, li ban nou lasante, li merite remèsiman pou tout bagay

Egzèsis

Lekti
Li tout Sòm nan

Travay de rechèch
Fè yon lis bagay ou konn abitye remèsye moun pou yo, lè yo fè yo pou ou.

Keksyon/Repons
• Kiyès nou dwe di mèsi anpil?
• Pou kisa nou dwe di l mèsi?
• Kouman nou kapab di l mèsi?
• Ki moun sou latè Bondye pa fè anyen pou yo?

Travay ak men
Men yon bann rektang ki gen ladan yo kèk bagay Bondye fè ki merite pou di li mèsi. Men genyen ki pa bon ladan yo. 

Ekri mèsi anba tout sa ki bon yo.

Travay ak men
Fè flèch ki nesesè yo pou di Bondye mèsi pou bagay li fè yo.

Pasaj pou aprann
Som 9 vèsè 1 M ap fè lwanj ou ak tout kè m Senyè M ap rakonte tout bèl mèveèy ou yo.

Lapriyè
Anvan ou kòmanse leson an, fè timoun yo kanpe pou priye pou di Bondye mèsi pou tout bagay li fè pou yo.

Tès vèbal

Chan
Mèsi Senyè , Mèsi Senyè
Mèsi Senyè , Mèsi Senyè

Preparasyon pou Pwofesè
Fè koreksyon 3 Dda ansanm ak timoun yo pou yo byen konprann yo. Yo kapab fè 3Da lakay yo. Fè timoun yo fè 

youn oubyen de egzèsis pa jou.

Zouti pou leson an.
☐ Tcheke sa ou genyen mande sa ou pa genyen
☐ Tablo Kaye Fèy blan
☐ Règ Lakrè Yon bwat ki gen fòm rektang Ti koze pou fini Bib la enseye nou, Bondye pa janm bliye pwomès 

li fè nou, anpil fwa nou bliye kote Bondye sòti avèk nou, pou nou rive kote nou ye jodi a. Bondye se yon 
papa ki jalou anpil, li pa renmen moun engra. Timoun, nou pa dwe janm bliye bagay Bondye fè pou nou, 
fòk nou di li mèsi chak jou pou tout bagay li fè nan lavi nou.

Sòm 11

Leson 11-01-01
Gwoup 1  ·  Pasaj: Som 11

Tèm
Pwoteksyon Bondye

Bi
Lè leson an fini timoun yo dwe konnen

• Se Bondye ki kapab pwoteje tout bon vre;
• Si Bondye avè n, nou pa bezwen pè anyen.

Ti koze pou kòmanse
Timoun nou pa konn ap mache nan lari epi nou pè? Gen Gen moun ki tèlman pè, yo pa janm mache pou kont yo. 

Men si yon moun kwè ke Bondye avèl , li pa bezwen pè anyen, paske se sèl Bondye ki ka pwoteje tout bon vre. Sesa 

nou pral wè nan leson nou pou semèn saa.

Lekti
Li tout som nan

Egzèsis

Keksyon/Repons
• Ki timoun la ki konn pè?
• Lè nou pè kisa nou fè?
• Kiyès ki ka pwoteje nou? (Bondye, manman, papa)
• Kiyès ki ka pwoteje nou tout kote, tout lè? (Bondye)

Obsèvasyon
Bay timoun yo fè egzèsis obsèvasyon sa pou demen. Mande yo pou yo gade byen yon manman poul ak pitit  

li(pousen). Nan demen mande yo kòman manman poul la sèvi ak piti li yo. Mande yo si yo te wè l kache pitit li yo  

anba zèl li. Ou ka mande yo tou konbyen ti poul manman poul la te genyen.

Travay ak men / Chwazi
Mande timoun yo pou yo fè yon tras ki sòti nan ti imaj yo pou al kontre ak gwo imaj ki menm jan ak yo a. (kare te met 

kontre ak rektang). Sèvi ak kreyon koulè pou fè tras ki ale nan rektang yo rouj, sa ki ale nan wonn yo yon koulè epi sa 

ki ale nan triang yo yon lòt koulè.

Jwèt
Sòti sou lakou a ak timoun yo fè ti jwèt sa avèk yo. Pran timoun ki pi gran yo fè li sèvi kòm manman mete 5 oubyen 8 

timoun dèyè l. Premye a ap kenbe l nan ren, dezyèm nan ap kenbe premye a, epi rès yo ap kenbe youn lòt. W ap ranje 

twa ròch atè a, fè yon lòt timoun sèvi kòm mèt dife a. Fè li fè yon vire, pandan l ale, fè timoun yo gaye dife a. Lè lòt 

timoun nan vini, l ap move e l ap vle pran timoun ki dèyè manman an. Y ap chante louloup, louloup e ya pa. Si 

timoun nan pran tout timoun ki dèyè manman an, li se yon move manman w ap chwazi yon lòt. Sa ki pwoteje timoun 

li yo pi byen an, se li ki bon manman an.

Lapriyè

Priye avèk timoun yo nan klas la, fè yo tout priye ansan m pou Bondye ka toujou pwoteje yo. 11-1Dg: Jezi nou  

mande-w pwoteje chak maten lè n’ap vin nan klas la amèn. : Tès vèbal:

Pasaj pou aprann
Som 11 vèsè 3 Yon moun te met bon, pa gen anyen li kab fè san Bondye lè tout bagay tèt anba.

Chan
Ak Jezi nan bato a mwen ka ri anba loraj
ri anba loraj, ri anba loraj
Ak Jezi nan bato a mwen ka ri anba loraj
ale m pra l lakay (3 fwa)
Ak Jezi nan bato a mwen ka ri anba loraj
Ale m pra l lakay

Preparasyon pou Pwofesè a fè
Toujou kite yon ti tan pou timoun yo poze keksyon nan ti koze pou kòmanse a epi pa janm bliye fè bi leson yo soti 

aprè chak egzèsis. Zouti pou leson an: Tcheke sa ou genyen mande sa ou pa genyen: 9 Fèy kopi egzèsis 11-1Dd a 9 

Lakrè koulè 9 Lakrè blan

Ti koze pou fini
Kounya, mwen kwè nou konprann ke se sèl Bondye ki ka pwoteje tout bon vre. Pa janm bliye sa timoun, konsa  

nenpòt kote nou prale ,menm si se lajounen ou lannwit nou pa bezwen pè anyen.

Leson 11-02-01
Gwoup 2  ·  Pasaj: som 11

Tem
Pwoteksyon Bondye

Bi
Aprè leson saa men sa timoun yo dwe konnen: - Se Bondye ki ka Pwoteje tout bon vre.

Ti koze pou kòmanse
Timoun , pwoteksyon se yon nesesite nan lavi chak moun;Men gen de kalite pwoteksyon; Pwoteksyon Bondye ak  

pwoteksyon lèzòm; Lèzòm paka fè tout bagay men Bondye ka fè tout bagay; Se rezon saa ki fè nou pral chache 

dekouvri nan sòm saa ke se sèl Bondye ki ka pwoteje nou tout bon vre;

Egzèsis

Lekti
Li tout som nan

Keksyon / Repons
• Timoun, èske lakay nou gen baryè?
• Dapre nou menm, pou kisa kèk moun mete baryè lakay yo?( pou yo pwoteje tèt yo, pou yo bay vòlè plis 

traka si yo ta vle antre lakay yo)
• Eske nou nou panse baryè a ka pwoteje nou tout bon vre kont vòlè?
• Si yon vòlè ta vle antre lakay nou pou l vin vòlè epi nou wè li kraze baryè a, kisa n ap fè?
• Bon e moun ki pa gen baryè lakay yo kouman y ap fè pwoteje tèt yo? Ebyen timoun, nan sa nou ka 

konprann ke pa gen anyen, ni pensonn ki kab pwoteje nou kont vòlè ou byen kont danje. Se sèlman 

Bondye nan syèl la ki ka pwoteje nou tout bon vre. Sèlman sa pou nou fè, se priye Bondye chak jou pou li 
toujou ba nou pwoteksyon li.

Entèvyou
Mande pou timoun yo al chache konnen bò kot paran yo, sou yon malè ki te rive yo epi Bondye te pwoteje yo ladann, 

y ap mande paran an: ki kote sa te fèt e kijan li te fè rive. Epi timoun nan ap vin di l nan klas la. Si paran an pa konvèti, 

se timoun nan k ap rakonte paran an yon malè ki te manke rive l epi Bondye te pwoteje l ladann, e l ap vin di nan klas 

la kijan paran l te reyaji.

Travay ak men / Chwazi
Mete “a” tout kote ou wè yon ti tras konsa: –_ e w ap mete “e” kote ou wè yon ti pwen konsa: . _=a ; =e Bondy . k _p 

_b pwot . j. tout moun k _p viv sou l _ tè, p _s k . li p_ j_nm dòmi. Li k _ pwot . j. ou tou si ou vl . m_ch . _vèl.

Travay ak men / Desen
Mande timoun yo pou yo fè desen yon gwo kay. Y ap mete yon bagay pou montre kijan mèt kay la pwoteje tèt li pou 

vòlè ka gen difikilte pou antre nan kay la.

Pasaj pou aprann
Som 11 vèsè 3 Yon moun te met bon, pa gen anyen li kab fè san Bondye lè tout bagay tèt anba.

Lapriyè
Priye mande Bondye pou li pwoteje peyi d’ayiti kont siklòn.

Tès vèbal
• Timoun eske nou sèten ke nou chak ki la deja anba pwotweksyon Bondye?
• Eske malè pa ka rive moun ki anba pwoteksyon Bondye?
• Ant pwoteksyon paran bay ak pwoteksyon Bondye bay kilès ki pi bon?
• Yon moun ki kwè ke se Bondye k ap pwoteje li, eske li ta dwe pè?

Chan
Kè
Lannwit rive kè m pa sote
paske se ou Senyè k ap veye m
dòmi te mèt pote m ale
paske se ou Senyè k ape veye
I
Toupatou lenmi m yo kache
tankou malfini dèyè pou l y ape veye
atout sa mwen pa pè mache
paske se ou Senyè k ape veye
paske se ou Senyè k ape veye(3 fwa)

Eksplikasyon pou Pwofesè
Lè timoun yo ap pran lapawòl fè yo leve men yo, e sa ou chwazi a ap kanpe pou l pale pou pa gen twòp bri nan klas la

Zouti pou leson an
☐ Tcheke sa ou genyen deja e mande sa ou pa genyen;
☐ : Kaye egzèsis
☐ : Fèy papye blan
☐ : Kreyon

Ti koze pou fini

Timoun gen de fwa nou konn santi nou pè wi , pa vre ! Sitou lè nap mache nan nwit pou kont nou; Men kounya  

mwen sèten ke nou santi nou pi dyanm paske nan leson semèn saa nou sot aprann ke se Bondye ki ka pwoteje n tout 

bon vre. Poutèt sa m’ap ankouraje nou toujou kontinye kienbe menm konfyans saa nan li.

Leson 11-03-01
Gwoup 3  ·  Pasaj: Som 11

Tem
Pwoteksyon Bondye

Bi
Lè leson sa a fini, timoun yo dwe konnen - Se Bondye sèl ki ka pwoteje tout bon vre.

Ti koze pou kòmanse
Jodi a, toupatou sou latè se tèt chaje, moun ap rele nan tèt gouvènman yo bagay la grav, nou bezwen sekirite, nou  

bezwen pwoteksyon. Mechan gaye sou tout latè pou simaye dèy tout kote, tout ti kwen se rèl. Tèt moun k ap dirije yo 

cho tankou yo vè lanp. Yo fè tout sa yo kapab, yo pa arivew bay bon jan pwoteksyon. Men poutan se Bondye ki ka 

bay lòm sekirite, pwoteksyon tout bon vre. Enben an nou lage nou nan men Bondye ki gen tout pouvwa a.

Egzèsis

Lekti
Li tout som nan

Travay ak men / Chwazi
• Men yon chenn pwoteksyon ki ranje nan desen sa a. Mete nan kawo yo, non ki mache ansanm ak nimewo 

yo.
• Bondye 8- Sante 4- Sekirite
• lavi 3- manman 6- papa
• peyi
• pwoteje

Travay ak men / Chwazi
Men yon bann mo ranje sa ki montre efè pwoteksyon sou nou nan tablo a. Fè nou malad - bann lasante - fè n viv nan 

lapè - fè vòlè afè nou - fè nou viv ak kè sote - bann sekirite - ban nou lavi Pwoteksyon Bondye

Keksyon / Repons
• Ki moun k ap pwoteje nou sou latè? (Bondye)
• Ki moun ki kapab pwoteje nou plis pase Bondye? (Pensonn)
• Kilè Bondye pwoteje nou? (Tou tan)
• Ki moun ki kapab jwenn pwoteksyon Bondye? (Moun ki mete konfyans yo nan li)

Travay ak men
• Mete wi pou repons ki se yon verite epi non pou repons ki se yon manti.
• Pwoteksyon Bondye pa gen limit. ________
• Bondye pa ka fè anyen pou nou lè nou nan fènwa.________
• Bondye kapab pwoteje nou tout kote. ________
• Mechan yo jwenn pwoteksyon Bondye. _______

Pasaj pou aprann

Sòm 11 vèsè 1 Se bòkote Senyè a mwen jwenn pwoteksyon. Kijan ou ta fè di mwen: jete ou nan mòn, vole jete ou 

tankou zwazo

Lapriyè
Fè yon timoun kanpe pou priye avan leson an kòmanse.

Tès ekri
• Timoun, kilès ki ka bay pwoteksyon tout bon vre? (Lletènèl)
• Eske moun k ap dirije kapab bay pwoteksyon tout bon vre? (Non)
• Malgre tout efò chef yo fè, eske tout bagay chanje? (Non)
• Timoun eske nou santi nou an sekirite bò kote Letènèl? (Wi)

Chan
Senyè peyi a nan men w
Senyè fè li devlope
Senyè fè peyi nou grandi
Senyè fè li pwogrese
Senyè peyi a nan men w

Preparasyon pou Pwofesè a fè
Fè koreksyon 3Da ak 3Db a ansanm ak elèv yo.

Zouti pou leson an
☐ Tcheke sa ou genyen deja e mande sa ou pa genyen;
☐ Kaye egzèsis Plim
☐ Fèy papye blan Lakrè
☐ Kreyon Tablo

Ti koze pou fini
Nou sot etidye ansanm sòm 11. Malgre dekrè ministeryèl k ap kleronnen nan tout radyo ak televizyon sou keksyon 

sekirite, mechan fè plis mal toujou. Malgre fòs ki vini nan peyi a pou bay pwoteksyon, malfektè fè plis krim toujou. Sa 

fè nou konprann, ke si moun k ap dirije yo pa envite Bondye nan zafè yo, yo p ap janm rive bay pwoteksyon ak  

sekirite tout bon vre. Timoun, nou fèt pou n konnen se Bondye sèlman ki kapab bay vrè pwoteksyon tout moun ap 

mande a.

Sòm 12

Leson 12-01-01
Gwoup 1  ·  Pasaj: Som 12

Tèm
Bondye pa nan manti

Bi
Lè leson sa a fini, timoun yo dwe konnen:

• Se nan Bondye sèl verite a ye
• Bondye pa konn bay manti.
• Ti koze pou kòmanse: Anpil fwa timoun, nou konn bay manti, swa pou yo pa kale nou, oubyen pou nou ka 

montre nou gen rezon devan ti zanmi nou yo. Map tou di nou ke Bondye pa renmen sa. Ou kèk fwa yon 
moun te pwomèt nou yon bagay li pa ban nou li ankò lè sa nou di moun nan ba nou manti. Men Bondye li 
menm timoun pa nan manti paske se nan li menm verite a ye.

• Lekti: Li tout som nan

Egzèsis

Istwa
Vwala nan tan lontan te gen yon nonm yo di nou nan bib la ki te rele Abraram. Bondye, depi li te jenn te di l ap ba li 

anpil pitit tankou zetwal nan syèl yo tèlman yo pa p kapab konte yo. Men anpil ane pase Abraham ak madanm li vin 

granmoun, yo pa t kwè ke yo ta gen pitit ankò. Men, malgre Abraram te gen 100 lane Bondye beni li ak tout madanm 

li ki te rele Sara ki te ge 90 zan li te ba yo pitit gason sa li te pwomèt yo a depi plis pase karant lane. Nou wè tout tan 

Bondye te pran anvan li te fè sa l te di a, men li pa t bay manti paske sa l te pwomèt Abraram nan li te bali l.

Keksyon/Repons
• Kòman madanm Abraram nan te rele? (Sara)
• Kisa Bondye te pwomèt yo? (yon pitit)
• Eske Bondye te bay manti? (Non)
• Kisa Bondye te bay Abraram ak Sara? (yon pitit gason)

Sansibilizasyon
• Mande timoun yo si gen nan yo ki konn bay manti. Mande yo ki manti yo konn bay, pou kisa. Lè yo fin 

reponn ou fè timoun yo konnen yo pa dwe bay pensonn moun manti, menm lè si yo bay verite y ap kale yo 
oubyen mete yo ajenou. Aprann yo pou yo toujou bay verite menm jan ak Bondye pou li ka kontan avèk 
yo.

• Aprè sa fè yo priye mande Bondye padon pou manti yo bay paske bay manti se peche.

Pre-ekriti
Mande timoun yo pou yo antoure vwayèl yo ak yon kreyon desen rouj. Si timoun ki nan twazyèm ane yo konn  

konsonn deja mande yo pou yo antoure konsòn yo ak yon kreyon desen ble. “ Se nan Bondye sèl verite a ye”

Travay ak men
Mande timoun yo pou yo fè desen sa. Si yo vle yo ka desine l.

Prparasyon pou pwofesèa fè
Pa bliye fè bi leson yo soti aprè chak egzèsis.

Lapriyè

Montre timoun lapriyè pou mande Bondye padon pou manti yo konn fè e pou yo pa bay manti ankò.

1 Bondye mwen mande-w padon pou tout manti
mwen fè pandan semèn saa. Amèn.

Tès vèbal
• Rske Bondye konn bay manti? (Non )
• Si yon moun pa met konfyans li nan Bondye èske li nan verite? (Non )
• Rske nou dwe bay manti (n0n )
• Si nou nan Bondye , èske nou nan verite (wi )

Pas aj pou aprann
Som 12 vèsè 7 Pawòl Senyè a se bon pawòl. Li tankou lajan yo pase sèt fwa nan dife pou wè si li bon.

Chan
Yon pòt se sèlman youn
men li genyen de bò
deyò ak dedan
bò ki bò ou ye?
yon pòt se sèlman youn
men li genyen de bò
mwen bò andedan
bò ki bò ou ye?

Eksplikasyon pou Pwofesè
Aprann istwa egzèsis 12-1Da a byen pou ka rakonte timoun yo, san ou pa bezwen liv la Lè w fin fè egzèsis 12-1De a 

mande timoun yo kouman sa yo sot fè a rele, di yo se Bib la , se ladann Bondye pale avèk nou e tout sa li di w nan Bib 

la se verite. Yo dwe kwè 12-1F Zouti pou leson an: Tcheke sa ou genyen deja. 9 9 Kaye leson Bib la Lkrè blan 9 Lakrè 

koulè wouj ak ble 9 Kreyon koulè wouj ak ble

Ti koze pou fini
Leson semèn sa sot aprann nou ke se nan Bondye verite a ye.Sa vle di ke tout moun ki mete konfyans yo nan Bondye 

yo nan verite.Si gen timoun ki poko mete konfyans yo nan Bondye, m’ap envite ou fè sa konya pou ka nan veritea. Si 

ou ta vle fè sa, leve men-w e m’ap priye avè-w. nan pawòl Bondye a Nan egzèsis 12-1 fè timoun yo fè jès. Remak an 

Plis:

Leson 12-02-01
Gwoup 2  ·  Pasaj: Som 12

Tem
Bondye pa nan manti

Bi
Aprann ti moun yo se nan Bondye sèl vérite a ye.

Ti koze pou kòmanse
Manti se lè yon moun di yon pawòl ki pa vre. Men , se Bondye sèl ki toujou di sa ki vre. Kijan nou fè pou nou konnen 

ke se Bondye sèl ki konsa? Ebyen an nou etidye leson pou semèn sa a konsa na dekouvri sa ansanm.

Egzèsis

Keksyon / Repons
• Timoun, kiyès nan nou ki pa janm bay manti?
• Eske nou konnen yon moun ki pa janm bay manti ditou?
• Si yon moun te di yon bagay ki pa vre yon fwa eske sa vle di ke li pa yon moun serye?(non) Mande pou 

youn nan timoun yo kanpe pou l pale de yon moun li konnen ki renmen bay manti e kijan moun yo konn 
wè se manti l ap bay. Epi avèk sa timoun nan rakonte a wa fè timoun yo konprann ke tou manti pa fon e ke 
se sèl Bondye ki pa janm bay manti nan pawòl li, paske tout sa li di k ap rive yo rive vre.

Travay ak men / Chwazi
Mete yon kwa anba tout sa ou konnen ke Bondye pa ka fè. Manti verite peche pale mal sa ki mal padone

Travay ak men /se vre oubyen se manti
• Mete “V” si se vre oubyen “f”si se manti
• Bondye pa ka fè manti _____
• Jezi se pitit Bondye _____
• Satan se zanmi Bondye ____
• Satan bay anpil manti_____
• Bondye ka fè peche _____
• Tout moun toujou bay verite____
• Bondye toujou di laverite_____
• Tout moun ki bay manti ap beni _____
• Se nan Bondye verite a ye _____
• Pawòl Bondye pa janm bay manti _____ 12 -De Istwa Te gen yon ti gason ki te rele Onèl li te gen yon bon 

zanmi l ki te rele Jozèf. Tou tan depi pa gen lekòl, timoun sa yo te toujou ap jwe ansanm. Men vwala yon 
jou pandan y ap jwe konsa, yo t ap voye wòch sou yon pye zanmann ki nan lakou a. Nan voye wòch, voye 
wòch gen youn ki al frape nan fenèt kay la ki te gen vit epi vit la tou kraze. Mezanmi, timoun yo pa konn sa 
pou yo fè. Y ap kalkile nan tèt yo kisa yo pra l di lè yo poze yo keksyon. Onèl di konsa: Onèl: Jozèf kisa n 
ap fè? Jozèf reponn: e byen nou pa ka di anyen non lè yo poze n keksyon na reponn. O_ wi men kisa pou n 
di! J _ na di nou pa konnen O_ O! men nou pa ka di sa yo te konnen nou t ap jwe sou lakou a! J _ Ebyen 
ou pa konnen si nou di sa ki pase a y ap kale nou? Ou ta renmen nou pran baton? O _ non mwen pa ta 
renmen pran baton. J _ Ebyen si ou pa ta renmen nou pran baton, n ap di nou pa konnen! Epi se konsa 
timoun yo antre lakay yo, yo pa di anyen. Nan demen maten timoun lè madan Jera ap netwaye vit fenèt li 
yo, li wè ke gen youn nan yo ki kraze, mezanmi madan Jera di: Kiyès ki kraze vit m achte byen chè yo? Men 
timoun, madan Jera se manman Jozèf. Li rele Jozèf li di l: _ Jozèf! Kiyès ki kraze vit fenèt la. Jozèf- Mwen 
pa konnen non manman, mwen pa t wè non lè vit la te kraze a. Madan Jera al pale koze a avèk manman 
Onèl paske yo te rete tou pre. Manman Onèl poze l menm keksyon an. Onèl di ke li pa konnen tou epi 
pawòl la rete la. Men kèk jou apre, Konsyans Onèl pa t an pè paske li te aprann nan legliz li pou l pa t janm 
bay manti paske Bondye pa renmen lè moun ap bay manti. Onèl ale kote manman l li di l tout sa ki te pase 
epi li di l ke se pou l pa t pran baton ki fè li pa t di verite a. Lè manman an tande sa li di l: _ Pitit mwen ou 
byen fèt di m laverite, ou pa bezwen pè paske mwen pa p kale w. Men pa janm banm manti ankò. Men lè 
manman Jozèf aprann nouvèl la li fache paske Jozèf ba l manti. Alò nou wè timoun kijan tou manti pa fon? 
Verite a ap devwale kanmenm. Se sa ki fè Bondye limenm toujou di laverite e tout sa li di ka p rive toujou 
rive vre.

Rezime
Mande youn nan timoun yo fè rezime istwa a pou klas la. Chwazi 4 lòt elèv ki pou mime istwa a, sa vle di pou yo fè jès 

chak pèsonaj yo ta ka fè pandan yo t ap aji lè yo t ap pale.

Pasaj pou aprann Som 12 vèsè 6
Pawòl Senyè a se bon pawòl. Li tankou lajan yo pase sèt fwa nan dife pou wè si li bon.

Lapriyè
Priye mande Bondye fòs pou nou pa bay manti menm jan Bondye pa nan bay manti.

Tès vèbal
• Timoun, eske manti se yon bon bagay? (Non)
• Bay manti se bagay ki fasil.
• Lè nou bay manti nou santi kè nou anpè.
• Se moun k ap sèvi Bondye ki se moun serye.
• Se nan Bondye sèl pou yon moun mete tout konfyans li paske se Bondye sèl ki pa konn bay manti.

Chan
Yon pòt se sèlman youn
men li genyen de bò
deyò ak dedan
bò ki bò ou ye?
yon pòt se sèlman youn
men li genyen de bò
mwen bò andedan
bò ki bò ou ye?
Preparasyon pou pwofesè a fè: Men kijan mwen ta konseye n fè leson saa pandan tout semèn nan : Lendi: Aprann timoun yo 
tèm, Pasaj, bi ak ti koze pou kòmanse. Madi: Fè egzèsis 12-2Dda Mèkredi : fè 12-2Db ale nan 12-2Dc Jedi : 12-2Dd ale 
nan 12-2Df Vandredi :12-2H. Sonje ke chan dwe kònmanse chante depi nan Madi pou pi ta.

Zouti pou leson an
☐ Tcheke sa ou genyen deja mande sa ou pa genyen:
☐ Kaye egzèsis pou elèv ki pa genyen
☐ Kreyon
☐ Fèy papye blan

Ti koze pou fini
Timoun , nou wè tout bon vre ke se sèl Bondye ki pa janm fè manti. Sa vle di se nan Bondye sèl verite a ye tout bon 

vre.Konsa m’ap ankouraje nou fè zanmi ak Bondye pou li ka ede nou . Nou menm tout pou nou pa pran abitid bay 

manti, Si nou fè sa se va bèl bagay nèt al kole.

Leson 12-03-01
Gwoup 3  ·  Pasaj: Som 12

Tem
Bondye pa nan manti

Bi
Lè leson sa fini, timoun yo dwe konnen - Se nan Bondye sèl verite a ye.

Ti koze pou kòmanse
Manti se lè yon moun di bagay ki pa vre. Lè yon moun envente yon bagay pou fè yo kwè nan li. Timoun, nou pa dwe 

bay manti paske Bondye pa renmen mou k ap bay manti.

Egzèsis

Lekti
Li tout som nan

Travay ak men

Antoure tout sa ki ekri la ki se yon verite Solèy la cho - lè l fè midi Syèl la jòn - Bondye kreye latè - Bondye renmen 

tout moun - Bondye renmen peche - Bondye renmen verite - Bondye rayi manti

Istwa
Bib la rakonte nou te gen yon pèp Bondye te renmen anpil. Pèp la te rele pèp Izrayèl, men yo t ap soufri anpil nan  

esklavaj nan yon peyi yo rele Ejip. Yo te priye Bondye, li te di yo l ap voye yon liberatè pou yo. Se konsa Moyiz t ap 

vin leve kay lenmi pèp sa e goumen pou ba yo libète. Sèvi ak istwa sa pou fè timoun yo konnen menm jan Bondye te 

delivre pèp la paske li te fè yo pwomès la. Se menm jan tou lè nou priye Bondye l ap toujou pre pou delivre nou paske 

li pa nan manti.

Keksyon / Repons
• Kisa Bondye toujou kenbe? (Pawòl li)
• Kisa Bondye di deja ki se yon manti? (Anyen)
• Eske Bondye konn bay manti? (Non)

Travay ak men /Wi oubyen non
• Mete wi pou repons ki bay laverite epi non pou repons ki bay manti.
• Lè n ap mache ak Bondye pwomès li fè li kenbe yo. ________
• Bondye konn chanje lide l lè bagay la rèd anpil.________
• Kèk fwa Bondye konn bay manti. ________
• Bondye se verite a, li pa kapab bay manti. _______

Pasaj pou aprann
Som 12 vèsè 2 Yonn ap bay lòt manti, yonn ap flate lòt, yonn ap twonpe lòt.

Lapriyè

Tès vèbal
• Timoun eske li bon pou nou bay manti? (Non)
• Poukisa nou pa dwe bay manti? (Paske Bondye pa dakò)
• Poukisa yon moun bay yon lòt manti? (Pou li ka flate li)
• Eske Bondye konn bay manti? (Non)

Chan
Il est le chemin de la vérité
Il vient offrir la liberté
Et c ‘est à toi de choisir de vivre libre
Il est le chemin la vérité
Celle qui te donne la paix
comme le monde ne peut jamais donner

Preparasyon pou Pwofesè a fè
Bay timoun yo egzèsis fè lakay yo, men sonje pou korije devwa pou yo kab toujou entèrese fè l lè ou ba yo fè l.

Zouti pou leson an.
☐ Tcheke sa ou genyen mande sa pa genyen
☐ Tablo Lakrè
☐ Kreyon Plim
☐ Kaye Fèy papye blan Ti koze pou fini Timoun, nou wè nan leson sa a manti se yon move bagay paske 

Bondye pa pran plezi ladann. Timoun nou dwe di verite nan tout sitiyasyon pou nou ka fè manman n ak 
papa n plezi. En ben si nou fè de moun sa yo plezi Bondye ap kontan anpil Remak an Plis:

Sòm 13

Leson 13-01-01
Gwoup 1  ·  Pasaj: Som 13

Tem
Entèlijans

Bi
Lè leson sa fini timoun yo dwe konnen ke: -Se Letènèl ki louvri je nou -Je nou fèmen si nou pa mete konfyans nou 

nan Bondye.

Ti koze pou kòmanse
Lè je yon moun fèmen osinon lè yon moun avèg , li pa wè. Men se pa sèlman lè moun avèg yo pa wè. Yon moun ki 

pap mache dwat ak Bondye , moun saa se yon moun ki avèg li ye tou. Nan leson sa , nou pral wè kijan Bondye louvri 

je nou.

Egzèsis

Lekti
Li tout som nan

Keksyon / Repons
• Kilè yon moun avèg ? ( lè li pa ka wè )
• Eske nou wè yon avèg deja timoun ?
• Ki moun ki ta renmen avèg ?
• Eske Bondye ka fè yon avèg wè ?( wi )

Pyès
Batime yon avèg ki vin wè Batime chita bò wout la l ap mande charite , lè Rita vin di l Jezi ap pase. Batime : Banm yon 

ti bagagy non , bay avèg la yon ti kòb Rita : Batime ! Batime ! ou pa konn kiyès k ap vini la ? Batime : m pa konnen non 

, di m kiyès ! Rita : Jezi ! Jezi! Rita ale , Batime tande yon pil moun k ap vini , li sispèk Jezi ap vini, li tonbe rele pandan l 

ap tatonnen pou l mache Batime : Jezi ! Jezi ! gen pitye pou mwen ! Simon : ey , fèmen bouch ou la ! Batime tonbe rele 

pi fò. Batime : Jezi ! gen pitye pou mwen Jezi tande l epi li di Jezi : ba li pase non ! sa w vle m fè pou ou ? Batime :  

mwen vle wè Jezi : e byen , wè Batime wè menm moman an, li kontan Batime : mwen wè ! mwen wè Li di Jezi mèsi 

epi li pran sote , ponpe . Avèk pyès sa a , fè timoun yo konnen ke se sèl Bondye ki kapab fè moun avèg wè , se li  

menm tou ki kapab fè moun sòt vin entèlijan

Jwèt
Soti sou lakou ak timoun yo oubyen tann rekreyasyon Fè timoun yo fè yon wonn. Chwazi yon timoun ki pou al nan 

mitan. Mare je l ak yon mòso twal pou l pa wè. Fè li lonje men dwat li epi fè lot timoun yo chante chan egzèsis la. Lè 

yo fin chante chan , nenpòt nan timoun yo mèt ba

Pasaj pou aprann
Som 13 : 6 M ap chante pou Senye a , paske li te bon pou mwen.

Lapriyè
Montre timoun yo lapriyè pou Bondye ka louvri je yo.

Tès vèbal
• Kiyès ki louvri je nou? ( Jezi)
• Si nou pa mete konfyans nou nan Bondye eske je nou ap louvri? (Non)
• Eske se tout moun ki ka konprann pawòl Bondye?
• Si nou mete konfyans nou nan Bondye, eske n ap ka konprann pawòl li? (Wi)

Chan
Vin jwenn Jezi la ba ou limyè
limyè a dous li bèl se Jezi
mwen te avèg kounye a mwen wè
sèl limyè lemond se Jezi

Preparasyon pou pwofesè a fè
Avan ou fè ti moun yo jwe pyès la , sonje rakonte yo isywa a nan klas la. Aprè sa, de jou avan ou fè timoun yo jwe pyès 

la , gentan kòmanse fè repetisyon avèk yo.Aprè chhak egzèsis , youjou fè bi leson yo parèt e pa janm bliye mande ki 

timoun ki ta renmen mete konfyans yo nan Bondye pou yo ka konvèti e wa priye avèk yo yon lòt moman.

Zouti pou leson.
☐ Tcheke sa ou genyen deja mande sa ou pa genyen:
☐ Yon mouchwa

Ti koze pou fini
Nou sot wè nan leson semèn saa kilè je moun fèmen e sèl Bondye ki ka louvri je moun. Mwen swete ke nou se 

timoun entèlijan ki mete konfyans nou nan Bondye pou li ka louvri je nou.

Leson 13-02-01
Gwoup 2  ·  Pasaj: Som 13

Tem
Entèlijans

Bi
Aprann timoun yo se letènèl ki ka louvri entelijans yo.

Ti koze pou kòmanse
Entèlijans se youn nan pi gwo kapasite lèzòm genyen ki fè yo ka fè diferans ant moun ak bèt. Pa gen pyès moun ki pi 

entèlijan pase Bondye. Se sa ki fè li bon pou nou etidye leson semèn saa timoun yon jan pou ka wè tout bon vre ke se 

Bondye sèl ki ban nou konesans epi louvri entèlijans nou.

Egzèsis

Lekti
Li tout som nan

Keksyon / Repons
• Timoun , eske yon moun ki avèg ka wè ?
• Si l fènwa , eske nou ka wè tou ?
• Kiyès ki fè nou gen je pou n ka wè ?
• Si yon moun pa renmen Bondye , eske li ka konprann Bondye ? Repons - Si yon moun pa renmen 

Bondye , li pa p ka konprann Bondye paske li nan fènwa . Sa fè nou konprann ke se Bondye ki louvri je 
nou pou nou konprann sa k fè l plèzi ak sa ki pa fè l plèzi.

Obsèvasyon
Mare je yon timoun avèk yon moso twal . Fè l fè yon ti vire tou piti sou plas, epi fè l chache yon bagay ou mete sou 

tab klas la. Fè sa ak plizyè lòt elèv ankò . Avèk sa fè yo konnen menm si yon moun entelijan depi li pa rekonèt ke se 

Jezi ki ka ouvri je li, entèlijans li an pa anyen, paske se sèl Bondye ki bay bon entèlijans

Travay ak men / Desen
Fè yon gwo wonn . Anndan gwo wonn nan fè yon ti wonn anlè adwat , fè yon ti wonn ankò anlè agoch Tou de wonn 

sa yo anndan gwo wonn nan . Anndan gwo wonn nan toujou , fè yon triyang nan mitan wonn nan. Epi pou fini ,  

toujou anndan gwo wonn nan, fè yon rektang anba triyang lan . Ak kisa nou wè fòm nan sanble ? ( avèk yon figi 

moun ) bali koulè nou vle.

Jwèt
• Fè timoun yo soti sou lakou a an ran , fè yo fè yon wonn san yo pa kenbe men epi di yo : depi yon timoun 

entèlijan , l ap ka fè tout sa m pral di fè la yo .
• Leve men dwat nou
• Leve men goch
• Leve pye dwat
• Leve pye goch
• Sote sou pye dwat
• Sote sou pye goch
• Vole , vole , vire a goch , vire a dwat
• Danse , balanse de men nou epi rete dwat . Eske tout moun te fè tout sa m sot di yo la ? E byen, nou tout 

la a entèlijan ! Men ki moun ki bay entèlijans ? ( BONDYE )

Pasaj pou aprann
Som 13 : 6 M ap chante pou Senyè a , paske li te bon pou mwen

Lapriyè
Fè chak timoun priye youn pou lòt nan lkas la. Nan priyè sa a fè youn mande Bondye pou li ouvri entèlijans lòt la,  

pou l ka fè pi gwo mwayèn pou trimès sa.

Tès ekri
• Ekri vrè repon la nan parantèz la.
• Kilès ki bay entèlijans? (Bondye)
• Kilès moun ki ka ouvri li lè li fèmen? (Bondye)
• Si yon timoun pa ka aprann lekòl, eske Bondye ka fè l aprann? (Wi)
• Eske Bondye pa ka fè yon moun foureprann bon sans li ankò? (Wi)/

Chan
Rejwi, rejwi , rejwi pitit Bondye
rejwi , rejwi , rejwi , rejwi , rejwi pitit Bondye
Bat men ,bat men , bat men pitit Bondye
bat men ( 5 fwa )pitit Bondye
Vole , vole , vole pitit Bondye
vole ( 5 fwa ) pitit Bondye

Preparasyon pou Pwofese a fè
Nan egzèsis 13-2Dc ,men kijan desen an ap soti : Nan egzèsis 13- 2Dd a ou ka tann rekreyasyon pou ou fè l

Zouti pou leson an
☐ Tcheke sa ou genyen, mande sa ou pa genyen

☐ Kaye egzèsis kasèt ak radio pou chante
☐ Kreyon Gòm
☐ Fèy papye blan kreyon tout kalte koulè

Ti koze pou fini
Timoun, nou konn tande yo di ke lòm sanble ak Bondye, pa vre. Ebyen youn nan rezon ki fè sa se paske Bondyeki 

genyen pi gwo entèlijans e li kreye tout moun avèk ti moso entèlijans tou. Konsa nou sot aprann nan leson sa a ke  

Bondye ki ka louvri entèlijans tout moun. Si gen youn pami nou la ki ta gen pwoblèm pou aprann leson pwofesè a ap 

anseye a, m ap konseye l priye Bondye kounye a menm, Bondye va ede w ou mèt kwè sa!

Leson 13-03-01
Gwoup 3  ·  Pasaj: Som 13

Tèm
Entèlijans

Bi
Lè leson sa fini, timoun yo fèt pou konnen ke - Se Letènèl ki louvri je yo

Ti koze pou kòmanse
Bondye se sous tout konesans, tout entèlijans. Se li ki louvri je nou, ki fè nou wè klè. Lè nou pot ko gen Jezi kòm sovè 

nan lavi nou, nou pat wè klè menm. Men depi nou rankontre ak Jezi je nou louvri sou anpil bagay. Tmoun, jodia gen 

anpil moun ki panse je yo louvri tèlman yo pa bezwen èd Bondye. Moun sa yo nan erè ak tèt yo, an nou pa swiv yo, 

genyen ki panse ke gwo etid fè yo entèlijan, alò ke se sèl Bondye ki ka louvri je moun.

Egzèsis

Lekti
Li tout som nan

Jwèt
Fè timoun yo soti sou lakou a . Mare je youn ladan yo .Mete yon bonbon yon kote sou lakou a , mande timoun nan 

pou l al chache l. Lè sa a , timoun nan kapab pèdi tan chache san li pa jwenn anyen menm lè li ta timoun ki pi entèlijan 

nan klas la. Apre sa demare je l pou l kapab jwenn bonbon an. Lè sa a entèlijans li va itil li pou li jwenn bonbon an . 

Sèvi ak jwèt sa a pou fè timoun yo wè menm jan ou te demare je timoun nan pou entelijans fè l jwenn bonbon an ; se 

menm jan tou pou tout moun ki kwè nan gwo konesans yo, men ki pa entèlijan paske Bondye pa louvri je yo pou yo 

gen bon konprann, konesans yo a pa p fè yo entèlijan pou sa .

Istwa
Bib la rakonte istwa yon wa ki t ap dirije peyi Izrayèl. Se te pitit wa David. Li te rele Salomon . Sajès misye te jwenn 

nan Bondye te konn fè misye pran bon desizyon nan sitiyasyon difisil. Yon jou de manman ki te rete nan menm kay , 

te tonbe nan gwo kont . Yo chak te gen yon pitit , men pandan lanwit youn ladan yo gen pitit pa l la ki mouri . Bagay 

sa a te fè yon gwo eskonbrit ki te al jije nan palè wa a. Paske manman ki te pèdi pitit li a te vle pran pa lòt la . Nan jan 

Bondye te louvri je wa Salomon , li te di koupe pitit la an de bay chak manman yon moso . Lè sa a , manman pitit la di 

pito yo bali l pase yo touye l. Sa ki pa manman an mande pou yo koupe l pito an moso . Se konsa wa a vin jwenn mèt 

pitit la , paske Bondye te louvri je li pou l te kapab jwenn ki moun ki manman pitit la tout bon, se sa ki te sansib pou 

pitit la . Avèk istwa sa a , fè timoun yo konnen Bondye louvri je tout moun ki kwè nan li yo , pou fè yo travay nan tout 

sitiyasyon difisil.

Keksyon/Repons
• Kouman yon moun kapab entèlijan?(lè li gen krentif pou Bondye)
• Kisa Bondye va fè pou moun ki entèlijan yo?(li va delivre yo)
• eske gwo konesas nan liv vle di entèlijan?(non)

Travay ak men
Mete wi si repons la vre ou byen non si repons la pa vre a) Yon moun ki gen anpil konesans pa bezwen Bondye louvri 

je l ______ b) Lè Bondye louvri je yon moun li pran bon desizyon ______ c) Entèlijans yon moun soti nan gwo  

konesans li genyen _______ d) Yon moun ki pa gen gwo konesans kapab entèlijan lè li aksepte Bondye louvri je li 

_____

Pasaj pou aprann
Som 13 vèsè 6

Lapriyè
Fè timoun yo di priyè sa ansanm avèk ou. Papa mwen ki nan syèl la, mwen renmen w ak tout kè mwen, ak tout nanm 

mwen, ak tout panse mwen. Fè m toujou gade pawòl ou nan kè m.

Tès vèbal
• Timoun, kilès ki è nou wé klè? (Letènèl)
• Eske se sa nou aprann lekòl la, ki fè je nou louvri? (Non)
• Eske gwo etid inivèsitè ka fè nou wè klè. (Non)
• Kisa ki kapab fè yon moun wè klè? (Krentif pou Bondye)

Chan
Vin jwenn Jezi
la ba ou limyè
limyè sa dous
li bèl se Jezi
mwen te avèg
kounye a mwen wè
sèl limyè lemond se Jezi

Preparasyon pou Pwofesè a fè
Ou kapab tann rekreyason pou fè egzèsis 13-3Da a avèk timoun yo.

Zouti pou leson an.
☐ Lakou lekòl la
☐ Yon mouchwa
☐ Bonbon
☐ Sèvi ak timoun ki pi entèlijan nan klas la

Ti koze pou fini
Gen moun ki kwè ke gwo etid inivèsitè, entèlektyèl, etidye gwo liv sa ka rfè yo entèlijan. Se moun ki gen krentif pou 

Bondye ki entèlijan paske Bib la di nan pwovèb 1 vèsè 7 “ Krent Bondye se kòmansman tout syans” Timoun pou je 

nou louvri tout bon se pou nou gen krentif pou Bondye.

Sòm 14

Leson 14-01-01
Gwoup 1  ·  Pasaj: Som 14

Tèm
Entèlijans

Bi
Lè leson sa fini, timoun yo dwe konnen:

• Se moun sòt ki di pa gen Bondye
• Se gras Bondye ki fè nou la jodia

Ti koze pou kòmanse
Chak timoun ki la a vin lekòl. E depi moun vin lekòl, si yo pase, yo chanje klas. Sa vle di ke yo entèlijan. Men gen  

moun ki met nan tèt yo Bondye pa egziste. Malgre bèl bagay yo wè li fè: latè, lanmè, pyebwa, bèt. Ebyen timoun, 

moun sa yo se moun sòt yo ye. Yo pa konn sa y ap di. Bondye gen pou l pini yo si yo pa repanti.

Egzèsis

Lekti
Li tout som nan

Kont
Krik ! krak ! Timoun, vwala se te yon dimanch maten, konpè Malis te pase chèche konpè Bouki pou yo ale legliz .  

Wout la pat twò long , yo te genyen pou yo travèse yon ti rivyè sèlman, pou yo te rive legliz la . Men lè Bouki ak Malis 

rive , legliz la te gentan koumanse paske yo pa t sòti lakay yo bonè. Yo jwenn yon moun ki te kanpe sou chè a ki t ap 

fè moun yo chante , apre sa yo priye Bondye . Lè yo fini, yon pastè vin preche , li di tout bagay ki sou latè se Bondye ki 

fè yo e Bondye renmen nou tout. Lè legliz lage , Bouki t ap mache ak Malis , li di Malis konsa : “ou kwè gen Bondye 

vre ?” Malis di l :” men konpè Bouki ou pa bezwen moun di w sa , ou ta deja konnen fòk gen Bondye “ Bouki di :“ 

men konpè Malis ou pa manke egare , pa gen okenn Bondye ! Bondye pa egziste !”. Pandan Bouki t ap di sa , se rivyè 

a li t ap travèse , pye l glise sou yon wòch , li tonbe . Dlo rivyè a te vle pote l ale , lè li wè li pa kapab sòti li pran rele : 

“Bondye ! Bondye ! Sove m “ e se konsa li jwenn yon branch bwa , li monte sou li , li soti deyò . Se pandan mwen t ap 

pase konsa yo banm yon ti kout pye m vin tonbe la a.

Keksyon / Repons
• Ant Bouki ak Malis kiyès ki pi sòt ? ( Bouki )
• Ki kote yo te ale dimanch maten ? ( legliz )
• Eske Bouki kwè gen Bondye ? ( non )
• Ki timoun ki kwè gen Bondye ?

Travay ak men / Ekriti
Ekri fraz la sou tablo a , mande timoun yo , youn apre lòt pou yo fè yon " e " kote yo wè zetwal yo * Mw*n kw* g*n 

yon Bondy* nan sy*l la.

Rechèch
Mande timoun yo , lè yo rive lakay yo, fè yon moun rakonte yo, yon istwa Bouki ak Malis li konnen . Demen lè yo vini 

pou yo ka rakonte li devan klas la. Chak fwa yo fin rakonte yon istwa toujou fè yo wè jan Bouki sòt .

Pasaj pou aprann
Som 14 : 1 Moun fou yo di nan kè yo pa gen Bondye . Yo tout fin pouri y ap fè yon bann vye bagay sal . Pa gen youn 

ki fè sa ki byen

Lapriyè
Fè timoun yo priye pou yo di Bondye mèsi paske yo se moun ki entèlijan

Tès vèbal
• Si yon moun entèlijan, eske li ka di pa gen Bondye? (Non)
• Kilè yon moun entèlijan tout bon vre? (Lè li rekonèt ke gen Bondye)
• Kilès ki fè nou kapab viv jodia toujou? (Bondye)

Chan
Ou se Dye kreyasyon an
Bondye lavi mwen
Dye sou latè , lanmè a
ou te wa tout syèl la
anvan monn sa kreye
Senyè pou tout tan ou va ye
kè
Nou koube n pou n adore w Senyè ( 3 fwa )
Senyè pou tout tan ou va ye .

Preparasyon pou Pwofesè a fè
Apre chak egzèsis ou fin fè, toujou fè timun yo konprann bi leson an. Anonse timoun yo kilè y ap gen pou fè egzèsis 

14-1De (rechèch la)

Zouti pou leson an
☐ Tcheke sa ou genyen
☐ Lakrè
☐ Tablo
☐ Kaye leson Bib ou byen fèy papye blan

Ti koze pou fini
Nan leson nou semèn sa a, nou te wè kijan moun sòt pa rekonèt ke Bondye. Mwen swete ke nou menm, nou se  

timoun ki entèlijan, paske se gras Bondye ki fè nou la a. Jodi a, e se sa ki fè m ap mande si gen timoun ki ta renmen vin 

pitit Bondye, leve men nou e ma va priye pou nou.

Leson 14-02-01
Gwoup 2  ·  Pasaj: Som 14

Tèm
Entèlijans

Bi
Apre leson sa a fin fèt timoun yo dwe konnen

• Se moun sòt ki di pa gen Bondye
• Moun ki vrèman entèlijan se moun ki kwè nan Bondye epi k ap sèvi li.

Ti koze pou kòmanse

Timoun, lè yon moun entèlijan li gen bagay li p ap ni di, ni fè. Tankou egzanp sa: eske yon moun ki entèlijan ap rele 

syèl la lamè? Non. Ebyen menm jan an tou eske yon moun ki entèlijan ap di pa gen Bondye? (Non) An nou etidye  

sòm 14 la pou semèn sa a pou nou ka jwenn repons la.

Egzèsis

Lekti
Li tout som nan

Keksyon / Repons
• Eske tout timoun ki la entèlijan ?
• Eske tout timoun ki la ka konte sot nan 1 rive nan 10 ? ( fè yo konte )
• Kiyès ki pi entèlijan pase tout moun ? ( Bondye )
• Kiyès ki ban nou entèlijans ? ( Bondye )

Egzèsis
Fè timoun yo kanpe . Lè w di men goch , tout moun dwe leve men goch yo . Lè w di men dwat tout moun dwe leve 

men dwat yo. Di yo sa plizyè fwa tankou yon jwèt.

Travay ak men/Desen
Trase yon gwo kare . Fè yon wonn anndan l . Epi nan wonn nan , fè yon ti flè

Travay ak men / Desen
Pwofesè a ap fè desen an sou tablo a epi tout timoun ap fè l sou kaye yo . Fè yon tras soti nan 1 ale nan 10 epi bali  

koulè ou vle 1 10

Keksyon / Repons Obsèvasyon
• Fè timoun yo sòti sou lakou a , fè yo gade syèl la e tout sa ki sou lakou a ,epi poze yo keksyon sa yo :
• Ki koulè syèl la ye timoun ?
• Eske gen yon poto ki kenbe l ?
• Di mwen tout sa nou wè deyò a ?
• Eske nou konn wè moun fè pye bwa ?
• Nou renmen van ?
• Poukisa nou renmen van ?
• Eske nou ka wè van timoun ?
• Men ki moun ki fè tout bagay sa yo ? ( Bondye ) Nou wè tout bagay sa yo se Bondye ki fè yo . E si gen yon 

moun kita di ke Bondye pa egziste , konnen moun sa , se yon moun sòt .
• Eske nou sòt ?
• Men eske nou entèlijan ? Aplodi tèt nou timoun

Pasaj pou aprann
Som 14 : 1 Moun fou yo di nan kè yo : pa gen Bondye . Yo tout fin pouri . Y ap fè yon bann vye bagay sal . Pa gen 

youn ki fè sa ki byen

Lapriyè
Fè tout timoun yo kanpe epi di Bondye mèsi ansanm pou entèlijans li ba yo ki fè yo ka aprann lekòl

Tès vèbal
• Moun ki pa entèlijan se moun k aptravay latè.
• Moun ki entèlijan se moun k ap travay nan biwo.
• Moun ki entèlijan se moun ki di gen Bondye.

• Moun k ap pase pastè nan betiz, moun sa yo pa entèlijan

Chan
Son sang efface toute condamnation
pour ceux qui demeurent en Jésus ( bis )
Car la loi de la grâce , en Jésus efface
et libère de la mort et du péché
O o son sang efface toute condamnation
pour ceux qui demeurent en jésus

Preparasyon pou Pwofesè a fè
Nan egzèsis 14-Db tou montre timoun yo ke kè yo se anba tete goch yo li ye . Fè yo manyen l pou yo santi l ap bat . 

Konsa yo va konprann pi byen ki sa ki men goch e ki sa ki men dwat . Nan egzèsis 14-2Dc , fè timoun yo fè desen an 

nan yon kaye oubyen sou yon fèy blan.

Zouti pou leson an.
☐ Tcheke sa ou genyen mande sa ou pa genyen
☐ Règ pou trase kare a Tablo
☐ Lakrè Kasèt pou chan an
☐ Radio kasèt Kaye egzèsis
☐ Kreyon tout kalte koulè Fèy papye blan

Ti koze pou fini
Nan leson sa a timoun, nou te aprann ke moun ki pa sòt se moun ki di wi gen Bondye, ki mete konfyans yo nan li epi 

k ap chache viv jan k ap fè Bondye plezi. Timoun eske gen nan nou la a ki pa kwè ke gen Bondye? Si repons la se wi, 

mwen konse nou pou nou ta chanje lide kounye a menm

Leson 14-03-01
Gwoup 3  ·  Pasaj: Som 14

Tèm
Entèlijans

Bi
Apre leson sa a fini, timoun yo ap kab fè diferans ant moun ki entelijan tout bon ak moun ki sòt tout bon.

Ti koze pou kòmanse
Moun sòt yo di: pa gen Bondye, Bib la rele moun sa yo, moun fou, moun san konprann, san entelijans. Lè n leve jen 

gade syèl la, syèl la temwaye grandè Bondye. Nan sòm 139, salmis la di: Lòm se yon kreyati mèvèye, nan liv jenèz la, 

pwofèt la di: Bondye fè lòm ak imaj li e li sanble avè l. Timoun, fòk non menm, nou viv diferan ak moun san 

konprann sa yo paske nou menm, nou genyen lespri bon konprann nan lavi n.

Egzèsis

Lekti
Li tout som nan

Travay ak men / Chwazi
Antoure sa yon moun sòt ka fè , e souliye sa yon moun entèlijan kapab fè . Moun ki gen Bondye - moun ki di sa ki mal 

sou Bondye - moun k ap pase kretyen nan betiz - moun ki pa gen Bondye - moun ki pa kwè nan Bondye

Keksyon / Repons
• Kouman nou konsidere yon moun ki gen Bondye ?
• Kouman nou konsidere yon moun ki pa gen Bondye ?
• Kouman nou konsidere yon moun ki kwè ke yon kretyen fou ?
• Kouman nou konsidere yon moun ki gen konesans e ki pa gen Bondye ?
• Kouman nou konsidere yon moun ki pa gen gwo konesans e ki kwè nan Bondye

Redaksyon
Fè yon konparezon nan 8 a 10 liy ant yon moun ki sòt ak yon moun ki entèlijan

Travay ak men / Chwazi
Men yon bann etikèt ki an dezòd ranje yo byen pou ou kapab jwenn mo " OBEYISANS "

Rechèch
Kisa ou ka fè pou moun bò lakay ou ki pa kwè, kapab vin kwè ke gen Bondye? (Konkou kò lagras)

Lapriyè
Fè 2 tigason ak 2 tifi kanpe pou fè priyè avan ou kòmanse.

Keksyon/Repons
• Ki moun Bib la rele moun fou? (Moun ki pa gen Bondye)
• Ki moun Bib la konsidere kòm moun tèt dwat? (Moun ki kwè nan Bondye)
• Eske moun fou ka fè bon bagay? (Non)
• Eske moun ki genyen tèt dwat ka fè bon bagay? (Wi)
• Eske moun k ap fè mechanste yo tèt yo dwat? (Non)

Tès vèbal
• Kisa moun fou yo di nan kè yo? (Yo di pa gen Bondye)
• Nan ki eta Bib la di yo ye? (Yo fin pouri)
• Kisa Bib la di y ap fè? (Yon bann vye bagay)
• Kijan Bib la dekri yo? (Bib la di pa gen youn ki fè sa ki byen)

Pasaj pou aprann
Som 14: 1 Moun fou yo di nan kè yo pa gen Bondye. Yo tout fin pouri. Y ap fè yon bann vye bagay sal pa gen youn ki 

fè sa ki byen. Tout som nan

Chan
Son sang efface toute condamnation
pour ceux qui demeurent en Jésus
Car la loi de la grace en Jésus efface
et libère de la mort et du péché
O o son sang efface,toute condamnation
pour ceux qui demeurent en Jésus

Eksplikasyon pou Pwofesè
Pou fè egzèsis 14-3Dd fè timoun yo li fraz la lè yo fin fè li

Preparasyon pou pwofesè a fè
Lendi Madi MèkrediJedi Vandredi

14 - 3Dc 14 - 3De 14 - 3Dg

14 - 3Db 14 - 3Dd 14 - 3Df

14 - 3Dj

Zouti pou leson an
☐ pa genyen
☐ Tablo Lakrè Kreyon koulè
☐ Kreyon Fèy papye blan
☐ Plim Kaye

Ti koze pou fini
Syèl la, tè a ak tout sa ki egziste nan lemond deklare gen Bondye. Salmis la di: tout sa ki gen souf dwe bay Bondye  

glwa. Oksijèn sa n ap respire a, chak jou nou dòmi, nou leve, tout bagay sa yo montre nou genyen Bondye. Timoun, 

an nou travay pou tout moun fou ya kab di: Gen Bondye tout Bon.

Sòm 16

Leson 16-01-01
Gwoup 1  ·  Pasaj: Som 16

Tèm
Konfyans nan Bondye

Bi
Lè leson sa a, fini, timoun yo dwe konnen:

• Bondye bann kè poze nan tout sitiyasyon
• Se sèl nan Bondye nou ka jwenn kè poze vre

Ti koze pou kòmanse
Timoun, kilès nan klas la ki pa janm gen kè sote? Anpil bagay konn fè kè nou sote: mache lannwit, ravèt k ap vole, tire 

bri zam, fim oubyen istwa dyab epi lòt bagay ankò. Men nou konnen nou pa bezwen gen kè sote pou anyen paske 

Bondye di nou si nou konte sou li nou mèt fè kè nou poze, paske l ap toujou avèk nou. Donk se sa nou pral aprann 

nan leson nou pou semèn sa.

Egzèsis

Lekti
Li tout som nan.

Jwèt
• Fè ti jwèt sa sou konfyans ak timoun yo. Mande yon timoun pou monte sou tab ou a, di l pou li lage kò l 

sou do, ou menm w ap kanpe dèyè l pou kenbe l. Si li lage kò l sa vle di li gen konfyans nan ou.
• Ou ka vini avèk yon mouchwa pou mare je timoun yo. Chwazi youn ladan yo mare je l , mande li pou l 

ouvri bouch li, ou menm w ap mete oswa yon sirèt oubyen yon moso bonbon nan bouch li, si li ouvri l . Si 
li pa ouvri l li pa p gen anyen

Jwèt (ti poulèt sove)
Sòti sou lakou a ak timoun yo . Fè yo fè yon wonn , chwazi de ladan yo . youn se yon ti pou l lòt la pra l chache kenbe 

li . Ti pou l la ap kouri lòt la ap kouri dèyè l , depi li anndan wonn nan , lòt la pa ka kenbe l. Pandan tan sa , lòt yo ap 

chante ti chan sa a: Ti poulèt sove wi wa, kenbe ti poulèt wi wa madan wa bezwen l wi wa pou l al fè bouyon wi wa ki 

bouyon li ye wi wa bouyon ti poulèt wi wa pran l pran l pran l wi wa

Keksyon/Repons
• Nan kiyès nou mete konfyans nou? (Nan Bondye)
• Lè nou gen pwoblèm kiyès nou rele? (Bondye)
• Lè nou gen perèz kiyès nou dwe rele? (Bondye)

Travay ak men / Desen
Fè desen sa a sou tablo a. Bay timoun yo yon fèy papye blanch pou yo ka fè li tou. Pou timoun piti yo fè yon kay pou 

yo, epi mande yo pou yo kole pay kreyon sou do kay la.

Pasaj pou aprann
Som 16 vèsè 2 Mwen di Letènèl :”ou se Senyè m , ou se bon chèf mwen”.

Lapriyè

Fè yon priye avèk timoun yo pou yo remèsye Bondye, paske li ban nou kè poze.

Tès vèbal
• Kilès ki ka ban nou pwoteksyon tout bon vre? (Bondye)
• Eske satan ka ban nou kè poze tou? (Non)
• Eske Bondye konn abitye fè sa li di l ap fè yo vre? (Wi)
• Eske sa vle di ke nou ka mete konfyans nou nan li? (Wi)

Chan
Konfyans mwen
nan Bondye pa p ven
konfyans mwen
nan Bondye pa p ven
se Bondye k ap vin delivre m
se Jezi k ap vini sove m
konfyans mwen nan Bondye p ap ven

Preparasyon pou Pwofesè a fè
Nan 16 - 1Db, lè ou fin fè jwèt la ak timoun yo, si timoun yo te obeyi ak sa ou te di yo fè a, fè yo konprann ke se 

menm jan yo dwe mete konfyans yo nan Bondye. Men si yo pat fè sa ou te di yo, fè yo konprann kanmenm ke yo dwe 

mete konfyans yo nan Bondye. Apre chak egzèsis pa janm bliye fè bi leson an sòti e pa janm bliye, apre ti koze pou 

fini, pou mande si pa gentimoun ki ta renmen mete konfyans yo nan Jezi pou yo leve men yo. E ou menm w ap priye 

avèk yo.

Zouti pou leson an.
☐ Tcheke sa ou genyen mande sa ou pa genyen
☐ Kaye leson bib oubyen fèy blan
☐ Krayon nwa
☐ Lakou
☐ Pay kreyon osinon kreyon koulè mawon

Ti koze pou fini
Leson semèn sa a aprann nou pou nou pa janm kite laperèz pran nou. Kè nou pa pou sote, menm jan ak timoun yo ki 

pè mache nan fènwa. Nou pa bezwen pè fènwa ni ankenn moun ak ankenn bèt, paske Bondye di nou fè kè nou poze 

gen konfyans nan li.

Leson 16-02-01
Gwoup 2  ·  Pasaj: Som 16

Tem
Konfyans nan Bondye

Bi
Apre leson sa a fini, timoun yo dwe konnen:

• Bondye bann kè poze nan tout sitiyasyon
• Bondye vle pou nou depann de li menm

Ti koze pou kòmanse.

Timoun kisa sa vle di fè Bondye konfyans? Sa vle dikonte sou li. Eske pafwa nou pa konn santi nou gen anpil  

pwoblèm? Bondye vle ban nou kè poze nan tout sitiyasyon. An nou ale etidye leson pou semèn nan pou nou nou ka 

dekouvri kijan pou nou fè pou n mete konfyans nou nan Bondye.

Egzèsis

Lekti
Li tout som nan

Keksyon / Repons
• Ki moun nan nou la ki pa janm pè?
• Lè nou pè kisa nou fè?
• Ki moun la ki pa konn pè lè y ap bay kanè paske l konnen l ap pase?
• Kisa ki fè nou kwè ke n ap pase?
• Eske si nou etidye sèlman, sa kont pou fè nou pase?
• Gen yon bagay nou ka fè ki trè enpòtan, e bagay sa ap fè nou gen kè poze nan tout sitiyasyon. Kit se lè n ap 

sòti, lè gen tire, lè n ap pran kanè, n ap toujou gen kè poze “Se pou nou priye Bondye epi mete konfyans 
nou nan li” Ebyen timoun avèk lapriyè, se Bondye sèl ki ka bay kè poze nan tout sitiyasyon.

Jwèt
Travay ak men / Ekriti Fòme yon fraz avèk mo sa yo. poze - kè - Bondye - bay toujou - nan - rete - lapriyè Jezi -  

Bondye - se - pitit Bondye - toujou - mèsi - di nou - avèk - kè poze - Bondye

Fè timoun yo soti sou lakou a. Fè yo fè yon wonn, y
ap kenbe men pandan y ap chante chan ki nan fèy la. Lè n rive nan 2èm kè a ti fi yo ap kòmanse epi ti gason yo ap  

repete epi apre wa fè ti gason yo kòmanse epi ti fi yo ap repete

Travay ak men / Wi oubyen Non
• Mete “wi” si se vre oubyen “non”si se pa vre
• Tout moun fou _____
• Tèt tout moun cho _____
• Bondye bay doulè ____
• Bondye bay la pè_____
• Bondye bay kè poze _____

Lapriyè
Reflechi sou yon pwoblèm ke ou genyen ki t ap boulvèse lespri ou depi semèn pase, priye mande Bondye pou li ba 

ou kè poze

Tès ekri
• Reponn avèk “wi” lè se vre oubyen “non” lè se pa vre.
• Paran ki gen konfyans nan Bondye p ap mennen pitit li ka bòkò lè li malad? (Wi)
• Si yon moun pa gen konfyans nan Bondye, Bondye kontan ak li? (Non)
• Moun ki fè Bondye konfyans p ap janm gen pwoblèm? (Non)
• Moun ki fè Bondye konfyans toujou ap lapriyè li? (Wi)
• Si tout Ayisyen te fè Bondye konfyans t ap gen plis mizè nan peyi? (Non)

Pasaj pou aprann
Som 16 vèsè 8 Mwen toujou mete Senyè a devan je m. Paske li toujou bò kote m. Anyen pa ka brannenm. .

Chan pou aprann
Bondye te montre m amou l

li te ban mwen kè poze
mwen ka toujou jwenn repo
anba zèl amou li a
kè
m ape poze, poze,poze dousman
anba zèl amou li
m ape poze, poze,poze anba zèl amou li a
kè2
Se poze m ape poze (Fi)
anba zèl amou li a (Gason)
poze dousman (Fi)
anba zèl amou li a (Gason)
zèl amou li, zèl amou li a (Fi)
anba zèl amou li a (Gason)

Preparasyon pou Pwofese a fè
Pou egzèsis 16 –2Dc a ou ka tann lè yo bay rekreyasyon pou fè li.

Zouti pou leson an
☐ Tcheke sa ou genyen mande sa ou pa genyen
☐ Papye pou travay ak men. Tablo
☐ Lakrè
☐ Kasèt pou chan an
☐ Radyo kasèt Lakou

Ti koze pou fini
Nan leson semèn sa a timoun mwen yo, nou te aprann ke se Bondye ki ka ban nou kè poze nan tout sitiyasyon. Li  

enpòtan pou nou mete li nan tout ti detay nan lavi nou, konsa, anyen p ap brannen nou. Eske gen youn nan nou la 

timoun ki santi tèt li an boulatcha akòz yon pwoblèm? Mwen ankouraje li pou li mete konfyans li nan Bondye kounya 

menm epi li va bali kè poze.

Leson 16-03-01
Gwoup 3  ·  Pasaj: Som 16

Tem
Konfyans nan Bondye

Bi
Lè leson sa a fini timoun yo dwe konnen: - Ke Bondye bann kè poze nan tout sitiyasyon

Ti koze pou kòmanse
Nan tan n ap viv la, tout moun ta renmen viv ak kè poze. Men yo rejte sous ki bay kè poze a. Apre Jezi te fin leve sòti 

nan lanmò, tout disip li yo t ale kache nan tanp lan pou jwif yo pa t touye yo, yo te fèmen tout pòt. Pandan yo te  

anndan an, Jezi te parèt nan mitan yo, epi li te di yo: Lapè Bondye avèk nou. Yo tout te sezi wè sa. Enbyen timoun, 

leson semèn sa pra l aprann nou ke se sèl Bondyki ka bay kè poze nan tout sitiyasyon.

Egzèsis

Lekti
Li tout som nan

Istwa
Bib la rakonte nou ke nan tan lontan, te gen yon nonm yo te rele Moyiz. Bondye te chwazi l pou l dirije yon pèp yon 

kote ki te rele kanaan. Paske yo t ap soufri anpil nan esklavaj nan peyi Ejip. Li te gen pou l mennen pèp sa-a, ke yo te 

rele Izrayèl. Men nan vwayaj la misye te jwenn anpil difikilte. Moun yo te konn leve kont li pou manje, pou dlo yo pa t 

kapab jwenn, pou solèy la ki te cho anpil e pou anpil lòt bagay ankò. Yo konn menm rive di Moyiz, pou travay y ap fè, 

pito yo te rete nan esklavaj nan Ejip. Malgre tout move atitid sa yo, Moyiz te rete kè pòpòz, paske li te kwè ke Bondye 

pa p janm lage l nan nenpòt sitiyasyon. Sèvi ak sa a pou ou di timoun yo, ke yo pa bezwen pè anyen nan pwoblèm y 

ap travèse, yo mèt gen kè poze paske Bondye p ap janm lage yo. Sèlman yo bezwen fè li konfyans.

Travay ak men / Wi oubyen Non
• Mete wi si repons la vre epi non si li pa vre
• Gen kèk pwoblèm Bondye pa kab resoud ________
• Moun ki gen konfyans nan Bondye pa p gen traka. ________
• Moun ki gen konfyans nan Bondye gen kè poze. ________
• Moun ki gen konfyans nan lèzòm jwenn desepsyon. _______

Travay ak men / Chwazi
Men sa konfyans nan Bondye bay, fè flèch pou jwenn bon karakteristik la Kè kontan Lapè Konfyans nan Bondye bay 

Pwoblèm EspwaKouraj Desepsyon Traka Viktwa Kè poze Pasyans

Keksyon / Repons
• Ki moun ki gen kè poze sou latè lè yo nan pwoblèm ?
• Kisa konfyans nan Bondye bay?
• Nan ki sitiyasyon Bondye pa kab fè anyen pou nou?

Lapriyè
fè timoun yo aprann ti priyè sa a: Pwoteje m, Bondye, paske se bò kote-w m’ap chache pwoteksyon .

Tès vèbal
• Ki tit sòm sa a? (Se Bondye ki fè nou konta)
• Pou kisa David t ap fè lwanj Senyè a? (Paske li te ba li bon konsèy)
• Kilès avid te toujou mete devan je l? (Senyè a)
• Kisa David te santi, lè li bò kote Senyè a? (Yon plezi ki p ap janm fini)

Keksyon / Repons
• Kilès ki bay lapè tout bon? ( Bondye)
• Eske lèzòm kab bay lapè tout bon? (Non)
• Eske gran pisans ka bay bonjan lapè? (Non)
• Eske nou santi kè nou poze tout bon nan bondye? (Wi0

Pasaj pou aprann
Som 16 vèsè 9: Se poutèt sa kè m kontan anpil. Mwen santi se tout tan mwen ta chante. A ta kò mwen m ap poze ak 

konfyans nan Bondye.

Chan
Bondye te montre m amou l
Li te ban mwen kè poze
mwen va toujou jwenn repo
anba zèl amou li am ape poze, poze, poze dousman
anba zèl amo li
m ape poze, poze, poze anba zèl amou li a

Kè
Se poze m ape poze ( tifi)
anba zèl amou li a (tigason)
poze dousman ( tifi)
anba zèl amou li a (tigason)
zèl amou li, zèl amou li a ( tifi)
anba zèl amou li a (tigason)

Preparasyon pou Pwofesèa fè pou semèn nan
Lend Egzèsis: Fè egzèsis ak Mad 16-3Dc ak 16-3Dd Mèk 16-3De ak Jed 16-3Dg ak 16-3Dh Vandredi Fè yo repran 

Fè koreksyon 3Db ak 3Dc a ansanm ak timoun yo.

Zouti pou leson an
☐ Tcheke sa ou genyen ppou fè leson an !
☐ tablo lakrè lakrè koulè
☐ kaye fèy blan kreyon nwa kreyon koulè

Tikoze pou fini
Bib la rakonte n, timoun kòman Moiz te gen kè poze nan sitiyasyon malouk li te ye an fas lanmè wouj. Lè pèpgade yo 

wè lame farawon e lanmè a yo te kOmanse plenyen nan tèt moiz pa te pè, li te mete konfyans li nan Letènel. Timoun, 

toujou gen kè poze devan sitiyasyon difisil yo, Bondye la pou delivre n.

Sòm 17

Leson 17-01-01
Gwoup 1  ·  Pasaj: Som 17

Tèm
Delivrans Bondye

Bi
Lè leson sa fini, timoun yo dwe konnen:

• Bondye ede nou lè nou obeyi l.
• Obeyi Bondye pi enpòtan pase tout bagay.

Ti koze pou kòmanse
Gen anpil moun lè yo manje byen, yo gen bèl kay, yo gen lajan, yo pa sonje Bondye. Men lè yo gen pwoblèm, se lè sa 

yo sonje priye pou Bondye ka ede yo. Men nou menm timoun, nou pa ka fè menm jan ak moun sa yo, paske Bondye 

ap ede n pi vit lè nou obeyi l nan tout sa n ap fè. Ebyen timoun, se sa nou pra l aprann nan leson semèn sa.

Egzèsis

Lekti
Li tout som nan

Lekti
• Fè timoun ki nan laj pou li fraz sa yo li yo. Ekri yo sou tablo a.
• Bondye kapab delivre nou.
• Bondye delivre n lè nou obeyi l. Pou sa ki pa konn li yo, ekri mo “ obeyi” sou tablo a epi ede yo li l.

Keksyon/Repons
• Kisa sa vle di “obeyi”? (Lè nou fè sa yo di nou fè)
• Ki moun nou dwe obeyi? (Manman, papa, tout moun)
• Lè nou pa obeyi manman nou, kisa li fè?
• Si nou fè sa Bondye di eske nou obeyi? (Wi) 17 -- 1Dd Pyès/teyat Chwazi twa timoun pou fè ti pyès sa , lè 

yo fin fè l , ou ka pran lòt group ki gen twa ladan l pou fè li. Manman Jesika rele li pou l ale nan dlo , Jesika 
ap gronde. Li pa vle obeyi. Manman: Jesika vin al nan dlo Jesika (gwonde) m pa kapab non manman 
Manman: Jesika vin al lave asyèt Jesika (move) Mwen p ap lave asyèt Manman an rele frè Jesika a, Jozèf 
Manman: Jozèf vin al pran ti dlo pou mwen Jozèf: men mwen wi manman Jozèf kouri al pran dlo a. Lè 
Jozèf vini ak dlo a manman l ba li yon bonbon. Jesika tonbe kriye men, yo pa ba li

Pasaj pou aprann
Som 17 vèsè 1 Letènèl! tande moun ki dwat devan w, koute kriyè mwen, louvri zòrèy ou pou tande priyè mwen fè w 

avèk yon bouch ki pa p tronpe

Lapriyè
Chak timoun ap priye pou mande Bondye obeyisans. Pa bliye se ak timoun ou an afè yo kab bezwen yon modèl .  

Men yon egzanp lapriyè ou kab montre timoun yo fè Papa Bondye, mwen rekonèt ke mwen fè anpil bagay ki mal  

devan ou. Tanpri edde m pou mwen vinn obeyisan pou m ka fè ou plezi chak jou nan lavi mwen, nan non Jezi. Amèn

Tès vèbal
• Di se vre lè “se vre” e “se pa vre” lè se pa vre

• Bondye ede no menm si nou pa obeyi l. (se pa vre)
• Si nou obeyi Bondye l ap ede nou nan tout sa n ap fè. (Se vrea)
• Obeyi Bondye pa enpòtan, men obeyi zanmi nou enpòtan. (Se pa vre)
• Nou dwe obeyi Bondye nan tout bagay. (Se vre)

Chan #1
Obeyi paran nou
E fè kè yo kontan
konsa Kris pwomèt nou
na va viv pou lontan
kè
Paske obeyisans
devan JeziKri
genyen plis enpòtans
pase gwo sakrifis (2 fwa)

Chan #2
Vin nan kè mwen (2 fwa)
Vin nan kè mwen Senyè Jezi.
alè kile, vini rete
vin nan kè mwen Senyè Jezi

Preparasyon pou Pwofesè a fè
Nan 17 - 1Dd avèk pyès la, montre timoun yo ki jan li enpòtan lè nou obeyisan. Lè n ap montre timoun yo pyès la, 

gentan kòmanse montre timoun yo li 2 jou avan w ap fè yo jwe l, pou yo ka byen konen l e poze tout timoun yo  

keksyon sou pyès la pou wè si yo konprann li.

Zouti pou leson an
☐ Tcheke sa ou gen deja, mande sa ou pa genyen
☐ Lakrè
☐ Yon gode dlo pou pyè
☐ Yon Bonbon

Ti koze pou fini
Semèn sa a, nou te aprann kijan li enpòtan pou obeyi Bondye, li ede nou nan pwoblèm nou yo. Depi nou aji konsa 

timoun, Bondye ap toujou ede nou. Meen youn nan gwo bagay nou ta kab fè pou n montre ke nou obeyisan, si nou ta 

mete konfyans nou nan Jezi, pitit Bondye a ki te vin mouri pou padon peche nou yo. Si ou ta renmen fè sa, leve men 

ou e nou ve priye ansanm avè ou.

Leson 17-02-01
Gwoup 2  ·  Pasaj: Som 17

Tem
Delivrans Bondye

Bi
Apre leson semèn sa a fini men sa timoun yo

• dwe konnen
• Bondye ede nou lè nou obeyisan
• Nou dwe obeyi Bondye nan tout sitiyasyon.

Ti koze pou kòmanse

Timoun kisa delivrans ye? (Kite yo reponn) Si yon moun nan prizon depi lontan ann di twa lane epi fanmi moun sa 

vini yo peye yon lajan pou libere l. Gras a yo li sòti nan prizon an. Sa a se yon delivrans. Men, si pa egzanp yon moun 

ta gen yon gwo maladi kouwè kansè oubyen sida, se Bondye sèlman ki ka delivre li. Sèlman delivrans Bondye ki  

souvan macheavèk obeyisans pa lèzòm. Konsa timoun leson nou pou semèn sa pra l fè nou konprann valè enpòtans 

sa genyen lè nou obeyi Bondye.

Egzèsis

Lekti
Li tout som nan

Keksyon / Repons
• Timoun eske nou konnen kiyès ki te ekri som sa? (David)
• Nou konn kiyès David te ye? (yon sèvitè Bondye, Wa peyi Izraèl) Eske nou konn istwa David? David te 

konn priye Bondye e fè sa li di nan tout bagay. E lè l fè peche, li te konn tou prèt pou li mande Bondye 
padon. Se sa k fè Bondye te renmen l anpil, e li te konn delivre l nan nenpòt sitiyasyon.

• Eske nou obeyisan tankou David , timoun?
• David te renmen priye, nou renmen priye tou?
• Ebyen , depi nou obeyi Bondye , l ap toujou ede nou lè nou gen pwoblèm.

Desen (Konkou Kò Lagras)
Fè desen yon timoun k ap mande Bondye yon bagay, epi mete koulè nan desen an.

Rechèch
Voye timoun yo al chache nan Bib la, oubyen si yo poko konn li, voye yo mande yon moun ki konn li Bib la, 4 moun 

Bondye te delivre lè yo te priye.

Memorizasyon
Fè plizyè timoun pase devan klas la pou yo chante chan ki nan fèy la epi ou ka fè yo resite vèsè a tou.

Lapriyè
Fè timoun yo lapriyè pou yo mande Bondye padon pou tout sa yo konnen yo konn fè ki ka fè Bondye pa ede yo lè yo 

gen pwoblèm.

Tès ekri
• Mete “wi” si se vre oubyen “non” si se pa vre
• Nou dwe obeyi Bondye lè vant nou plen sèlman? (Non)
• Timoun k i renmen bay manti; Bondye toujou ede yo fè bèl mwayèn lekòl? (Non)
• Se pastè yo sèlman ki ka obeyi Bondye? (Non)
• Bondye kontan anpil lè nou obeyi li? (Wi)
• Bondye ka delivre nou nan nenpòt peyi? (Wi)

Pasaj pou aprann
Som 17 vèsè 7 Fè moun wè jan ou gen bon kè, ou menm ki delivre moun y ap pèsekite yo, lè yo vin chache  

pwoteksyon bò kote w.

Chan
David se te yon gran wa li te leve danse (2 fwa)
li te leve danse pou l louwe Letènèl
David te renmen priye, Bondye te delivre l (3 fwa)
se menm jan nou menm tou Bondye va delivre n

louwe, louwe, louwe letènèl (3 fwa)
se pou n leve kanpe pou n louwe Letènel
danse, danse, danse pou Letènel (3 fwa)
se pou n leve kanpe danse pou Letènèl (3 fwa)
se pou n leve kanpe danse pou Letènèl
vole ........
Vire .......

Preparasyon pou Pwofesè a fè
Nan egzèsis 17- 2Dc a, se pou fè rechèch la pou tèt pa w tou pou si timoun yo pa ta jwenn non moun yo. Pou  

Konkou Kò Lagras la: Voye tout desen yo ba nou nan biwo Kò Lagras la. Apre sa nap fè konnen ki timou ki pot 

premye pri.

Zouti pou leson an
☐ Tcheke sa ou genyen mande sa ou pa genyen
☐ Papye pou travay ak men. Tablo
☐ Lakrè
☐ Kasèt pou chan an Radyo kasèt

Ti koze pou fini
Timoun, leson semèn sa aprann nou anpil bagay. Kòm egzanp: Bondye toujou prè pou li ede nou. Enpòtans sa 

genyen lè nou obeyi li nan tout sitiyasyon. Konsa, mwen ankouraje nou ti zanmi mwen yo pou nou toujou sonje kee 

Bondye nou an se yon Bondye ki gen bon kè epitou pou nou toujou fè efò pou n obeyi l.

Leson 17-03-01
Gwoup 3  ·  Pasaj: Som 17

Tem
Konfyans nan Bondye

Bi
Lè leson sa fini, timoun yo dwe konnen: - Bondye ka bann kè poze nan tout sitiyasyon

Ti koze pou kòmanse
Kisa ki sakrifis, obeyi san Ye? Obeyisans pi bon pase sakrifis. Pwofèt Ezayi di”lè ou obeyisan ou kapab manje pi bon 

fwi nan peyi a). Bondye renmen moun ki obeyisanAbraam te vin papa lafwa paske li te konnobeyi lòd Bondye. Nan 

lemond n ap viv jodia pou nou kapab viv ak kè poze, fòk nou mete konfyans nan Bondye. Timoun, nou kapab viv ak 

kè poze nan tout sitiyasyon si nou obeyi Bondye e mete konfyans nan li l’ap delivre n

Egzèsis

Lekti
Li tout som nan

Travay ak men / Chwazi
Antoure tout sa obeyisans pa ye nan lis sa a. Fè ti sousou - fè sa ki byen - mache tèt bese - tande moun - fè sa ou vle - 

respè pou konsèy ki bay - viv pou Bondye

Istwa

Bib la di nou te gen yon nonm yo te rele Lo. Ak tout fanmi l li t ap viv nan Peyi Sodòm ak Gomò. Nan peyi sa yo,  

moun yo t ap fè anpil peche. Moun yo pa t respekte sa Bondye di ditou . Bondye te deside detwi vil sa yo, akòz Lo te 

respekte pawòl li , Bondye te deside sove l ak tout kòd fanmi li. Men madanm li te tounen yon estati an sèl paske li pa 

t obeyi ak pawòl zanj la, Bondye te voye pou sove yo a. Se konsa avèk tout pitit li yo, Lo te sove paske yo te obeyisan 

ak pawòl Bondye lè Bondye te detwi tout moun vil Sodòm ak Gomò. Ak istwa sa a fè timoun yo konnen, ke lè yo  

obeyi Bondye l ap toujou delivre yo nan nenpòt sitiyasyon yo ye.

Keksyon / Repons
• Kilè yon moun jwenn delivrans Bondye?
• Kisa obeyisans fè nou jwenn?
• Ki moun ki jwenn delivrans Bondye?
• Kisa ki pi bon pase obeyi Bondye?

Travay ak men / Chwazi
Mete mo sa yo nan plas yo pou jwenn sans fraz la. Moun - Bondye - obeyisans - delivrans __________ nan  

____________ nan sitiyasyon difisil fè ______________ jwenn _________

Lapriyè
Fè timoun yo aprann ti priyè sa. Senyè, koute kòz mwen lè m gen rezon! Pran ka m lè m ap rele nan pye ou! Koute m 

non,, lè m ap lapriyè ou, se ou menm ki pra l fè m jistis, paske ou wè kote jistis la ye?

Tès vèbal
• Kiyès ki te ekri som sa? (David)
• Ki tit yo bay som sa? (Lapriyè yon inosan.
• Kisa David te mande Bondye? (Pwoteje l tankou grenn je ou.
• Kòman ennmi David yo te ye? (San zantray)
• Kòman yo pale? (Avèk awogans.

Pasaj pou aprann
Som 17vèsè 4: Mwen pa fè tankou lòt yo. Mwen obeyi kòmande man ou yo. Mwen pa fè tankou moun k ap maltrete 

frè yo.

Chan
Jezi se ou ki delivre m
se ou k sovè m k ap kenbe m
se ou sovè m k ap kenbe m

Preparasyon pou Pwofesè a fè
Fè koreksyon 3Dd ak 3Dc sou tablo a pou tout timoun yo wè li. Lend Mad Mèki Jed Vand

17 - 3Db 17 - 3Dd 17 - 3Df 17 - 3Dh

17 - 3Dc 17 - 3De 17 - 3Dg 17 - 3Di

Zouti pou leson an;
☐ Tcheke sa ou genyen mande sa ou pa genyen.
☐ Kreyon nwa Kreyon tout kalte koulè
☐ Tablo Kaye egzèsis
☐ Fèy papye blan Lakrè

Ti koze pou fini

Timoun, nou te wèkòman lè yon moun obeyisan ki gwo privilèj li kapab jwi. Nan tout istwa Bib la nou wè moun ki 

obeyisan toujou jwi favè Bondye. Timoun, Bondye ap ban nou kè poze nan sitiyasyon si nou obeyi pawl li. Si nou ta 

pran kèk moun nan Bib lakòm egzanp: Jozèf, Moyiz, Jozye tout moun sa yo, se moun ki te konn obeyi Bondye.

Sòm 21

Leson 21-01-01
Gwoup 1  ·  Pasaj: Som 21

Tem
Pwisans Bondye

Bi
Lè leson sa a fini, timoun yo dwe konnen:

• Bondye gen pwisans pou delivre n nan tout sitiyasyon
• Se sèl Bondye ki ka delivre n nan tout sitiyasyon

Ti koze pou kòmanse
Lè yon moun gen yon pwoblèm epi yon lòt pote l sekou, yo di ke moun sa a delivre moun ki te gen pwoblèm nan  

paske li ede l sòti nan yon bagay ki t ap ba l traka. Se sa ki rele “delivre”. Nan leson nou pou semèn sa a, nou pra l wè 

kisa pwisans Bondye ka fè

Egzèsis

Lekti
Li tout som nan

Istwa
Yon jou pèp Izrayèl te nan lagè ak peyi Filisten. Se konsa gen yon sòlda Filisten ki te wo anpil, yo te rele l Golyat.Tout 

sòlda Izrayel yo te pè l . Filisten yo di pou yo voye yon moun vin batay ak Golyat , si li bat Golyat yo pral fè wout yo. 

Pandan ke David, yon ti gadò mouton,ale wè kouman frè li yo ki te nan lagè a ye. Li sezi anpil lè li rive, paske li jwenn 

tout sòlda Izrayèl yo kite laperèz pran yo. Pa t gen youn ki te vle al goumen ak Golyat. Yo tout t ap tranble tèlman yo 

te pè. David li menm , li te kwè nan Bondye, se konsa ak yon ti wòch ke li te mete nan fistibal li , li al kanpe devan gwo 

potorik gason an. Li lapriyè epi li rale fitibal la, li vize l, li vize l epi piw! Wòch la frape nan fron nonm nan. Golyat tou 

mouri. Tout Filisten yo vin pè yo kouri ale. Nou wè jan Bondye delivre pèp Izrayel la? Enben, timoun, si nou kwè  

nan Bondye ki gen tout pisans, nan nenpòt sitiyasyon difisil nou ye, menm si nou ta pè, depi nou kwè nan li, lapriyè l 

ap ede nou.

Keksyon Repons
• Nou wè yon fistibal deja timoun?
• Eske yon ti wòch ka touye yon moun?(Non)
• Ki moun ki te ede David touye Golyat?(Bondye)
• Golyat ak Bondye kiyès ki gen plis fòs?(Bondye)

Pwezi
Ou se Bondye Gran chèf, kapitèn, wa Ala ou bon Ala ou bon Tout ti dlo sous Kap koule anba mòn yo Tout bèl  

lanmè ak vag Se ou ki fè yo Tout ti zwazo Kap chante nan jaden yo Yo tout koube devan ou Pou ba ou glwa

Pasaj pou aprann
Som 21:14 Senyè, leve non, fè nou wè fòs ou! Na chante, na fè lwanj pou jan ou gen pouvwa!

Lapriyè
Chak timoun ap bay rekèt youn apre lòt pou yo priye pou li, apre tout timoun yo ap priye ansanm

Tès vèbal
• Eske Bondye ka delivre nenpòt moun nan yon pwoblèm? (Wi)
• Eske gen yon lòt moun ki gen pwisans pase Bondye? (Non)
• Eske satan gen plis pwisans pase Bondye? (Non)
• Apre Bondye eske gen yon lòt moun ki ka delivre nou? (Non)

Chan
Sèl ti David pou kont li avek yon fistibal
Sèl ti David pou kont li t ap chante alelouya
Sèl ti David pou kont li ranmase 5 ti wòch
Ak yon ti wòch, yon fistibal, li tounen toutotou (2 fwa)
Li tounen, tounen, tounen toutotou
Golyat fini pou toujou.

Eksplikasyon pou Pwofesè
Lè w ap rakonte istwa a, eseye vini ak yon fistibal pou te ka montre timoun. Aprann istwa a byen pou w ka rakonte 

timoun yo li san gade nan papye. Fè timoun yo fè jès lè yo fin konnen vèsè a. Men jès pou w fè timoun yo fè. Lè yo 

di" Segnè leve non", timoun yo ap leve. Lè yo di "fè yo wè fòs ou", fè yo montre pwen yo. Lè yo di"fè lwanj pou jan 

ou gen pouvwa", ya balanse de men yo. Pou timoun yo ka konnen pwezi a byen kòmanse montre l yo depi premye 

jou a, e chak jou moso pa moso.

Zouti pou leson an
☐ Tcheke sa ou genyen mande sa ou pa genyen
☐ Yon fitibal 5 ti wòch

Ti koze pou fini
Nan leson semèn sa a, Nou te wè kijan Bondye gen pwisans pou li delivre n nan tout sitiyasyon. Jan nou te aprann li 

nan leson an, se konsa Bondye konn delivre tout bon. Men pa bliye, Bondye aji tout pwisans li pi plis pou pitit li yo. 

Se poutèt sa, si u ta renmen vin pitit Bondye, leve menm epi pwofesè a ap priye ansanm avè w.

Leson 21-02-01
Gwoup 2  ·  Pasaj: som 21

Tem
Pisans Bondye

Bi
Lè leson sa fini, timoun yo dwe konnen:

• Bondye gen pisans pou l delivre yo nan tout sitiyasyon.
• Pisans Bondye pa gen parèy

Ti koze pou kòmanse
Timoun eske nou konn annèt rete epi nou wè tè a fann? (Ankouraje yo pou yo reponn) Si nou ta wè sa rive yon jou 

eske nou kwè ke sa ta ka travay yon nonm? Non. Se Bondye sèlman ki ta ka fè sa. Dayè se li menm ki fè syèl la ak tè a 

avèk pisans li. Se pou tèt sa nou pra l etidye leson semèn sa a pou nou ka dekouvri ansanm kijan Bondye gen gwo  

pisans pou delivre nou nan tout sitiyasyon.

Egzèsis

Lekti

Li tout som nan

Keksyon/Repons
• Timoun, èske nou konn reflechi sou yon bagay ki ba nou anpil pwoblèm?
• Lè paran nou pa ka ede nou, kisa nou konn fè?
• Eske nou konnen ke Bondye gen tout pisans?(di timoun yo konsa:"e byen, piske Bondye tou pisan, li ka 

ede nou nan tout pwoblèm")

Travay ak men / Wi oubyen Non
• Ekri li sou tablo pou timoun yo. Mete wi kote ki merite wi, e non kote ki merite non.
• Senyè a ka fè tout bagay ------------- (wi )
• Nou ka fè tout bagay -------------
• Senyè a pa fin tou pisan nèt ------------
• Satan tou pisan -------------
• Senyè a ka delivre nou nan tout sitiyasyon ------------

Desen
Fè desen yon bagay Bondye fè ou ka fè?

Istwa
Rakonte istwa sa a jan li ye a Timoun, te gen yon lè, pèp Izrayèl te nan esklavaj, sa vle di ke yo t ap fè anpil travay di 

depi nan maten rive jouk aswè. Yo t ap priye Bondye anpil pou l te ka delivre yo. Epi yon bon jou konsa, Bondye te 

ba yo delivrans yo t ap mande a . Men lè sa a, Farawon ki t ap dirije peyi a te fache anpil lè li wè pèp la prale. Li pran 

tout sòlda nan lame l la, pou yo kouri deyè pèp Izrayèl la. Vwala ke pèp la rive devan yon lanmè ki rele" lanmè Wouj " 

yo pa t konn sa pou yo te fè paske: Farawon ak lame l la te dèyè yo, epi lanmè wouj la devan yo. Yo bare tou de bò. 

Pèp la kòmanse ap rele paske yo pa t konn sa pou yo fè. Konsa, Bondye di Moyiz: "lonje baton an sou lanmè a ".  

Depi lè a timoun, lanmè a louvri de bò, pou l bay pèp Izrayèl pase . Tout moun te sezi pou yo wè pisans Bondye. Lè 

Farawon wè sa; O O, l ale pou l al pase nan lanmè a tou. Ebyen, nou konn sa k pase? Farawon mouri ansanm ak tout 

sòlda li yo. Sa montre nou timoun, ke tèlman Bondye pisan, pa gen anyen li pa ka fè.

Rechèch
• Di timoun yo, lè yo rive lakay yo, mande paran yo si yo kwè nan Bondye. Si paran yo di wi, di yo pou yo 

mande yo pou eksplike yo yon pwoblèm yo te genyen, e kijan Bondye te ede yo sòti ladann. Di timoun yo 
pou yo mande yo:

• Kilè sa te fèt?
• Kòman sa te pase, pou yo vin di l nan klas la. Men ou menm, lè klas la reyini ankò, wa mande kèk grenn 

elèv pou vin di temwanyaj la devan klas la. Si paran an di non, men sa pou timoun nan mande paran l:
• Manman (oubyen papa) lè ou gen pwòblèm ki sa ou fè?
• Ou pa kwè ke Bondye ka ede w nan pwoblèm ou yo? Bondye ka ede tout moun, sèlman sa ou dwe fè, se 

kwè nan li ak Jezi pitit li.

Lapriyè
Fè timoun yo priye pou pèp ayisyen ka rekonèt ke se Bondye ki tou pisan e ke se li menm yo dwe sèvi.

Tès vèbal
• Si tout moun sou latè ta mete tèt yo ansanm pou goumen ak Bondye, yo t ap bat li? (Non)
• Satan ka fè anpil mirak ke Bondye paka fè? (Non)
• Se Bondye ki fè syèl la ak tè a? (Wi)
• Si Bondye ta vle li ta ka detwi latè nan yon second?(wi)
• Bondye sèl kapab bay lavi

Pasaj pou aprann

som 21:14 Senyè, leve non. Fè yo wè fòs ou! na chante, na fè lwanj pou jan ou gen pouvwa.

Chan
Ak Bondye bò kote m
Pa gen anyen pou m pè
Se Bondye kap goumen pou mwen
Lè Bondye pran pale
Fò w wè dyab la tranble
Se Bondye kap goumen pou mwen
M ap ba li glwa ak lwanj
Se Bondye kap goumen pou mwen bis(2 liy)
Lè satan vle manje m
Se li ki proteje m
Se Bondye kap goumen pou mwen
M ap dòmi kè poze
Anba lonbray gras li
Se Bondye kap goumen pou mwen

Preparasyon pou Pwofesè a fè
Nan egzèsis 21-2Db, 21-2Dc yo, fè plizyè kopi nan yo e bay chak elèv youn.

Zouti pou leson an.
☐ Tcheke sa ou genyen mande sa ou pa genyen
☐ Papye pou travay ak men. Tablo
☐ Kasèt pou chan an Lakrè
☐ Radyo kasèt Lakou

Ti koze pou fini
Timoun nou sot wè nan leson semèn sa ke se Bondye ki toupisan. Li ka ede nou nan tout pwoblèm. Konsa se li 

menm sèl nou dwe sèvi e se nan li nou dwe mete tout espwa nou. Si gen yon timoun pami nou la ki poko mete  

konfyans li nan Bondye, mwen envite l pou l kòmanse fè sa kounye a menm.

Leson 21-03-01
Gwoup 3  ·  Pasaj: Som 21

Tem
Pisans Bondye

Bi
Lè leson sa fini timoun yodwe konnen; - Bondye gen pisans pou delivre yo nan tout sitiyasyon

Ti koze pou kòmanse
Timoun, nan tout istwa la bib, kisa bib la di nou sou Bondye? Bib la revele nou ke Bondye gen pisans. Eske pisans  

Bondye a manifeste nan lavi nou? Kijan nou fè wè sa? Kòm jodi a timoun preske tout peyi sou latè se prezidan ki  

genyen, eske gen yon prezidan sou latè ki pisan pase Bondye? Non. Nan sitiyasyon nou ye jodi a, eske gen yon  

prezidan ki kapab retire n ladan li? Non. N ap etidye pisans Bondye nan leson sa a pou semèn nan.

Egzèsis

Lekti
Li tout som nan

Jwèt
Fè timoun yo sòti sou lakou a pou yo fè jwèt sa oubyen fè l pandan rekreyasyon. Jwèt la rele lago deli . Men kijan yo 

jwe l (Si nan zòn pa w yo fè l yon lòt fason ou gen dwa chanje l si w vle): Fè de ekip Fè tiraj pou konnen ki ekip k ap 

kouri dèyè lòt Kounye a youn pran kouri dèyè lòt. Lè yo kenbe yon patizan ekip y ap kouri dèyè l la, Y ap mennen l 

nan mè a, se yon kote patizan ekip ki kenbe l la mete moun pou siveye moun yo pran an pou patizan l yo pa vin 

delivre l. Kouman yon moun kab delivre patizan? Se lè youn nan patizan moun yo kenbe a fè kou l konnen pou l  

annik touche l. Depi li arive fè sa moun nan libere. Si yo arive kenbe tout moun lòt ekip la (pase lè y ap chache libere 

frè yo ki nan mè a yo pote tèt yo vini pi fasil pou kenbe rès lòt moun ki rete yo). Men Bondye nou an li menm ki  

genyen tout pisans kapab delivre nou nan nenpòt sitiyasyon nou ye a. Sèlman nou bezwen mete konfyans nou nan li 

paske pisans li pa gen limit.

Istwa (Babylòn)
Nan peyi Izrayèl te gen yon wa ki te pisan anpil. Li te kwè pa t gen moun sou latè, ni nan syèl ki te pisan pase l. Yo te 

rele l Nebikatneza. Li t ap sèvi yon dye ki fèt tankou estati, sa yo rele zidòl la. Yon jou wa sa a te deside onoredye sa a. 

Konsa li te pase yon lòd, pou tout moun mete ajenou pou yo adore li Men te genyen twa (3) jen gason yo te rele  

Chadrak, Mechak, Abèdnego ki pa t obeyi lòd wa a; paske yo t ap sèvi Bondye ki tou pisan an. Lè sa a Nebikatneza 

fache, li te fè chofe founèz la byen chofe pou l kankannen mesye yo. Founèz la te tèlman chofe menm gad ki t al jete 

mesye yo ladan l la te mouri avèk chalè a. Men, sa ki rèd la, 3 jen gason yo pa t gen anyen paske pisans Bondye te  

pwoteje yo nan sitiyasyon difisil sa a. (Sèvi ak istwa sa a pou fè timoun yo konnen pa gen wa ki pi pisan pase Bondye 

nou an, pa genyen dye sou latè ke yo kapab konpare avè l. Ak pouvwa li, li kapab fè tout bagay.)

Keksyon/Repons
• Ki wa sou latè ki pisan ke Bondye?
• Kisa Bondye fè pou moun ki mete konfyans yo nan li?
• Kisa Bondye kapab fè ak pisans li?
• Pou tout sa Bondye fè pou nou ki sa nou kap di de li?

Travay ak men / Wi oubyen Non
• Mete vre si repons la bon oubyen pa vre si repons la pa bon
• Se Bondye sèl ki genyen tout pouvwa --------------
• Pisans Senyè a pa gen limit -----------------
• Senyè a kapab delivre nou nan tout sitiyasyon ---------------
• Gen lòt wa ki pisan pase Bondye------------

Keksyon/ repons
• Kisa pisans ye? (Se tout sa ki ka pwodwi enèji)
• Timoun, site de pisans nou konnen? (Dlo, van)
• Eske pisans Bondye diferan ak lòt pisans yo? (Wi)
• Eske Bondye gen pisans? (Wi)
• Bay yon egzanp? (Bondye fann lamè wouj)-

Lapriyè
Montre timoun yo priyè sa: Senyè, mwen rekonèt pa gen tankou w. Mwen pa ke konpare pisans ou ak anyen ki nan 

lemonn. Se poutèt sa mwen lage m nèt nan men w. Ede m rete anba pisans ou pandan tout lavi m Nan Jezi pitit ou a 

nou priye w. Amèn.

Tès vèbal
• Fè timoun yo fè egzèsis sa yo nan kaye yo.
• Kisa mo Babilòn nan vle di?

• Site non wa?
• Ki lòd wa a te pase pou tout moun fè?
• Ki jan Dye wa a t ap sèvi a te fèt?
• Site non jèn gason ki p at obeyi a lòd wa a?

Pasaj pou aprann
Som 21 vèsè 14: Senyè, leve non. Fè yo wè fòs ou! Na chante, na fè lwanj pou jan ou ggen pouvwa.

Chan
Ak Bondye bò kote m
Pa gen anyen pou m pè
Se Bondye k ap goumen pou mwen
Lè Bondye pran pale
Fò w wè dyab la tranble
Se Bondye kap goumen pou mwen
M ap ba li glwa ak lwanj
Se Bondye k ap goumen pou mwen (2 fwa 2 liy)
Lè satan vle manje m
Se li ki protejem
Se Bondye k ap goumen pou mwen
M ap dòmi kè poze
Anba lonbray gras li Se Bondye k ap goumen pou mwen

Preparasyon pou Pwofesè a fè
Fè koreksyon 3Dd ak 3Dc sou tablo a pou tout timoun yo wè li. Lend Mad Mèk Jedi Vand

21 - 3Dc 21 - 3De 21- 3Dg 21- 3Di

21 - 3Dd 21 - 3Df 21 -3Dh
Vandredi fè yon revizyon Ou kapab fè yo fè 2 ekip de twa timoun pou fè egzesis (3Da) a. Ou kapab tann rekreyasyon 

pou fè egzèsis sa. Nan ti koze pou kòmanse a: Keksyon an di: Eske pisans Bondye manifeste nan lavi nou? Ki jan 

nou fè sa? Si timoun yo pa ka reponn, prepare repons la pou yo. Eksplike timoun yo kisa mo Babilòn nan vle di. Li 

vle di: Konfizyon. Fè yo konnen ki kote mo sa sòti. Mo Babilòn sòti nan mo Babèl ki vle di konfi, li sòti nan  

konfizyon long, lè Bondye t ap gaye lòm sou latè.

Zouti pou leson an;
☐ Tcheke sa ou genyen mande sa ou pa genyen.
☐ Kreyon nwa Kreyon tout kalte koulè
☐ Tablo Kaye egzèsis
☐ Fèy papye blan Lakrè

Ti koze pou fini
Timoun, nou sot etidye ansanm nan leson sa yon bann lòt pisans ki nan lemond e nou wè yo diferan ak pisans  

Bondye paske se Bondye ki fè tout bagay. Li gen pouvwa sou tout paske li se Bondye kreyatè. Timoun, nou konnen 

tout lòt pisans ki nan lemond pa egzanp: dlo, van, kouran, solèy e latriye. Enben timoun, Bondye pa nou an ,pa kab 

konpare li ak anyen ki nan lemond.

Sòm 24

Leson 24-01-01
Gwoup 1  ·  Pasaj: Som 24

Tèm
Grandè Bondye

Bi
Lè leson sa fini timoun yo dwe konnen:

• Lavi tout moun depann de Senyè a
• Bondye dirije lavi moun ki kwè nan Jezi.

Ti koze pou kòmanse
Lè yon timoun kay paran l tout bagay timoun nan bezwen se paran l ki ba li l, pa vre? Si l bezwen manje, kilès pou l 

mande? Si li ta renmen ale yon kote se kilès pou l ta mande pèmisyon? Sa vle di ke timoun sa konte sou paran l pou 

tout sa l bezwen. Sa vle di tout afè l sou kont paran l. Ebyen se konsa li ye tou pou nou menm ak Bondye. Lè nou se 

pitit li, tout lavi nou sou kont li.

Egzèsis

Lekti
Li tout som nan

Istwa
Timoun, kite m eksplike nou yon bagay. Yon lè pa t gen anyen sou tè a; pa t gen pye bwa, pat gen bèt, pa t menm gen 

moun. Fènwa te kouvri tout kote. Bondye wè sa pa bèl, li mete limyè. Se sa ki fè vin gen lajounen, vin gen lanwit.  

Apre sa, Bondye fè sa ki anlè tèt nou ki ble a, se syèl la, lòt bagay ki ble nou ka benyen ladan l nan, se lanmè. Eske  

bagay sa yo pa bèl timoun? Ebyen, se pa sa sèlman non Bondye fè, li vin fè tout kalite plant tankou zèb, mango,  

bannann ak anpil lòt ankò. Bondye mete solèy pou klere lajounen, lalin ak zetwal pou klere lanwit. Bondye kontinye 

ap travay, li fè bèt; sa k ap vole, sa k nan lanmè a ak sa ki sou tè a. Bondye fè tout bagay sa yo pandan 5 jou. Sou 6èm 

jou a, li deside kreye moun ki va sanble avè l. Se konsa Bondye pran yon ti labou, li fè yon moun epi li soufle souf li 

nan nen l. Epi vin gen moun sou tè a. Sa vle di se Bondye ki fè granmè, manman ak papa, alò se li ki fè w. Si se pa t 

Bondye timoun, nou pa t ap la, e se li menm kap kontwole lavi nou

Keksyon /Repons
• Kiyès ki fè tout sa ki sou tè a? ( Bondye )
• Ki moun ki fè nou? ( Bondye )
• Ki moun ki gen tout pouvwa sou tè a ak nan syèl la? ( Bondye )

Obsèvasyon
Sòti deyò ak timoun yo, mande yo pou yo di w non tout sa yo wè ke Bondye fè?

Tavay ak men / Desen
Fè yon solèy sou tablo a, mande yo pou yo fè l epi desine li an jon

Pasaj pou aprann
Som 24 : 1 Se pou Senyè a tè a ye ansanm ak tout sa ki ladann

Lapriyè
Ede timoun priye nan klas la pou Bondye ka dirije lavi yo.

Tès vèbal
• Ki moun ki fè tout bagay timoun? (Bondye)
• Ki moun lavi yo nan men Bondye? (Tout moun ki pitit li)
• Eske Bondye ka dirije lavi tout moun?(wi)
• Si ou pa pitit Bondye eske Bondye ap dirije lavi ou? (Non)
• Si yon moun pa pitit Bondye, eske Bondye ap dirije lavi li? (Non)

Chan
Bondye mwen si gran
li fò e li pisan
nan pwen anyen li pakab fè
montay yo pou li rivyè yo pou li
zetwal yo nan syèl la pou li
Bondye mwen si gran
li fò e li pisan
nan pwen anyen li pa kab fè

Preparasyon pou Pwofesè a fè
Lè w ap eksplike ti koze pou kòmase ak ti koze pou fini, kite 5 a 10 minit pou timoun yo poze keksyon. Lè w ap 

rakonte istwa a, sonje montre timoun yo imaj ki koresponn ak pati ou rive a. Men kòman nou panse l ta bon pou 

divize leson an pou semèn nan. Lendi: Kòmanse leson an ak egzèsis 24 - 1Da , 24 - 1C, 24 - 1Df,

Anonse timoun yo sa y ap gen pou fè nan madi;
Madi 24 - 1Db; 24 - 1Dc Mèkredi: 24 - 1Dd; 24 - 1De Jedi: 24 - 1Dg; 24 - 1Dh Vandredi: Fè revizyon sou chan an, 

Pasaj pou aprann epi fè 24 - 1H chak jou w ap fè leson yo toujou pase sou chan ak Pasaj pou aprann nan. Vini ak 6 

gwo fèy papye blanch. Nan premye fèy la kite yon pati ladan l blanch, lòt bò a, desine l an nwa ( desen#1). Nan  

dezyèm fèy la, fè syèl la ak lanmè a (desen#2). Nan twazyèm fèy la, mete pye bwa (desen#3) Nan katriyèm fèy la,  

mete solèy, lalin ak zetwal (desen#4). Nan sinkyèm fèy la mete bèt (desen #5). Nan sizyèm fèy la mete moun  

(desen#6). 2em fason an: Fè timoun yo fè desen chak sa w ap di Bondye fè, chak jou ou ka sèvi ak fason sa pou 

timoun ki gen 5 an ak 6 zan .

Zouti pou leson an
☐ Tcheke sa ouu genyen mande sa ou pa genyen.
☐ Lakrè blan, jòn
☐ Kaye leson bib timoun yo
☐ Kreyon koulè jòn

Ti koze pou fini
Nou sot wè nan leson semèn sa a, kijan lavi nou depann de Bondye, men se lè nou mete konfyans nou nan Jezikri ki 

se pitit li. Si ou ta renmen mete konfyans ou nan Jezi, fèmen je ou e fè priyè sa a. Papa Bondye, mwen rekonèt mwen 

fè anpil bagay nan lavi m e se sèl Jezikri ki ka lave peche m yo, tanpri fè Jezi antre nan kè mwen, pou m ka vin pitit ou, 

pou lavi mwen ka chanje e pou mwen ka sove. Amèn

Leson 24-02-01
Gwoup 2  ·  Pasaj: Som 24

Tèm

Grandè Bondye

Bi
Lè leson sa fini, timoun yo dwe konnen:

• Ke lavi nou depann de Senyè a.
• Si nou konte sou Bondye nou pa bezwen pè anyan ni pèsòn

Ti koze pou kòmanse
Timoun, konbyen nan nou la ki konn tande gwo kout loray? Pafwa bri li konn tèman fò, gen nan nou ki konn kouri al 

kache anba kabann, pa vre? Eske nou kwè ke se yon moun ki rete sou tè a ki fè gwo kout loray la fèt nan syèl la?  

(ankouraje timoun yo reponn) repons la se non. Se Bondye sèl ki ka fè sa akòz grandè li. Konsa, an al etidye leson  

semèn sapou nou ka dekouvri plis bagay toujou sou sa grandè li ka fè li fè.

Egzèsis

Lekti
Li tout som nan

Keksyon /Repons
• Mande timoun yo kisa ki pemèt yo viv? (souf nou)
• Kiyès ki fè moun sou tè a? (Bondye)
• Kiyès ki ka ba nou pi gwo pwoteksyon? (Bondye)
• Nan ka sa lavi nou depann de kiyès? (Bondye)

Obsèvasyon
Fè timoun yo sòti sou lakou a. Mande yo kisa yo wè ki antoure yo (solèy, syèl, pye bwa, bèt). Mande timoun yo kiyès 

ki te kreye tout bagay sa yo. Eksplike yo ke si Bondye vle, li ka retire tout bagay sa yo sou tè a, li ka retire nou sou tè a 

tou. Sa fè nou konprann kijan Bondye nou an gran e ki jan tout bagay depann de li.

Eksperyans
Fè timoun yo bouche nen yo pou yo ka kenbe souf yo. W ap konte kòmanse nan 1, lè ou rive sou 10, lè sa y ap  

debouche nen yo. Mande timoun yo kisa yo te santi lè yo te kenbe souf yo. Eksplike yo ke se sèl Bondye ki gen dwa 

retire souf sa a ki fè nou kapab viv la.

Eksperyans
Fè yon timoun rache yon ti plant atè a. Mete ti plant sa a yon kote apa nan klas la. Apre klas la fini, montre timoun yo 

ti plant la, y ap wè li mouri. Fè yo konprann ke si yo rete kole nan pye Bondye, lavi yo ap asire.

Lapriyè
Nan priyè sa, fè timoun yo mande Bondye fs pou yo kapabapre leson sa, pou chak timoun pale de grandè Bondye ak 

yon ti zanmib bòlakay yo ki poko konnen Bondye.

Tès vèbal
• Eske Bondye pa ka geri yon moun ki malad? (Wi)
• Bondye kapab fè lapli pa tonbe lè li vle? (Wi)
• Moun ki konte sou Bondye pa bezwen pè djab? (Wi)
• Moun ki konte sou Bondye pa janm sòti wont? (Wi)
• Apre twa llane ankò Bondye gen pou l mouri? (Non)

Pasaj pou aprann

Som 24 : 1 Se pou Senyè a tè a ansanm ak tout sa ki sou li.

Chan
Bondye mwen si gran
li fò e li pisan
nan pwen anyen li pa kab fè (2 fwa 3 liy)
montay yo pou li rivyè yo pou li
zetwal yo nan syèl la pou li
Bondye mwen si gran
li fò e li pisan
nan pwen anyen li pa kab fè .

Preparasyon pou Pwofesè a fè
Nan egzèsis 24-2Dc, aprann timoun yo ki bagay ki fòme lè n ap respire a, ki se oksijèn ak idwojèn. Nan egzèsis 24-

2Dd, dirije timoun nan pou l ka pran yon ti plant ou konnen k ap mouri vit

Zouti pou leson an;
☐ Tcheke sa ou genyen mande sa ou pa genyen.
☐ Kreyon nwa Kreyon tout kalte koulè
☐ Tablo Kaye egzèsis
☐ Fèy papye blan Lakrè
☐ Lakou

Ti koze pou fini
Nan leson semèn sa, nou te dekouvri ke lavi nou tout sou tè sa depann de Bondye, paske se li ki kreye nou tout ak 

tout lòt bagay ki egziste. Konsa, si nou konte sou grandè Bondye nou pa gen pou nou pè anyen. Eske nou tout,  

timoun mwen yo, nou gentan konte sou grandè Bondye dejà? Si gen nan nou ki poko fè sa, depi kounye a mwen 

ankouraje nou pou fè sa.

Leson 24-03-01
Gwoup 3  ·  Pasaj: Som 24

Tèm
Grandè Bondye

Bi
Lè leson sa fini, timoun yo dwe konnen: - Ke lavi yo depann de Senyè a

Ti koze pou kòmanse
Timoun, yon ti bebe depann de kiyès? Manman li. Nou tout te ti bebe yon lè, pa vre? Eske yon bebe kapab leve chita 

pou kont li? Non. Eske yon bebe kapab manje pou kont li? Non. Eske yon bebe kapab leve kanpe pou kont li? Non. 

Enben timoun, nou dwe konpote nou tankou yon bebe si nou vle depann de Bondye nan leson pou semèn sa a nou 

pra l etidye grandè Bondye.

Egzèsis

Lekti
Li tout som nan

Obsèvasyon dirije avèk keksyon\repons

Fè timoun yo jwenn 2 desen sa yo sou papye, 2 pyebwa youn gen rasin li antre nan tè, lòt la menm pa gen rasin li nan 

tè a paske li rache. Avèk desen sa yo mande timoun yo ki pyebwa kap viv pi lontan? Ou kapab sèvi ak repons yo ba 

ou a, pou fè yo wè, menm jan pou yon pyebwa rete ak fèy li vèt san fennen, fòk rasin li rete fèm nan tè a paske lavi l 

depann de sa l ap jwenn nan tè a pou l ka dire pi lontan. Se menm jan tou pou nou, lè nou rete atache ak Senyè a 

pandan n ap tande pawòl li pou nou mete an pratik nou kapab viv pi lontan sou tè a san twòp tèt chaje paske lavi nou 

depann de li.

Travay rechèch
Fè timoun yo al obsève nati a byen. Mande yo pou yo fè lis Bagay ki genyen sou latè ki depann de Bondye, pou  

montre kouman Bondye gran nan sa l ap fè.

Keksyon / Repons
• Kiyès ki kreye tout bagay sou latè?
• Kiyès ki kreye tout moun sou latè?
• De kiyès lavi nou depann ?
• Kilè nou kapab montre lavi nou depann de Bondye ?

Travay ak men / Ekriti
Mete mo sa yo nan plas yo pou jwenn sans fraz yo. Viv - depann - Bondye - lavi - .............n ap sèvi a gran anpil, se li 

menm sèl ki kapab bay ............Poutèt sa a nou dwe .......... jan li vle . Paske lavi nou ................ de li .

Keksyon/Repons
• Kisa mo depandans lan vle di? (Se lè yon moun depann de yon lòt, pa egzanp, timoun nou depann de papa 

n ak manman n
• Dekilès nou depann totalman, kò n, domi n e latriye? ( de Bondye)
• Poukisa nou pa depann totalman de papa n ak manmann? (Se paske ni papa n ak manmann depann de 

Bondye)
• Tout lòt moun ki pran depandans tèt yo dekilès yo depann? (De satan)

Fè timoun yo pran kat Dayiti. Fè yo chache Jeremi, okay,
kapayisyen, epi fè yo di nan ki depateman yo ye.

Lapriyè
Fè tout ti fi yo fè yon sèk, apre fè ti gason yo fè yon sèk fè yo priye pou yo mande Bondye pou li fè yo grandi anba zèl 

li tout lavi yo.

Tès vèbal
• Ki wa ki gen pouvwa? (Bondye)
• Pou ki moun tè a ak lemond antye ye? (Pou Bondye)
• Ki kote li mete rasin tè a? (Nan fon lanmè)
• Ki moun ki gen dwa monte sou mòn ki pou Senyèa? (Se moun ki pa fè sa ki mal)

Pasaj pou aprann
Som 24 vèsè premye Se pou Senyè a tè a ye ansanm ak tout sa ki sou li. Se pou Senyè a lemond antye ansanm ak tout 

sa ki ladann. Tout som nan

Chan
Lavi m se nan ou li ye
fòs mwen se nan ou li ye
espwa m se nan ou li ye

nan ou , se nan ou ( 2 fwa )
M ap louwe ou nan tout lavi mwen
m ap louwe ou avèk tout fòs mwen
nan tout lavi mwen , avèk tout fos mwen
tout espwa m se nan ou .

Preparasyon pou Pwofesè a fè
Fè koreksyon egzèsis 24-3Dd sou tablo. Ou kapab bay egzèsis 24- 3Db pou yo fè lakay yo. Lend Mad Mèk Jedi Vand

24 - 3Dc 24- 3De 24 - 3Dg 24- 3Di

24 -3Dd 24 - 3Df 24 - 3Dh 24- 3Dj

Zouti pou leson an;
☐ Tcheke sa ou genyen mande sa ou pa genyen.
☐ Kreyon nwa Kreyon tout kalte koulè
☐ Tablo Kaye egzèsis
☐ Fèy papye blan Lakrè
☐ Lakou Kat Dayiti

Ti koze pou fini.
Nan leson sa a, timoun nou sot etidye la a, nou wè ni moun, ni bèt ni pye bwa yo tout depannn de Bondye. Sa vle di 

tout sa ki egziste nan monn sa a, depann de Bondye kreyatè a. Timoun, sa ki enpòtan pou nou konnen sèke nou 

depann de Bondye nan tout sikonstans.

Sòm 32

Leson 32-01-01
Gwoup 1  ·  Pasaj: Som 32

Tèm
Lagras ak Repantans

Bi
Lè leson sa fini, timoun yo dwe konnen: - Ke Bondye padone yo lè yo rekonèt sa yo fè ki mal .

Ti koze pou kòmanse
Lè mwen di yon bagay ki byen n ap kanpe, e lè mwen di yon bagay ki mal n ap rete chita: Joure, priye, etidye, bay  

manti, boude, souri. Bravo, mwen wè nou se timoun ki entèlijan.

Egzèsis

Lekti
Li tout som nan

Kont
Rakonte timoun yo bèl ti istwa sa pandan wap mande yo koute ou. Vwala se te yon manman ki te gen twa pitit fi.  

Premye a rele Sizàn, dezyèm nan Kawòl, twazyèm nan Kati. Timoun, manman an se te machan akasan; yon jou 

manman an voye de dènye yo al bote dlo pou li fè akasan. O! O! Sa k rive, Sizan jete savon nan dlo a. Ey tèt chaje; 

manman al chache yon sentiron. Lè sa Sizan di, se mwen manman, li ri, manman an gade li di konsa mwen padone w 

poutèt ou di m verite a. E byen timoun se menm jan Bondye padone moun ki rekonèt lè yo fè mal. Paske li renmen lè 

yon moun pran konsyans de eta li.

Keksyon / Repons
• Kisa Sizàn te jete nan dlo a?
• Kòman dlo sa vin ye?
• Eske dlo sa bon pou bwè?
• Eske Sizàn te avwe la verite?
• Eske Bondye pa konn padone timoun ?
• Pou kisa Bondye padone timoun yo?

Travay ak men
Bay timoun yo fèy papye blan pou yo dechire, lè yo fini, fè yon timoun voye ti moso papye pa l la sou yon lòt. Fè 

timoun nan mande lòt la padon. Di yo se menm jan Bondye konn padone tout moun ki fè bagay yo pa dwe fè. Paske 

yo rekonèt yo gen tò . E Bondye renmen sa.

Pasaj pou aprann
Som 32: 1 a 5 (pou laj 3 ak 4 an ) Tout som nan pou laj 5 ak 6 zan

Lapriyè
Fè timoun yo repete priyè sa a. Papa Bondye, mwen rekonèt mwen fè anpil bagay ki mal, ki pa bon devan ou, tanpri 

padone peche m nan non Jezikri. Amèn

Tès vèbal

• Reponn avèk wi oubyen non.
• Dezobeyi se bon bagay (non)
• Pichkannen se bon bagay? (Non)
• Bondye pa konn padone nou. (Non)
• Si nou rekonèt sa nou fè ki mal, Bondye ap padone nou. (Wi)
• Obeyi Bondye se bon bagay. (Wi)

Chan
Kisa k genyen oh! ( 2 fwa )
se yon timoun ki jete dlo nan klas la
timoun yo pran rele
yo mande sa k fè sa
mèt afè a reponn
pou l di se li ki fè l ( 4 fwa )

Preparasyon pou Pwofesè a fè
Pwofesè a pa dwe janm bliye motive timoun yo apre chak seyans travay. Paske sa ap fè aktivite leson an byen pase. 

Men kòman w ka fè sa, toujou pran abitid chante chan tèm leson an avèk yo. Ou ka chwazi de twa timoun pou 

reprann aktivite leson an. Tankou di kisa nou te pale jodi a, èske nou sonje tèm leson an ak bi leson an; ki moun ki ka 

rakonte ti kont lan eksetera. Tout sa ap fè a wè si w rive nan objektif ou. Avan ou fè egzèsis 32-Dc wè ak de timoun 

apa pou ka fè youn ladan yo voye papye a epi lòt la ap di l eskize pou sa li fè a. Lè n ap bay kont la, vini avèk yon veso 

ki gen anpe dlo epi yon mòso savon, lage savon an ladan pou montre timoun yo ki koulè dlo a vin ye lè savon tonbe 

ladann.

Zouti pou leson an
☐ Tcheke sa ou genyen mande sa ou pa genyen Fèy papye blan Savon Dlo nan veso a

Ti koze pou fini
nou te wè nan leson semén sa a timoun, ke Bondye padone nou lé nou rekonèt sa nou fè ki mal. Toujou sonje leson 

sa a pou Bondye ka padone nou lè nou fè yon bagay ki mal.

Leson 32-02-01
Gwoup 2  ·  Pasaj: Som 32

Tèm
Lagras ak repantans

Bi
Lè leson sa fini, timoun yo dwe konnen

• Ke se yon nesesite pou yo konfese peche yo devan Bondye
• Bondye toujou prèt pou li padone

Ti koze pou kòmanse
Gen yon lè nan egzamen twazyèm trimès, Jak te pran yon move nòt nan kanè li poutèt li te pèdiliv syans esperimantal 

li a, sa te fè l bay anpil dlo tèlman li t ap kriye sou lakou lekòl la. Samyèl ki t ap swiv zanmi li depi yon bon moman te 

pwoche bò kote Jak pou l di li ak dlo nan je kòman li te fè pran bèl nòt sa pou tès pa li a e se lè sa li te deklare ke se li ki 

te pran liv la. Menm si Jak pa t kontan men sa te touche kè li paske zanmi an te gen kouray pou l di se li ki te pran liv 

la. Li te konfese fòt li bay Jak e sa te soulaje Samyèl. Timoun, eske nou konn konfese sa nou fè ki mal bay Bondye  

menm jan Samyèl te fè li bay zanmi li a? An nou kontinye etidye leson semèn sa a pou nou ka wè kijan li nesesè pou 

nou fè sa.

Egzèsis

Lekti
Li tout som nan

Devinèt
Premye a se yon silab nan mo kontan dezyèm la se yon silab nan mo dife twazyèm nan se nan se mo " c'est " an kreyòl 

Tout vle di yon aksyon ou fè lè ou rekònèt ke ou fè yon bagay mal devan Bondye.

Istwa
Gen yon lè nan egzamen twazyèm trimès Jak te pran yon move nòt nan kanè li  poutèt  li  te  pèdi  liv syans 

eksperimantal li, sa te fè l bay anpil dlo tèlman li t ap kriye sou lakou lekòl la, Samyèl ki tap suiv zanmi li depi yon bon 

moman te pwoche bò kote Jak pou l di l avèk dlo nan je tou kòman li te fè pran bèl nòt pou tès pa l la e se lè sa li te 

deklare ke se li ki te pran liv la, men m si Jak pa t kontan men sa te touche l paske zanmi an te gen kouraj pou l di li sa, 

li te konfese fot li bay Jak, e sa te soulaje Samyèl Timoun se konsa nou santi n soulaje lè nou konfese fot nou bay  

Bondye nan lapriyè

Travay ak men
Fè yo kontre avèk flèch Padone tout sa ki pa nan volonte Bondye Peche bliye sa yo fè w ki mal Konfese rekonèt sa 

ou fè ki pa bon

Keksyon /Repons
• Pou kisa nou bezwen konfese peche n yo ?
• Kisa nou bezwen fè apre nou fin konfese peche nou yo devan Bondye ?
• Kiyès la ki kwè Bondye padone l lè li konfese peche l ?

Redaksyon
Ekri yon priyè pa twò long pou konfese yon bagay ou te fè ki mal devan Bondye

Pasaj pou aprann
Som 32 : 5 Lè sa a , mwen rekonèt peche m yo devan ou , mwen pa t kache ou sa m te fè ki mal

Lapriyè
Mande Bondye padon pou tout peche ke nou pa t konfese chak lè nou fè bagay ki mal.

Tès vèbal
• Eske li enpòtan pou nou konfese peche nou?
• Eske Bondye toujou prèt pou li padone nou?
• Dépi yon moun pa konfese peche li, eske l ap jwenn gras?
• Eske nou menm ki la nou jwenn padon Bondye?

Chan
Mwen mande w padon papa
Mwen konprann m te byen kanpe
Mwen pa t kwè m ta janm tonbe
Tèlman m te vle fè w plezi
Jodia m ap kalkile
Mwen wè ki bò fot la ye
Poutèt sa m ap mande ou padon papa
Kè
Padon, padon

Mwen pa t li bib mwen
Padon, padon
Mwen pa t priye w kont
Gras ou plen gras
Mwen te jwe twòp
Mesi papa ou fè m wè sa

Preparasyon pou Pwofesè a fè
Di timoun yo ti pawòl sa Si w sonje nan moman sa ke w te fè yon bagay ki pa t bon anvè nenpòt ki moun san li pa t 

konnen. Ou bezwen jwenn ak moun sa e eksplike l sa ki te pase a pandan ke w ap fè li konnen ke se ou ki te antò. Men 

rezilta devinèt la ”konfese“ Esplike timoun yo sa sa vle di kkonfese.

Zouti pou pwofesè a
☐ Tcheke sa ou genyen mande sa ou pa genyen Règ Kaye egzèsis Kasè ak radyo pou chan an

Ti koze pou fini
Timoun, se yon nesesite pou nou konfese peche nou bay Bondye, ki limenm toujou prèt pou li padone nou si nou fè 

sa ak tout kè nou, se sa nou te aprann nan leson semèn sa. Konsa mwen swetw ke leson sa a ap ede nou pou nou ke 

reflechi pi plis sou lagras ak repantans yon fason pou nou ka vin genyen toujou ak Bondye. pi bon rapò

Leson 32-03-01
Gwoup 3  ·  Pasaj: Som 32

Tèm
Lagras ak repantans

Bi
Lè leson sa fini, timoun yo dwe konnen

• Ou kapab jwenn padon si ou konfese peche w.
• Moun jwenn padon Bondye lè yo obeyi sa li di.

Ti koze pou kòmanse
Timoun gen 2 ti mo nan bib la, youn senbolize Bondye, lòt la senbolize satan. Kilès nan nou ki kapab di m 2 ti mo sa 

yo? 2 ti mo sa yo? (non, wi bravo) piske pèsonn pa konnen de timo sa yo : Men yo, se limyè ak fènwa. Ki sa limyè  

senbolize pou nou ? repons la se Bondye e kisa fènwa senbolize pou nou ? satan. Kilès nan 2 moun sa yo: Bondye ak 

satan ki fè? Satan. E kilès ladann ki padone peche? Bondye. Enben, timoun nou pra l etidye nan leson sa kisa padon 

ye? E kisa peche ye?

Egzèsis

Lekti
Li tout som nan

Eksperyans
Ou kapab vini nan klas la ak yon gode avèk enpe sik nan yon sachè. Konsa pran yon elèv nan klas la pou fè yon dlo 

sikre pou ou. Elèv la ap melanje dlo a ak sik la ansanm pou l fè dlo sikre a. Konsa ou kapab di ke dlo ak sik se 2 bagay 

ki enpòtan anpil, epi ki mache ansanm pou bay dlo sikre. Ou dwe eksplike elèv yo avèk eksperyans sa a ke pou yon 

moun benefisye lagras Bondye fòk li gen 2 bagay enpòtan sa yo ki se obeyisans avèk padon ki nesesè anpil. Paske lè 

yon moun te konn fè sa ki mal nan lavi l epi li vin obeyi ak sa Bondye mande, li resevwa padon Bondye pou tout  

bagay ke li konn abitye fè ki mal.

Travay ak men/ wi ou non
Si repons la vre mete wi , si repons la pa vre mete non a) Senyè a delivre moun ki respekte pawòl li ______ b) Senyè a 

pa pwoteje moun ki mete konfyans yo nan li ______ c) Senyè a padone moun ki obeyi ak sa li di ______ d) Mechan 

yo jwenn gras Bondye ______

Keksyon / Repons
• Ou kapab ekri vèsè 10 la sou tablo a kote timoun yo ap jwenn repons yo
• Kisa ki gen pou rive mechan yo ?
• Kisa k ap rive moun ki mete konfyans yo nan Bondye nan obeyisans yo ?

Travay ak men
Fè timoun yo mete chak lèt sou yon mach nan macheskalye sa sòti nan anba pou rive anwo nan gras Bondye avèk mo 

padon ak obeyisans . Y ap chwazi plas chak mo selon kantite mach ki genyen nan macheskalye yo.

Pasaj pou aprann
Som 32 : 5 Lè sa a, mwen rekonèt peche m yo devan ou, mwen pa t kache ou sa m te fè.

Lapriyè
Fè premye ranje ban an kanpe pou yo priye, nan priyè sa y ap made Bondye padon pou peche yo. Fè dezyèm ranje a 

kanpe pou yo fè menm priyè a jiskaske ou rive nan dènye ranje a.

Tès vèbal
• Kisa peche ye? (Peche se lè yon moun fè bagay Bondye pa vle)
• Kiyès ki papa peche? (Satan)
• Timoun eske tout moun fè peche? (Wi)
• Eske gen padon pou peche? (Wi)
• KI moun ki konn padone peche? (Bondye)
• Kisa padon ye menm? (Padon se lè ou fè yon bagay ou p at dwe fè epi yo fè ou gras)

Chan
Mwen mande w padon papa
Mwen konprann m te byen kanpe
Mwen pa t kwè m ta janm tonbe
Tèlman m te vle fè w plezi
Jodia m ap kalkile
Mwen wè ki bò fot la ye
Poutèt sa m ap mande ou padon papa
Kè
Padon, padon
Mwen pa t li bib mwen
Padon, padon
Mwen pa t priye w kont
Gras ou plen gras
Mwen te jwe twòp
Mesi papa ou fè m wè sa

Preparasyon pou Pwofesè a fè

Esplike timoun yo oubyen devlope tèm peche ak padon plis pou timoun yo. Nou sigjere ou chak jou nan semèn nan, 

w ap fè yo fè youn oubyen 2 egzèsis nan leson an.Pou egzèsis 32-3Dd fè desen an sou tablo a. Fè elèv yo fè l nan kaye 

yo . Apre sa fè koreksyon an sou tablo a.

Zouti pou leson an
☐ Tcheke sa ou genyen mande sa ou pa genyen
☐ Tablo Lakrè koulè
☐ Lakrè blan Bib
☐ Kaye Plim
☐ Kreyon Fèy blan

Ti koze pou fini
Nou te wè nan leson sa a, Bondye kapab padone peche nou si nou konfdese yo ba li. Nou te wè kisa padon vle di e 

nou te wè tou kisa peche vle di. Timoun, lè nou dezobeyi manmann ak papa se yon peche, lè nou pa respekte 

pwofesè k ap ouvè lespri nou pou mete konesans lan se yon peche. Depi nou pa respekte moun nou wè devan je nou, 

se Bondye menm nou pa respekte. Donk, ou kapab peche, men fòk ou rekonèt lè ou fè bagay mal pou ou kapab  

konfese mande Bondye padon. ke ki

Sòm 41

Leson 41-01-01
Gwoup 1  ·  Pasaj: Sòm 41

Tem
Konpasyon Bondye

Bi
Lè leson sa fini timoun yo fèt pou yo konnen:

• Bondye gen konpasyon pou moun k ap soufri
• Se sèl Bondye ki ka bay konsolasyon nèt ale.

Ti koze pou kòmanse
Te gen yon moun ki t ap mache nan lari. Pandan l ap mache konsa, plizyè vòlè vin bare l. Yo bat li anpil, yo vòlè kòb li 

ak rad ki te sou li epi yo lage l bò wout la. Yon premye moun ap pase, li gade l li pa fè anyen pou li. Yon dezyèm moun 

vin ap pase, li gade l epi li vire do l l ale tou. Men yon twazèm moun vin ap pase li gade l, kè l fè l mal. Li pran nonm 

nan yo te bat la, li netwaye li epi li mennen l ka doktè pou pran swen li. Nan tout moun sa yo, kiyès ki te byen aji avèk 

mesye a? Premye a oubyen dezyèm nan oubyen twazyèm nan? Ebyen jan twazyèm nan te aji a rele konpasyon. Moun 

gen konpasyon lè yo gen kè sansib pou lòt moun. Nan leson nou pou semèn sa, nou pra l etidye konpasyon Bondye 

gen pou nou.

Egzèsis

Lekti
Li tout Sòm nan

Keksyon , Repons
• Ki timoun la ki konn malad deja?
• Lè nou malad kè nou kontan?
• Lè yon ti zanmi nou malad li ka jwe avèk nou?
• Eske papa nou kontan lè nou malad? Eksplike timoun yo se menm jan Bondye, papa yo ki nan syèl la pa 

kontan lè y ap soufri.

Espò - Egzèsis ak Kò
• Fè egzèsis sa yo, avèk timoun yo byen bonè pandan 2 jou, di yo ke mouvman sa yo kapab ede yo santi yo 

byen nan kò yo.
• Fè timoun yo kanpe, fè yo respire (rale lè a), fè yo espire(jete lè a) lè y ap espire a, fè yo ouvri bouch yo pou 

lè a ka sòti.
• Di yo ouvè pye yo, epi fè men dwat touche pye gòch, fè men gòch touche pye dwat.
• Di yo fè manton yo touche zepòl dwat yo, aprè sa a fè manton an touche zepòl gòch yo.
• Di yo fè tèt yo ale dèyè, aprè sa fè li vini devan gade atè.

Entevyou
• Mande yon timoun ki te malad, pou li pase devan klas la pou l rakonte timoun yo jan li te santi l epi ki sa yo 

te fè pou l te kapab geri.
• Si gen yon timoun pandan w ap fè leson an ki di w li malad, oubyen gen yon moun lakay li ki malad, fè lòt 

timoun yo priye pou li pou Bondye ka geri li.

Rechèch

Mande timoun yo, pou fè paran yo ba yo yon fèy ki bon pou yon maladi. Lè yo vini demen maten fè chak timoun ki 

pote fèy la pase devan klas la, bay non fèy li pote a epi di pouki sa li bon.

Foure men pran
Ekri nan plizyè moso papye, vèsè 1, 2 ak 3 fè twa group timoun, mande yon timoun nan chak group pou yo chwazi 

yon ti moso papye. Sa ki jwenn vèsè 1group li a va aprann vèsè . n Sa ki jwenn vèsè 2, group li a va aprann vèsè 2. Sa ki 

jwenn vèsè 3, group li a va aprann vèsè 3

Pasaj pou aprann
• Som 41:1 A la bon sa bon pou moun ki pran ka pòv yo! Senyè a va delivre l lè l nan tray.
• Sòm 41:3 Senyè a va ba l fòs lè maladi fè l pran kabann. Senyè a va ba l gerison lè li kouche.

Lapriyè
Men egzamp yon priyè ou ka fè ak timoun yo: Mèsi Senyè pou konpasyon ou gen pou mwen. Tanpri, ede mwen pou 

mwen ka gen konpasyon pou lòt moun tou. Se nan non jezi pitit ou a mwen priye ou. Amèn

Tès vèbal
• Kilè nou gen konpasyon pou lòt moun? (Lè nou gen kè sansib pou yo)
• Eske nou dwe gen konpasyon pou moun? (Wi)
• Eske nou dwe gen konpasyon pou tout moun k ap soufri? (Wi)
• Eske se yon bon bagay pou nou gen kè sansib pou moun ki pa zanmi nou? (Wi)
• Poukisa nou dwe gen kè sansib pou moun ki pa zanmi nou? (Paske nou dwe gen konpasyon pou tout 

moun)
• Sòm 41:2 Senyè a va proteje l, li p ap kite l mouri. L ap fè l viv ak kè kontan sou latè.

Chan
Sa pou m bay Letènel
pou tout byen fè l yo anvè mwen (2 fwa 2 liy)
M ap leve tab delivrans mwen
nan prezans tout pèp li yo
sa pou m bay Letènel
pou tout byenfè l yo anvè mwen.

Preparasyon pou Pwofesè a fè
Lè timoun yo ap fè egzèsis #41-1Dd fè yo sonje ke se Bondye ki mete fèy sa yo. Apre chak egzèsis, pa bliye fè bi 

leson an parèt ladan l. Men kijan nou ta sigjere w pataje leson an pou semén nan.: Chak leson ta dwe dire 15 minit.  

Lendi: 41 - 1C , 41 - 1Da Madi: 41 - 1De, 41 - 1E Mèkredi: 41 - 1Db, 41 - 1Da, 41 - 1Dc, 41 - 1De Jedi: 41 - 1Dd  

Vandredi: 41 - 1E, 41 - 1De, Da, 41 - 1H Fok ou repete vèsè yo avèk chan an chak jou pou timoun yo ka kenbe yo.

Zouti pou leson an
☐ Tcheke sa ou genyen mande sa ou pa genyen Lakou Moso papye ki gen vèsè yo

Ti koze pou fini
Nan leson semèn sa a, nou te aprann ke Bondye gen konpasyon pou moun ka p soufri. Sa vle di ke depi nou gen  

pwoblèm, n ap soufri, Bondye ap toujou gen konpasyon pou nou, paske lap ede nou. Alò, se pou nou toujou mete 

konfyans nou nan Bondye.

Leson 41-02-01
Gwoup 2  ·  Pasaj: Sòm 41

Tem
Konpasyon Bondye

Bi
Aprè leson sa a, men sa timoun yo dwe konnen

• .
• “ Bondye gen konpasyon pou tout moun kap soufri”.
• Bondye prèt pou delivre moun kap tann delivrans yo nan men li.

Ti koze pou kòmanse
Timoun, eske nou konnen istwa yon nèg yo te rele Batime? Batime se te yon nèg ki te fèt tou avèg epi ki t ap mande 

lacharite. Men, yon bon jou, Jezi te vin ap pase bò kote li t ap mande charite a. Piske misye te tande y ap di ke se Jezi k 

ap pase, li te rele byen fò: Jezi, Jezi, pitit David la gen pitye pou mwen, epi Jezi te fè misye wè nan menm moman 

paske li te touche anpil. Se sa yo rele konpasyon timoun. Pou nou ka pi klè sou sijè sa, ann kontinye leson semèn sa.

Egzèsis

Lekti
Li tout sòm nan

Keksyon Repons
• Eske nou konn bay pòv lè yo mande nou?
• Ki jan sa rele lè nou bay pòv yo? (charite, konpasyon)
• Eske nou panse Bondye renmen pòv yo?
• Eske li renmen moun k ap soufri yo tou?
• Ebyen timoun nou konnen yon bagay Bondye gen konpasyon pou tout moun. Tout moun k ap soufri nan 

maladi oubyen nan grangou li vle ede yo tout. (Eksplike timoun yo nimero 5 lan jan li ye a).

Rechèch
Ale lakay yon moun ki malad, fè li konnen ke Bondye gen konpasyon pou li, pou l pa depouraje sèlman sa pou li fè, se 

priye pou Bondye ka delivre l. Lè ou fini vini rakonte sa moun nan te di.

Istwa
Rakonte timoun yo istwa sa pandan 2 jou Jou #1 Nan tan lontan, te gen yon nonm ki te rele Job li tap viv nan yon 

peyi ki te rele Ouz. Jòb te renmen Bondye anpil timoun, se sa k fè li te toujou ap chache fè Bondye plezi. Nonm sa te 

gen twa (3) pitit fi ak 7 pitit gason. Li te gen anpil bèt, li te pi grannèg pase tout moun, se sa k fè yo te respekte l anpil. 

Men vwala yon jou gen yon bagay ki pase: yon sèl kou Jòb pèdi tout bèt li yo, sa ki te pi rèd la tout pitit li yo mouri 

tou. Lè Job tande sa li vin gen yon gwo lapenn. Lè sa li fè koupe tout cheve nan tèt li, li lage kò l atè epi li di Senyè a 

bay, Senyè a pran, lwanj pou Senyè a. Bon, kounye a timoun, men Jòb pèdi tout sa li te genyen ansanm ak tout pitit li. 

Kisa l pra l fè? Eske li pra l mande charite, oubyen, l ap fou? Eske Bondye p ap ede l? ki sa ki pral pase? Demen si  

Bondye vle na konnen sa ki te pase.

1 Kesyon Repons pou Jou #1
• De kilès istwa sa te pale?
• Ki jan peyi l la te rele?
• Konbyen pitit fi mesye a te genyen?
• Konbyen nan pitit yo te gason?
• Kisa Jòb te fè lè li te pèdi tout sa li te genyen?
• Kisa li te di?

2 Rès istwa a
Jou #2 Timoun, eske nou konnen kiyès ki te fè tout malè sa yo rive Jòb? Ebyen se satan wi ki t ap fè tout bagay sa yo; 

li fè Jòb pèdi tout sa li te genyen pou li te ka rayi Bondye. Men Jòb pa t pran nan pyèj sa, paske li konnen Bondye gen 

konpasyon pou tout moun k ap soufri. Aprè tout bagay sa yo fin pase, satan di: Alòs! Pou m ta kite Jòb konsa? Sa n 

konnen l fé? Li voye yon gwo maladi sou Jòb. Maladi sa te fè li gen anpil maleng sou tout kò l, depi anba pyel rive  

jouk nan tout tèt li. Mwen pa bezwen di nou timoun kouman maleng yo fè Jòb mal epi y ap grate l maten. midi, swa. 

Mezanmi tout moun ap di Jòb: ah! Bondye bliye w epi wap sèvi l toujou? Jòb te vin about, men li pa t janm di okenn 

bagay mal kont Bondye. Li rete zanmi ak Bondye. Lè satan wè sa, li sezi. Li pa konn sa pou l di. Bout pou bout alafen 

li te oblije kite Jòb trankil. Bondye te kontan ak Jòb. Aprè sa Li geri Jòb. Depi lè sa, Jòb sèvi Bondye pi byen toujou 

epi Bondye ba li Kat (4) fwa pi plis pase sa li te genyen deja. Ebyen timoun, menm jan Bondye te beni Jòb paske l rete 

nan pye l se , menm jan tou, Bondye ap pran swen nou tou lè nou ap soufri.

3 Kesyon Repons pou Jou #2
• De kiyès istwa sa te pale?
• Kiyès ki tap chache fè Jòb mal?
• Eske sa lenmi an te vle ya se li k te rive?
• Eske Jòb te janm trayi Senyè a?
• Kisa sa vle di lè yon moun fidèl ak Bondye?
• Ki rekonpans Jòb te jwenn poutèt li te rete fidèl ak Bondye
• Ki rekonpans pa nou si nou rete fidèl ak Bondye

Pasaj pou aprann
Som 41:1 A la bon sa bon pou moun ki pran ka pòv yo! Senye a va delivre l le l nan tray

Lapriyè
Mande Bondye padon pou tout peche ke nou fè e ke nou fè e ke nou pa t konfese epi mande li tou pou li ban nou fòs 

pou nou toujou kontinye konfese chak lè nou fè peche.

Tès vèbal

Chan
Wi Bondye kab ede n
nan tout soufrans lavi nou
l ap toujou pran swen nou
paske l se Bondye bon kè
Jòb te vin pèdi, tout sa l te genyen
li t ape soufri san l pa te fè anyen
men, Bondye gen konpasyon
li ba l benediksyon.

Preparasyon pou Pwofesè a fè
Fè timoun yo konprann ke Bondye gen konpasyon pou tout moun k ap soufri e li tou prèt pou li ede nou depi nou 

vle, depi nou ale nan lapriyè pou mande li èd li. Pou egzesis 41-2Dc Pwofesè a kapab òganize yon ti sòti visit lopital 

ou byen klinik ak ti moun yo. Fòk pwofesè a pa bliye fè anpil nan timoun yo pase devan pou yo rakonte eksperyans 

yo, swa ak Gwoup la ou byen yon moun malad you te al vizite poukont yo. Nan dezyèm pati istwa a fè yon timoun fè 

rezime a. Pabliye eksplike timoun yo egzèsis 41-2Da#5 lan jan li ye a. Eksplike timoun yo 41-2Da #5 lan jan li ye a.

Zouti pou leson an
☐ Tcheke sa ou genyen mande sa ou pa genyen
☐ Kaye pou egzèsis Kreyon

Ti koze pou fini
Nou sot wè nan leson sa a timoun ke, Bondye gen anpil kè sansib, li prèt pou l delivre moun k ap soufri sitou lè yo 

mete espwa yo nan li. Si gen youn nan nou ki gen yon fanmi osinon zanmi k ap soufri mwen ankouraje nou priye 

Bondye pou li; e Bondye va delivre li.

Leson 41-03-01
Gwoup 3  ·  Pasaj: Som 41

Tèm
Konpasyon Bondye

Bi
Lè leson sa fini, timoun yo dwe konnen ke: - Bondye gen konpasyon pou moun k ap soufri

Ti koze pou kòmanse

Egzèsis

Lekti
Li tout som nan

Rechèch
• Mande elèv yo depi nan vandredi pou yo kòmanse li istwa Jòb la nan Bib la: Jòb chapit 1 rive nan chapit 

42. Fòk yo pre pou reponn keksyon sa yo nan pita, mekredi.
• Kòman twa zanmi Jòb yo te rele?
• Ki rezon yo te bay ki fè Jòb ap soufri, dapre yo?
• Apr twa zanmi Jòb yo gen yon katriyèm moun ki te vin pale annapre kòman li rele
• Ki moun li ye

Travay ak men
Mete nan kadran sa yo, sa konpasyon fè pou moun k ap soufri dapre lis mo sa yo: Lapenn - maladi - lasante - soufrans 

- pwoblem - grangou Konpasyon Bondye retire nou nan

Istwa #1
Bib la di nou te gen yon nonm ki t ap soufri anpil akoz li te paralize. Li te kouche bo yon pisin pou l te jwenn gerizon 

lè pisin nan ajite. Men li pa t kapab paske pou sa te fèt fò l te lage kò l ladan l avan. Akòz li pa t kapab fè vit pou l  

plonje gerizon li pa t janm posib. Anpil ane te pase konsa . Yon jou Jezi t ap pase nan zòn nan , li te wè misye atè a e li 

te geri l tou swit nan konpasyon l. Ou kapab sèvi ak sa pou fè timoun yo konnen ke Bondye ap toujou gen konpasyon 

pou yo nan mitan soufrans yo.

1 Keksyon/ repons
• Kisa konpasyon Bondye fè pou nou?
• Kisa Bondye gen pou nou lè n ap soufri?
• Pou kisa Bondye gen konpasyon pou nou?

2 Istwa #2
Rakonte timoun yo istwa sa pandan 2 jou Jou #1 Nan tan lontan, te gen yon nonm ki te rele Job e li tap viv nan yon 

peyi ki te rele Ouz. Jòb te renmen Bondye anpil zanmi m yo, se sak fè li te toujou ap chache fè Bondye plezi. Nonm 

sa te gen twa (3) pitit fi ak 7 pitit gason. Li te gen anpil bèt, nonm sa te pi gran nèg pase tout moun, se sa k fè yo te 

respekte l anpil. Men vwala yon jou gen yon bagay ki pase: nan yon sèl jou Job pèdi tout bèt li yo. Sa ki te pi rèd la tout 

pitit li yo vin mouri. Lè Job tande sa li vin gen yon gwo lapenn. Lè sa a Jòb fè koupe tout cheve nan tèt li, li lage kò l 

atè epi li di Senyè a bay, Senyè a pran, lwanj pou Senyè a. Twa (3) zanmi vin wè l yo si tèlman sezi pou nan eta yo wè 

Jòb, yo pase lontan chita devan l yo paka di yon mo. Bon, kounye a timoun, men Jòb pèdi tout sa li te genyen ansanm 

ak tout pitit li. Kisa l pra l fè? Eske li pra l mande charite, oubyen, l'ap fou? Eske Bondye p ap ede l? ki sa ki pral pase? 

Demen si Dye vle na konnen sa ki te pase.

3 Kesyon Repons pou Jou #1
• De kiyès istwa sa te pale?
• Ki jan peyi kote l rete a te rele?
• Konbyen pitit fi mesye a te genyen?
• Konbyen pitit gason?
• Kisa Jòb te fè lè li te pèdi tout sa li te genyen?
• Kisa li te di?

4 Rès istwa a
Jou #2 Timoun, eske nou konnen kilès ki te fè tout malè sa yo rive Jòb? Ebyen timoun se satan wi ki t ap fè tout  

bagay sa yo; li fè Jòb pèdi tout sa li te genyen pou li te ka rayi Bondye. Men Jòb pa t pran nan pyèj sa, paske li konnen 

Bondye gen konpasyon pou tout moun k ap soufri. Aprè tout bagay sa yo fin pase, satan di: Alòs! Pou m ta kite Jòb 

konsa? Sa n konnen l fé? Li voye yon gwo maladi sou Jòb. Maladi sa te fè li gen anpil maleng soutout kò l, depi anba 

pyel rive jouk nan tout tèt li. Mwen pa bezwen di nou timoun kouman maleng yo fè Jòb mal epi y ap grate l maten. 

midi, swa. Mezanmi tout moun ap di Jòb: ah! Bondye bliye w epi wap sèvi l toujou? Jòb te vin about, men li pat janm 

di ankenn bagay mal kont Bondye. Li rete zanmi ak Bondye. Lè satan wè sa, li sezi. Li pa konn sa pou l di. Bout pou 

bout alafen li te oblije kite Jòb trankil. Bondye te kontan ak Jòb. Aprè sa Li geri Jòb. Depi lè sa, Jòb sèvi Bondye pi 

byen toujou epi Bondye ba li Kat (4) fwa pi plis pase sa li te genyen deja. Ebyen timoun, menm jan Bondye te beni 

Jòb paske l rete nan pye Bondye, mem jan tou, Bondye ap pra swen nou tou lè nou ap soufri.

5 Keksyon/Repons pou Jou #2
• De kiyès istwa sa te pale?
• Kiyes ki tap chache fè l mal?
• Eske sa lenmi an te vle ya se sa ki te rive?
• Eske Jòb te janm trayi Senyè a?
• Kisa sa vle di lè yon moun fidèl ak Bondye?
• Ki rekonpans Jòb te jwenn poutèt li te rete fidèl ak Bondye
• Ki rekonpans pa nou si nou rete fidèl ak Bondye

6 Rechèch (Konkou prim Kò Lagras, voye teks yo
• nan biwo Kò Lagras la yon semenn apre leson sa a fèt) Li istwa Jòb la nan Bib la Chapit 22 rive nan chapit 

42 Ekri yon ti teks (3 paj pou pi piti 5 paj pou pi plis) di eske zanmi Jòb yo te gen rezon. Nan teks la fòk ou 
di:

• Pozisyon chak zanmi yo separeman
• Pozisyon Katriyem Jennonm nan epi kijan li rele
• Pozisyon Jòb,
• Pozisyon Bondye.
• Eske jodi a menm pwoblèm sa a egziste sou yon lòt fòm
• Opinyon pa w pou fini

Travay ak men
• Men yon grap konpasyon Bondye nan pye bwa lanmou l. Mete let yo nan plas yo.
• 3f Pasaj pou aprann Tout Som nan

Lapriyè

Tès vèbal

Chan
Bondye kapab wi li kapab
Soulaje soufrans tèt chaje m yo
Bondye kapab wi li kapab deplase tout montay ki vinn devan
m
Bondye kapab wi li kapab
Banm plis pase sa kè m ta kab swete
Bondye kapab wi li kapab
Montre m kòman pou m viv jan li vle.

Preparasyon pou pwofesè a fè
Raple elèv yo fòk yo fin li liv Jòb la. Si yo pa gen bib pran non yo davans epi mande sa ki genyen pou yo pote prete 

lòt. Pwofesè pa kab patisipe nan konkou a. Se pou elèv yo sèlman konkou a ye. Chak elèv ki vle patisipe ap ekri teks la 

poukont li.

Zouti pou leson an

Ti koze pou fini

Sòm 60

Leson 60-01-01
Gwoup 1  ·  Pasaj: Som 60

Tèm
Dominasyon Senyè a

Bi
Lè leson sa fini timoun yo dwe konnen:

• Ke se Bondye k ap domine sou tout bagay.
• Anyen pa ka fèt si se pa Bondye ki vle

Ti koze pou kòmanse
Avèk boul la (Pandan ke yon timoun kenbe boul la nan men l epi l ap gade l. Kisa nou wè elèv sa ap fè la? (li kenbe 

boul la) Men eske li ka wè tout kò boul la? (wi) Menm jan nou wè elèv la kenbe boul la, l ap gade l, se menm jan  

Bondye ap gade nou sou tè a. Nou wè Ayiti make sou li, ki vle di tout sa ki ap fèt nan peyi a, Bondye wè yo e li ka rete 

yo si li vle. Se sa ki fè nou ka di Bondye ap domine sou tout bagay

Egzèsis

Lekti
Li tout som nan

Keksyon/Repons
• Kiyès ki fè tout bagay? (Bondye)
• Kisa Bondye fè?
• Kiyès ki gen pouvwa sou tout bagay? (Bondye)
• Kiyès ki ka fè sa li vle? (Bondye)

Pwezi
Montre timoun yo ti pwezi sa a. Mon Dieu Mon Dieu est très grand Mon Dieu est puissant Il fait tout ce qu il veut 

Quand il veut Oui, c’est mon Dieu.

Travay ak men / Desen
Mande timoun yo pou yo fè youn nan bagay Bondye ap domine sou li. Sou yon fèy blanch.

Pasaj pou aprann
Som 60 vèsè 12 Avèk Bondye bò kote nou, na fè bèl bagay nan lagè. Se li menm k ap kraze lenmi nou yo anba pye l.

Lapriyè
Ede timoun yo priye pou paran yo ki voye yo lekòl, pou Bondye ka ede yo.

Tès vèbal
• Kilès ki ka wè tout bagay? (Bondye)
• Eske gen bagay ké Bondyé pa kapab fè ?
• Si yon moun ta vlé

Chan
Ou se Dye kreyasyon an

Bondye lavi mwen
Dye sou latè lanmè a
ou te wa tout syèl la
avan mond sa kreye
Senyè pou toutan ou va ye
Nou koube n pou n adore w Senyè (2 fwa)
Senyè pou tou tan ou va ye

Preparasyon pou Pwofesè a fè
Kòm ou kab wè, leson sa a manke egzèsis. Gade nan lòt leson yo ki egzèsis ki kab adapte a leson an epi fè l ak timoun 

yo. Mete ou alèz.

Zouti pou leson an
☐ Tcheke sa ou genyen , mande sa ou pa genyen
☐ Fèy papyé blan kreyon mwa
☐ kreyon koulè Boul ki pou kòmansé leson an

Ti koze pou fini
Bondyé ap viv nan syèl la timoun , mem li wè tout sa kap fèt sou latè e li prè pou li édé nou lè nou priyél. Nenpòt sa ki 

rivé nan lavi nou , se paské li vlé ki fè l rivé paské se li kap dominé sou tout bagay.

Leson 60-02-01
Gwoup premye al pou twazyèm ane fondamental  ·  Pasaj: som 60

6 al pou 10 zan

Tem
Dominasyon Senyè a

Bi
Lè leson sa fini, timoun yo dwe konnen

• Se Bondye k ap domine sou tout bagay.
• moun ki vrèman an sekrité , se sila yo ki se moun pa Bondyé .

Ti koze pou kòmanse
Ti moun , mwen sèten ké nou tout ki la a renmen jwé anpil. Pa egzanp ti gason renmen jwé mab, ti fi renmen soté 

kòd . Ebyen, si manman w osino papa nou ta sòti épi li kité travay pou nou fè nan kay la tankou: “ lavé asyèt, alé nan 

dlo “. Epi nou ta fè okenn nan travay sa yo , tèlman nou ta kité jwèt pran tèt nou. Lè sa nou ta ka di ke nou sou  

dominatyon jwèt osinon se jwèt yo kap domine nou. Konsa nan leson nap etidyé semèn sa a nou pral konprann pi 

byen toujou , sa sa vlé di : { dominasyon senyè a} .

Egzèsis

Lekti
Li tout som nan

Keksyon / Repons
• Kiyès ki fè tout bagay ki sou tè a timoun? (Bondye)
• Eske li pa gen pouvwa sou tout bagay sa yo?
• Lèzòm fè anpil bagay tou, men kiyès ki ba yo pouvwa pou yo fè yo?(Bondye)

• Eske moun k ap dirije peyi a toujou fè sa ki byen?
• Eske Bondye pa wè sa y ap fè yo?
• Si li wè, pou kisa li kite lèzòm fè tout bagay mal sa yo? (paske li vle)
• Eske nou kwè ke Bondye paka fè anyen ankò pou peyi a? (wi, paske se li menm k ap domine sou tout 

bagay)

Desen
Fè desen pi gwo bèt ou konnen an epi ekri non l anba l

Desen
Fè desen plizyè kay. Montre youn k ap domine sou yo tout. Sa vle di sa ki pi wo a.

Travay ak men / Chwazi
Ankadre konsa: tout sa ou konnen Bondye ap domine sou yo: .Peyi bèt solèy lalin machin moun latè tout bèt mechan 

lanmè

Pasaj pou aprann
Som 60 vèsè 14 Bondye bò kote nou, n ap fè bèl bagay nan lagè. Se li menm k ap kraze lenmi nou yo anba pye l.

Lapriyè
Fè ti moun yo repété aprè ou : { Bondyé, nou ba ou glwa paské sé ou kap dirijé tout bagay. Edé nou pou nou ka meté 

plis konfyans nan ou chak jou pi plis .

Tès vèbal
Reponn “wi” si se vre ,”non” si pe se pa vre 1 - Bondye pa ka domine sou pRp amerriken (wi) 2 -moun ki pa moun 

pa Bondye , dyab la ka manje yo fasil (wi) 3 - Bondye tèlman gen powa, li ta kapab detwi Ayiti nan yon segond (wi) 4 - 

Si tout moun ki sou latè ta mete tèt yo ansanm pou goumen ak bondye yap rive bat li (non, jamè)

Chan
Prince de paix, conseiller,
compatissant, fils de Dieu
Conquérant des armées,
roi d ‘amour, eternel Dieu vivant
Je t’exalte, oui je t’exalte
tu es au dessus de la terre
reçois la gloire et l’honneur
je t’exalte, oui je t’exalte
mon Jehovah je t’exalterai

Preparasyon pou Pwofesè a fè

Zouti pou leson an
☐ Tcheke sa ou genyen, manda ou pa genyen
☐ kreyon tout kalte koulè - fèy papye blan
☐ tablo kasèt ak radio kasèt
☐ kaye egzèsis.

Ti koze pou fini
Nan leson semèn sa a ti moun , nou te aprann ke se Bondye k ap dominé sou tout bagay ,se pou tèt sa moun ki  

vrèman an sékirité ,se sila yo ki moun pa Bondyé. Se poutèt sa timoun mwen ankourajé nou toujou sonjé ke se moun 

pa Bondyé nou yé, nou pa bezwen gen kè soté pou anyen . Sèlman ,si gen nan nou laki poko aksepté jézi kòm sovè 

nou , fè sa kouny a pou nou vin vrèman moun pa Bondyé ou bliyé tès vèbal la ou bliyé tout Pasaj pou apprann.

Leson 60-03-01
Gwoup katriyèm al nan nevyèm ane fondamantal  ·  Pasaj: Som 60

10 al nan 18 an

Tem
Dominasyon Senyè a

Bi
Lè leson sa fini, timoun yo fèt pou yo konnen ke

• :
• Bondye gen pouvwa pou domine sou tout bagay.
• Bondye konwole tout bagay.

Ti koze pou kòmanse
Ti moun , èske nou konnen yon moun ki ap domine sou tout bagay ? Eske nou kapab site non moun sa a pou tout 

klas la ? Moun ki gen pouvwa pou domine sou tout bagay se Letènel . Nou tout k’p viv sou latè nou son kontwòl 

Bondye. En ben timoun , nan leson sa a,nou pral étidye ansanm dominasyon Senyè a sou tout bagay.

Egzèsis

Lekti
Li tout som nan

Jwèt
Fè timoun yo sòti sou lakou a, fè yon ti jwèt ke yo rele lekesou. Kote y ap chante lekesou ay lekesou rilaks plizyè fwa. 

Lè sa a ap gen yon moun nan mitan yo k ap di lekesou fè sa konsa avèk jès l ap montre pou fè. Lè sa a tout lòt timoun 

ap imite l. Paske se li menm k ap domine jwèt la. Sèvi ak sa pou di timoun yo ke se Bondye k ap domine sou lavi tout 

moun. Se poutèt sa nou dwe fè tout sa li mande nan obeyisans san fè tèt rèd.

Travay de rechèch
Site 7 bagay nou jwenn nan lanati ke Bondye ap domine sou yo.

Keksyon / Repons
• Kiyès k ap domine lakay nou?
• Kiyès k ap domine klas nou?
• Kiyès k ap domine peyi nou?
• Kiyès k ap domine sou tout wa?
• Kiyès k ap domine sou tout lanati?

Travay ak men / Wi oubyen Non
Mete wi si repons lan bon oubyen non si repons lan pa bon. _ Bondye pa kapab domine gran wa yo._______ _  

Dominasyon Bondye pa gen limit.________ _ Bondye pa gen kontwòl van ak tanpèt yo.________ _ Bondye 

domine lanati men lòm pa ladann._______ _ Bondye domine tout gwo peyi yo._______

Pasaj pou aprann

Pasaj pou aprann : Sòm 60 vèsè 5 Délivré nou ak pouvwa ou . Réponn nou renmen anpil anpil yo ka jwenn delivrans.

Lapriyè
Fè timoun yo fè yon sèk epi fè yo priye pou mande Bondye pou pran kontwòl peyi dayiti .

Tès vèbal
1 -Ti moun , èske nou kwè ke Bondyé gen pouvwa sou tout bagay ? ( wi ) 2 - Kilès ki fè syèl la ak te a? ( Bondye ) 3 - 

Kilès ki fè nou ? (Bondyé) 4 - Kilès ki fè nou pa malad ? ( Bondye ) 5 - Kilès ki fè nou dòmi, nou leve ( Bondye)

Chan
Bondye mwen si gran
li fò e li pisan
nan pwen anyen li pa kab fè (2 fwa)
Montay yo pou li
rivyè yo pou li
zetwal yo nan syèl la pou li
Bondye mwen si gran li fò e li pisans nan pwen anyen li pakab fè.
Preparasyon pou pwofesè a fè: Men kijan nou ta sigjeré ou repati orè a : Lendi Fè timoun yo 60 - 3Da ak 60 3Dg Madi 60 -  
3Da ak 60 -3Dd Mèkredi 60 - 3Dh Jedi Revisyon Vandredi Revisyon

Zouti pou leson an
☐ Tcheke sa ou genyen poufè leson an
☐ Tablo Lakrè blan Lakrè koulè
☐ Bwòs Kaye Fèy blan
☐ Plim Kreyon Lakou lekòl la

Ti koze pou fini
Timoun , nou etidye ansanm nan leson saa dominasyon Bondye sou tout bagay. Kounyea ,mwne kwè nou konnen 

Bondye gen pouvwa sou lavi nou pavré, Sou tout sa ki egziste nan linivè pavre. Donk , timoun kilès nan nou ki poko 

mété konfyans nou nan Bondyé? Si gen youn nan nou ki poko fè sa pase devan pou nou priye pou ou. Aprè leson saa 

men sa timoun yo dwe aprann

Sòm 70

Leson 70-01-01
Gwoup Matènel  ·  Pasaj: Som 70

3 al pou 6 zan

Tèm
Pèseverans nan lapriyè

Bi
Lè leson sa fin fèt timoun yo dwe konnen: - yo pa dwe janm sispann pale ak Bondye -Bondye renmen lè nou pale avè 

l.

Ti koze pou kòmanse
Timoun , èske nou renmen pale ? èske nou konn ki jan pou n pale ak Bondye ? nou pale ak Bondye nan lapriyè . Li 

enpòtan anpil pou nou pale ak Bondye , paske se lè noupale avè l li konnen sa nou vle e li renmen anpil lè nou fè sa . 

Se poutèt sa m ap ankouraje nou pou nou toujou pale avè l.

Egzèsis

Lekti
Li tout som nan

Istwa
Se istwa yon ti fi yo te rele Miryam. Miryam t ap viv nan yon ti bouk Te gen anpil pye bwa. Larivyè a te tou pre kay li 

a. Men li te gen yon pwoblèm. Li te vle wè lè solèy la ap kouche, li pa t kapab paske te gen yon gwo mòn ki te bare l. 

Se konsa yon jou li di li pra l priye Bondye pou montay la ka deplase. Lè li di manman l ak papa l l ap priye Bondye 

pou montay la ka deplase yo tonbe ri l. Eske nou konn wè montay mache deja timoun?… Se konsa Miryam tonbe 

priye, li pase yon semèn montay la toujou la, malgre sa li toujou kontinye priye! Yon mwa pase montay la toujou la. 

Men yon bon jou, Miryam leve li tande yo pra l kraze montay la pou yo fè yon wout. Mezanmi timoun li kontan, yo 

kraze montay la e se konsa Miryam vin kapab wè solèy la k ap kouche.

Keksyon/Repons
• Ki timoun la ki konn priye?
• Lè n ap priye ak ki moun nou pale? (Bondye)
• Kisa nou konn mande Bondye?
• Ki jan ti fi nan istwa sa te rele? (Miryam)

Desen
Bay timoun yo fèy papye ki gen kay la sou li a ak solèy la. Dekoupe yon montay sou yon bristòl mawon bay yo chak. 

Mande yo pou yo mete montay la yon kote ki ka bare solèy

Pratik
Anvan ou fè egzèsis sa mande timoun yo kisa yo ta renmen Bondye ba yo. Mande yo pou yo tout fèmen je yo epi ou 

menm pwofesè a priye pou timoun yo. Fè yo konnen yo kab pale ak Bondye nenpòt kote yo ye.

Pasaj pou aprann.
Som 70:1 Delivre m non Bondye. Prese vinn pote m sekou.

Lapriyè
Fè chak timoun kanpe pou fè yon ti pale ak Bondye, yo ka di nenpòt sa yo vle.

Tès vèbal
• Reponn pa wi oubyen non
• Bondye pa renmen lè nou pale avè l? (Non)
• Nou ka pale ak Bondye nenpòt lè? (Wi)
• Nou dwe toujou ap pale ak Bondye? (Wi)
• Pale ak Bondye se bon bagay? (Wi)

Chan
Lapriyè va ba ou repo
Lapriyè chanje tout bagay
Lè chemen an sanble twò long
Pa bliye priye

Preparasyon pou pwofesè.
Si ou pa ta jwenn bristòl marwon ki pou bare solèy la, pran fèy pye bwa sèch, ou vèt , wa fè timoun yo. Role l sou  

desen an.

Zouti pou leson an
☐ Tcheke sa ou genyen, mande sa ou pa genyen.
☐ Fèy papye Desen yo
☐ Bristòl mawon ki pou bare solèy ou byen fèy pye bwa.

Ti koze pou fini
Nan leson nou pou semèn sa a nou te aprann ke nou dwe toujou ap pale ak Bondye. Nan tout sa n ap fè, toujou sonje 

pale ak Bondye paske li renmen sa, e konsa l ap toujou konnen sa nou vle.

Leson 70-02-01
Gwoup 2  ·  Pasaj: som 70

Tem
Pèseverans nan lapriyè

Bi
Lè leson sa a fini, timoun yo dwe konnen : - “ yo pa dwe janm sispann pale ak Bondye . Plis nou pale ak Bondye ,se pi 

plis nou vin pi bon zanmi li. .

Ti koze pou kòmanse
Ti moun, Lè n’ap etidye leson nou kijan nou fè? Eske se gade nou sèlman gade leson epi nou konnen li oubyen nou 

pase anpil tan ap repete pawòl leson an ? Repons la sè ke nou pase anpil tan ap repete pawòl yo jiskaske nou rive  

kenbe leson an nan tèt nou. Se menm jan an tou, nou bezwen pase anpil tan ap pale ak Bondye yon jan pou li ka rive 

ban nou kèk bagay nou gen bezwen.

Egzèsis

Lekti
Li tout som nan

Keksyon / Repons
• Timoun kisa lapriyè ye? (Pale ak Bondye)
• Kiyès nan nou la ki renmen pale ak zanmi yo?
• Nou pa santi nou byen lè n ap pale ak zanmi nou?
• Men nou pa ta renmen pale ak Bondye tankou zanmi nou?
• Pa ki pi bon mwayen nou ka pale ak Bondye? (nan lapriyè)
• Menm jan nou renmen pale ak zanmi nou yo, se menm jan an tou nou pa dwe janm sispann pale ak 

Bondye nan lapriyè. Konsa, la konnen sa nou vle e la ba nou li.

Desen
Fè desen 3 kote ou ka pale ak Bondye.

Ankadre konsa tout kote ou kab pale
ak Bondye. Nan legliz lakay nou nan lari nan mache nan douch nan larivyè sou bato nan kizin nan lekòl nou

Travay ak men
Nan fraz sa yo si ou dakò ak sa ki di a w ap fè ti desen sa ( a ; Men si ou pa dakò, w ap fè ti desen sa a a- Pale ak Bondye 

bay kè kontan. b- Bondye pa renmen nou pale avè l. c- Fòk nou toujou ap pale ak Bondye. d- Bondye renmen lè nou 

pale avè l. e- Pa janm lapriyè. f- Se moun ki gen tan ki lapriyè. g- Se pou nou pa janm sispann lapriyè. h- Chak fwa nou 

pale ak Bondye sa fè li kontan.

Pasaj pou aprann
Som 70:5 Men, tout moun ki vin jwenn ou, se pou yo kontan, se pou yo fè fèt.

Lapriyè
Fè youn nan timoun yo kanpe epi priye ak vwa li byen wo pandan lòt yo bese tèt yo epi femen je yo.

Tès Ekri
• Ekri “wi” si se vre, ekri “non” si se pa vre .
• Se Bondye ki mande pou nou toujou pale avèk li (wi) 2 - Bondye konn soud (non) 3 - Bondye ka tande tout 

moun a la fwa (wi) 4 - Plis nou pale ak Bondye se plis nou vin pi bon zanmi li (wi) 5 - Pèsevere nan lapriyè 
bay kè poze (wi)

Chan
Yon ti koze ak Jezi fè l bon tout bon (bis)
Tout tristès yo ale, lajwa vini rete
Yon ti koze ak Jezi fè li bon tout bon.

Preparasyon pou Pwofesè a fè
Ou kapab fè koreksyon 2Dd sou tablo pou timoun yo kab wè repons ki bon yo. Gade nan fey leson ki te deja tape a 

wap jwenn (Pasaj pou aprann nan).

Zouti pou leson an
☐ Tcheke sa ou genyen mande sa ou pa genyen
☐ Lakrè Kreyon tout kalte koulè Gòm
☐ Fèy papye blan Kaye egzèsis.

Ti koze pou fini

Timoun, mwè sèten ke nou konn pran bon titan pou pale ak manman osinon ak papa nou pa vre. Ebyen se menm jan 

an tou Bondye vle pou nou pase bon ti moman ap pale avèk li, se sa nou sòt wè nan leson an. Si nou fè sa, non sèlman 

nap vin pi bon zanmi li,men tou n ap rive jwenn sa n ap mande li yo.

Leson 70-03-01
Gwoup 3  ·  Pasaj: Som 70

Tem
Pèseverans nan lapriyè

Bi
Lè leson sa fini men sa timoun yo dwe konnen - Yo dwe janm sispann pale ak Bondye.

Ti koze pou kòmanse
Konbyen nan nou la ki gen zanmi ? èske nou renmen pale ak zanmi nou yo? nou pa renmen bay blag avèk yo tou ? Lè 

nou pale ak zanmi nou sèlman epi nou pa pale ak Bondye, nou pat konnen Bondye fè jalouzi? Nou pat konn sa ? en 

ben Bondye renmen lé nou pale avèl nan ti bagay nap fè, se sak fè li ta renmen zanmi nou pou nou pa janm sispann 

pale avèl.

Egzèsis

Lekti
Li tout som nan

Travay rechèch
Ale nan Egzòd 3 vèsè 1-5 di ak kiyès Bondye t ap pale.

Travay ak men / Wi oubyen Non
• Mete wi si repons la vre oubyen non si respons la pa vre.
• Nou kapab pale ak Bondye avèk gwo kòlèt._______
• Nou kapab pale ak Bondye tout kote._______
• Nou dwe pale ak Bondye ak respè.________
• Nou pale ak Bondye lè n ap priye nan legliz.______
• Lè nou priye lakay nou pa gen repons pou priyè nou.______

Keksyon / Repons
• Kisa sa nou dwe genyen nan lapriyè nou?(respè)
• Kisa n ap fè ak Bondye nan lapriyè?(pale ak li)
• Kilè nou kapab pale ak Bondye nan lapriyè?(tout lè)
• Ki mwayen nou genyen pou nou pale ak Bondye?(lapriyè)

Travay ak men / Chwazi
Souliye tout sa nou dwe genyen lè n ap pale ak Bondye. Respè - dout - imilite - lanmou - lapenn - regrè - kòlè -  

konfyans - lajwa - pataj mansonj - verite

Pasaj pou aprann
Tout som nan

Lapriyè
Tout ti moun pandan yo chita ap bese tèt yo pou di Bondye yon ti koze pandan 2 minit konsa.

Tès ekri
Rakonte nan 5 lin kisa sa vle di pale ak Bondye.

Chan
Lapriyè va ba ou repo
Lapriyè chanje tout bagay
Lè chemen ou sanble twò long
Pa bliye priye

Preparasyon pou pwofesè a fè.
Aprè chak egzèsis, toujou fè bi leson an sòti e lè leson an fini , mande si pa gen timoun ki ts vle mete konfyans yo nan 

Jezi. Ou kapab ba yo egzèsis 3Da a pou fè lakay yo.Pa bliye fè koreksyon aprè sou tablo avèk timoun yo.

Zouti pou leson an
☐ Tcheke sa ou genyen mande sa ou pa genyen
☐ Lakrè, tablo, lakou
☐ kaye egzèsis leson bib.

Ti koze pou fini
Nan leson semèn sa a, nou te aprann nou pa janm twò lwen poun priye Bondye . Nou konenn ke nou kon nen 

timoun, Bondye toujou renmen lè nou pale avèl , konsa na va di li sa nou ta renmen li fè pou nou e li menm va di nou 

sa pou nou fè nan pawòl li.

Sòm 71

Leson 71-01-01
Gwoup 1  ·  Pasaj: Som 71

Tèm
Bondye sous espwa

Bi
Lè leson sa fini timoun yo dwe konnen:

• Pou yo mete espwa yo nan Bondye pou tout sa yo vle ye demen
• Bondye ka ede nou nan tout bagay

Ti koze pou kòmanse
Sa pa konn rive nou pou nou grangou anpil timoun? Lè konsa kiyès nou konn espere k ap ba nou manje? Li bon pou 

nou konte sou paran nou lè nou bezwen yon bagay, men sa pa tout lè y ap ka ba nou li. Men gen yon moun ki ka ba 

nou tout bagaydepi nou mande l. Nou ka di m ki moun li ye? Wi, se Bondye. Nan leson nou pou semèn sa, nou pra l 

etidye sou kiyès nou dwe mete espwa nou.

Egzèsis

Lekti
Li tout som nan

Keksyon/Repons
• Ki moun ki fè paran nou ka ban nou manje chak jou? (Bondye)
• Ki moun ki pèmèt papa nou jwenn lajan?(Bondye)
• Ki moun ki ka tout kote avèk nou? (Bondye)
• Sou kiyès nou dwe mete espwa nou? (Bondye)

Koloryaj
Desine chak lèt mo lespwa ou wè L E S P W A Ekri mo lespwa sou yon fèy blanch pou timoun yo

Travay ak men / Eksperyans
Vini nan klas la avèk yon ti mamit ki gen yon ti pye flè ladan l. Chak jou vin ak yon ti dlo fè yon timoun wouze l.  

Mande timoun yo sa yo wè. Si ti pye flè a vin pi bèl oubyen pi lèd. Fè timoun yo wè li vin pi bèl, fè yo konnen se dlo a 

ki fè l bèl. Di timoun yo tankou yon ti flè vini bèl ak dlo se konsa pawòl Bondye tou kapab fè yo bèl.

Metye yo
Mande timoun yo kisa yo ta renmen fè lè yo vin gran. Montre yo foto yon doktè, yon mekanisyen (moun k ap ranje 

machin), yon pwofesè (moun k ap aprann timoun li ak ekri), yon agrikiltè (moun k ap plante pye bwa), di yo kisa chak 

moun sa yo ap fè nan metye a e yo menm si yo ta vle fè sa demen tou.

Pasaj pou aprann
Som 71:14 M ap toujou mete espwa mwen nan ou. M ap fè lwanj ou tout tan tout tan.

Lapriyè
Chwazi kèk timoun nan klas la, fR yo kanpe pou yo repete priyè sa pandan ke lòt yo menm ap fèmen je yo epi bese tèt 

yo. Papa Bondye, nou konnen ke nou pa ka fè anyen san ou. Ede nou pou nou toujou mete espwa nou nan ou.

Tès vèbal
• Eske paran nou yo ka tout bagay pou nou?(non)
• Nan ki moun tout moun ka mete espwa yo?(Bondye)
• Kiyès ki ka fè tout bagay pou nou?(Bondye)
• Sou kiyès pou nou mete espwa nou? (Bondye)

Chan
Bondye konn fè wout
kote ki pa janm gen wout
Lè n ap travay moun pa konprann
Lape fè yon wout pou nou
li va gide nou, lè n nan mitan dezè a
avèk pasyans, avèk kouraj
lape fè yon wout, lape fè yon wout

Preparasyon pou Pwofesè a fè
Lè y ap fè egzèsis 1Da fè yo konnen pou yo mete espwa yo nan Bondye sèlman paske li ka fè tout bagay.

Zouti pou leson an
☐ Tcheke sa ou genyen mande sa ou pa genyen
☐ Fèy papye bla Kreyon koulè
☐ Yon mamit ki genyen flè
☐ Foto yon doktè Fota yon pwofesè
☐ Foto yom mekanisyen
☐ Dlo

Ti koze pou fini
Nou t ap etidye nan leson semèn sa ke espwa nou dwe rete nan Bondye. Ebyen se vre wi timoun, tout sa nou ta 

renmen ye e ta renmen fè, Bondye ka ede nou fè yo. Se poutèt sa, nou pa bezwen pè mete konfyans nou nan Bondye.

Leson 71-02-01
Gwoup 2  ·  Pasaj: som 71

Tem
Bondye sous lespwa

Bi
Lè leson sa-a fini timoun yo dwe konnen :

• Yo dwe mete espwa yo nan Bondye pou tout sa yo vle ye demen}.
• Bondye pap janm twonpe yo.

Ti koze pou komanse
- Gen yon ti gason ki ki te gen papa li ak tout manman li mouri depi lè li te gen 3 lane , se yon matant li ki te pase men 

pran li . Lè li te vin gen 12 lane ,matant la pat kapab peye lekol pou li ankò paske afè li pat bon. Daprè nou menm  

timoun , tout lespwa te pèdi pou ti nèg sa ? E byen menm lane a , misye te konvèti epi mete lespwa li nan Bondye ,ki 

fè jodia misye devni yon gwo doktè . An nou etidye leson semèn sa a pou nou ka wè kijan Bondyeka fè anpil bel  

bagay nan lavi pa nou menm tou li mete espwa nou nan li Lekti: Li tout som nan

Egzèsis

Keksyon / Repons

• Kiyès nan nou la ki ta renmen fini lekòl?
• Kiyès nan nou ki ta renmen vin doktè? Agronòm? Enjenyè? Pwofesè?
• Eske nou panse ke manman nou, oubyen papa nou osinon moun k ap okipe nou an kab ede nou nèt pou 

aprann sa nou vle ye demen an?
• Eske se tout bagay nou mande paran nou ke nou ka jwenn nan men yo?
• Eske gen yon moun ke nou ka mete espwa nou nèt sou li pou tout bagay? Wi, pou nenpòt sa nou ta vle ye 

demen, gen yon moun nou ka mete espwa nou nèt nan li. Moun sa se Bondye. Se sèlman priye l epi kwè 
nan li.

Desen
Eksplike avèk yon desen, kisa ou ta renmen vin ye demen. Si se doktè, fè desen yon doktè, si se yon pwofesè, fè desen 

yon pwofesè nan klas li.

Aktivite (foure men pran)
Aktivite nan klas pou pwofesè a fè timoun yo fè. Ekri plizyè bagay nan ti mòso papye tankou chan, vèsè, w ap pliye 

yo piti epi w ap mete yo nan yon ti bwat. Mande kèk timoun ki vle pou yo chwazi yon ti moso papye. Sa ki ekri nan 

papye a se li elèv la ap fè. Pa egzanp, si ti papye a ekri chan, l ap chante youn nan chan yo devan klas la. Yon lòt ap fè 

menm bagay la. Si li jwenn vèsè, la resite yon vèsè osinon si se istwa, l ap rezime youn nan istwa yo e ou ka ekri lòt  

bagay ankò nan ti papye yo.

Travay ak men
Ranplase imaj yo pa lèt yo pou ka li sa ki ekri a. ^ 9 j = a = e = è ‚ = o u ^ q q ‚ 99 9 ^ ‚ ‚ 9 P f k n sote. M t Spw n s 

Bondy , ‚ ‚ ^ ‚ 9 9 ^ ^ 9 ‚ ‚ p t t s n vl . Bondy p p j nm kit n p ‚ 9 9 9 ^ ‚ ‚ 9 ‚ ^ ‚ kont n . M t spw n s Bondy p s n 9 9 9 9 vl 

y d m n.

Lapriyè
Nan Lapriyè sa, a fè chak timoooun priye nan kè yo epi di Bondye egzateman sa li ta renmen ye nan lavi demen.  

Egzap: Bondye ,ta renmen ou fR-m vini yon doktè nan lavi a

Tès vèbal
• Timoun eske gen yon lòt moun ki pi gran pase Bondye?
• Eske Bondye konn twonpe moun?
• Yon timoun ki ta vle vini doktè eske Bondye ka fè l vini sa, si timoun sa mete lafwa li nan Bondye?
• Eske Bondye merite repwòch?
• Eske Bondye ka fè tout bagay?

Pasaj pou aprann
Som 71:1 Senyè a se nan ou mwen mete tout konfyans mwen! Pa janm kite m wont!

Preparasyon pou pwofesè
a, se ou k ap prepare ti papye yo pou elèv yo ka fè sa w ap ekri nan ti papye a. Ou kab ekri nenpòt bagay pou elèv la fè. 

Nan egzèsis 71-2Dd a, mete egzèsis la sou tablo a pou timoun yo eseye fè l pou kont yo nan kaye yo. Apre yo fin  

jwenn sa ki ekri a, fè yo li l epi eksplike yo sa ki ekri a.

Chan
Bondye konn fè wout
kote ki pa janm gen wout
Lè n ap travay moun pa konprann
Lape fè yon wout pou nou
li va gide nou, lè n nan mitan dezè a

avèk pasyans, avèk kouraj
lape fè yon wout, lape fè yon wout

Zouti pou leson an
☐ Mandé sa-w pa genyen , tcheké sa-w genyen .
☐ tablo ak lakrè kayé egzèsis kasèt
☐ kréyon tout kalté koulè gòm radio

Ti koze pou fini
Nou dwe mete lespwa nou nan Bondye pou tout sa no vle ye demen, paske sou lepwa senan Bondye li ye . Se sa nou 

te aprann nan leson semèn sa a timoun .mwen espere ke nou tout ki nan klas la la a se moun ki gen tan met lespwa 

nounan li , sinon map mande nou fè sa depi kounya a.

Leson 71-03-01
Gwoup 3  ·  Pasaj: Som 71

Tem
Bondye sous lespwa

Bi
Aprè leson sa a , men sa timoun yo dwe

• konnen :
• Ke yo dwe mete espwa yo nan Bondye pou tout sa yo vle ye demen.

Ti koze pou kòmanse
Bondye se sous tout benediksyon . Moun ki mjete lespwa yo nan li ap benefisye tout richès ki genyen nan li. Timoun, 

pou nou viv alèz san kè sote , nou bezwen mete lespwa nou nan Bondye ki fè syèl la tèa ak tout sa ki ladann . Nan  

leson saa nou pral etidye ansanm Bondye se sous lespwa nou.

Egzèsis

Lekti
Li tout sòm nan.

Istwa
Bib la rakonte nou ke te gen yon nonm yo te rele Jakòb ki te genyen douz pitit. Men youn ladan yo ki te rele Jozèf te 

toujou ap fè rèv ke li va domine sou tout frè li yo. Poutèt li te rakonte frè li yo rèv sa, yo te jete l nan yon pi. Aprè yo te 

vann li kòm esklav. Men Jozèf pa t janm dekouraje, li te mete espwa li nan Bondye pou l gen yon demen miyò.  

Bondye pa t janm lage l nan mitan tray li yo. Se poutèt sa li t ap vin youn nan mitan gwo chèf Ejip yo. Ou kapab sèvi 

ak istwa sa a pou fè timoun yo konnen ke Bondye ap toujou la pou delivre yo nan mitan nenpòt soufrans yo ye.  

Sèlman nou bezwen mete espwa nou nan li.

Travay ak men / Chwazi
Fè yon flèch pou relye fòm ki sanble yo epi li sa ki ekri yo. Ak espwa nou gen espwa Nan pwoblèm yo nan Bondye 

nan Bondye demen ap miyò

Keksyon / Repons
• Nan kiyès espwa nou dwe ye?
• Kisa n ap genyen lè nou mete espwa nou nan Bondye?
• Kisa nou dwe genyen nan mitan soufrans nou yo?

• Kiyès ki dwe mete espwa li nan Bondye?

Travay ak men / Chwazi
Fè yon flèch pou w di kisa lespwa fè: Moun dekouraje Moun viv nan lajwa Lespwa fè: Moun pran kouraj Moun gen 

kè kontan Moun gen kè sere.

Pasaj pou aprann
Sòm 71 Vèsè 5 Senyè, se ou menm ki tout espwa mwen. Mwen mete konfyas mwen nan ou.

Lapriyè
Mwen panse ke priyè ka nòmal pou ou men nou konn abitye priye lè ou mete jezi ala fen. Senyè se nan ou mwen mete 

tout konfyans mwen, pa kite mwen nan wont.

Tès vèbal
• Ki sa Bondye reprezate pou non timoun? (Sous lavi a)
• eske non kabmete lespwa nou sou Bondye sèlman ( wi )
• eske nou kwè Bondye kapab dirije nou menm jan li te fé pou josèf la? ( wi )
• eske nou kwè Bondye kapab delivre nou nan tout sitiyasyon nou ye? ( wi )
• yon moun ki mete lespwa li nan bondye, eske nou l’ap sòti wont ( non)

Chan
Espwa m se nan Bondye li ye
nan Bondye li ye (bis)
Espwa m se nan Bondye li ye
li merite glwa

Preparasyon pou pwofesèa fè
Fè timoun yo reponn nan kaye yo 71-3Dca ak 71-3Di, korije kaye yo nan klas la pou timoun yo ka toujou enterese.

Zouti pou leson an
☐ Tcheke sa ou genyen pou fè leson an.
☐ Tablo Kaye Plim Fèy blan.
☐ Lakrè blan Lakrè koulè

Ti koze pou fini
Nou sot etidye nan leson saa , Bondye se sous lespwa nou. Nan mond nap viv jodiaa timoun, nou bezwen mete tout 

espwa nou nan Bondye si nou vle reyisi nan tout sa nap fè. Nou te wè nan leson an kòman Jozèf te gen siksè paske li 

te mete espwa li nan Bondye. Mwen ankouraje nou timoun pou nou mete espwa nan Bondye menm jan ak Jozèf pou 

nou ka reyisi. :

Sòm 72

Leson 72-01-01
Gwoup 1  ·  Pasaj: Som 72

Tèm
Priye pou Otorite yo

Bi
Lè leson sa a fin fèt , timoun yo dwe konnen

• Lapriyè nou nesesè pou Bondye ede otorite yo byen dirije peyi a.
• Lapriyè se solisyon pou tout problèm.

Ti koze pou kòmanse
Timoun , eske nou konn wè chèf ? ki jan nou konn wè yo abiye? Nou wè chèf sa yo timoun, yo rele yootorite. Yo se 

moun ki ap dirije nan peyi a. apre mounsa yo, genyen gwo gwo lòt chèf ankò tankou prezidan . En ben, nou wè moun 

sa yo timoun Bondye mande nou pou obeyi kòmandman avèk prensip ke yo mete nan peyi a. se poutèt sa timoun, 

nou dwe priye pou yo ka byen dirije peyi a.

Egzèsis

Lekti
Li tout som nan

Istwa
Vwala timoun, yon fwa nan yon peyi yo te rele Espay te gen yon wa ki t ap dirije peyi sa a. Li pa t konn aji byen ak  

moun ki te nan peyi a, li te konn fè yo abi, maltrete yo, moun nan peyi sa a pa t renmen l menm. Yon bon jou , yon sèl 

nouvèl gaye nan vil la: wa a malad. Mezanmi, timoun, gen moun ki te kontan anpil. Men aprè yon jou gen yon  

Gwoup kretyen ki mande tout moun pou yo priye pou wa a pito, e se konsa tout moun tonbe priye pou li. Aprè yon 

semèn, imajine sa k rive, wa a vin geri, men sa ki te pi enpòtan sèke lavi wa a vin chanje nèt, li vin pa mechan ankò, 

okontrè kounye a se byen l ap fè ak tout moun, tout moun nan peyi a vin renmen l.

Keksyon/Repons
• Eske wa a te konn aji byen? (Non)
• Kisa pèp la te fè pou wa a? (Priye)
• Kisa wa a te genyen? (Li te malad)
• Eske nou konn priye pou otorite peyi nou? Ebyen timoun kounye a fòk nou priye pou yo.

Pratik
a) Mande timoun yo si se yon wa k ap gouvène nan peyi yo? Ou va di timoun yo kòman peyi yo a rele(se Ayiti). E se 

pa yon wa nou genyen k ap dirije nou , men se yon prezidan ki chèf nou, se moun nan peyi a ki chwazi prezidan an lè 

y ale nan eleksyon. Prezidan dwe travay ak lòt moun pou fè peyi a vin pi bèl,men se pa tout tan yo fè sa a. Se pou sa yo 

dwe priye pou prezidan an ak tout moun k ap gouvène peyi a. b) Ak timoun ki gen 5 an oubyen 6 zan yo ,ou ka fè yon 

ti eleksyon avèk yo pou chwazi yon prezidan pou klas yo a pou semèn nan. Mande ki timoun ki ta renmen prezidan . 

Timoun ki ta renmen prezidan yo fè yo kanpe devan klas la. Mande pou chak timoun leve men yo pou moun yo vle 

vin prezidan an, youn aprè lòt (lè w site non yo) Se konsa timoun ki gen plis moun ki leve men anlè a se li ki va  

prezidan.

Jwèt
Fè tout timoun yo sòti sou lakou a. Mande yo pou yo fè yon wonn, men gen yon timoun ki p ap rete nan wonn nan 

avèk lòt timoun yo. W ap di l ke li prale rete lwen wonn nan, yon kote li p ap kapab wè lòt timoun yo.Yo pra l chwazi 

yon chèf, lè li va tande n kòmanse ap chante( arive, arive) pandan n ap bat men nou se lè sa a pou l vini pou l ka 

manyen moun yo te chwazi kòm chèf la, pandan n ap kontinye chante, lè fini n ap di :”qui est le chef, c ‘est moi le 

chef “plizyè fwa .Si moun li chwazi a se chèf la ,se moun sa ki pra l kache . Men si se pa li menm ,menm moun nan 

pral kache ankò epi n ap kontinye jwèt la konsa.

Pasaj pou aprann
Sòm 72 Vèsè 15 : Se pou wa a viv lontan Ya ba li lò ki sòti nan peyi saba ya toujou lapriyè pou li, ya mande Bondye 

beni li chak jou.

Lapriyè
Fè timoun yo repete yon ti priyè ke y apfè pou otorite yo

Tès vèbal
• Eske nou dwe obeyipensip otorite yo ban nou timoun? ( wi )
• Ki sa nou dwe fè pou yo byen dirije peyi a? (Nou dwe priye pou yo )
• Site non (grad) kèk chèf nou konnen : ( prezidan, minis , polisye )
• Kiyès kite mete otorite yo chèf sou nou ? ( Bondye )
• Chan Oh Seigneur bénis notre pays Bénis notre président, nos ministres Bénis nos députés et sénateurs 

Bénis-nous Seigneur

Preparasyon pou pwofesè
Lè ou fin rakonte timoun yo istwa a, fè yo konprann ki jan li enpòtan pou nou priye pouotorite yo. Nan egzèsis ki gen 

pratik la , mande timoun nan yo chwazi kòm prezidan an pou li fè yon bagay pou klas la . li ka fè nenpòt bagay, depi 

sa li fè a bon.

Zouti pou leson an
☐ tcheke saou genyen , mande sa ou pa genyen

Ti koze pou fini
Nan leson nou pou semèn sa a nou te etidye ki jan li enpòtan pou nou priye pou otorite yo. Toujou sonje sa timoun, 

se lapriyè nou ki ka fè moun k ap dirije yo chanje. Nou wè sa ki rive avèk wa ki te malad la? Ki jan li te vin chanje lè yo 

te priye pou li. Ebyen se menm jan an tou, si nou priye pou moun k ap dirije peyi nou, lavi yo va chanje tou.

Leson 72-02-01
Gwoup 2  ·  Pasaj: som 72

Tem
Priye pou Otorite yo

Bi
Lè leson sa fini, timoun yo dwe konnen:

• Lapriyè yo nesesè pou Bondye ede otorite yo byen dirije peyi a.
• Se Bondye ki plase otorite yo.

Ti koze pou kòmanse

Nan peyi nou Ayiti, nou souvan tande moun k ap pale otorite yo mal. Otorite yo se pa egzanp prezidan, minis, senatè 

ak lòt ankò. Men eske Bondye dakò pou yon sitwayen joure otorite, menm lè yo pa ta byen dirije peyi a? An nou  

etidye leson semèn sa a pou nou ka jwenn repons la.

Egzèsis

Lekti
Li tout som nan

Keksyon / Repons
• Kiyès otorite yo ye timoun?(moun ki chèf peyi yo, prezidan, minis, jij yo)
• Eske nou dwe fè sa yo di nou fè yo?(wi)
• Pou kisa nou dwe obeyi otorite yo? (Paske Bondye di nou sa nan pawòl li.
• Men, èske nou dwe fè tout sa yo di? (Wi, men se si Bondye pap fache si nou fè sa yo di nou fè a).
• Eske se tout sa yo fè ke yo fè byen?
• Kisa nou ta dwe fè pou yo ta byen aji?(priye pou yo)
• Gen anpil fòs nan lapriyè. Se poutèt sa nou dwe priye anpil pou otorite yo ka byen dirije peyi a.

Travay ak men/Desen
Fè desen yon chèf ou konn wè.

Travay ak men
• Fè yon flèch pou kole kote chèf sa yo konn asire fonksyon yo. Kote yo konn fè travay yo.
• Prezidan a- Tribinal
• Minis b- Ministè
• Jij c- Palè
• Polis d- Kazèn
• Militè e- Meri
• Mè f- Pòs polis

Lapriyè
Nan lapriyè sa a, fè chak timoun kanpe youn apre lòt epi site youn nan otorite yo. Tankou: Bondye, mwen remèt ba 

ou senatè peyi a.

Tès vèbal
• Reponn wi si se vre oubyen non si se pa vre
• Timoun eske se Bondye ki dakò pou gen otorite nan peyi a? (Wi)
• Eske se moun ki ap sèvi Bondye ki ka priye pou otorite peyi a? (Wi)
• Eske yon otorite ka byen dirije yon peyi san èd Bondye? (Non)
• Sa fè Bondye plezi lè nou lapriyè li pou tout moun(wi)

Pasaj pou aprann
Som 72 vèsè1 Bondye montre wa a jan pou l dirije tankou ou! Bay pitit wa a pouvwa pou l gouvène jan ou vle l la!

Chan
I
Pra l gen yon revèy nan peyi sa (2 fwa)
depi nò, depi sid, depi lès , jouk nan lwès
Pra l gen yon revèy nan peyi sa
II
Pra l gen yon revèy an Ayiti (2 fwa)
depi nò, depi sid, depi lès , jouk nan lwès

pra l gen yon revèy (3 fwa) an Ayiti

Preparasyon pou pwofesè a fè
Avan ou fè egzèsis 72-2Dd a, gentan fè yon ti pale sou fonksyon plizyè chèf ka ranpli

Zouti pou leson an
☐ Tcheke sa-w genyen, mande sa-w pa genyen
☐ féy papye blan kaye egzèsis
☐ kreyon gòm
☐ kasèt ak radio pou chante a

Ti koze pou fini
Timoun, nan leson sa a, nou aprann ke se Bondye ki dakò pou gen otorite nan yon peyi . otorite se moun kap dirije 

peyi a tankou : prezidan, depite ak lòt toujou. Moun sa yo pap ka dirije a byen si yo pa jwenn èd Bondye, se poutèt sa 

nou dwe priyepou yo . Mwen swete,si nou pat konn fèsa, pou nou kòmanse fè l depi jodi a menm.;

Leson 72-03-01
Gwoup 3  ·  Pasaj: Som 72

Tem
Priye pou Otorite yo

Bi
Lè leson sa a fini timoun yo dwe konnen: Ke li nesesè pou yo priye Bondye pou ede otorite yo byen dirije peyia.

Ti koze pou kòmanse
Pami tout moun yo kité ekri liv yo nan bib la , nou Lapot Pòl nan liv timote di : Nou bezwen priye pou otorite yo, pou 

Bondye kapab ede yo dirije peyia byen, e pou yo kab gen lapè pami yo. Nou wè li enpòtan pou nou priye pou otorite 

yo paske se Bondye ki bay pouvwa. Kisa mo otoritea vle di menm? Se lè yon Gwoup moun , chwazi yon moun nan 

mitan yo , epi yo di se ou nou plase tankou chèf nou, lè saa moun nan gen otorite sou tout moun sa yo Ebyen  

timoun , nan leson saa, nou pral etidye kòman pou nou priye pou lòt moun.

Egzèsis

Lekti
Li tout som nan

Istwa
Timoun Bib la rakonte yon bèl ti istwa. Nou rele sa a istwa, men li te rive toutbonvre wi. Se te yon nonm yo te rele 

Jakòb, li te gen douz pitit gason ak yon pitit fi. Nan pami gason yo te gen youn yo te rele Josèf. An defwa Jozèf dòmi 

li fè rèv se li k ap vin gwo tèt nan fanmi an. Lè li rakonte frè l yo ak papa l rèv sa yo sa pa t fè fanmi an plèzi ditou. Se 

sitou frè l yo ki t ap fè jalouzi. Men se Bondye li menm menm ki te vle revele bay Jozèf gwo pwojè Senyè-a te gen pou 

li. Frè l yo, sa yo deside fè, se bat pou Jozèf pa ta janm anyen. Yo te vle menm touye l. A lafen yo vann li kòm esklav, 

Jozèf al viv byen lwen nan peyi lejip.. Lè yo fin fè mechanste sa a yo te konprann tout bnagay fini pou Jozèf. Men 

Bondye te la. Li te toujopu avèk Jozèf malgre Jozèf te nan prizon an Ejip, malgfre mizè li pase ak tray Bondye leve tèt 

li, Bondye fè l vin gwo chèf nan peyi lejip apre wa peyi a. Nou wè timoun, timoun, pouvwa se Bondye ki bay sa. Se 

limenm k ap kontwole tout bagay. Bondye gran, timoun se li ki pi gwo chèf. Tout moun ki gen otorite se Bondye ki 

ba yo l. Poutèt sa fòk nou priye pou yo pou yo kab gouvènen nou ak sajès. Pou yo ka vle wè byen pou peyi ya ak tout 

moun ki ladan l.

Travay ak men / Chwazi
Fè yon flèch pou relye fòm ki sanble yo epi li sa ki ekri yo. Ak espwa Bondye fè demen ap miyò Nan pwoblèm yo nan 

Bondye Nou gen espwa

Keksyon / Repons
• Nan kiyès espwa nou dwe ye?
• Kisa n ap genyen lè nou mete espwa nou nan Bondye?
• Kisa nou dwe genyen nan mitan soufrans nou yo?
• Kiyès ki dwe mete espwa li nan Bondye?

Travay ak men / Chwazi
Fè yon flèch pou w di kisa lespwa fè: Moun dekouraje Moun viv nan lajwa Lespwa fè: Moun pran kouraj Moun gen 

kè kontan Moun gen kè sere.

Rechèch
Chache konnen ki premye ak dezyèm rèv Jozèf te fè. Eksplike ki sa sa li te wè yo reprezante . Epi ki kote nan Bib la ki 

pale sou sa.

Pasaj pou aprann
Som72 v 1 Bondye , montre wa a jan pou li dirije tankou ou Li menm ki pitit wa a, bali pouvwa pou li gouvènen jan 

ou vle.

Lapriyè
Fè timoun yo resite priyè saa jiskaske yo konnen li byen . Papa nou ki nan syèl la nou mande pou yo respekte non ou. 

Vin etabli gouvènman ou a, pou yo fè volonte ou sou latè, tankou nan syèl.

Tès ekri
• Fè timoun yo fè egzèsis la nan kaye.
• Timoun eske se tèt pa nou sèlman nou dwe priye/ (non)
• Ki lòd bib la ban nou pou nou fè? (Priye pou otorite yo)
• Pou kisa nou bezwen priye pou otorite yo?(pou yo ka dirije peyi a byen)
• Eske tout otorite sòti nan Bondye?(wi)
• Kiyès nan tout istwa bib la, nou wè Bondye te chwazi kòm otorite ki te vini apre Farawon nan peyi Lejip? 

(Josèf)

Chan
Espwa m se nan Bondye li ye
nan Bondye li ye (bis)
Espwa m se nan Bondye li ye
li merite glwa
Preparasyon pou pwofesè a fè:
Bay timoun yo fè lakay yo egzèsis 72-3Dda ak 72-3Dc.
Fòk ou korije l pou yo kapab toujou enterese.

Zouti pou leson an.
☐ Tcheke sa ou genyen pou fè leson an
☐ Tablo Lakrè koulè Plim
☐ Lakrè blan Kreyon Fèy blan

121



Leson Bib Pou Lekòl — Kò Lagras

Ti koze pou fini
Nou sot etidye nan leson saa , se Bondye ki bay pouvwa, se Bondye ki bay otorite. Nou te wè kòman Bondye te bay 

Jozèf pouvwa pou li vini premye minis nan peyi lejip Nou wè nan leson saa sa Bondye vle yon moun yepa genyen  

moun ki kapab anpeche-w ye sa Bondye deside pou ye. Ebyen timoun sa Bondye vle pou nou ye pa gen anyen ki ka 

anpeche n sa si nou fè Bondye nou an konfyans, lap bannou otorite.:

Sòm 73

Leson 73-01-01
Gwoup 1  ·  Pasaj: Som 73

Tèm
Bondye sous lapè

Bi
Lè leson sa fini timoun yo dwe konnen

• Yo dwe rete ak lapè Bondye, paske jijman mechan yo pa lwen.
• Ke nou pa dwe janm enkyete nou pou anyen.

Ti koze pou kòmanse
Nou konn wè chen mechan timoun? Eske nou konn byen avèk chen yo lè mechan? Te gen yon lè, bò lakay yon ti  

ghason ki rele Pòl, yon chen ki te mechan, li te move anpil. Ddepi ou ta pase twò pre chen sa, l ap mòde ou. Poutèt sa 

Pòl te pè chen sa anpil. Se konsa Pòl t ap mande ki lè chen sa p ap la ankò pou l sispann mòde moun. Ebyen yon jou 

mèt chen an te deplase pou l al e rete yon lòt kote epi li tou mennen chen an avè l. Se konsa Pòl te delivre anba chen 

mechan ki t ap fè l pè a. Se konsa tou timoun, si gen moun bò lakay nou oubyen bay paran nou pwoblèm, si gen 

moun machan ki pa renmen nou, nou pa bezwen bay tèt nou pwoblèm pou yo, paske Bondye ap jije yo pou sa yo fè.

Egzèsis

Lekti
Li tout som nan

Keksyon/Repons
• Kilè yon moun mechan? (Lè l ap fè move bagay)
• Eske Bondye wè moun ki mechan yo? (wi)
• Eske Bondye mechan timoun? (Non)
• Ki moun ki ka bann lapè? (Bondye)

Travay ak men / Chwazi
Mande timoun yo kole lèt yo ansanm avèk yon tras pou yo ekri mo “lapè”. Sèlman pa kite yo kole tout lèt yo. Se  

sèlman lèt yo ki ka ekri “lapè” yo pou yo kole. 1 L 2 A o R P 3 4 E Mande yo kole lèt sa yo sòti nan nimewo 1 jiska 

nimewo 6 pou yo ka jwenn kote lapè a sòti. 1B 3N 6E 2O 4D 5Y 7P

Desen
Bay timoun yo fèy ki gen pijon an sou li, epi ba yo ti koton, fè yo kole koton an sou tout kò pijon an. Epi fè yo mete 

yon ti pwen nwa k ap sèvi kòm je pijon an.

Sosyalizasyon
Mande si gen timoun ki konn goumen youn ak lòt. Mande si genyen ki fache ak lòt. Ou va fè yo konnen ke Bondye 

pa vle yo fache, li vle pou yo fè lapè. Ou va fè timoun ki fache yo pase devan klas la. Fè youn mande lòt padon. Aprè 

sa fè youn pase men nan kou lòt. Di tout timoun yo se konsa Bondye vle pou nou viv.

Pasaj pou aprann
Som 73 vèsè 28 Mwen menm, sa bon nèt pou m rete Bò kote Bondye Se nan Senyè a mwen jwenn pwoteksyon ma fè 

konnen tout sa li fè.

Lapriyè
Bese tèt nou, fè timoun yo repete priyè sa: Senyè, ou wè tout moun ki pa renmenm yo, tanpri chanje kè yo pou nou 

ka viv pi byen, osinon delivre nou anba yo. Se nan non Jezi mwen priye ou.

Tès vèbal
• Eske Bondye pa wè mechan yo?(wi)
• Eske li pa ka ban nou lapè avèk yo?(wi)
• Eske Bondye wè lè m ap soufri?(non)
• Kiyès ki ka ban nou kè poze? (Bondye)

Chan
Que la paix soit sur le monde
pour les cent mille ans qui viennent
donne-nous mille colombes
à tous les soleils levants

Prepasyon pou Pwofesè a fè
Apre chak egzèsis, fè bi leson an parèt. Fè egzèsis 71 - 1Dc a sou tablo epi ekri lèt yo an miniskil, wa ede elèv yo li lèt 

yo. Lè w ap fè timoun yo chante chan leson an fè yo youn kenbe men lòt.

Zouti pou leson an
☐ Tcheke sa ou genyen, mande sa ou pa genyen.
☐ Fèy blan oubyen kaye leson bib
☐ Fèy desen pijon an
☐ Lakrè blan Koton Kòl

Ti koze pou fini
Bondye se bon zanmi nou, se papa nou. Li p ap janm kite nou pou kont nou. Se sa ki fè, menm si nou tande anpil  

move bagay k ap pase deyò a, toujou rete ak lapè Bondye, Paske jijman mechan an pa lwen.

Leson 73-02-01
Gwoup 2  ·  Pasaj: som 73

Tem
Bondye sous lapè

Bi
Lè leson sa fini, timoun yo dwe konnen

• Ke yo dwe rete ak lapè Bondye jijman mechan pa lwen.]
• Bondye vle pou nou pa bay tèt nou traka pou anyen.

Ti koze pou kòmanse
Timoun eske nou pa konn genyen kèk nan ti kamarad lekòl nou k ap chache nou kont san nou pa fè yo anyen? Men 

tou nou konn sèlman rete sanzatann epi nou wè direktè lekòl la voye rele kamarad sa ki te konn ba ou pwoblèm  

nan ,swa li bat li byen bat oubyen li voye rele paran li epi mete li deyò nan lekòl la. Annou etidye leson semèn sa a pou 

nou ka dekouvri plis bagay toujou konsènan jijman Bondye pou mechan yo. Lekti: Li tout som nan

Egzèsis

Lekti
Tout som nan

Keksyon / Repons
• Timoun, èske nou konn kisa yon jijman ye? R- Lè y ap regle kont de moun genyen.
• Eske nou konn ki kote yo fè jijman? (Nan tribinal)
• Nou menm, èske nou konn nan kont ak moun?
• Kisa nou konn fè lè sa?
• Depi yon moun ap fè nou yon bagay ki mal san rezon, kisa moun sa ye? (mechan)
• Kisa nou ta swete pou tout mechan sa yo? Ebyen, nou pa bezwen fè kè nou sote, nou mèt rete kè kal, kè 

poze paske jou pou Bondye jije mechan yo pa lwen.

Chwazi
• Ekri nan kare a tout nimewo ki korespon a sa ou konnen mechan dwe fè pou l ka jwenn padon nan men 

Bondye.
• Repanti 2 - Mande padon 3 - Bay manti 4 - Jije 5 - Priye 6 - Joure 7 - Konfese 8 - Konvèti

Travay ak men
Fè yon desen pou montre figi yon moun ki mechan.

Travay rechèch
Voye timoun yo al chache yon jwèt pou yo montre tout klas la.

Pasaj pou aprann
Som 73 vèsè 18 Wi, ou mete yo sou chemen glise, ou fè yo tonbe epi yo fini.

Lapriyè
Nan lapriyè sa a, fè chak timoun mande Bondye pou li retire nan lespri yo yon pwoblèm ki te fè yo santi ke yo pat  

anpè. Fè timoun yo priye pou kè mechan yo ka chanje.

Tès vèbal
Reponn “wi” si se vre “non” si se pa vre 1 - Se moun ki touye moun sèlman ki mechan 2 - Genyen kap vini Bondye 

pral pini tout mechan yo 3 - Lè nou gen pwoblèm, Bondye pou nou kouri nan tout lari ak 2 men nan tèt ap rele  

anmwe 4 - Lè nou bay tèt nou traka, Bondye kontan.

Chan
Mwen va ba ou glwa, mwen va chante yon chan
mwen va beni non w ki sen, paske pagen lòt
Bondye, ki sanble avèk ou, ou se sèl chemen.
Ou menm sèl ki se sèl otè lavi a
ou menm sèl ki fè avèg yo wè
ou menm sèl ki rele prens de pè
ou menm sèl ki di w p ap janm bliye m
ou menm sèl Bondye.

Preparasyon pou Pwofesè a fè
Nan egzèsis 73-2Da kite timoun yo ba ou repons pa yo avan ou bay repons ki nan leson an. Nan egzèsis 73-2Db ekri 

egzèsis la sous tablo epi timoun yo va fè l nan kaye yo.

Zouti pou leson an
☐ Tchéké sa-w genyen mande sa-w pa genyen
☐ kayé egzèsis kreyon tout kalté koulè
☐ tablo lakrè
☐ radio ak kasèt pou chanté a

Ti koze pou fini
Bondye se sous lapè. Tout moun ki mete konfians nan li , mèt rete ak kè pòpòz paske Bondye prèt pou li jije mechan 

yo k ap pèsekite nou jodia. se verite sa yo ke nou te dekouvri nan leson semèn sa a timoun . konsa, mwen ankouraje 

nou mete plis lespwa nan Bondye toujou paske se li sèl ki vrè sous lapè nou .

Leson 73-03-01
Gwoup 3  ·  Pasaj: Som 73

Tem
Bondye sous lapè

Bi
Lè leson sa fini, timoun yo dwe konnen: - Ke yo dwe rete ak lapè Bondye, jijman mechan pa lwen.

Ti koze pou kòmanse
Gen de mo nou deside mete plis aksan sou yo nan leson sa a: Lapè ak jijman. Kisa lapè vle di? Se lè lespri yon moun 

anpè ak limenm e ak lòt moun. Se lè ou anpè ak Bondye sa vle di ou byen ak Bondye. Jijman Bondye : Se mwayen  

Bondye itilize pou fè jistis li manifeste. Nan leson saa nou pral etidye ansanm , Bondye se sous lapè.

Egzèsis

Lekti
Li tout som nan

Redaksyon
Ekri yon priyè ant 3 ak 6 liy pou mande pou bay otorite peyi a sajès pou yo kab aji an favè peyi a,nan kaye nou.

Pwezi
Lapriyè pou otorite yon peyi, Fè peyi a pa depafini tankou yon malfini ki pran nan nich foumi. Timoun priye pou peyi 

nou jodi, fè nasyon an byen grandi, lanati kontan san manti, paske otorite yo byen aji. Lè sa a tout timoun beni, se 

pou nou priye pou peyi n pa soufri.

Keksyon / Repons
• Kiyès moun yo bay otorite sou peyi a?
• Kisa nou dwe fè pou moun yo k ap dirijepeyi a?(n ap priye pou yo)
• Kouman otorite yo dwe dirije peyi a?(avèk sajès)
• Kisa nou dwe genyen pou otorite yo?(respè)

Travay ak men / Chwazi
Men yon lis mo, mete anndan kazye a kisa otorite yo dwe fè pou yo byen dirije peyi a. Bat inosan yo Konstwi lekòl 

Bay sekirite Vòlè lajan Bay manje Fè lavi chè Arete vòlè Fè wout Bay moun tray Fè lopital

Pasaj pou aprann
Sòm 73 vèsè 19 e 20 : ki sa ou konprann ? Anvan ou bat je ou yo fini , yo disparèt siltèlman yo pè ou Senyè, yo tankou 

yon rèv moun fè. Leve ou leve, ou gentan bliye yo

Chan
Mwen va ba ou glwa , mwen va chanté yon chan
mwen va béni non w ki sen , paské pa gen lòt Bondyé, ki

sanblé avèk ou se sèl chemen .
Ou menm sèl ki sé sè otè lavi a.
ou menm sèl ki fè avèg yo wè
ou menm sèl ki rélé prens de pè
ou menm sèl ki di w p ap janm bliye m
ou menm sèl Bondye.

Lapriyè
Senyè, ede n konprann pawòl ou, ede fè toujou sa ki byen o non de Jezi pitit ou . Amèn

Tès vèbal
• Kouman mechan yo konpòte yo? ( yo pran pòz yo pa kanmarad pèson)
• Kisa mechan y ap plede fè? ( y’ap plede bat moun)
• Kisa kè yo plen kè ? ( Kè yo plen ak mechanste )
• Kisa yo plen nan tèt yo ? (yo plen move plan nan tèt yo )
• Kisa y ap plede fè kont Bondye ki nan syèl la ? ( Y’ap plede pale Bondye ki anwo nan syèl la mal. )

Preparasyon pou Pwofesè
Fè timoun yo fè Ezèsis 73 -3Db a,ak egzèsis 73-3Dbnan klas la.

Zouti pou leson an
☐ Tcheke sa ou genyen pou realize leson an mande sa ou pa genyen:
☐ tablo bwòs la krè la krè koulè
☐ kaye fèy blan plim kreyon

Ti koze pou fini
Nou te etidye nan leson sa a , Bondye se sous la pè. Nou te wè kisa lapè a vle di e nou te wè kisa jijman pou mechan 

vle di . Timoun ,mwen kwè nou konprann kounye a kilès yon moun gen lapè ak Bondye e ak tèt li . Timoun se sèl  

moun kite Bondye dirije lavi yo ki gen lapè , kè poze sou tè sa a. mwen ankouraje n si nou poko byen ak Bondye ou 

byen lapè ak Bondye kounye a.

Sòm 74

Leson 74-01-01
Gwoup 1  ·  Pasaj: Som 74

Tèm
Priye pou peyi nou

Bi
Lè leson sa fin fèt ,timoun yo dwe konnen:

• Yo dwe priye pou devlopman peyi dayiti
• Nou ka ede peyi a develope lè nou fè bon bagay

Ti koze pou kòmanse
Timoun , èske nou konnen ki sa devlòpman vle di ? byen devlòman , se lè nou fè tout sa nou kapab pou nou fè yon 

bagay bèl, pou nou fèl bon . Pou peyi nou , se tout sa nou fè ki ka fè li vin pi bèl , pi bon, ki ka fè li devlope . Pa  

egzanp, lè nou pa jete fatra nan lari , nou pa kraze ban lekòl yo ak tout lòt bon bagay nou ka fè pou devlòpman peyi 

nou se priye pou li .

Egzèsis

Lekti
Li tout som nan

Keksyon/Repons
• Kijan peyi nou rele? (Ayiti)
• Eske n renmen peyi nou? (Wi)
• Kòman nou ta renmen pou peyi n ye?(bèl)
• Eske nou konn priye pou peyi nou?

Ekriti
Mande timoun yo pou yo mete lèt O nan plas ti pwen yo. Y . Tank . u m . un k ap v . ye k . ut rach p . u k . upe pyebwa 

nan y . n gw . Rak.

Teyat
Fè tout gason yo chante pati sa a Chan: Après avoir planté le café Après avoir planté le riz et le cacao Pandan y ap fè 

jès yo gen yon bwa ki reprezante pikwa ki nan men yo pou yo fè tankou y ap plante. Tout ti fi yo ap di pati sa: Mes 

amis, mes amis nous irons danser toute la nuit Mes amis, mes amis, c ‘ est une belle chose c’ est le travail Yon ti gason 

ap pran yon tifi pou yo danse.

Kolaj
Pran yon ti papye fen ki gen koulè ble ak yon lòt ki gen koulè wouj. Koupe yo menm gwosè, bay chak timoun de bout 

epi fè yo kole yo. Apre sa y ap di se koulè sa drapo peyi nou an ye.

Pasaj pou aprann
Som 74 vèsè 2 Pa bliye pèp ou te chwazi depi nan tan lontan an. Pèp ou te achte pou ou te fè yo vini moun pa ou. Pa 

bliye mòn Siyon kote ou te chwazi pou yo rete a.

Lapriyè

Fè timoun yo repete priyè sa : papa Bondye , men peyi naan men ou, tanpri,

Tès vèbal
• Eske nou dwe priye pou peyi nou? (wi)
• Pou kisa nou dwe priye pou peyi nou? (Pou li ka devlope)
• Kisa nou ka fè pou peyi nou devlope? (Pa jete fatra nan lari, pa kraze ban ak anpil lòt vye bagay)
• Kisa devlopman vle di? (Fè peyi nou bèl)

Chan
Toujours unis c’est notre devise
Toujours unis, et tous amis
Aba la haine qui nous paralyse,
toujours ,toujours ,amis
Ne salissons pas notre rue
Jetons les déchets hors de vue
Et ainsi nous progresserons.

Prepararasyon pou Pwofesè afè
Depi lendi oswa madi, kòmanse montre timoun yo chan teyat la dekwa pou le vandredi rive pou yo konn chante a  

byen. Pou egzèsis 74 - 1De, gentan koupe fèy papye yo yon jou oubyen 2 jou anvan ou fè egzèsis la

Zouti pou leson an.
☐ Tcheke sa ou gen yen, mande sa ou pa genyen
☐ la krè koulè la krè blan
☐ papye fen ble ak wouj kòl Bwa kokoye pou kole fèy yo.

Ti koze pou fini
Nou te aprann nan semèn sa timoun , pou nou lapriyè dekwa pou peyi nou devlope . Peyi a bezwen sa anpil e sak fè 

map toujou ankou raje nou chak lè nap priye , pou nou toujou sonje priye pou peyi nou .

Leson 74-02-01
Gwoup 2  ·  Pasaj: som 74

Tem
Priyè pou peyi nou

Bi
Lè leson sa a fini , timon yo dwe konnen.

• Se yon bon bagay pou yo priye pou devlopman peyi d’ayiti.
• Devlopman yon peyi se yon bon bagay pou moun nan peyi a }

Ti koze pou kòmanse
Timoun, kisa nou remake nan peyi dahiti jodia ? Eske nou remake pa egzanp manje vin pi bon mache osinon eske  

nou remake li vin pi chè can kouraje yo reponn) Reponsla sè ke se pi chè manje vin pi chè. E byen sa vledi peyi a pa 

devlope. Pou genyen devlopman, gen anpil, bagay ke chak ayisyen dwe fè, tankou plante anpil pyé bwa; menjou lòt 

bagay ki enpòtan anpil se { lapriyè } . Se poutèt sa ,mwen ankouraje nou etidye leson semèn sa kap montre nou ke li 

se yon nesesite pou nou priye pou peyi nou.

Egzèsis

Lekti

Li tout som nan

Keksyon / Repons
• Timoun, èske nou renmen peyi nou?
• Kisa nou renmen nan peyi a?
• Kisa nou ta renmen li genyen anplis?
• Men, èske nou konn sa sa vle di devlòpman? R- Devlòpman se lè yon bagay ap grandi anpil jouk li vin gwo. 

Pou yon peyi sa vle di mete lòt bagay ou wè li manke pou li ta kab vin pi bèl.
• Eske nou ta renmen peyi nou devlope?
• Kisa nou wè nou ta ka fè pou nou ede li devlope? R- Gen yon bagay nou ta ka fè pou peyi nou avanse, pou 

li ka vin miyò. Sa nou te ka fè ki trè enpòtan se priye Bondye pou li. Si nou priye ak anpil lafwa, sa ka sèvi 
kòm yon èd ke nou bay pou peyi nou. Aèk tou pou nou pa jete po sirèt, papye, sachè bonbon ak anpil lòt 
bagay k ap sal lari a okontrè nou dwe lage yo nan poubèl. Si nou fè sa yo vre, peyi nou ap toujou pwòp e pi 
bèl.

Travay ak men/Desen
Fè desen kèk bagay ou wè peyi a ta merite genyen pou l devlope.

Travay nan kaye
• Nan tout sa ki ekri la yo, si se vre, mete “wi”si se pa vre mete “non” sous tras yo.
• Devlope yon peyi vle di kraze brize.________
• Fò n gen tèt ansanm pou n ka devlope peyi a. _______
• Divizyon nan yon peyi bon pou devlopman. _______
• Bondye ka ede peyi a devlope. _______
• Si nou priye, nou ka ede peyi nou devlope. ________
• Jete po sirèt, bwat jina nan lari a ka fè peyi a bèl.______
• Jete fatra nan poubèl ka fè peyi nou bèl.______
• Si nou youn ede lòt nou ka ede peyi a tou.______

Travay ak men/Desen
Fè desen pou montre daprè ou menm kijan yon peyi ye lè li devlope.

Pasaj pou aprann
Som 74 vèsè 19 Pa lage pèp ou nan men lenmi l yo tankou toutrèl devan malfini. Pa bliye moun pa ou yo ki nan mizè 

nèt.

Lapriyè
Nan lapriyè sa a, fè chak timoun site youn nan depatman peyi a bay Bondye. Si klas la gen plis ke nèf timoun fè rès yo 

priye pou kèk awondisman ki gen nan peyi a.

Tès vèbal
• Ekri nan parantèz yo fo si se manti , vre si se laverite
• Se prezidan an sèman ki dwe priye pou peyi a. (Fo)
• Se pòv k ap mande ki bezwen priye pou peyi a. (Fo)
• Si tout ayisyen priye Bondye ak lafwa Bondye ap reponn yo. (Vre)
• Si peyi a vin devlope ap vin gen plis mizè. (Fo)
• Lè yon peyi pa devlope, moun k ap viv ladann yo alèz. (Fo)

Chan
Toujours unis, c’est notre devise
toujours unis et tous amis
aba la haine qui paralyse
toujours, toujours amis.

Ne salissons pas notre rue,
Jetons les déchets hors de vue,
Et ainsi nous progresserons

Preparasyon pou Pwofesè a fè
Pou egzèsis 74 - 2Dg a gen tan bay timoun yo non 9 depatman yo ak awondisman ke ou chwazi pou yo ta priye pou 

yo a avan ou fè egzèsis la.

Zouti pou leson an
☐ Tcheke sa ou genyen mande sa ou pa genyen
☐ Radio ak kasèt pou chante a
☐ Kaye egzèsis
☐ Kreyon tout koulè
☐ Fèy papye blan Tablo

Ti koze pou fini
Priye pou peyi nou se yon bon bagay timoun. Sa ka ede peyi a devlope, konsa va gen mwens mizè, moun va viv pi 

alèz nan peyi a. Konsa mwen konseye nou lè nou rive lakay jodi a, mande paran nou pou yo fè sa sitou chak swa avan 

nou dòmi ansanm.

Leson 74-03-01
Gwoup 3  ·  Pasaj: Som 74

Tem
Priyè pou peyi nou

Bi
Lè leson sa fini, men sa timoun yo ap konnen: - Ke yo priye pou devlòpman peyi dayiti

Ti koze pou kòmanse
Apot Pòl nan liv Timote, anseye ak pitit gason lia , pou l lapriyè pou tout chèf yo ak tout moun ki gen otorite nan men 

yo; Gen de mo nan priyè a ki fò anpil, mwen ta renmen mete plis aksan sou yo. Se mo otorite ak priyè. Kisa lapriyè 

ye? Kisa mo otoritea vle di? Lapriyè se mwayen ke Bondye bay pèp lia pou yo kominike avè l. Tandiske otorite se  

povwa Bondye bay sèten moun pou yo dirije yon pèp , yon Gwoup moun e latriye. Nan leson saa timoun nou pral 

etidye ansanm kòman pou nou priye pou devlopman peyi nou.

Egzèsis

Lekti
Li tout som nan

Travay ak men / Chwazi
Men yon lis bagay lapriyè fè peyi nou jwenn ak moun Bondye itilize pou fè yo. Fè flèch pou fè yo jwenn ansanm  

Sekirite Minis edikasyon Lekòl Gouvènman Manje Doktè Wout Lapolis Medikaman Machann

Travay rechèch
Bay yon lis 10 avantaj ke yon peyi kapab jwenn nan lapriyè.

Keksyon / Repons
• Pou kisa nou bezwen priye pou peyi nou?

• Kouman nou kapab ede peyi nou devlope?
• Chak kilè nou dwe priye pou peyi nou?
• Kilès nou dwe priye pou peyi nou?

Travay ak men / Chwazi
Antoure tout sa lapriyè fè pou yon peyi. Gen manje Gen sekirite Gen lekòl Gen travay Gen vòlè Gen asasin Gen  

mechan Gen lamizè Gen grangou Gen pwòpte Gen lopital Gen gè

Pasaj pou aprann
Sòm 74 Vèsè 20 chanje kontra ou siyen avèk yo a ! Paske ,nan tout mòn yo se asasen .

Lapriyè
Fè timoun yo fè yo sèk epi fè youn priye Bondye pou devlopman peyi a.

Tès vèbal
• Kilès ki wa Izrayèl depi lontan? ( Letènèl )
• Èske Bondye te konn fè Izrayèl genyen batay? ( wi )
• Kilès ki fikse limit tèa ? ( Letènèl )
• Kilès ki bay lamè limit ? ( Letènèl )
• Kilès ki fè sezon chalè ak sezon frechè? ( Letènèl )
• Kilès ki siyen kontra ak Izrayèl? ( Letènèl )

Preparasyon pou pwofesè
Fè timoun fè la kay yo egzèsis 74- 3Dd ak 74- 3Dg

Chan
Senyè peyi a nan men w
Senyè fè li devlope
Senyè fè peyi nou grandi
Senyè fè li pwogrese
Senyè peyi a nan men w

F
Preparasyon pou pwofesèa fè: Fè timoun yo fè lakay yo egzèsis 74-3Dda ak 74-3Dg

Zouti pou leson an
☐ Tcheke sa ou genyen pou reyalize leson an:
☐ Tablo lakrè koulè Kaye
☐ Lakrè blan fèy blan Bib
☐ Plim oubyen kreyon

Ti koze pou fini
Timoun, nou sot etidye kòman pou nou priye pou developman peyi nou . Gen ayisyen k’ap travay pou detwi peyi yo. 

Men nou di avni peyi, nou dwe devlope lakay nou timoun a mou pou peyi non . Se poutèt sa manman ak papa nou 

mete nou lekòl, pou nou kapab itil yo e itil peyi nou . Piske nou se fiti sitwayen peyi dayiti , nou dwe inivwa nou 

ansanm pou nou priye Bondye pou devlope peyi nou.

Sòm 75

Leson 75-01-01
Gwoup 1  ·  Pasaj: Som 75

Tèm
Jijman Bondye

Bi
Lè leson sa fin fèt, timoun yo dwe konnen:

• Bondye jije n selon sa nou fè
• Pou yo toujou eseye aji byen nan tout sa yap fè.

Ti koze pou kòmanse
Vwala sete de timoun: youn rele polèt e lòt la se klodèt yo tou lè de se sè yo ye . Yon jou , manman yo ta pral sòti . 

Men anvan li sòtit , li di timoun yo: ” nou wè bwat sa ki sou tab la ? pa vin ladan dekwou pou sa ki ladan l yo pa  

deranje . Timoun yo di :” wi manman”. Apre yon bon tan konsa , polèt di klodet ” klodèt reponn: “ nou papa ,  

manmanm te di nou pa manyen bwat la. Polet pa okipe klodèt , li ale ouvri bwat la kon menin. Pandan li ouvè bwat la 

, li wè bèl asyèt fayans lada l . Polèt rele klodèt vin gade bèl asyèt fayans . Yo di: “ waw “ polèt di: “gade bèl asyèt  

manmanm achte ! “ Klodèt menm menm pran youn nan asyèt yo pou li gade pi byen. M pa konnen ki kote yon 

mouch sòti l al pase nan zòrèy klodèt . Tèlman klodèt sezi , pandan l’ap pase men l dèyè zòrèy li konsa , asyèt la tou 

sot tonbe nan men l . Kounye a yo kouri ranmase moso fayans yo atè a pou manman yo pa wè. Lè manman an vini 

atò , liwè sa ki rive epi yo eksplike l tout bagay . Se konsa li pini tou lè de timoun yo men li bay Polèt pi gwo pinisyon 

paske si lipa t ouvè bwat la , Klodèt pa t ap kraze nan men l . Se konsa tou timoun , menm si nou fè sa ki byen ou sa ki 

mal, Bondye ap jije n selon sa nou fè . Sa vle di l ap ban nou sa nou merite .

Egzèsis

Lekti
Li tout som nan

Keksyon repons
• Lè nou fè yon bagay ki mal, kisa manman nou fè?
• Eske nou renmen lè papa nou bat nou?
• Lè yon zanmi nou ba nou yon kou, nou kontan?
• Kiyès ki kapab jije tout moun? (Bondye)

Pre ekriti
Aprann timoun yo fè lèt “j” kote yo wè l la. Mande timoun piti yo fè yon wonn. <<Bondye se yon jij ki ap jije tout 

moun.>>

Travay ak men
Mande timoun yo pou yo mete wonn nan anlè tèt tryang lan, aprè sa fè yo mete yon rektang anba de lòt pwent tryang 

lan. Aprè sa, mande yo ak kisa desen sa sanble

Jwèt
Fè ti jwèt sa a ak timoun yo, Mande yo pou yo akoupi, ou menm ou se manman yo, di yo: krapo, eske w vle al lave 

pou mwen? Yo dwe reponn: m pa kapab non manman. Mande yo si yo vle pase, lave veso, fè manje, y ap toujou  

reponn: m pa kapab non manman. Men lè ou di yo si yo vle manje, y ap reponn: ma debat, ma debat. Epi yo tout ap 

avanse sou ou pandan ke y ap sote tankou krapo.

Pasaj pou aprann
Som 75 vèsè 3 Bondye di: Mwen fikse yon dat pou jijman an. Lè sa a, m ap jije jan sa dwe fèt.

Lapriyè
Fè timoun yo bese tèt yo, fè yo priye pou Bondye ede yo fè sa ki byen

Tès vèbal
• 1 - Ki lè yo jije moun ? ( lè yo di ou sa ou fè epi ba ou sa ou merite) 2 - eske Bondye konn jije moun ? (wi) 

3 - Si nou fè sa ki byen , èske Bondye ap jije nou? (Wi, menmsi no fè sa ki byen , Bondye nou kanmenm)
• Si nou fè bagay ki mal, èske Bondye ap kontan timoun ? (non)

Chan
(melodi Frere Jacques)
Bondye jije(2 fwa)
Tout mechan(2 fwa)
Pou tout mal yo te fè(2 fwa)
L ap jije(2fwa)
An nou fè byen(2fwa)
Bondye ap gade nou(2fwa)
Pou li pa pini nou(2fwa)
Ann fè byen(2fwa)

Preparasyon pou Pwofesè a fè
Lè w ap fè leson an, anvan ou poze timoun yo kesyon, eksplike yo ke se menm jan, lè de timoun ap goumen, manman 

an separe yo epi sa k te kòmanse batay la li pini l.Se konsa Bondye jije tout moun k ap fè sa ki mal. Nan egzèsis 75 -

1Dc, lè timoun yo fin fè egzèsis la , lil pou yo , fèyo lil epi eksplike yo li po yo ka konprann li. Lè wap fè jwèt la , sòti 

sou lakou avèk timounyo . Lè wap fè travay ak men an , si oupa ta jwenn fèy desen yo , eseye trase fòm yo sou tablo 

apou timoun yo ka repwodui yo.

Zouti pou leson an
☐ Tcheke sa ou genyen, mande sa ou pa genyen
☐ Lakrè blan kreyon nwa pou elèv yo.
☐ Tablo fèy desen yo osinon fèy papye blan
☐ Règ Lakou

Ti koze pou fini
Nou te aprann semèn sa a, ke Bondye jijen selon sa nou fè. En ben timoun toujou sonje ke lè Bondye ap pini moun li 

menm, li pa nan jwèt. Se poutèt sa ke nou dwe aji byen pou Bondye fè byen pou nou.

Leson 75-02-01
Gwoup premye ak twazyèm ane fondamantal  ·  Pasaj: som 75

6 al pou 10 zan

Tèm
Jijman Bondye

Bi
Aprè leson sa men sa timoun yo dwe

• konnen .
• “ Bondye jije nou selon sa nou fè”
• “ Jijman Bondye pa gen parèy”. .

Ti koze pou kòmanse
Sa poko rive nou timoun pou yon lòt moun fè yon manti sou nou epi paran nou bat nou byen bat akòz manti sa?  

Mwen menm sa te rive m yon fwa lèm te timoun. Rezon ki fè sa te rivem se paske paran m te fè yon move jijman.  

Epoutan timoun, si se te Bondye sa pa t ap rive mpaske Bondye li menm jije nou selon sa nou fè. Konsa an nou 

etidye leson semèn sa a pou nou ka dekouvri plis verite konsènan jijman Bondye.

Egzèsis

Lekti
Li tout som nan

Keksyon / Repons
• Konbyen nan nou la, ki pa janm pran baton? Yo pa janm pini?
• konbyen nan nou ki pran anpil baton deja?
• Eske yo kale nou, lè nou pa fè anyen ki mal?
• Nou te fè yon bagay kanmenm ki fè yo kale nou?
• Kisa nou konn fè lè yo fin kale nou?
• Si nou ta fè menm bagay la ankò, kijan sa t ap rele? Ebyen, se menm jan an tou, lè nou fè peche kont 

Bondye. Li jije nou daprè sa nou fè, epi li ban nou pinisyon nou merite. Sèlman nou pa dwe refè menm 
bagay la. Si nou ta wè, Bondye ban nou yon pinisyon, se paske li jije n daprè sa nou fè.

Istwa
Te gen yon manman ki te gen 2 pitit. Youn te rele Janin e lòt la te rele Pòl. Manman an te renmen tou 2 pitit yo anpil. 

Yon jou konsa, li achte 2 bèl ti vè, li mete yo sou tab la paske li pa t genyen pannsyè pou l mete yo. Konsa, li rele 

timoun yo, li di yo pou yo pa jwe anndan kay la, pou yo pa kraze ti vè li fèk achte yo, sinon, l ap kale yo. Timoun yo 

reponn: wi manman. Aprè 2 jou manman an deside pou l al wè yon sè ke li pa t wè lontan. Manman an pa la, timoun 

yo ap jwe, y ap fè antre sòti anndan kay la. Pòl menm pran boul li l ap choute toupatou, men li bliye si manman l te di 

l pa jwe anndan kay la. Nan choute konsa, boul la al tonbe sou tab la epi youn nan vè yo kraze. Mezanmi! timoun yo 

met 2 men nan tèt, yo pa konn sa pou yo fè. Menm lè a manman an parèt, li wè timoun yo sispèk Li mande yo:”kisa n 

ap konplote konsa?” Timoun yo reponn “anyen non manman”. Sa rete la. Nan demen maten, manman an ap chache 

vè yo. Lè l gade li wè youn nan yo kase. Li mande:” Kiyès ki kase vè a sou tab la? timoun yo pè reponn. Manman an 

mande ankò: Janin kiyès ki kase vè mwen te gen sou tab la? Janin eksplike manman l kisa k te pase. Lè manman an 

tande sa k te pase, li kale tou lè de timoun yo jan li te pwomèt yo si yo te fè dega.

Travay nan kaye
• Nan tout sa ki ekri la yo, si se vre, mete “wi”si se pa vre mete “non” sou tras yo.
• Devlope yon peyi vle di kraze brize.________
• Fò n gen tèt ansanm pou n ka devlope peyi a. _______
• Divizyon bon pou devlòpman. _______
• Bondye ka ede peyi a devlope. _______
• Si nou priye, nou ka ede peyi nou devlope. ________
• Simen fatra nan lari ka fè peyi a bèl. ______
• Jete fatra nan poubèl ka fè peyi nou bèl.______
• Si nou youn ede lòt nou ka ede peyi a tou.______

Travay ak men/Desen
Fè desen pou montre daprè ou menm kijan yon peyi ye lè li devlope.

Lapriyè
Fè timoun yo priye mande Bondye fòs pou yo ka padone moun ki te fè yo soufri akòz yon move jijman yo te fè sou 

yo.

Tès Ekri
• Si se vre ekri wi si se pa vre ekri non
• Bondye konn fè erè? (Non)
• Gen youn lòt moun ki tankou Bondye? (Non)
• Yon bon jijman se lè yo di ou fè sa oou pa fè? (Non)
• Jijman vle di kondane inosan? (Non)
• Se Bondye ki ka fè moun fè bon jijman? (Wi)

Pasaj pou aprann
Som 75 vèsè 19 Pa lage pèp ou nan men lènmi l yo, tankou toutrèl devan malfini. Pa bliye moun pa ou yo ki nan mizè 

nèt.

Chan
Toujours unis, c’est notre devise
toujours unis et tous amis
aba la haine qui nous paralyse
toujours, toujours amis.

Preparasyon pou Pwofesè a fè

Zouti pou leson an
☐ Tcheke sa ou genyen ,mande sa ou pa genyen
☐ Kasèt ak radyo Kaye pou egzèsis
☐ Kreyon
☐ Tablo Lakrè

Ti koze pou fini
Bondye jije nou daprè sa nou fè. Se li menm sèl ki konsa paske se li menm ki konnen, ki wè tout bagay. Konsa  

timoun, li bon nèt pou nou mete konfyans nou nan li. Men si ta gen pami nou la youn timoun ki poko fè sa, mwen 

ankouraje li fè sa depi kounye a.

Leson 75-03-01
Gwoup 3  ·  Pasaj: Som 75

Tem
Jijman Bondye

Bi
Lè leson sa fini, timoun yo dwe konnen:

• Ke Bondye jije n selon sa nou fè
• Bondye jije san patipri

Ti koze pou kòmanse

Timoun eske nou janm asiste yon jijman? Eske nou pa genyen yon fanmi nou ki avoka? Si wi kòman li rele? Kisa yon 

avoka ye? Yon avoka se yon moun ki ale nan lekòl dwa, l ale aprann prensip kòman pou ou rezoud pwoblèm yon 

moun ak youn lòt moun. Timoun, eske nou genyen yon avoka nan syèl la. Si wi kòman li rele? Nan lesan sa a, timoun, 

nou pra l etidye ansanm Bondye jije nou selon sa nou fè.

Egzèsis
75- Da Lekti: Li tout som nan

Travay ak men / Chwazi

Travay rechèch

Keksyon / Repons
• Timoun, kilès ki jije san patipri? (Bondye
• Kòman lòm jije? (Sou sa ki frape je l)
• Ewske Bondye konn tout sa n ap fè/ (wi)
• Eske lòm konn tout sa lòm parèy li ap fè? (Non)
• Ant Bondye ak Lòm kilès ki ka fè pi bon jijman? (Bondye)
• Timoun eske nou dakò ke se sèl Bondye ki jije nou selon sa nou fè? (Wi, non)
•

Travay ak men / Chwazi

Pasaj pou aprann
Sòm 75 vèsè 2 Bondye di : Mwen fikse yon day pou jijman an . Lè sa a , map jije jan sa dwe fèt.

Lapriyè
Fè twa tigason kanpe pou priye. Fè yo mande Bondye pou li pran defans pòv yo, malere yo. Apre sa fè twa tifi kanpe 

pou fè menm priyèNS Senyè mwen di ou mèsi , paske mwen pat gen moun ki pou defann mwen. Men depi mwen 

chwazi-w kòm wa-m mwen genyen yon avoka.

Tès vèbal
• Kisa Bondye fikse pou li fè? ( li fikse yon dat pou jijman an )
• Ki moun kap jij nan jou jijman an? ( Bondye )
• Kisa senyèa kenbe nan men l ? (Li kenbe yon gode nan men l)
• Kisa Bondye ap vide bay mechan yo nan jou jijman an? ( Lap vide bay mechan yo fòs kouraj yo.)

Chan
Senyè peyi a nan men w
Senyè fè li devlope
Senyè fè peyi nou grandi
Senyè fè li pwogrese
Senyè peyi a nan men w

Preparasyon pou pwofesèa frè
Eksplike timoun yo istwa yo rakonte nan leson an. Fè yo fè lakay yo yon redaksyon dis liy pote ba- ou. Lendi: defini 

avoka pou timoun yo epi poze yo keksyon. Si gen tribinal ki pre ou mennen yo al asiste yon jijman. Madi: Ba yo fè  

yon redaksyon sou tèm avoka nan klas la pou ka evalye yo. Mekredi: Defini pou yo tèm jije a ou refere ou nan nan 

sivik ak nan jewografi. Jedi Defini pou yo tèm jijman poze yo keksyon, mande yo si yo konn asiste yon jijman. Ou  

gen dwa ajoute Vandredi: Yon jij se pèsonaj ki responsab pou jije ka de moun ki nan kont, epi bay jistis ak sa ki merite 

l. Jijman se aksyon avoka yo fè pou rezoud pwoblèm de moun sa yo.

Zouti pou leson an
☐ Tcheke sa ou genyen pou fè leson an. Fèy blan , kreyon nwa, kreyon koulè. Gòm , tablo lakrè blan e koulè.

Ti koze pou fini
Timoun, nou sot etidye ansanm jijman Bondye. Nou te wè sa yon moun simen se sa li va rekòlte. Nou te wè tou,  

Bondye nan jou jijman an pap gen moun pa. Sa vle di , sa yon moun fè se sa l’ap wè. Timoun mwen ankouraje nou , 

pou nou fè afè nou byen padan n’ap viv sou tè saa. Paske Bondye ap gade tout sa n’ap fè.

Sòm 76

Leson 76-01-01
Gwoup 1  ·  Pasaj: Som 76

Tèm
Kòlè Bondye

Bi
Lè ;eson sa fini, timoun yo dwe konnen - Kòlè Bondye frape moun ki fè sa ki mal.

Ti koze pou kòmanse
Nou konn wè lè moun fè kote ti moun , figi yo move e ou pa ka pwoche kote yo. Nou konn fè kòlè tou timoun?  

Menm jan nou konn wè moun fè kòlè , se konsa tou Bondye fè kòlè sou moun ki fè sa ki mal , paske lè Bondye fè  

kòlè,se bagay ki tèrib. Alò ti moun, bat pou nou toujou fè sa ki bon pou Bondye pa fè kòlè sou nou. Nan leson nou 

pou semèn sa a,nou pra l etidye kòlè Bondye

Egzèsis

Lekti
Li tout som nan

Istwa
Yo rakonte nou, timoun ke nan Bib la, gen yon lè Bondye te fache anpil. Tout moun sou tè a t ap fè bagay ki pa bon, 

bagay ki mal. Men te gen yon sèl moun avèk fanmi l ki t ap sèvi Bondye, se te Noye. Konsa, tèlman moun yo te  

fèmove bagay sou tè a, Bondye di: “Bon mwen pra l detwi tout sa ki gen sou latè, paske genyen twòp mechanste.  

Poutèt sa, mwen pwa l fè yon gwo lapli vini e konsa tout moun ak tout bèt ap peri”. Lè Bondye fin di sa, li di Noye: “ 

ou menm Noye ou pra l bati yon gwo bateaupou ou ka sove avèk tout moun lakay ou pou ou ka sove anba gwo lapli 

sa”. Noye ki ta renmen lòt moun sove, li tonbe di tout moun sa Bondye pra l fè. Men, yo pa t okipe l, yo pase l nan 

betiz. Lè Noye fin fè bato a, Bondye di l pran yon mal ak yon femèl nan chak bèt sou la tè, fè yo antre nan bato a.  

Apre sa, Noye antre nan bato a ak madanm li, 3 pitit gason l yo ak madanm yo. Yon sèl lapli pran tonbe, dlo ap  

monte, li monte anlè tout kay, moun yo kouri monte sou mòn kote Noye te ye a, men, pòt bato a se Bondye ki te  

fèmen l e Noye pa t kapab fè anyen pou yo. Tout moun sa yo te mouri paske yo te fè Bondye fè kòlè. Nou wè kijan 

Bondye aji lè li fè kòlè, alò timoun se pou nou atansyon, eseye pa fè sa ki mal pou Bondye pa fè kòlè sou nou.

Keksyon/Repons
• Eske manman nou konn fache timoun?
• Eske Bondye ka fache, timoun? (wi)
• Lè manman nou fache kisa li fè?
• Eske nou ta renmen monte nan bato Noye a? (wi)

Pre lekti
Mande timoun ki gen 3 ak 4 lane yo pou yo li vwayèl yo pou ou. Pwofesè a dwe ekri bi leson an sou tablo a epi montre 

vwayèl yo ak yon règ. Men, pou timoun ki gen 5 ak 6 lane yo ou va mande yo pou yo li tout bi leson an: “Kòlè Bondye 

frape moun ki fè sa ki mal.”

Travay ak men / Eksperyans

Bay chak timoun yon fèy papye blan. Mande yo pou yo pliye l youn sou lòt. Apre sa, pran yon moso pliye l kòmsi ou 

ta pra l fè yon chapo, lè fini ouvri anndan chapo a fè yon bò al anlè. Sou chak bò ouvri l ankò, fè menm mouvman an. 

Lè fini pran 2 bò papye w gen nan men w la redi l ou dwe jwenn yon bato.

Pasaj pou aprann
Som 76 vèsè 7 Men ou menm ou fè moun respekte ou, Kilès ki ka rete kanpe devan ou lè ou an kòlè?

Lapriyè
Montre timoun yo ti priyè sa : papa Bondye ki nan syèl la , tanpri, edem fè sa ki byen devan ou pou ou pa fè kòlè sou 

mwen . Se nan non jezi mwen priye ou.

Tès vèbal
1 - Ki moun ki konn fè kòlè ? ( tout moun ) 2 - ki sa poun fè pou Bondye pa fè kòlè sou nou? ( nou dwe fè sa ki byen 

ak sa Bondye mande ) 3 - Bay non yon moun ki te fè sa ki byen devan Bondye . (Noe)

Chan
Letènèl te pale Noye
pou bati lach la
Letènél te pale Noye
pou bati lach la
lach la te bati o! o!
lach la te bati a! a!
lach la te bati selon lòd Letènèl.

Eksplikasyon pou Pwofesè a fè
Men ki jan nou a sigjere ou repati leson an pou semèn nan: Lendi: 76-1c, 76-1E Madi: 76-1Da , 76- 1Db, 76-1Df 

mèkredi: 76-1Dc, 76-1Dd, 76- 1Df jedi: 76-1De , 76-1E, 76- 1Df ,76-1Dh vandredi: 76-1Dg, 76-1DE, 76-1Df, 76- 

1H nan egzèsis 76-1De eseye fè bato a pou kont ou anvan ou montre elèv yo fè li. Anvan ou rakonte istwa a gentan fè 

desen yon gwo bato sou tanlo a pou timoun yo ka konpran istwa a pi byen . Nan egzèsis 76-1Dd ,ekri lèt yodetache 

epi soulinye vwayèl yo dekwa pou elèv yo ka li vwayèl yo pi byen.

Zouti pou leson an
☐ Tcheke sa ou genyen ,mande sa ou pa genyen
☐ la krè blan la krè koulè pou ekri vwayèl yo
☐ Fèy papye blan .

Ti koze pou fini
Nan leson semèn sa timoun ,nou tewè ki jan Bondye ye , ki jan li aji lè li an kòlè . Men se sou moun ki fè sa ki mal li fè 

kolè li . Alò timoun ,eseye fè menn jan ak Noe. Sèvi Bondye byen pou Bondye beni nou.

Leson 76-02-01
Gwoup 2  ·  Pasaj: som 76

Tèm
Kòlè Bondye

Bi
Lè leson sa fini, timoun yo dwe konnen - Kòlè Bondye frape moun ki fè sa ki mal.

Ti koze pouy kòmanse
Sa ki mal , se tout bagay ki pa fè Bondye plezi . Pa egzanp, sa pa fè Bondye plezi lè yon timoun joure paran li ; joure 

paran se yon bagay ki mai . Eske gen nan nou la aki konn fè sa timoun ? Mwen pa kwè sa ! Antouka an nou etidye  

leson semèn sa a pou nou wè ki sa ki rive moun ki pran plezi yo nan fè sa ki mal.

Egzèsis

Lekti
Li tout som nan

Keksyon / Repons
• Eske nou konn fè kòlè?
• Kilè nou fè kòlè?
• kisa kòlè a ye menm? (Lè ou fè move san sou yon moun ki fè w yon bagay ou pa renmen.)
• Men, eske nou konn fè paran nou fè kòlè?
• Poukisa nou konn fè paran nou fè kòlè?
• Eske se yon bon bagay kòlè ye?
• E Bondye, eske nou pa kwè li konn fè kòlè tou? (Wi)
• Daprè nou menm kilè Bondye fè kòlè? Menm jan paran nou, se lè nou fè yon bagay ki mal, nou fè yo fè 

kòlè, se menm jan an tou lè youn nan nou fè yon bagay ki mal, Bondye fè kòlè tou. Alò, Bondye fè kòlè 
sou moun ki fè sa ki mal.

Travay ak men / Chwazi
Men 2 kare. Mete mo ki Byen yo nan kare ki gen byen anba l epi mo ki Mal yo nan kare ki gen mal anba l. bay manti 

joure amou - laverite pale mal jalouzi ri souri fè kòlè bay blag vòlè priye Byen Mal

Travay ak men/Desen
Fè yon desen pou montre kisa nou ta dwe fè, lè nou fè Bondye fè kòlè.

Rechèch
Ale chache konnen 4 bagay ki ka rive yon moun lè li fè kòlè. Epi, vin bay rezilta rechèch la devan klas la.

Pasaj pou aprann
Som 76 vèsè 9 Ou rete nan syèl la, ou fè konnen jan w ap jije. Tout moun ki sou latè rete dousman tèlman yo pè.

Lapriyè
• Mande Bondye padon pou sa nou konn fè ki mal epi mande li fòs pou nou pa kontinyen ap fè sa ki mal . 

76 2Dh Tès vèbal Ekri vre si repons la se vre oubyen fo si se pa vre.
• Bondye pa konn fè kòlè? (Fo)
• Kòlè Bondye menm jan ak kòlè lèzòm? (Fo)
• Pastè pa konn fè mal? (Fo)
• Si mechan yo mande Bondye padon l ap padone yo? (Vre)
• Kòlè Bondye kapab fè li detwi yon peyi? (vre)

Chan
I
Mwen gen yon lòt mwayen pou m viv
mwen gen yon lavi diven
mwen pote fwi de lespri
Paske m atache, m atache nan pye a
m atache nan pye a, m atache nan pye a
jwa, pè, amou li fè yo pa m

e m ape pwospere ak pwisans e viktwa
paske m atache m atache nan pye a.

Eksplikasyon pou Pwofesè

Zouti pou leson an
☐ Mande sa ou pa genyen , tcheke sa ou genyen
☐ kasèt ak radio pou chante a tablo kreyon
☐ kaye pou egzèsis fèy papye blan lakrè

Ti koze pou fini
Sa ki mal se tout sa ki pa fè Bondye plezi . Kòlè Bondye frape moun k’ap fè sa ki mal . Bondye pa nan danse kole avèk 

kelke swa moun kap pran plezi li nan fè sa ki mal . Se tout bagay sa yo nou te aprann nan leson sa a timoun . Konsa, 

mwen felisite nou poutèt nou te pran tan etidye leson sa a e pou jan nou pral fè jefò pou nou mete yo an pratik nan 

lavi nou .

Leson 76-03-01
Gwoup 3  ·  Pasaj: Som 76

Tèm
Kòlè Bondye

Bi
Lè leson sa a fini , timoun yo ap konnen : - Ke Kòlè Bondye frape moun ki fè sa ki mal.

Ti koze pou kòmanse
Timoun , sou latè gen de kalite moun.Yon Gwoup moun yo rele mechan sa vle dimoun ki pa obeyi ak sa Bondye 

mande pou yo fè.E yon lòt ki toujou ap fè sa ki mal. Ti moun, nan de Gwoup moun sa yo , kilès ladan yo kolè Bondye 

ap frape ? Eske non ta renmen kolè Bondye frape nou? En ben timoun, si nou pa ta renmen kòlè frape nou, ki sa nou 

dwe fè chak jou ? Pliske , timoun nou konnen ,visa nou dwe fè pou klè Bondye pa frape nou . An nou etidye ansanm 

plis bagay toujou sou kolé Bondye .

Egzèsis

Lekti
Li tout som nan

Travay ak men / Chwazi
Men yon lis mo, mete anndan kazye a sa otorite dwe fè pou yo byen dirije peyi a: Konstwi lekòl Bay sekirite Vòlè lajan 

Bay manje Fè lavi chè Arete vòlè Fè wout Bay moun tray Fè lopital Bat inosan yo

Redaksyon
Fè yon priyè an 5 oubyen 6 liy pou otorite k ap dirije peyi a. Nan kaye nou.

Keksyon / Repons
• Kiyès moun yo bay otorite sou latè?
• Kisa nou dwe fè pou moun k ap dirije latè?
• Kouman otorite yo dwe dirije peyi a?
• Kisa nou dwe genyen pou otorite yo?

Pwezi
Lapriyè pou otorite yon peyi Fè peyi a pa depafini tankou yon malfini ki pran nan nich foumi timoun priye pou peyi 

nou jodi fè nasyon an byen grandi lanati kontan san manti paske otorite yo byen aji lè sa a tout timoun beni se pou 

nou priye pou peyi n pa soufri.

Pasaj pou aprann
Som 76 vèsè 7 Men ou menm ,ou fè moun respekte-w! Kilès ki ka kanpe devan-w lè-w an kòlè Men ou menm ,ou fè 

moun respekte-w

Lapriyè
Fè 5 timoun kanpe pou priye pou mande Bondye pou li pa fè kòlè sou nou pran 5 lot timoun ankò, fè yo fè menm 

priyè a jiska se ke ou fini nèt .

Tès vèbal
• Timoun , èske nou konn wè kote Bondye e an kò lè ? Non.
• Eske nou konn wè lè papa “ ak manman” ankòlè? (wi )
• Lè yo ankolè , kisa nou wè yo fè ?(yo pale lèd)
• Lè non fè dezòd , èske papan ak manman n konn fè kòlè?
• Ki sa yo fè nou ? Yo kale nou . Fè twa timoun kanpe pou priye anvan leson an kòmanse.

Preparasyon pou pwofesèa fè
Fè timoun yo fè lakay yo egzèsis 76-3Da ak 76-3Dc Sa a, se yon sigjesyon, ou kap pa sou lendi pou fè yon aktivite non 

leson ou kapab chwazi madi pou fè yon lòt aktivite, jan ou twouve li bon.

Zouti pou leson an
☐ Tcheke sa ou genyen pou fè leson an
☐ . Tablo Lakrè Kaye Fèy Plim Kreyon.

Ti koze pou fini
Timoun, nou sòt etidye de Gwoup moun nan leson sa a , fè yon Gwoup k’ap eseye sa ki byen ,e yon lòt Gwoup k’ap 

fè sa ki mal tout jan Ti moun , nou te wè kòman kolè Bondye frape moun ki fè sa ki mal .n’ap fini ,ak yon keksyon. 

Parmi de Gwoup sa yo , nan ki Gwoup nou ta renmen yo? kolè Bondye se dife. Nou bezwen obeyi Bondye pou nou 

pa tonbe anba kolè li. Tout moun ki pa obeyi Bondye l’ap frape yo, moun ki fè sa ki mal l’ap frape yo . Timoun 

kounya nou konnen kisa kolè Bondye ye , an nou obeyi l, pou nou pa tonbe anba kolè li.

Sòm 77

Leson 77-01-01
Gwoup 1  ·  Pasaj: Som 77

Tèm
Volonte Bondye

Bi
Lè leson sa fin fèt, timoun yo dwe konnen - Moun ki kite Bondye dirije lavi yo pap janm regret .

Ti koze pou kòmanse
Timoun, sa konn rive nou pou nou fin fè yon bagay epi apre nou regrèt? Banm kèk egzanp sou bagay nou konn fè epi 

nou regrèt apre. Sa m ta swete nou fè pou nou pa regrèt lè nou fè yon bagay se mete konfyans nou nan Bondye epi 

eseye sonje sa Bondye di nou fè pou li ka dirije lavi nou e konsa nou p ap regrèt lè nou fè yon bagay. Donk nan leson 

nou pou semèn sa, nou pral etidye sa ki pase ak moun ki kite Bondye dirije lavi yo.

Egzèsis

Lekti
Li tout som nan

Istwa
Timoun, tande byen, te gen yon pwofèt yo te rele Jonas. Li te konn preche pawòl Bondye. Yon jou Bondye di l pou l 

ale yon kote yo rele Niniv, pou l al di moun yo jan Bondye renmen yo, e li vle sove yo. Jonas li menm pa ta renmen 

moun Niniv yo sove, olye l ale Niniv, li pran yon bato pou l ale yon lòt kote. Mezanmi timoun! pandan bato a nan 

lanmè a yon gwo van leve. Lè Jonas wè se poutèt li moun ki nan bato a pra l mouri, li mande pou yo lage l nan  

lanmè.a. Lè yo lage l nan lanmè a van an sispann, men yon gwo pwason vin vale Jonas. O! O! timoun nou ta kwè  

Jonas mouri, men li pa t mouri, li tonbe priye anndan vant pwason an, epi li di Bondye ke li pral Niniv. Aprè 3 jou, ki 

kote nou konnen pwason an al lage Jonas timoun? Bò lavil Niniv. Jonas pa fè tèt di ankò, li ale preche Niniv epi anpil 

moun vin konvèti. Sa fè n konprann tmoun ke depi Bondye vle yon bagay pou nou, pa gen anyen ki ka defèt li.

Keksyon/Repons
• Kòman pwofèt la te rele? (Jonas)
• Ki kote Bondye te voye li?(Niniv)
• Kote l te vle ale?(Nan yon lòt peyi)
• Konbyen jou li te fè nan vant pwason an?(3 jou)
• Ki kote Bondye te fè pwason an jete Jonas?(Bò lavil Niniv)

Jwèt
Mennen timoun yo sou lakou a. Ba yo yon kòd, fè 2 Gwoup yo chak ap gen 5 moun, men ou va nan jwèt la tou nan 

youn nan ekip yo. Yo chak va kenbe yon pwent nan kòd la, pou yo redi l. Gwoup ki rale kòd la ak lòt timoun yo se li 

ki genyen. Lè w fin fè jwèt la, fè timoun yo konprann ke Gwoup ou te ye a genyen paske se sa ou te vle e se paske ou 

pi gran. Se menm jan an tou, sa Bondye vle se sa k ap fèt.

Desen
Bay chak timoun yo, fèy la ki gen gwo pwason an pou yo ka desinen, yo va ba li koulè yo vle.

Dans
Fè tout timoun yo kanpe sou yon liy.. Yo va balanse kò yo pandan y ap chante chan an. Lè nan chan an yo di adwat, y 

ap fè adwat, lè yo di agòch, y ap fè agòch. Lè yo di devan, y, ap fè devan, lè yo di dèyè, y ap fè dèyè. (Chan leson an)

Pasaj pou aprann
Som 77 vèsè 1 Mwen rele byen fò nan pye Bondye wi mwen rele nan pye Bondye li koute mwen.

Lapriyè
Fè timoun yo priye pou yo ka kite Bondye dirije lavi yo

Tès vèbal
• Kisa k ap pase ak moun ki kite Bondye dirije lavi yo? (Kè yo ap kontan e yo p ap regèt)
• Banm non yon moun nan bib la ki te rebèl ak Bondye? (Jonas)
• Ki jan yon moun ka kite Bondye dirije lavi li? (Lè li obeyi Bondye)

Chan
Kot Jezi voye m prale
jezi voye m prale
Li voye m adwat m prale, Jezu voye m prale
Li voye m agòch m prale, Jezi voye m prale
Li voye m devan m prale, Jezi voye m prale
Li voye m dèyè m prale, Jezi voye m prale

Preparasyon pou Pwofesè a fè
Aprann egzèsis 1Da a byen pou ka rakonte timoun yo li. Apre chak egzèsis, pa bliye fè bi leson an parèt. Lè w ap fè 

jwèt la, eskplike timoun yo plis ke se paske yo te kite ou dirije yo ki fè Gwoup ou a ap genyen.

Zzouti pou leson an
☐ Tcheke sa ou genyen mande sa ou pa genyen
☐ Kòd Fèy desen gwo pwason
☐ Kreyon koulè Lakou

Ti koze pou fini
Jan nou te aprann li nan leson semèn sa, moun ki kite Bondye dirije lavi yo p ap janm regrèt. Sa vle di ke li te mete 

konfyans li nan Bondye. E ou menm, eske ou mete konfyans ou nan Bondye deja? Si ou poko fè sa, leve men ou e 

nou va priye avè ou.

Leson 77-02-01
Gwoup 2  ·  Pasaj: som 77

Tèm
Volonte Bondye

Bi
Lè leson sa fini, timoun yo dwe konnen: - Ke moun ki kite Bondye dirije yo pa p janm regrèt

Ti koze pou kòmanse
Pafwa nan lavi nou konn twouve nou nan sitiyasyon pou nou fè yon chwa pa egzanp lè nou kanpe nan yon kafou, ki 

gen 2 chemen, nou oblije chwazi, se sa yo rele volonte. An nou etidye leson semèn sa a pou nou ka aprann plis bagay 

sou volonte Bondye

Egzèsis

Lekti
Li tout som nan

Istwa (rakonte istwa sa pandan 2 jou)
Bib la rakonte nou istwa yon ti jenonm ki te rele Jozèf. Li te renmen Bondye anpil, epi li te toujou fè sa Bondye di.  

Jozèf se te pitit Jakòb. Jakòb te renmen li anpil, paske l te fè l nan granmoun. Se poutèt sa Jakòb te fè l kado yon bèl 

rad plizyè koulè. Jozèf te gen 11 frè, 10 ladan yo te pi gran pase l. Men gran frè Jozèf yo pa t vle wè l, yo te gen jalouzi 

kont li, paske yo wè papa yo te pi renmen l. Konsa yon jou li fè yon rèv, li reve li menm ak frè li yo ki te nan jaden, epi 

yo chak te gen yon pake zèb nan yon ti kadè tout lòt pake zèb yo vin bese tèt devan pake zèb pa Jozèf la. Lè Jozèf ale 

rakonte frè l yo rèv la, yo di l:” enben ou vle di w ap vin gouvène sou nou! W ap vin pran pouvwa sou nou! Epi yo vin 

pi rayi l toujou pou rèv la e pou tout pawòl li t ap di yo. Yon lòt jou ankò Jozèf fè yon lòt rèv, li reve lalin nan ak solèy 

la epi 11 zetwal t ap koube devan li menm Jozèf Lè li di frè l yo sa yo vin pi rayi l toujou. Menm papa l pa t ka dakò ak 

rèv la. Yon lòt jou pandan ke Jozèf ta pra l wè si frè l yo byen, yo t ap gade bèt papa yo. Yo fè kò sou li, yo bat li epi yo 

lage l nan yon pi. Yo te vle touye l men youn nan frè l yo, Riben sa ki te pi gran an di konsa: non! Pa touye l! Kisa n ap 

jwenn si nou touye l? ann vann li pito! Se konsa kèk mounk ap achte esklav vin ap pase. Yo vann frè yo a kòm esklav 

bay moun Izmayelit yo.Epi yo fè sa vre. Pandan kèk izmayelit ap pase yo tou vann Jozèf kòm esklav.

Keksyon / Repons
• De kiyès y ap pale nan istwa a?(Jozèf)
• Konbyen frè Jozèf te genyen?(11)
• Eske frè l yo te renmen l?(non)
• Pou kisa yo pa t renmen l?(paske papa yo te pi renmen l)
• Eske Jozèf te konn sèvi Bondye?(wi)
• Men pou kisa Bondye te kite yo vann Jozèf?
• Kouman yo te rele pèp moun ki te achte Jozèf yo?(Izmayelit) Sa nou ka konprann nan istwa sa a, sèke 

Bondye granmoun, li fè sa l vle. Sèlman toujou mete konfyans nou nan li, paske li pa p janm fè yon bagay 
ki pa bon pou nou.

Travay ak men/Desen
Fè desen yon bagay ou konnen yo konn vann nan mache.

Rès Istwa a
Lè yo fin vann Jozèf, yo pran rad plizyè koulè li te genyen an, yo touye yon kabrit epi yo pase rad la nan san bèt la, yo 

voye rad la bay Jakòb avèk mesaj sa a li:”Men sa nou jwenn. Gade pou wè si se pa rad pitit ou a!” Lè Jakòb wè se rad li 

te bay Jozèf la, li chire rad ki te sou li, li mare ren l avèk yon sak epi li pote dèy pou pitit gason li an. Tout lòt pitit li yo 

te vle konsole li, men yo pa t reyisi. Pandan tan sa, moun yo ale vann Jozèf bay yon ofisye nan lame Farawon ke yo 

rele Potifa. Men pandan tout tan sa a Bondye te toujou avèk Jozèf. Lakay Potifa Jozèf te toujou konn fè sa mèt li di l 

fè. Se konsa zafè Potifa t ap mache byen gras a Jozèf. Potifa vin wè ke Jozèf te yon nèg ki entelijan, e se pou tèt sa li te 

ba l kontwole tout sa ki gen lakay li. Lè madanm Potifa wè sa li vin renmen Jozèf li ta renmen fè afè ak Jozèf. Men 

Jozèf te gen krentif pou Bondye li pa t vle fè peche ak madan Potifa kont Bondye. Konsa, li di madanm nan li pa ka 

nan okenn relasyon avèk li, paske li pa vle fè peche kont Bondye. Lè madanm nan tande sa li vin rayi Jozèf, li fè manti 

sou li epi li fè mete li nan prizon. Pandan Jozèf nan prizon li toujou fè sa ki byen ak tout moun. Se sa ki fè ni gad, ni 

prizonye te remen l. Men tou, li te konn eksplike rèv moun yo te konn fè. Men vwala ke yon jou Farawon fè yon rèv 

etranj e li pa t ka jwenn pèsòn ki pou te eksplike l rèv sa, epi se Jozèf ki arive eksplike Farawon rèv la. Lè Farawon wè 

ki jan Jozèf entelijan, li mete Jozèf kòm chèf sou tout moun nan peyi a aprè li menm. A la bèl bagay ki vin rive Jozèf! 

Li te prizonye, kounye a li vin premye minis. Si Jozèf pa t kite Bondye dirije lavi l, li te koute madan Potifa kounya li 

pa t ap gwo chèf. Alò, lè yon moun kite Bondye dirije lavi li, li pa p janm regrèt.

Keksyon sou istwa a
• Eske Potifa te aji byen avèk Jozèf?
• Kisa ki fè n wè sa?
• Eske Jozèf te pito fè madan Potifa plezi?
• Eske sa te pase mal pou li?

Rechèch
Kouman istwa a fini?Jozèf vinn chèf eske li vanje l sou frè l yo ki te vann ni kòm esklav? Kisa ou t ap fè si se te ou  

menm, si ou ta vin prezidan Dayiti kisa ou t ap fè moun ki te mal aji avè ou lè ou te piti?

Kreyasyon (Konkou Kòlagras)
Ekri yon istwa, ou menm ou envante kote gen yon moun ki kite Bondye dirije lavi l epi li pa regrèt.

Pasaj pou aprann
• Som 77 vèsè 1 Mwen rele byen fò nan pye Bondye. Wi, mwen rele nan pye Bondye li koute mwen. 77 - 2k 

Lapriyè Lapriyè pou pèp Ayisyen ka kite Bondye dirije yo pou delivrans peyi a.77 -2F Preparasyon pou 
pwofesè a fè Fòk ou byen konnen istwa a pou ou byen eksplike elèv yo li jan li ye nan egzèsis la.Pa bliye 
kite elèv yo reponn anvan ou bay repons la. 77 - 2l Tès (Vèbal)

• moun ki kite Bondye fè volonte li nan lavi yo va wont.
• Bondye pa gen volonte
• Lè Bondye vle yon moun fè volonte li , li bat moun sa a byen bat ak fwèt.
• Lè yon moun fè volonte Bondye, lise yon moun kap jwenn yon gwo rekonpans pi devan
• se pastè yo sèlman ki ka fè volonte Bondye.

Chan
Ma vie, est en toi Seigneur
Ma force, est en toi Seigneur
mon espoir, est en toi Seigneur
en toi, c’est en toi(2 fois)
Je te louerai de toute ma vie
je te louerai de toute ma force
De toute ma vie, de toute ma force, tout mon espoir est en
toi.

Preparasyon pou pwofesè a fè
Apre chak egzèsis, pa bliye fè bi leson an parèt. Lè w ap fè jwèt la, eksplike timoun yo plis ke se paske yo te kite ou 

dirije yo ki fè Gwoup ou a genyen.

Zouti pou leson
☐ tcheke sa-w genyen, mande sa-w pa genyen
☐ kasèt ak radio pou chante a tablo ak lakrè
☐ kaye egzèsis fèy papye blan kreyon.

Ti koze pou fini
Volonte Bondye se yon bagay sa ye timoun ; paske tout sa Bondye vle se bagay ki pa mele ak sa ki mal. Se poutèt sa , 

lè nou kite volonte li fèt nan lavi nou ,nou pap janm regrèt .

Leson 77-03-01

Gwoup 3  ·  Pasaj: Som 77

Tèm
Volonte Bondye

Bi
Lè leson sa a fin fèt , timoun yo dwe konnen

• :
• ke moun ki kite Bondye dirije yo pap jann regrèt

Ti koze pou kòmanse
Timoun , kisa volonte Bondye ye ? Se tout sa li genyen nan plan li . Yo dwe fèt jan li vle a. Bondye te fè plan li depi an 

van kreyasyon pou li voye sèl pitit li a, vin mouri pou k’ab sove. Nou wè jan Bondye sinmen non timoun . Nou dwe 

renmen li konsa tout. Nan leson sa a nou pral etidye ansanm volonte Bondye .

Eg zèsis

Lekti
Li tout som nan

Istwa (rakonte istwa sa pandan 2 jou)
Bib la rakonte nou istwa yon ti jenonm ki te rele Jozèf. Li te renmen Bondye anpil, epi li te toujou fè sa Bondye di.  

Jozèf se te pitit Jakòb. Jakòb te renmen li anpil, paske l te fè l nan granmoun. Se poutèt sa Jakòb te fè l kado yon bèl 

rad plizyè koulè. Jozèf te gen 11 frè, 10 ladan yo te pi gran pase l. Men gran frè Jozèf yo pa t vle wè l, yo te gen jalouzi 

kont li, paske yo wè papa yo te pi renmen l. Konsa yon jou li fè yon rèv, li reve li menm ak frè li yo ki te nan jaden, epi 

yo chak te gen yon pake zèb nan yon ti kadè tout lòt pake zèb yo vin bese tèt devan pake zèb pa Jozèf la. Lè Jozèf ale 

rakonte frè l yo rèv la, yo di l:” enben ou vle di w ap vin gouvène sou nou! W ap vin pran pouvwa sou nou! Epi yo vin 

pi rayi l toujou pou rèv la e pou tout pawòl li t ap di yo. Yon lòt jou ankò Jozèf fè yon lòt rèv, li reve lalin nan ak solèy 

la epi 11 zetwal t ap koube devan li menm Jozèf Lè li di frè l yo sa yo vin pi rayi l toujou. Menm papa l pa t ka dakò ak 

rèv la. Yon lòt jou pandan ke Jozèf ta pra l wè si frè l yo byen, yo t ap gade bèt papa yo. Yo fè kò sou li, yo bat li epi yo 

lage l nan yon pi. Yo te vle touye l men youn nan frè l yo, Riben sa ki te pi gran an di konsa: non! Pa touye l! Kisa n ap 

jwenn si nou touye l? ann vann li pito! Se konsa kèk mounk ap achte esklav vin ap pase. Yo vann frè yo a kòm esklav 

bay moun Izmayelit yo.Epi yo fè sa vre. Pandan kèk izmayelit ap pase yo tou vann Jozèf kòm esklav.

Keksyon / Repons
• Kisa ki dwe dirije yon moun ki mete konfyans li nan Bondye? (volonte Bondye)
• Kisa yon moun pap janm jwenn ak Bondye? (echèk, wont)
• Sou kilès nou dwe konte nan lavi sa a? (Bondye)

Travay ak men / Chwazi
• Fè flèch pou jwenn avantaj volonte Bondye.
• lajwa
• reyisit volonte Bondye bay:
• echèk -viktwa
• bonè
• malè

Rès Istwa a
Lè yo fin vann Jozèf, yo pran rad plizyè koulè li te genyen an, yo touye yon kabrit epi yo pase rad la nan san bèt la, yo 

voye rad la bay Jakòb avèk mesaj sa a li:”Men sa nou jwenn. Gade pou wè si se pa rad pitit ou a!” Lè Jakòb wè se rad li 

te bay Jozèf la, li chire rad ki te sou li, li mare ren l avèk yon sak epi li pote dèy pou pitit gason li an. Tout lòt pitit li yo 

te vle konsole li, men yo pa t reyisi. Pandan tan sa, moun yo ale vann Jozèf bay yon ofisye nan lame Farawon ke yo 

rele Potifa. Men pandan tout tan sa a Bondye te toujou avèk Jozèf. Lakay Potifa Jozèf te toujou konn fè sa mèt li di l 

fè. Se konsa zafè Potifa t ap mache byen gras a Jozèf. Potifa vin wè ke Jozèf te yon nèg ki entelijan, e se pou tèt sa li te 

ba l kontwole tout sa ki gen lakay li. Lè madanm Potifa wè sa li vin renmen Jozèf li ta renmen fè afè ak Jozèf. Men 

Jozèf te gen krentif pou Bondye li pa t vle fè peche ak madan Potifa kont Bondye. Konsa, li di madanm nan li pa ka 

nan okenn relasyon avèk li, paske li pa vle fè peche kont Bondye. Lè madanm nan tande sa li vin rayi Jozèf, li fè manti 

sou li epi li fè mete li nan prizon. Pandan Jozèf nan prizon li toujou fè sa ki byen ak tout moun. Se sa ki fè ni gad, ni 

prizonye te remen l. Men tou, li te konn eksplike rèv moun yo te konn fè. Men vwala ke yon jou Farawon fè yon rèv 

etranj e li pa t ka jwenn pèsòn ki pou te eksplike l rèv sa, epi se Jozèf ki arive eksplike Farawon rèv la. Lè Farawon wè 

ki jan Jozèf entelijan, li mete Jozèf kòm chèf sou tout moun nan peyi a aprè li menm. A la bèl bagay ki vin rive Jozèf! 

Li te prizonye, kounye a li vin premye minis. Si Jozèf pa t kite Bondye dirije lavi l, li te koute madan Potifa kounya li 

pa t ap gwo chèf. Alò, lè yon moun kite Bondye dirije lavi li, li pa p janm regrèt.

Travay ak men / Chwazi
Jwenn fraz ki bon an nan tout fraz sa yo. Antoure li byen _ Volonte Bondye rann lavi nou di _ Volonte Bondye pa 

janm dous nan lavi _ Volonte Bondye fè n pèdi avantaj nan lavi _ Volonte Bondye fè n wont anpil nan lavi _ Volonte 

Bondye bay reyisit nan lavi

Rechèch
Kouman istwa a fini?Jozèf vinn chèf eske li vanje l sou frè l yo ki te vann ni kòm esklav? Kisa ou t ap fè si se te ou  

menm, si ou ta vin prezidan Dayiti kisa ou t ap fè moun ki te mal aji avè ou lè ou te piti?

Pasaj pou aprann
Som 77 : 11 Senyè, m a rakonte gwo bagay ou te fè yo, paske mwen mwn sonje bèl mèvèy ou te fè nan tan lontan.

Kreyasyon (Konkou Kòlagras)
Ekri yon istwa, ou menm ou envante kote gen yon moun ki kite Bondye dirije lavi l epi li pa regrèt.

La priyè
Aprann timoun ti priyè sa a: Senyè nou mande ou pou fè nou pratike sa ki bon, sa ki dwat , dirije nou kote ou vle. Nan 

non jezi pitit ou renmen anpil, nou priye ou. Bondye, papa nou vi nan syèl la ke volonte ou fèt tout pa tou sou la tè. 

Fè tout moun respekte non ou . Fè yon wè jan ou gen pou vwa . Amen

Tès vèbal
1 - Eske Bondye pa gen bon kè ankò? (Wi) 2 - Eske Bondye pa kenbe pawòl li ? ( wi) 3 - Eske Bondye bliye yon pitye 

(non) 4 - Eske li ankolè li pa pran priyè? (Non)

Chan
Volonte Bondye dous
se li sèl mwen kontan swiv
Senyè volonte w dous
fè m pi konprann li chak jou
fè m konnen jan pou m swiv ou
volonte ou dous
li si emab

Preparasyon pou Pwofesè a fè

Istwa leson an pataje an 2 pati Lendi ou kapab fè avèk elèv yo 77- 3F ak G Madi: w ap fè res istwa a avèk elèv yo  

Mèkredi: w ap fè 77 - 3Df nan kaye ak 77 - 3Dg Jedi: Ba yo fèegzèsis 77-3Dg a lakay yo. Vandredi: w ap fè revisyon 

tout sa ou te wè fè nan semèn nan.

Zouti pou leson an
☐ Tcheke sa ou genyen, mande sa ou pa genyen.
☐ Tablo Kaye San
☐ yon kabrit Lakrè blan Fèy blan
☐ Bib la yon plizyè koulè

Ti koze pou fini .
Ti moun , nou sot etidye ansanm volonte Bondye. Nou te wè nan istwa leson Kòman ti jenom yo te rele jenom yo te 

rele josef la, te remen bondye e li te obeyi ak volonte Bondye . Ti moun , si vle viv byen tankou josèf se pou nou obeyi 

Bondye.

Sòm 82

Leson 82-01-03
Gwoup 1  ·  Pasaj: Sòm 82

Tèm
Otorite Bondye

Bi
Lè leson sa fin Fèt , timoun yo dwe konnen: - Bondye pa nan pa nan pati pri.

Ti koze pou kòmanse
Ti moun ,lèm di nou : Kanpe ! “ n ap kanpe djanm tankou sòlda. Eske nou pare ? Oke, atansyon :kanpe! Nou pral  

frape pye nou lè cheval ap galonnen pandan 5 segonn. N ap fè sa twa fwa . Ann ale ! Oke nou mèt chita . Anpil fwa 

timoun ,nou konn aji an patipri . Sa vle di ke nou konn genyen kèk ti zanmi , lé yo fè yon bagay ki mal, nou pran pou 

yo,osinon ,si nou t ap jwe avè l epi yon aksidan rive , nou akize ti zanmi an . Sa pa konn rive nou vre? En ben, sa sa 

bon pou n fè. Men gen yon moun ki pa janm nan patipri ni nan sousou. Mou sa se Bondye e nou pral etidye semèn sa 

ki jan li konn aji.

Egzèsis

Lekti
Li tout som nan

Ekriti
Ekri mo sa yo sou tablo jij - bon - mal mande timoun yo ki premye lèt ki fòme mo sa yo tankou "j" pou jij. Pwofite fè 

fraz sa avèk yo: “Bondye se jij pou jije sa ki bon ak sa ki mal” Epi fè yo li fraz la

Pre-kalkil
Fè 2 lo, wonn ak kare sou tablo. Chak lo yo dwe gen 5 kare, 5 wonn,, e konte chak lo yo. Mande konbyen wonn ak 

kare chak lo yo genyen, efase 2 nan chak lo kare yo, epi poze keksyon vrè oubyen fo: chak lo wonn ak kare gen 5

Istwa
Vwala se te de timoun, youn te rele Patrik, lòt la te rele Jowan. Yon jou, yo t ap jwe nan lakou lakay yo, pandan  

manman yo ale nan mache. Konsa, yon timoun yo rele Katya vin chache yo kont, jis anndan lakay yo. Manman Katya 

ki t ap pase wè sa, li rale Katya li bat li. Malgre se manman l, li kale l byen kale pou l pa fè sa ankò. Sa fè n konprann 

timoun, menm jan ak manman Katya, Bondye pa nan patipri. Li pa janm pini yon moun pou yon lòt.

Keksyon / Repons
• Ki kote Patrik ak Jowan t ap jwe?
• Kòman yo te rele timoun ki te antre anndan an?
• Ki sa manman Katya te fè?
• Pouki sa manman Katya te kale l?
• Eske manman Katya te nan patipri?
• Eske Bondye te ka aji menm jan an pou nou?

Pasaj pou aprann
Sòm 82:8 Leve, non Bondye vin jije latè paske , se pou ou tout nasyon yo ye.

Lapriyè
Fè timoun yo priye pou Bondye ede yo aji san patipri.

Tès vèbal
• Kiyès ki pa janm aji nan patipri? (Bondye)
• Eske nou menm nou ta dwe aji menm jan tou? (Wi)
• Kilè nou aji an patipri? (Lè nou pran defans yon ti zanmi alòske li fè yon bagay ki mal)
• Ki jan pou yon moun aji byen? (Lè li fè sa Bondye mande)

Chan
(pa gen chan ki make pou seksyon sa a)

Preparasyon pou pwofesè a fè.
Nan egzèsis 82-1Db, kòm timoun yo piti, yo poko konn li fè yo repete fraz la epi eksplike yo li. Sèlman, pa pale anpil.

Zouti pou leson an
☐ Tcheke sa ou genyen mande sa ou pa genyen
☐ Lakrè bla Lakrè koulè Tablo

Ti koze pou fini
nan leson nou pou semèn sa, nou te etidye kijan Bondye aji byen san patipri. Nou menm tou, nou dwe aji menm jan 

pou Bondye ka toujou beni.

Leson 82-02-03
Gwoup 2  ·  Pasaj: Sòm 82

Tèm
Otorite Bondye

Bi
Lè leson sa fini, timoun yo dwe konnen: - Yo dwe mete tout konfyans yo nan Bondye.

Ti koze pou kòmanse
Krik, Krak: Otorite vle di bat moun byen bat apre sa mete li nan prizon menm lè moun sa pa fè anyen ki mal? An nou 

etidye leson pou semèn sa, pou nou ka konnen sa sa vle di otorite epi rezon ki fè nou dwe mete tout konfyans nou 

nan Bondye L

Egzèsis

Lekti
Tout Som nan

Yon ti teyat
• Pran yon Gwoup timoun nan klas la, k ap gen ladan l yon fi ak 4 gason.
• Nan Gwoup sa n ap gen: yon jij, 2 avoka ak 2 lòt moun.
• De lòt moun yo ap sèvi tankou de moun ki vin jije paske yo t ap goumen pou yon kreyon. Fè sòti otorite jij 

la, nan sans ke, apre tout moun te fin di kisa ki te pase, se li menm kap gen pou deside sou ki moun ki gen 
rezon ak ki moun ki gen tò.

Istwa

Apre Bondye te fin kreye latè, li te mete Adan avèk Ev pou dirije tout sa ki nan jaden an. Dezobeyisans yo te fè yo  

tonbe nan peche. Lè Bondye te vin mande yo eksplikasyon, nou wè ke youn t ap akize lòt, men kòm nou konnen  

Bondye pa nan patipri chak moun te resevwa sa yo te merite a.

Keksyon/Repons
• Lè yon moun gen pouvwa sa sa vle di?
• Eske pouvwa lèzòm se menm bagay ak pouvwa Bondye?
• Kilè yon moun aji san patipri?

Travay ak men / Chwazi
Chwazi repons ki bon an. Bondye pa nan patipri, vle di: Bondye ap vinn jije yon pati moun sou latè. Senyè a se yon 

Bondye ki jis.

Travay ak men / Chwazi
Jwenn sans mo sa yo Jistis Fè yon moun mal. Bay chak moun sa yo merite. Pini sa ki gen rezon an. Pouvwa Gen dwa 

pou w fè sa ki byen Gen dwa pou fè sa ki mal. Gen dwa pou fè tout bagay.

Pasaj pou aprann
Sòm 82:8 Leve non Bondye, vin jije latè paske , se pou ou tout nasyon yo ye.

Lapriyè
Fè timoun yo lapriyè pou Bondye ba yo sajès pou yo soumèt yo devan otorite Bondye.

Tès vèbal
• Reponn pa wi oubyen non
• Fè moun abi se yon bon bagay?
• Bondye konn fè moun abi?
• Bondye se yon ti chèf tou zwizwit k ap resevwa lòd nan men yon lòt gwo chèf?
• Bondye p ap janm pèdi pouvwa li.

Chan
Bondye mwen si gran
Li fò , e li puisan ,nan pwen anyen li pakab fè (2 fwa)
Montay yo pou li, rivyè yo pou li, zetwal yo nan syèl la pou
li
Bondye mwen si gran
Li fò e li pisan nan pwen anyen li pakab fè

Preparasyon pou Pwofesè a fè
Nan ti koze pou kòmanse a, ankouraje timoun yo reponn apre ou fin poze keksyon Avan-w fè leson an, rakonte 

timoun yo istwa Adan ak Ev nan jaden an. Fè timoun yo wè, menm lè youn t ap akize lòt Bondye te jije tou de. Paske 

li pa nan patipri

Zouti pou leson an
☐ Tcheke sa ou genyen, mande sa ou pa genyen
☐ Kaye egzèsis Tablo Lakrè
☐ Gòm Kreyon Règ
☐ Radio kasèt pou chante

Ti koze pou fini

Nou te aprann nan leson sa ke pa gen pyès lòt moun ki gen plis otorite pase Bondye. Se vre Bondye gen pi gwo 

pouvwa, men li pa janm sèvi avèk pouvwa sa pou fè moun abi. Pou rezon sa a nou dwe mete tout konfyans nou nan 

li.

Leson 82-03-03
Gwoup 3  ·  Pasaj: Sòm 82

Tèm
Otorite Bondye

Bi
Lè leson sa a fini, timoun yo fèt pou konnen

• ke !
• Bondye pa nan patipri
• Bondye pa nan achte fi gi pèsonn.

Lekti
Ti koze pou kòmanse: Timoun, se fèt lekòl nou ki rive. Direksyon leòl la mande pou chak klas fòme yon Gwoup pou 

responsab kèk aktivite pou fèt la. Direksyon lekòl la fè chwa yonn nan Gwoup yo pou bay manje . Epi nan fèt la ,gen 

ti moun ki pa zanmi nou. Epi senou ki pral sèvi yo. Kimoun nap sèvi anvan, ti zanmi yo oubyentimoun ki pa zanmi 

nou yo? Mwen kwè non t’ap sèvi ti zanmi nou yo anvan pa vre. Eske daprènoumenm, nou aji san patipri ?Mwen  

panse n’ap reponn wi . Mwen kwè nou ta dwe sèvi anvan, timoun ki pa zanmi nou yo. Nan leson sa a, nou pral etidye 

ansanm Otorite Bondye

Egzèsis

Lekti
Li tout Sòm

Jwèt
• Fè timoun yo sòti sou lakou a pou yo fè ansanm, jwèt ki rele: sou pon an, nan rivyè a.
• W ap fè yon tras atè a kote w ap ekri nan yon bò: "sou pon an" nan lòt bò a:"nan rivyè a"
• W ap sèvi kòm chèf jwèt la. Lè ou di sou pon an, tout timoun dwe vole ale nan pati ki ekri sou pon an
• Lè ou di nan rivyè a, yo dwe vole al nan bò ki ekri rivyè a. Ou dwe di l vit yon fason pou yo ka twouble, 

konsa yo ka vole al nan rivyè, osinon sou pon an, san ou pa menm mande sa. 4- Men yon egzanp: sou pon 
an, nan rivyè a, nan rivyè a, sou pon an, sou pon an.

• Lè yon timoun fè sa ou pa di l fè a li pa nan jwèt la ankò. Jislè jwèt la redwi ak yon ti kantite timoun. Konsa 
nenpòt moun ki fè yon bagay ou pa di, pa dwe rete nan jwèt la .

• Moun ki rete an dènye a se li ki genyen. Ou dwe ba li yon ti kado. Sèvi ak jwèt sa a pou fè timoun yo 
konprann ke se menm jan tou pou Bondye. Sa vle di lè yon moun pa fè sa li mande nan nenpòt ki ras 
moun li sòti, nenpòt ki moun li ta ye , Bondye ap aji avè li sou sa l fè a. Nou kapab di ke Bondye aji san 
patipri ak tout moun.

Travay ak men / Ekriti
Fè timoun yo pran yon fèy papye. Di yo ekri valè mo yo kapab ki kòmanse ak "p" menm jan ak ” patipri” nan yon tan 

k ap dire 5 minit. Di yo moun ki ekri pi plis mo a nan espas tan sa ap jwenn yon kado. Lè sa nenpòt timoun ki ekri plis 

mo nan limit tan sa a se limenm ki dwe jwenn kado a li temèt se timoun ki pi gran an oubyen sa ki pi piti a, li temèt sa 

ki pi byen kanpe a oubyen sa ki pi mal kanpe a. Lè sa a, ou sèvi ak tèt ou kòm yon moun ki san patipri. Eksplike  

timoun yo ke Bondye se yon moun konsa li ye tou. Lè l ap manifeste otorite l sou moun, nenpòt ki moun ou ye a, nan 

nenpòt fanmi ou kapab ye, Bondye ap aji ak ou san patipri.

Istwa avèk keksyon, repons
• Se te yon papa ki te gen de pitit: Jan ak Jak. Yon jou, pandan li ale nan travay, Jan ak Jak te vin nan kont. 

Yo pete goumen youn te kase tèt lòt. Lè papa a sòti nan travay li, li wè sa san li pa menm poze keksyon li 
pini Jak men li pa pini Jan. Avèk istwa sa poze timoun yo kesyon sa yo.

• Eske papa a te byen bay pinisyon an?
• Eske papa a te aji ak patipri nan sitiyasyon an?
• Eske papa a se yon bon jij li ye?
• Kilè li te ka montre ke li se yon bon jije

Pasaj pou aprann
Sòm 82 vesè 8: Leve non Bondye, vin jije latè paske, se pou ou tout nasyon yo ye.

Keksyon/ repons
• Kilès ki bay jistis san patipri ? (Bondye)
• eske lòm konn bay jistis sou patipri ? (non)
• son kisa lòm kanpe lè l ap bay jitis ? ( sou aparans )
• Site yon lòt rezon pou lòm bay jistis ? (Lajan)
• eskenou ka konpire jitis lòm ak loin ak jitis bondye? (Non)

Travay ak men/ Konplete
• Mete mo sa yo nan plas yo, pou ou jwenn sans fraz sa yo. patipri - jij - moun - pouvwa
• Bondye se yon bon...........li ye.
• Nenpòt ki ..............ou ye a.
• Li gen................. pou l aji avèk ou san .................-

Lapriyè
Fè tout ti gason kanpe pou mande Bondye ; pou li gen pitye pou nou lè li ap jije moun ki fè sa mal yo Aprè fè tout tifi 

kanpe kanpe pou fè menm priyè a 82 - Di. Tès vèbal 1 - Pou kimoun tout nasyon yo ye? (Pou Bondye) 2 - eske 

Bondye gen pouvwa sou tout nasyonyo? ((wi) 3 - eske gen moun ki kab bay Bondye manti lè l ap jije? (Non) 4 - eske 

gen mounki kab twonpe Bondye? (Non) 5 - kilès ki bay jistis san patipri ? ( Bondye)

Chan
Bondye mwen si gran
Li fò , e li puisan ,nan pwen anyen li pakab fè (2 fwa)
Montay yo pou li, rivyè yo pou li, zetwal yo nan syèl la pou
li
Bondye mwen si gran
Li fò e li pisan nan pwen anyen li pakab fè

Preparasyon pou pwofesè fè
Nou sigjere ou fè frè pou semèn nan konsa Lendi: wap fè ak timoun yo egzèsis 82- 3Da Madi :wa fè ak timoun yo  

egzèsis 82-3Db Mekredi: fè yo etydye Sòm 82 vesè8 e fè yo aprann Chan an. Jedi: fè yo fè nan kay yo egzesis 82-3Df 

ak 82-3Dg Vandredi fè yo fè revizyom sou tout sa ou te fè pandan semèn nan.

Zouti pou leson an
☐ Tcheke sa ou genyen pou fè leson an.
☐ Tablo Lakou lekòl la Bib
☐ fèy papye blan kreyon nwa kaye

Ti koze pou fini
Timoun nan leson sa a, nou sòt etydye ke Bondye pa nan patipri. Nou wè de sèl Bondye ki bay jistis san gade sou figi, 

sou koulè po, sou aparans , sou relasyon . Nan jistis Bondye,sa yon moun fè se sa l ap rekòlte tandike lòm lè y’ap bay 

jistis sak gen lajan anse li ki gen rezon. Ti moun, an nou mete nou bò kote Bondye ki p’ap twonpe nou ,e annou eseye 

aji san patipri.

Sòm 133

Leson 133-01-01
Gwoup 1  ·  Pasaj: Som 133

Tèm
Zanmitay

Bi
Lè leson sa fini, timoun yo dwe konnen:

• Li bon pou nou viv byen youn ak lot
• Bondye renmen lè nou viv byen ansanm

Ti koze pou komanse
Nou pral fè yon bagay. Tout timoun ap kanpe, n ap vire gade kamarad ki bò kote nou an, nap di li bonjou epi n ap 

bali yon a kolad pandan n ap di l ke nou kontan wè l. Timoun, èske nou kontan pou tijès nou sot fè la a ? Kouman 

nou santi nou ? Nou wè ke li bèl lè nou aji byen youn ak lot pa vre? En ben nan leson semèn sa, nou pral aprann fè 

zanmitay

Egzèsis

Lekti

Keksyon / Repons
• Ki moun ki gen yon ti zanmi ?
• Ki timoun ki pa gen zanmi ?
• Sa w konn bay ti zanmi an lè nou rankontre ?
• Avèk kilès ou konn jwe pi plis ?

Travay ki gen karaktè sosyal
-Mande chak timoun nan klas la pou yo ba w non ti zanmi yo genyen yo -Si gen 2 ou byen 3 timoun ki pa byen mete 

yo chita menm kote epi fè youn pase men nan kou lòt

Travay ak men / Desen
Bay timoun yo fèy papye ki gen egzèsis sa . Mande yo pou yo fè tout bagay ki sanble yo, rankontre avek yon flèch..

Travay sosyal sou pataj
Mande chak timoun pou yo vini ak 2 menm fwi , pwofesè a ap vini ak 2 menm fwi tou tankou: zoranj , chadèk ,  

gwayav . Lè rekreyasyon rive , fè yo ba ou yo, mete yo tout menm kote epi fè chak timoun pase chwazi youn nan fwi 

sa yo , men se pa sa yo pote a. Si gen rès fwi ki rete , fè plizyè Gwoup timoun pote 4 ou 5 fwi nan plizyè lòt klas yo bay 

pwofesè klas la li menm la separe l a lòt timoun nan klas li a.

Pasaj pou aprann
Som 133 : 1 Ala bèl bagay , ala bon sa bon lè frè ak frè ap viv ansanm.

Lapriyè
Fè timoun yo bese tèt yo epi ou menm wap priye pou yo ka aprann fè zanmi

Tès vèbal.

1 - Eske Bondye renmen lè nou fè zanmi? (Wi ) 2 - si nou twaze yon timoun parèy nou , èske nou byen aji ? (non) 3 - 

si nou bay akolad ,eske nou byen aji? (Wi) 4 - ki jan nou ka viv byen ansanm

Chan
Tan pou n kontan se kounye a
kote pou n kontan se isi a
e fason pou nou kontan
se pou n fè lòt yo kontan
konsa na fè yon ti syèl isi ba .

Preparasyon pou pwofesè a fè?
Anvan ou fè leson an: pran yon ti tan pou li tout nèt pou wè si ou kon prann li. Lè wap fè ti koze pou kòmanse bay 

timoun yo yon ti tan pou yo bay akolad la e pou yo di kamarad la yo kontan wè l. Lè timoun yo ap fè egzèsis 133-1F fè 

yo bay lanmen

Zouti pou leson an
☐ Tcheke sa ou genyen mande sa ou pa genyen
☐ Fèy papye desen an 2 fwi

Ti koze pou fini
Timoun, li bon wi lè nou genyen ti zanmi pou jwe avèk nou e pou nou pale tou. Men Bondye renmen lè nou viv byen 

ansanm, manje ansanm. Lè nou aji konsa , Bondye kontan anpil e li wè ke nou konn fè zanmi.

Leson 133-02-01
Gwoup 2  ·  Pasaj: Som 133

Tèm
Zanmitay

Bi
Lè leson sa a fini, timoun yo dwe konnen:

• Li bon pou nou viv byen youn ak lòt
• Lè nou viv byen youn ak lòt , sa fè Bondye plezi

Ti kose pou kòmanse
Lè mwen te timoun , pat gen chans ale lekòl Bonè,konsa, li pat fasil pou mwen te jwenn lòt timoun pou mwen fè  

zanmi. Yon sèl gran frè mwen te genyen, men, misye te toujou ap repouse m lè te konn vle fè zanmi avè-l. Sa te fè-m 

pase yon bon bout tan nan lavi m nan tristès paske lè yon moun ap viv san zanmi, sa fè soufri anpil .

Egzèsis

Lekti
Li tout som nan

Kekson / Repons
• Ki moun la a ki gen zanmi ?
• Eske de moun ki zanmi kapab fache ? ( wi , men fòk yo rekonsilye ankò )
• Eske nou kapab al lakay yon zanmi pou nou manje avè l, timoun ?
• Eske sa vle di ke se gratè nou pral fè kay zanmi sa a ?
• Si nou gen yon bagay , èske li bon pou nou ta pataje l avèk yon lòt moun ? ( wi ,paske nou dwe viv byen 

youn ak lòt )

Pataj
Fè chak timoun pote yon fwi, epi fè yo chwazi yon lòt timoun pou manje fwi a avèk yo .

Jwèt
Fè yo sòti deyò . Fè yo tout kenbe men ansanm , pou fè yon wonn epi chante chan egzèsis 133-2F.

Travay sosyal
Pandan yo tout nan klas la , fè yo kanpe pou yo salye youn lòt , pandan y ap bay akolad Apre sa achte bonbon pou bay 

elèv yo, men fòk tout pa jwenn. Bay kèk nan yo. Di yo bonbon an pa ase pou tout moun jwenn, epi swiv si sa ki  

genyen yo ap bay sa ki pa genyen yo. Si yo fè sa bat bravo pou yo, men si yo pa fè sa, mande pou yo pataje ak lòt yo. 

Ou kapab sèvi ak egzèsis sa a pou fè timoun yo wè , lè yo pataje sa yo genyen ak lòt moun y ap viv ansanm youn ak 

lòt. Li bon anpil paske Bondye renmen sa.

Pasaj pou aprann
Som 133 : 1 A la bèl bagay , a la bon sa bon lè frè ak frè ap viv ansanm

Lapriyè
Fè timoun priye pou youn nan zanmi li yo.

Tès vèbal - Reponn< Vrè ou Fo>
1 - Fè zanmi se yon move bagay ? 2 - Bondye pa konn fè zanmi ak pesonn? 3 - Sa fè B ondyeanpil plèzi lè 2 timoun ki 

lenmi epi ki pa janm vle rekonsilye ? 5 - zanmitay se bon bagay?

Chan
Ann viv ansanm,
si nou vle viv pou Jezi
Mete tèt nou ansanm ,
Pou nou sèvi li.
Bay Jezi glwa
Li te mouri ,
pou lte ka ban nou lavi.

Preparasyon pou pwofeè a fè
Nan egzèsis 133-2Db , si gen ti moun ki ta di w ke yo poko gen zanmi , fè yo priye pou ta depi nan jodi , di chak  

timoun pou pote yon fwi sòti lakay yo pou Bondye ka montre yo jan pou yo fè epi chwazi zanmi . Nan egzèsis 133-

2H, si gen timoun ki ta chwazi rekonsilye youn ak lòt, ankouraje yo pou yo fè sa . , eksplike yo ke yo pat ko wè , yo pa 

t ko salye youn lòt , se bon moman pou yo fè sa

Zouti pou leson an
☐ Tcheke sa w genyen, mande sa w pagenyen
☐ kaye egzèsis Tablo
☐ Gòm Lakrè Lakou
☐ Radio ak kasèt pou chante a

Ti koze pou fini
Viv byen youn ak lòt timoun mwen yo, se yon bon bagay sa ye ! Lè nou viv byen youn ak lòt sa fè Bondye plezi. Eske 

te gen pami nou la timoun ki pat konn viv byen ? Si se vre , nou pa bezwen pou nou rekonsilye kounye a, paske sa va 

fè kè Bondye kontan anpil anpil ,epi aprè nou fin fè sa , li pral beni nou pou sa.

159



Leson Bib Pou Lekòl — Kò Lagras

Leson 133-03-01
Gwoup 3  ·  Pasaj: Som 133

Tèm
Zanmitay

Bi
Lè leson sa a fini, timoun yo fèt pou konnen

• ke:
• Li bon pou nou viv byen youn ak lòt.

Ti koze pou kòmanse
Timoun, èske nou gen ti zanmi nan klas nou an? Mwen panse (wi) pa vre ? Kilès ki pi bon zanmi non? Timoun ki  

chita a goch la?mwen panse sa ki adwat la e sa ki agoch la, gen youn ki pi bon zanmi non. Lè yo sonnen pow nale nan 

rekreyasyon, èske non yo?(wi). Ki jwe avèk kamarad nou yo?(wi) ki jwèt non konn jwe ansanm ?:/out bol, marèl, 

dote kòd, oslè. Sa vle di nou wè kòman li bon pou nou viv ansanm. Nan leson sa a , nou pral wè kijan li li bon pou 

nou viv ak lòt ?

Egzèsis

Lekti
Li tout som nan

Travay ak men / Chwazi
• Men yon lis mo , ranje yo nan kadran pa yo daprè sa ki ekri anba chak kadran: moun ki ap batay - joure 

moun - renmen tout moun - rayi tout moun-renmen sèlman zanmi ou - pataje sa ou genyen
• fè tripotay sou moun - fè ti dife vole nan yon ti diskisyon
• ede moun ki nan bezwen viv byen youn ak lòt Pa viv byen youn ak lòt

Travay ak men / Chwazi
Men yon lis bann repons sou sa “zanmitay” ye. Souliye sa ki bon yo . -Zanmitay se viv nan respè youn ak lòt -

Zanmitay se viv nan batay youn ak lòt -Zanmitay se viv nan tripotay youn ak lòt -Zanmitay se viv nan renmen youn 

ak lòt -Zanmitay se viv nan ipokrizi youn ak lòt -Zanmitay se viv byen youn ak lòt

Redaksyon

Redaksyon
Travay ak karaktè sosyal sou pataj Ekri nan 8 oubyen 10 liy, kisa de moun ki zanmi kapab fè pou yo viv byen youn ak 

lòt

Pasaj pou aprann
Som 133:1 A la bon bagay, a la bon sa bon lè frè ak frè ap viv ansanm.

Lapriyè
Fè timoun yo fè priyè sa a: Papa nou ki nan syèl la, n ap mande pou fè nou viv byen youn ak lòt, nan non Jezi pitit ou 

a nou priye w. Amèn d

Chan
Ann viv ansanm
si nou vle viv pou Jezi

mete tèt nou ansanm
pou nou sèvi li
bay Jezi glwa
li te mouri pou l te kapab
ban nou lavi

Eksplikasyon pou Pwofesè
Ou kapab fè koreksyon egzèsis 133-3Dc, sou tablo a. Pa bliye bay nòt pou redaksyon an . Remak an Plis:

Ti koze pou fini
Timoun se bèl bagay , lè frè ak sè ak viv youn ak lòt . Eske nou viv byen ak ti sèn e ak ti frè nou? (Wi) Lè nou genyen 

yon bagay èske nou pataje li avèk yo ? Si nou fè sa se byen . Mwen kwè Bondye ap beni nou pou sa. Sa Bondye vle 

timoun, se pou nou viv byen youn ak lòt. Nou dwe viv nan respè youn pou lòt. Konsa Bondye va beni anpil.

Sòm 139

Leson 139-01-01
Gwoup 1  ·  Pasaj: Som 139

Tem
Konesans san limit Bondye

Bi
Aprann timoun yo , Bondye konnen tout sa y ap fè.

Lekti
Li tout som nan

Egzèsis

Jwèt
Chwazi 6 timoun pou fè yon wonn ak 2 lòt ki pou gade yo byen. Men chan Jwèt la. A la yon bèl ti wonn , pa ri e pa 

pale sak ri an premye a, ap sòti nan wonn nan 1 , 2, tralala fiks. Fè tout met dwèt yo sou bouch yo, lòt de yo gen pou 

veye pou wè kiyès ki ap ri avan . Moun ki ri avan an ap sòti nan jwèt la Fè yo rekòmanse jwèt la w ap fè youn nan 6 

timoun yo ri, men pa bliye fè 2 lòt yo veye byen . Kounye ya ,lòt 2 yo ap mete l deyò nan dans la . Di yo, yon moun pa 

bezwen kache pou Bondye pa wè sa wap fè .

Pre - lekti
• a) Ekri bi leson an sou tablo , fè timoun yo repete l Tankou : Bondye konnen tout sa y ap fè b) Fè yo fè 

yon wonn sou tout mo ki pa nan bi leson an Tankou : kapab - Bondye - m ap - konnen - dwe - tout - sa
• kilti - yap - fò - fè

Jwèt
Chwazi 4 timoun nan klas la, mete yo kanpe devan tablo a. Bay yo chak yon sirèt san lòt yo pa wè. Fè yo rete ak men 

yo fèmen . Mande ki lès nan lòt timoun yo, ki kab di sa 4 timoun yo gen nan men yo. Moun ki jwenn li an, wap fè l 

kado yon sirèt . Epi di yo se menm jan ak timoun lan Bondye konnen tout sa yap fè .

Keksyon / Repons
• Eske gen sekrè pou Bondye ?(non)
• Poukisa pa gen sekrè pou li ?(li konnen tout bagay)
• Eske Bondye gen konesans sou tout sa m ap fè ?(wi)

Pasaj pou aprann
Som 139 : 1 a 6 ( pou 3 zan ) Som 139 : 1 a 8 ( pou 4 an ) Som 139 : 1 a10 ( pou 5 ak 6 zan )

Chan
BONDYE konnen tout bagay ( 2 fwa )
Li konn tout bagay
Pa gen sekrè pou li
BONDYE konnen tout bagay.

Eksplikasyon pou Pwofesè
Remak an Plis:

Leson 139-02-01
Gwoup 2  ·  Pasaj: Som 139

Tem
konesans san limit Bondye

Bi
Lè leson sa a fini, timoun yo dwe konnen:

• Bondye konnen tout sa yap fè
• Pa gen yon lòt moun ki tankou Bondye Aprann timoun yo Bondye konnen tout sa y ap fè.

Ti koze pou kòmanse
mwen sèten ke nou tout timoun ki la akonn sote kòd la epi kap balanse li. 2 pwent kòd la, se sa yo rele “ limit “, sa vle 

di kòd la gen yon kote li rive ,li pa ka ale pi lwen pase sa. Lè yo di konesans san limit Bondye ,sa vle di konesans Bndye 

pap janm fini . Epi ,se Bondye sèlki gen konesanssa limit sa a. Lekti: Li tout som nan

Egzèsis

Keksyon / Repons
• Ki timoun ki ka di m sa k ap fèt nan syèl la kounye a ?
• Ki timoun ki konnen ki rad ki te sou li lè l te fèt ?
• Ki timoun ki ka di m sa m pral fè aprè klas la? (pèsonn)
• Kiyès ki konn tout bagay k ap pase tout kote ? ( Bondye )

Jwèt
Fòme de Gwoup timoun chak ka gen 3 pou pi piti, 5 pou pi plis. Chak Gwoup ap genyen yon chèf; W’ap ekri yon mo 

sou yon tablo pou se sèlman chèf la ki ka wè l. Epi w ap mande l pou li eksplike lòt timoun yo ki nan group la mo a, 

jiskaske yo jwenn mo a ki ekri sou tablo a san yo pa wè l, se èlman eksplikasyon ak jès chèf la ap fè k ap fè yo konnen 

ki mo li ye. Si Gwoup la jwenn mo a li fè 10 pwen. Fè menm jan avèk lòt Gwoup la, sa ki fè plis pwen an genyen. Ou 

ka sèvi ak mo sa yo : tab - Bondye - bwa - ban - solèy - lalin - pwofesè - dans - plim - mechan .

Travay ak men / Chwazi
Mande timoun yo pou yo ranje mo sa yo pou fè yon fraz, ekri mo yo sou tablo a. Fènwa -ka -sou -yon -foumi -ròch -

nan -nwa -wè -yon - Bondye -nwa.

Rechech ( ankèt )
Mande chak timoun pou yo pale de yon moun oubyen yon ti zanmi yo, y ap di tout sa yo wè moun nan fè depi nan 

maten lè li leve jouk nan aswè lè l pra l dòmi . Lè yo fin rakonte, eseye mande yo kisa moun sa t ap fè pandan yo te ale 

lekòl oubyen pandan yo t ap dòmi. Travay rechèch sa se pou montre timoun yo kouman nou menm nou pa ka 

konnen twòp bagay. Men Bondye pa menm jan avèk nou. Li konnen tout bagay sou tout moun tout kote.

Lapriyè
Fè timoun yo lapriyè pou Bondye ka louvri konesans yonan tout sa yo bezwen konnen.

Preparasyon pou pwofeè a fè.
Pa bliye mande Bondye direksyon lè w pral fè leson an ak timoun yo.

Tès vèbal

1 - Kilès ki konnen tout bagay timoun, eske se pa Bondye sèl? 2 - si youn nan nou ta fè yon move bagay an kachèt san 

paran li pawè eske Bondye pa wè sa? 3 - si nou ta renmen anpil entelijans pou nou fò lekòl , kilès nou dwe priye? 4 - 

Eske Bondye pa tow prèt pou li fè nou vin konnen anpil bagay nan lavi?

Pasaj pou aprann
Som 139 : 1 e 2 Senyè ou sonde m, ou konnen ki moun mwen ye, ou konnen lè m chita, ou konnen lè m kanpe. Ou 

rete byen lwen, ou konnen tout sa k ap pase nan tèt mwen.

Chan
Ki kote m ta ye
pou w’ pa ta wè m
si m monte nan syèl se la ou ye
menm si m ta ale nan fon lanmè
pa gen sekrè pou ou
ou konn tout bagay.

Zouti pou leson an
☐ Tcheke sa w genyen, mande sa w pa genyen
☐ Tablo Kaye gom
☐ Kreyon Radio Kasèt pou chante a

Ti koe pou fini
Bondye konnen tout sa n ap fè timoun, paske konesans pa li pa gen limit. Se sèl man li menm ki konsa . Kidonk, se 

yon bon bagay pou nou genyen li pou Bondye nou . Remak an Plis:

Leson 139-03-01
Gwoup 3  ·  Pasaj: Som 139

Tem
Konesans san limit Bondye

Bi
Aprann timoun yo ke Bondye konnen tout sa y ap fè

Lekti
Li tout som nan

Egzèsis

Jwèt
Fè yon ti jwèt ak timoun yo kote w ap genyen yon bann ti moso papye ki ap genyen yon mo ekri nan yo chak. Apre sa 

a, ou va pliye l byen. Ou kapab ekri pa egzanp : syèl , lalin , zetwal , tè , lanmè , moun , bèt , zwazo , pwason . Lè ou 

fini mete yo nan yon veso . Konsa mande kèk nan timoun yo pou yo chwazi, men li pa konnen ki sa ou te ekri ladan 

yo . Sèvi ak sa pou fè timoun yo konnen ke se menm jan tou pou Bondye ki kreye latè ak tout sa ki ladan l, pa gen  

anyen ki kache pou li. Paske se limenm ki te kreye yo Sa vle di, konesans Bondye pa gen limit. Li konnen tout sa yon 

moun ap fè ak tout sa yon moun gen lide fè

Travay ak men / Wi oubyen Non

Mete” wi” si repons la vre oubyen “non” si repons la pa vre a) Lè yon moun kache nan fènwa Senyè a pa wè l  

_________(non) b) Senyè a konnen tout sa yon moun kapab fè __________ (wi) c) Senyè a konnen tout sa k ap 

pase sou latè __________ (wi) d) Si yon moun desann kote mò yo ye a , Senyè a pap wè l _______ (non)

Travay ak men / Chwazi
Ranje mo sa yo byen pou ou jwenn sans fraz la : konnen - Bondye - tout - konesans - san - bagay - li - limit - san -  

paske

Keksyon / Repons
• Ki kote yon moun ka ale pou Senyè a pa wè l ? (Ankenn kote)
• Ki sa yon moun kapab fè pou Senyè a pa konnen ? Anyen)
• Kisa yon moun pra l di ke Senyè a pa konnen ? ( anyen)
• Kisa nou kapab di de konesans Senyè a ? (li pa gen limit)

Pasaj pou aprann
Tout som nan

Chan
Ki kote m ta ye
Pou je w pa ta wè m (2fwa)
Si m monte nan syèl la se la ou ye
Menm si m ta ale nan fon lanmè
Pa gen sekrè pou ou
Ou konn tout bagay

Eksplikasyon pou Pwofesè
Pou egzèsis 3Dc, lè timoun yo fin fè li. Men repons lan pou ekri sou tablo : Bondye konnen tout bagay paske 

konesans li pa gen limit . Remak an Plis:

Sòm 140

Leson 140-01-01
Gwoup 1  ·  Pasaj: Sòm 140

Tèm
Pwoteksyon Bondye

Bi
Lè leson sa a fin fèt , timoun yo dwe

• konnen:
• Bondye ap veye sou yo.
• Bondye avè yo tout kote yo ye. Aprann timoun yo, Bondye ap veye sou yo.

Ti kopze pou kòmanse
Timoun ,eske nou konn rive nou konn tonbe epi nou blese ? Men eske paran konn la pou an peche nou tonbe ? Alò 

sa montre nou ke paran nou pa toujou la pou veye sou nou pa vre ? Men eske nou konnen ke Bondye tou patou ? Wi, 

Bondye ka avè nou tout kote depi nou se pitit li . Men sa pap anpeche yon malè rive nou . Si yon malè ta rive nou , se 

sèlman si li vle . Semèn sa , nou pral etidye ansanm nan leson nou : pwoteksyon Bondye.

Egzèsis

Lekti
Li tout Sòm nan Bay timoun yo mo sa pou yo ekri ( veye) a) Fè yo ekri chak lèt nan mo sa sou yon liy ki trase nan yon 

fèy blanch, tankou v e y e b) Di yo mo sa sòti nan bi leson an

Ekriti

Oryantasyon espesyal
Chwazi twa timoun tankou 2 tifi ak yon ti gason. Mete ti gason an dèyè 2 tifi yo. Fè timoun yo fè diferans ant devan, 

nan mitan avèk dèyè. Mande yo sa yo remake nan ti gason ki dèyè a. Di yo se menm jan ak ti gason an k ap veye sou 

de ti fi yo, se konsa Bondye ap veye sou nou tou.

Istwa
Vwala se Bouki ak Malis, Bouki te rele jan sòt e Malis li menm te rele jan lespri. Timoun, Bouki al kay Malis pandan l 

ap fè manje,. Bouki kontan paske li wè Malis pral manje. Li di Malis madan Antwanèt di w vini kote l kounye a, Malis 

di l oke, men Malis ki se jan lespri, konnen Bouki se yon rizye, se manje a li bezwen. Kisa Malis fè li pran chodyè  

manje a, san Bouki pa wè l. Li sere l epi li mete yon lòt chodyè sou dife a ak dlo ladann. Li di Bouki ann ale, bouki di 

non ou mèt ale m ap rete tann ou la. Malis ale, paske li konnen li deja veye chodyè manje a paske li sere l timoun,  

bouki menm al dekouvri chodyè dlo a pou chodyè manje a; bouki di o o nèg yo rele Malis la, toujou ap veye sa moun 

ap fè. Ebyen timoun se menm jan ak Malis Bondye ap veye sou nou. a) Fè timoun yo aprann priyè sa . Mèsi Senyè 

pou tout sa ou fè Mèsi pou sa ou ye, ou merite tout glwa, tout sa ki nan syèl la ak sou latè a ap fè lwanj ou. b) Senyè 

ede mwen pou m ka byen fè lwanj ou,pou sa ou fè, menm jan tout pyebwa ak montay yo ak tout lòt bagay ba ou glwa 

chak jou

Lapriyè
Fè timoun yo aprann priyè sa:senyè m ap di ou mèsi paske ou toujou veye sou mwen tanpri veye sou paranm yo 

tou .se nan nou Jezi mwen priyeou amèn.

Pasaj pou aprann
Sòm 140 vèsè 6

Tès vèbal
Reponn byen vit: “wi ou non” aprè chak sa m ap di la yo . 1 - Bondye toupatou (wi) 2 - Bondye paka wè tout moun 

(non) 3 - Bondye pa avèk pitit li toupatou (non) 4 - Bondye wè chak moun (wi)

Preparasyon pou Pwofesè a
Men kijan nou ta sigjere ou prepare leson an pou semèn nan : Lendi: 140 - 1C, 140 - 1E Madi : 140 - 1Da, 140 - 1f , 

140 - 1E Mèkredi : 140 - 1Db, 140 -1DC Jedi: 140- 1E, 140 - 1Df, 140 - 1Dd vandredi : 140 - 1H , 140 - 1De , 140 - 

1E , 140 - 1Df Chak jou, lè wap kòmanse leson an, si ou ta kòmanse avèk chan an, li t ap bon anpil . Leson an ta dwe 

dire 15 minit chak jou.

Chan
Mwen genyen yon zye k ap veye sou mwen
lè m ap dòmi lakay mwen
mwen genyen yon zye k ap veye sou mwen
lè mwen chita nan klas la
mwen genyen yon zye k ap veye sou mwen
lè m ap jwe nan lakou a
mwen geyen yon zye k ap veye sou mwen tou kote m pase

Keksyon / Repons
• Kiyès ki te ale kay Malis?
• Kisa Malis tap fè?
• Pou kisa bouki di Malis madan antwanèt ap rele l?
• Kisa Malis te fè avan l ale?
• Eske Malis t ap veye bouki?
• Eske Bondye ap veye sou nou?
• Pou kisa l ap veye sou nou?

Zouti pou leson an.
☐ Tcheke sa ou genyen , mande sa ou pa genyen.
☐ Lakrè Fèy blan tou trase pou elèv yo.

Ti kozepou fini.
Nou te aprann semèn sa ke Bondye ap veye son nou . Men kitem di nou timoun : Bondye veye sou tout moun ki pitit 

li. Se vre ki li wè sa tout moun ap fè sou tèa, men li pa antre nan zafè tout moun, se nan zafè pitit ke li antre pou li veye 

sou yo. Eske nou menm nou se pitit li?eske nou mete konfyans nou nan Jezi pitit li a? Si nou fè sa , m byen kontan, 

men si gen nan nou ki poko fè sa tou, leve men ou e nou va priye avè ou.

Leson 140-02-01
Gwoup 2  ·  Pasaj: Sòm 140

Tem
Proteksyon Bondye

Bi
Lè leson sa a fini, timoun yo dwe konnen

• { Bondye ap veye sou yo }

• {Yo pa beswen bay tèt y traka } Aprann timoun yo ke Bondye ap veye sou yo

Ti koze pou kòmanse
Bondye nan nou la a timoun ki konn wè lè yon manman poul fèk fin kouve ? ( ankouraje yo reponn) li ouvri plim li yo 

epi li fè tout ti poul yo antre anba li. Eske nou konnen pou kisa li fè sa ? Li fè sa pou plizyè rezon ,men youn nan  

rezon sa yo se pou si yon lòt bèt ta vin pou pran youn ladan yo, pou li ka depann pititli yo ki se chak ti poul ; se sa yo 

rele : < pwoteksyon >. An nou etidye leson semèn sa pou nou ka wè kijan Bondye bay moun ki se pitit li pwoteksyon 

pa li. Lekti: Li tout Sòm nan

Egzèsis

Istwa
Yon jou pandan Jezi t ap eseye voye moun ki t ap swiv li yo ale lakay yo, li di disip li yo ke yo mèt travèse lanmè, la vini 

aprè moun yo ale. Se konsa, lè moun yo fin ale, Jezi monte sou yon ti mòn pou li priye. Solèy la te fin kouche men Jezi 

t ap priye toujou. Kannòt disip yo te ye a te gentan byen lwen, men lè yon gwo van ak tanpèt vin frape kannòt la.  

Disip yo t ap debat pou yo pa t neye. Pandan douvan ap parèt , Jezi kòmanse mache sou dlo pou l al jwenn yo. Lè yo 

wè moun nan sou dlo a disip yo te pè. Menm lè a Jezi di yo se li epi Pyè mande pou l vin jwenn li sou dlo a. Pandan 

pyè ap vin jwenn li, li wè van an te fò, livin pè epi li di: mèt sove m non! Se konsa Jezi pran men l li monte nan kannòt 

la epi van an pase.

Kesyon, Repons
• Ki moun ki te nan kannòt la ? (disip yo)
• Ki moun ki t ap mache sou dlo a? (Jezi)
• Ki jan lanmè a te ye? (lanmè a te move)
• Ki moun ki vin sove disip yo? (Jezi)

Teyat Jès san pawòl
Pran 13 timoun, youn ap Jezi e 12 lòt yo ap disip yo. Fè 4 ladan yo gen yon baton nan men yo pou yo fè tankou yo t 

ap pouse vag lanmè a epi lòt yo menm ap fè tankou y ap pale. Fè tout klas la fè bri van ak loraj konn fè. Disip yo ap 

leve men yo anlè, mete men nan tèt, voye vag lanmè a pi vit fè tankou kannòt la pra l chavire. Pandan lanmè a kalmea, 

fè Jezi ki al priye nan lòt bò klas la, lè van an kòmanse soufle fè l mache pou l al jwenn disip yo. Pyè desann kannòt la 

pou l al jwenn Jezi, fè pyè fè kòmsi l ap tonbe, lonje men l bay Jezi ap pran , men l bay Jezi. Jezi ap pran men lmonte 

nan kannòt la, lanmè a te vin kalme disip yo kontan. Y ap bay Bondye glwa (leve men yo anlè).

Travay ak men / Mo kache
Chèche mo sa yo nan tablo a: Sekirite pwoteje sove disi ptan pèt neye Pye syèl foul van Jezi sive ye fasil anlè P S E K I 

R I T E B W O T A N P E T P N O V A N J E Z I Y D T E R N A J E Y E A E E E O F O U L E N J Y L T D F A S 

I L E Y E V I S Y E L E Lè w fin jwenn li lèt ki rete yo ap ba ou non moun k ap veye sou nou an. Refè tablo a sou 

tablo klas la w ap ekri a pou timoun yo. Fè yo bare mo yo jwenn nan youn apre lòt.

Lapriyè
Lapriyè : fè timmmoun yo di Bondye mèsi nan lapriyè sa a pou tout pwoteksyon Bondye bayo.

Preparasyon pou pwofesè a fè.
Pou egsèsis 140 - 2Df. Avan timoun yo lapriyè, eksplike yo nan kèk mo kijan Bondye pwoteje yo depi lè yo nan vant 

pou jouk laj yo rive kounye a yon jan pou yo ka santi pi byen nan yo menm ke li enpotan pou yo di Bondye mèsi.

Zouti ppppou leson an

☐ Tcheke sa-w genyen mande sa-w pa genyen
☐ kaye egzèsis Lakrè kreyon Radio Kasèt
☐ pou chante a Gòm lakou fèy papye blan

Pasaj pou aprann
Som 140 vèsè 7 Senyè Bondye mwen, ou se fòs mwen ki pou sove m lan w ap pwoteje m lè batay la mare.

Chan
Se Bondye k ap veye sou mwen
lè m ap travèse montay yo
Se Bondye k ap veye sou mwen
lè m ap travèse plèn yo
pandan mwen kouche, lè mwen leve
Sovè m nan pa p dòmi
Se Bondye k ap veye sou mwen tou lè jou.

Eksplikasyon pou Pwofesè
Aprann istwa egzèsis 140 - 2Da byen pou ka byen rakonte timoun yo li. Remak an Plis: Tès vebal Repon “ Vrè “ si se 

vre . “ fo” si se pa vre 1 - Bondye toujou ap veye sou pitit li? 2 - Pitit Bondye pa bezwen chaje tè yo ak traka? 3 -  

lougawou pa ka mange pitit Bondye 4 - se lajounen sèlman Bondye ka wè?

Ti koze pou fini
Timoun nou sòt wè nan leson semèn sa a ke se Bondye kap veye sou bon, konsa, nou pa bezwen ap fatige kònou pou 

anyen. Men tou , li bon pou nou konnen tou ke Bondye pap veye sou moun ki pa pitit li konsa , si gen youn nan nou 

la a ki poko kon veti mwen envite li fè sa kounye a. Si ou vle fè sa leve men-w anle pou pwofesè a ka wè ou. 140 -

Leson 140-03-01
Gwoup 3  ·  Pasaj: Sòm 140

Tem
Pwoteksyon Bondye

Bi
Aprann timoun yo ke Bondye ap veye sou yo.

Lekti
Li tout Sòm nan

Egzèsis

Jwèt
Fè timoun yo reyini sou lakou a pou yo fè jwèt zombi bann mannan kenbe ti poulèt. Kote ap genyen yonwonn ke  

timoun yo ap fè. Anndan wonn nan ap genyen yon moun ki ap sèvi pou ti poulèt, apre sa deyò a ap gen yon lòt moun 

k ap sèvi pou zonbi bann mannan ki dèyè kenbe ti poulèt la. Depi ti poulèt rete anndan wonn nan li pwoteje, lè sa  

zonbi bann mannan pa ke fè l anyen. Men lè li sòti deyò li pa pwoteje. Ou kapab sèvi ak jwèt sa a pou fè timoun yo 

konnen se menm jan an tou pou yo. Lè yo rete nan pawòl Bondye pou yo fè sa Bondye di yo pou yo fè. Yo se moun 

ki jwenn pwoteksyon Bondye nan mitan pwoblèm yo kab rankontre nan lavi yo. Paske Bondye ap toujou pwoteje yo 

kont mechan yo. Men lè yo pa respekte pawòl Bondye se kòm si yo te deyò wonn nan. Lè sa a yo pa jwenn 

pwoteksyon lè mechan yo ap atake yo.

Obsèvasyon
Fè timoun yo jwenn desen sa yo pou yo ka fè yon obsèvasyon sou yo. Kote genyen yon bann mouton ki pa gen bèje k 

ap gade yo, ak yon valè ki genyen bèje k ap gade yo. Avèk desen sa yo ou kapab poze keksyon sa a. Si yon lou ap vini 

nan ki desen mouton yo ap pwoteje kont lou a? Sèvi ak repons yo a pou fè yo konnen ke se menm jan an tou pou tout 

moun ki se pitit Bondye, sa vle di ki fè sa li di nan pawòl li. Bondye sèvi tankou yon bèje k ap veye sou yo pou mechan 

yo pa fè yo anyen ki mal. Paske Bondye se yon bon pwotektè li ye.

Kesyon Repons
• Kiyès ki kapab delivre nou anba mechan yo?
• Ki lè yon moun kapab jwenn pwoteksyon Senyè a?
• Kisa Bondye ap fè ak moun k ap fè mechanste yo? Lè w fin jwenn li lèt ki rete yo ap ba ou non moun k ap 

veye sou nou an. Refè tablo a sou tablo klas la w ap ekri a pou timoun yo. Fè yo bare mo yo jwenn nan 
youn apre lòt.

Travay ak men / Chwazi
Mete mo sa yo nan plas ki vid la pou jwenn sans fraz la: pwoteksyon - Senyè - dwat - mechanste Moun k ap mache 

____________  yo  jwenn  _____________  Bondye.  Konsa  lè  yon  moun  vle  fè  yo  ____________  pisans 

__________a pwoteje yo.

Pasaj pou aprann
Tout som nan

Travay ak men / Mo kache
Travay ak men sa a li nan fen leson an.

Chan
O Senyè o Bondye
Lavi m nan men w(2fwa)
fè mwen mete
o aprann mwen mete
tout konfyans mwen nan ou
nan ou menm sèl
Pa kite m sòti wont
non non non non(3fwa)
pa kite enmi yo gen pouvwa sou mwen(2fwa)

Eksplikasyon pou Pwofesè
Timoun yo dwe konnen tou som nan tèt yo.

Travay ak men / Mo kache
Chèche mo sa yo nan tablo a: Sekirite pwoteje sove disip tanpèt neye Pye syèl foul van Jezi sive ye fasil anlè P S E K I 

R I T E B W O T A N P E T P N O V A N J E Z I Y D T E R N A J E Y E A E E E O F O U L E N J Y L T D F A S 

I L E Y E V I S Y E L E Remak an Plis:

Sòm 148

Leson 148-01-01
Gwoup 1  ·  Pasaj: Sòm 148

Tem
Pwoteksyon Bondye

Bi
Aprann timoun yo, Bondye ap veye sou yo.

Lekti
Li tout Sòm nan

Egzèsis

Keksyon/Repons
1- Kisa lwanj ye? Eske lwanj se fè bri? Kisa tout bagay nan syèl la ap fè?

Jwèt labinòk
Moun sa yo vle ale nan tanp lan pou fè lwanj Senyè a trase chemen pou yo rive ladan.

Priye
a) Fè timoun yo aprann priyè sa . Mèsi Senyè pou tout sa ou fè Mèsi pou sa ou ye, ou merite tout glwa, tout sa ki nan 

syèl la ak sou latè a ap fè lwanj ou. b) Senyè ede mwen pou m ka byen fè lwanj ou, pou sa ou fè, menm jan tout  

pyebwa ak montay yo ak tout lòt bagay ba ou glwa chak jou

Pasaj pou aprann
Sòm 140:13 Se pou nou tout fè lwanj Senyè a paske li gen yon non ki pi gwo pase tout lòt non. Pouvwa li pi wo pase 

syèl la ak tè a.

Chan
Ou merite tout glwa
Avèk lonè
Mwen leve menm pou m adore w
vwa m pou m glorifye non ou(2 fwa)
Paske ou gran
ou toujou fè gwo mirak
pa gen lòt ankò tankou w(2 fwa)

Eksplikasyon pou Pwofesè
Remak an Plis:

Leson 148-02-01
Gwoup 2  ·  Pasaj: Sòm 148

Tem
Se pou nou fè lwanj Senyè a byen pou sa li ye.

Bi
Aprann timoun yo rekonèt kòman yo dwe fè lwanj Senyè a pou sa li fè ak sa li ye.

Lekti
Li tout Sòm nan

Egzèsis

Kesyon, Repons
• Pouki nou dwe fè lwanj Senyè a?
• Kisa tout bagay dwe fè?
• Kòman nou dwe louwe non moun ki pi gwo a?

Konpreyansyon
Mete wi devan fraz ki wi e non devan fraz ki non. Fè lwanj Senyè a se: _______ 1- Fè bri _______ 2- Pale byen de 

Bondye _______ 3- Fè l konpliman. _______ 4- Se rele fò _______ 5- Se tranble. _______ 6- Se bay Bondye glwa. 

_______ 7- Se di l sa li ye ak tout sa li fè. _______ 8- Se kriye

Redaksyon
Ekri yon zanmi ou di l kòman li dwe fè lwanj Senyè a avèk sajès.

Jwèt
Gade nan kare sa a, li gen plizyè Senbòl e chak senbòl egal yon lèt- Ranplase chak senbòl ak lèt li a. Lè ou fin ranplase 

yo, li mo a.

Pasaj pou aprann
Som 148:13 Se pou nou tout fè lwanj Senyè a paske li gen yon non ki pi gwo pase tout lòt non Pouvwa li pi wo pase 

syèl la ak tè a. Chan: Bay Bondye tout glwa Bay Bondye tout onè remèt li tout pwoblèm-yo e na wè pouvwa li Bay 

Bondye tout lwanj e tout adorasyon paske li diy Bondye nou an diy

Eksplikasyon pou Pwofesè
Remak an Plis:

Leson 148-03-01
Gwoup 3  ·  Pasaj: Sòm 148

Tem
Byen fè lwanj Senyè a pou sa li ye

Bi
Aprann timoun yo rekonèt kòman yo dwe fè lwanj Senyè a pou sa li ye ak sa li fè

Lekti
Li tout Sòm nan

Egzèsis

Kesyon Repons
• Kòman nou dwe fè lwanj Senyè a?
• Kisa zanj yo ap fè nan syèl la?

• Lè Bondye bay yon lòd kisa tout bagay dwe fè
• Sa tout wa yo ak tout pèp dwe fè?

Redaksyon
Ekri tout fason ki pi bon pou bay Senyè a lwanj.

Aranjman
• Fraz sa yo pa gen sans, ranje mo yo pou fraz yo ka gen sans nan liy anba yo a.
• La anwo li lwanj fè syèl nan V1 ____________________________________________
• Li lwanj fè ak lalin solèy V3 ____________________________________________
• Li-a pèp li fòs ankò rebay V14 ____________________________________________
• Fi jenn, granmoun kou, kou gason jenn timoun ____________________________________________

Konpreyansyon
Chache nan som nan tout bagay ki dwe fè lwanj Senyè a nan syèl la ak sou latè a.

Labinòk
Moun sa yo vle al fè lwanj Senyè a nan tanp la, trase chemen pou yo pase rive nan tanp la ak yon kreyon.

Pasaj pou aprann
Som 148:13 Se pou nou tout fè lwanj Senyè a paske li gen yon non ki pi gwo pase tout lòt non, pouvwa li pi wo pase 

syèl la ak tè a.

Chan
Bay Bondye tout glwa
Bay Bondye tout onè remèt li tout pwoblèm-yo e na wè
pouvwa li
Bay Bondye tout lwanj e tout adorasyon paske li diy
Bondye nou an diy

Eksplikasyon pou Pwofesè
Remak an Plis:

Sòm 150

Leson 150-01-01
Gwoup 1  ·  Pasaj: Som 150

Tèm
Louanj pou Senyè a

Bi
Lè leson sa fini, Aprann timoun yo dwe

• konnen :
• Pou yobay Bondye glwa.

Ti koze pou kòmanse
Timoun , ann fè yon ti soti deyò . Leve tèt nou timoun , ki sa ou wè ? Eske syèl la gen poto ki ken bel ? Ki koulè nou 

wè syèl ? Daprè nou, kiyès ki fè syèl la ? ( Bondye ) E byen timoun, se paske Bondye gen gwo pouvwa wi ki fè li ka fè 

syèl sa, e li fè anpil lòt bagay ankò . Pou tout sa li ye, li merite pou nou adore li e ba li glwa. Lekti: Li tout som nan

Egzèsis

Lekti

Pwezi
Le soleil Le soleil est jaune Le soleil est rond comme un ballon Le soleil réchauffe la terre Le soleil sèche les  

vêtements mouillés Le soleil elimine les microbes NT : Fè timoun yo fè jès pandan y ap aprann pwezi a.

Keksyon / Repons sou pwezi a
a) De kisa pwezi a t ap pale b) Ki koulè solèy la ? c) Ki fòm solèy la ? d) Ki sèvis solèy la rann tout moun sou latè ? e) 

Ki lès ki kreye solèy la ? f) Ki sa l merite pou nou ba li ?

Istwa
Li istwa Abraram ak Sara pou timoun yo nan Jenèz 21 vèsè 1 a 7. Pran yon ti tan apre sa pou rakonte yo istwa a san 

bib la. Kote Abraram ak Sara pa t ka fè pitit , yo te priye Bondye , epi Bondye te reponn priyè yo . Fè timoun yo  

remake ke Sara te bay Bondye glwa pou pitit sa a ki te rele Izaak . Se menm jan pou nou bay Bondye glwa pou tout 

mèvèy li fè pou nou . Tankou , li bay manman nou ak papa nou kòb pou voye nou lekòl ; li ba nou entèlijans pou nou 

aprann byen lekòl . Se pou nou toujou ba l glwa .

Espò
Soti sou lakou a ak timoun yo nan maten , fè egzèsis fizik sa yo , tankou : kouri yon distans al nan yon lòt distans ,  

reyini an sèk ak yo , fè yo respire , enspire , mete men sou kote pou yo vole . Mande yo sa yo sot fè la ? Kisa egzèsis 

fizik la fè pou kò yo ? Di yo , Bondye fin kreye nou , li ba nou mwayen pou kenbe kò nou an sante . Pou tèt sa , nou pa 

dwe sispann ba li glwa .

Pasaj pou aprann
Som 150 : 2 , 3 Louanj pou li pou bèl bagay li fè yo ! Louanj pou li jan li gen anpil anpil fòs ! Louanj pou li ak tronpèt ! 

Louanj pou li ak gita ak tronpèt !

Lapriyè

Fè timoun yo kanpe , fè men je yo epi repete priyè sa: papa Bondye , a la ou gran , ou tou pisan, ou merite glwa pou 

tout tan.

Tès vèbal
1 - Kiyès ki fè tout bagay soutè a? (Bondye ) 2 - Eske gen bagay Bondye pa ka fè ? (non) 3 - Kisa nou ka fè pou nou 

montre mèvèy Bondye yo ? (nou ka ba li glwa)

Chan
(pa gen chan ki make pou seksyon sa a)

Preparasyon pou pwofesè a fè .
Men ki jan nou ta swete ou repati leson an pou semèn nan: Lendi : 150 - 1c, 150 - 1Da, 150 - 1E Madi : 150 - 1Db, 

150 - 1Dc, 150 - 1E Mèkredi : 150 - 1Df , 150 - 1Dd, 150 - 1E Jedi : 150 - 1Db, 150 - 1De, 150 - 1Df vandredi : 150 - 

1E, 150 - 1Df, 150 - 1Db, 150 - 1H Lè wap montre timoun yo chante a, yo pa Referans Som 148-3f

Eksplikasyon pou Pwofesè
Remak an Plis:

Leson 150-02-01
Gwoup 2  ·  Pasaj: Som 150

Tèm
Lwanj pou Bondye

Bi
Lè leson sa a fini, timoun yo dwe konnen

• Aprann louwe Bondye
• “ yo dwe aprann louwe Bondye
• “ Lè yo fè lwanj Bondye gen benediksyon nan sa.

Ti koze pou kòmanse
Paran mwen yo te remen pale byen anpil de mwen . Yo te renmen rakonte lòt moun kijan mwen se yon timoun ki 

obeisan . Mwen toujou konn lave asyèt, pase twal mayo ak tout lòt ti travay yo te konn ban mwen fè san mwen pat 

konn fè move san. Konsa sa te konn fè m kontan anpil lè y ap fè lwanj pou mwen . Se menm jan an tou Bondye  

kontan lè nou fè lwanj pou li. Lekti: Li tout som nan

Egzèsis

Travay ak men / Ekriti
Jwenn yon mo avèk chak grenn lèt sa yo L O U W E

Jwèt
Sòti sou lakou a ak timoun yo e chante ti chan egzèsis sa avèk yo, pandan ke y ap fè l ak tout jès yo ; Eksplike yo ke se 

menm jan lè y ap louwe Bondye , yo dwe fè l ak tout nanm yo e ak tout lespri yo .

Devinèt
Premye m se kontrè yon bagay ki lejè dezyem mwen se mo " ange " an kreyòl Le w mete de mo sa yo ansanm li ba ou 

yon mo ki fè Bondye plezi.

Travay ak men / Chwazi
• Gen youn nan fraz sa yo ki pa bon souligne l Louwe Bondye vle di :
• Fè tout sa ki pa nan volonte l
• Ba l glwa ak lonè li menm sèl merite
• Remèsye l pou tout sa li fè

Keksyon / Repons
• Kouman nou ka remèsye paran nou yo ?
• Kiyès ki merite tout lwanj ?
• Pou kisa nou dwe bay Bondye lwanj ?
• Kouman nou dwe louwe Bondye ?

Lapriyè
Fè timoun fè yon priyè ansanm pandan chak timoun ap di Bondye mesi pou yon bagay ki genyen nan la nati.egzan: 

dlo, pye mango etc...

Tès vèbal
• Lè yon moun fè lwanj pou Bondye, sa fè li fache?
• Lè yon moun fè ou sa ki byen, se joure pou joure l?
• Bondye ap beni tout moun ki fè lwanj pou li?
• Bondye merite pou nou fè lwanj pou li pase tout lòt moun?

Pasaj pou aprann
Som 150 : 2 , 3 Lwanj pou li pou bèl bagay li fè yo! Lwanj pou li ki gen anpil fòs ! Lwanj pou li ak tronpèt ! Lwanj pou 

li ak gita ak bandjo !

Chan
Rejwi ( 3 fwa ) pitit Bondye
Rejwi ( 5 fwa ) pitit Bondye
Bat men w, frape pye w, vole, vire .

Zouti pou leson an
☐ Tcheke sa -w genyen, mande sa-w pa genyen
☐ Kaye egzèsis Tablo Lakrè Kreyon tout koulè
☐ Radio ak kasèt pou chante a Gòm Fèy papye

Ti koze pou fini
Timoun, se vre wi, li bon anpil pou nou aprann fè lwanj pou Bondye nou dwe fè sa ak tout kè noupou sa li fè pou nou 

epi tou, pou tout sa li ye; an retou li va beni nou byen beni. Eske nou te gen abitid fè sa? Si nou pat konn fè sa,  

kòmanse depi kounye a. Eksplikasyon pou Pwofesè: Voye timoun yo al mande lòt moun kòman yo louwe Bondye . 

Remak an Plis:

Leson 150-03-01
Gwoup 3  ·  Pasaj: Som 150

Tèm
Lwanj pou Bondye

Bi
Lè leson sa a fini , timoun y fèt pou

• konnen ke :

176



Leson Bib Pou Lekòl — Kò Lagras

• Bondye merite tout lwanj.

Ti koze pou kòmanse
Ti moun, èske nou konn al legliz? ( wi) . Eske nou konn wè moun k ap bay Bondye lwanj ? ( wi ) . Eske nou 

menm ,nou konn bay Bondye lwanj? ( wi) . Men èske nou kapab di m kisa mo lwanj lan vle di ? Lwanj se ekpresyon 

lanmou ou genyen pou Bondye . Se lè ou ka eksprime nan nenpòt fason : lapriyè, chante admire Bondye, elatriye.  

Nan leson sa a, timoun nou pral etidye ansanm kòman pou nou louwe Bondye.

Egzèsis

Lekti
Li tout som nan

Travay ak men / Pwòpte
Ede timoun yo kenbe anviwonman yo pwòp. Ou kapab antre nan klas la avan tout elèv yo antre ladan l. Apre sa w ap 

gaye ban yo, lage kèk moso papye ladan l tou. Konsa lè elèv yo va antre ladan l yo va wè jan klas la. Lè sa ou va chwazi 

kèk nan yo pou netwaye ak ranje klas la. Elèv sa yo ki fè travay sa w ap fè yo pase devan klas la pandan w ap fè yo wè 

ki kalite byen yo fè pou klas la. Lè ou fin fè wè sa a, w ap remèsye elèv sa yo tou . Ou kapab sèvi ak travay sa elèv yo fè 

nan klas la; pou fè timoun yo wè kouman Bondye fè bèl travay sa a : ki se netwaye peche tout moun ak gras li . Poutèt 

sa li merite remèsiman ak tout glwa paske se yon bon bagay li fè nan lavi nou .

Keksyon / Repons
• Ou va fè timoun yo jwenn som nan pou yo reponn keksyon sa yo
• Pou kisa Bondye merite tout louanj ?
• Site tout kalite enstriman ki parèt nan som nan nou kapab sèvi pou bay Bondye glwa ?
• Kisa tout moun sou latè te dwe fè ?

Obsèvasyon
Fè timoun yo wè desen sa yo ki se yon tab ki genyen yon boul wonn sou li e yon lòt ki genyen yon balon tou men ki 

pa kole avèk tab la. Men desen yo -Mande yo ki obsèvasyon yo fè ant de desen sa yo -Mande yo nan ki desen boul la 

pa rakontre ak tab la Apati de obsèvasyon ak repons yo bay eksplike yo ke dezyèm desen an , se menm jan ak latè ke li 

prezante . Kote Bondye mete tout sa ki nesesè pou moun kapab viv dlo, tout kalite manje, tout sa ki enpòtan pou yon 

moun kapab jwenn pou viv. Tout nan tè a men li pa janm tonbe paske bagay sa yo pa fè li lou twòp. Lè nou gade 

mèvèy sa a, nou kapab di e se puisans Bondye ki manifeste pou pèmèt sa fèt konsa . Se pou tèt sa a tout moun k ap 

viv sou latè dwe bay Bondye glwa avèk tout bouch yo, tout kò yo, tout lavi yo. Paske li merite sa vre. Se yon Bondye 

ki konn fè bon aranjman pou pitit li yo. Poutèt sa a an nou di Senyè a yon gwo mèsi .

Travay ak men / Ekriti
Men yon lis mo . Genyen ladan l ke Bondye kreye ak lòt bagay ke moun fè. Mete yo chak nan plas pa yo selon sa ki 

ekri anba chak kadran . Solèy - lalin - pyebwa - machin - dlo - tab - kay - zetwal - zwazo - bekann - bourik - pwason - 

soulye - rad - chabon - dife - van - latè - lapli - wout - zam - kouto - radyo - moun Sa Bondye fè Sa moun fè

Lapriyè
Fè ti moun yo fè priyè sa a , senyè nou rekonnèt ou merite tout lwanj nan non jezi pitit ou a nou priye ou.

Tès vèbal
• 1 - Timoun, oksijèn n ap respire a kilès ki ban nou li? ( Bondye ) 2 - Eske nou ka site pou mwen twa lòt èt 

ki respire menm jan avèk nou /

• chwal - bèf - plant. 3 - Eske nou wè Bondye merite tout lwanj pou souf sa a, liban nou an? (Wi ) 4 - Eske 
nou kab site de lòt bagay ki pa kab respire ? Woch - mi. 5 - Eske se moun sèlman Bondye kreye pou bali 
lwanj? ( non)

Pasaj pou aprann
Tout som nan

Preparasyon pou pwofesè a pou semèn nan.
Nou sigjere ou fè leson semèn nan konsa . Lendi maten fè egzèsis 150- 3Da avèk yo madi maten fè timooun yo fè 

egzèsis 150 - 3Dc nan kaye Mèkredi maten fè egzèsis 150 - 3Dd sou tablo. Jedi maten fè timoun aprann sòm 150 vèsè 

6 pa vè ak vandredi maten fè yo fè revizyon sou tout sa yo te fè pandan semèn nan.

Chan
Ou merite tout glwa avèk lonè
Nou leve men n anlè pou n adore w
se pou n glorifye non ou (2fwa)
paske ou gran ,ou toujou fè gran mirak
Pa gen lòt ankò tankou w (2fwa)
Paske ou gran

Zouti pou leson an
☐ Tcheke sa ou genyen pou fè leson an :
☐ Tablo
☐ Kaye
☐ fèy blan
☐ kreyon nwa
☐ kreyon koulè
☐ plim

Ti koze pou fini
Timoun nou sot etidye ansanm sòm 150. Nou te wè kòman tout sa ki gen souf dwe fè lwanj senyè. Nou te wè tout 

kisa mo lwanj lan vle di. Sòm 150 aprann nou ke Bondye merite tout lwanj . Paske se li ki fè tout sa ki soutè a. Pou 

tout rezon sa yo timoun nou dwe bay Bondye tout lwanj pou grandè li ak fòs ponyèt li.

Endèks Tèm
Lis tèm ki trete nan liv la, an lòd alfabetik, ak leson kote yo parèt.

Ann remèsye Bondye  —  9-01-01 (p.42), 9-02-01 (p.43), 9-03-01 (p.45)

Bondye pa nan manti  —  12-01-01 (p.53), 12-02-01 (p.54), 12-03-01 (p.57)

Bondye sous espwa  —  71-01-01 (p.121)

Bondye sous lapè  —  73-01-01 (p.133), 73-02-01 (p.134), 73-03-01 (p.136)

Bondye sous lespwa  —  71-02-01 (p.122), 71-03-01 (p.124)

Bondye Sove nou  —  2-01-01 (p.6), 2-02-01 (p.7), 2-03-01 (p.9)

Byen fè lwanj Senyè a pou sa li ye  —  148-03-01 (p.187)

Delivrans Bondye  —  17-01-01 (p.77), 17-02-01 (p.78)

Dominasyon Senyè a  —  60-01-01 (p.111), 60-02-01 (p.112), 60-03-01 (p.114)

Entèlijans  —  13-01-01 (p.59), 13-02-01 (p.60), 13-03-01 (p.62), 14-01-01 (p.65), 14-02-01 (p.66), 14-03-01 (p.68)

Fòs Bondye  —  3-01-01 (p.12), 3-02-01 (p.13), 3-03-01 (p.15)

Grandè Bondye  —  24-01-01 (p.90), 24-02-01 (p.92), 24-03-01 (p.94)

Jijman Bondye  —  75-01-01 (p.145), 75-02-01 (p.147), 75-03-01 (p.149)

Jistis Bondye  —  7-01-01 (p.36), 7-02-01 (p.37), 7-03-01 (p.39)

Konesans san limit Bondye  —  139-01-01 (p.176), 139-02-01 (p.177), 139-03-01 (p.178)

Konfyans nan Bondye  —  16-01-01 (p.71), 16-02-01 (p.72), 16-03-01 (p.74), 17-03-01 (p.80)

Konpasyon Bondye  —  41-01-01 (p.103), 41-02-01 (p.105), 41-03-01 (p.107)

Kòlè Bondye  —  76-01-01 (p.151), 76-02-01 (p.153), 76-03-01 (p.154)

Lagras ak Repantans  —  32-01-01 (p.97), 32-02-01 (p.98), 32-03-01 (p.100)

Lapriyè  —  4-01-01 (p.18), 4-02-01 (p.19), 5-01-01 (p.24), 5-02-01 (p.25), 5-03-01 (p.27)

Lapriyè/Zòrèy Bondye pre  —  4-03-01 (p.21)

Louanj pou Senyè a  —  150-01-01 (p.189)

Lwanj pou Bondye  —  150-02-01 (p.190), 150-03-01 (p.192)

Otorite Bondye  —  82-01-03 (p.165), 82-02-03 (p.166), 82-03-03 (p.168)

Pèseverans nan lapriyè  —  70-01-01 (p.116), 70-02-01 (p.117), 70-03-01 (p.119)

Pisans Bondye  —  21-02-01 (p.84), 21-03-01 (p.87)

Priye pou Otorite yo  —  72-01-01 (p.127), 72-02-01 (p.128), 72-03-01 (p.130)

Priye pou peyi nou  —  74-01-01 (p.139)

Priyè pou peyi nou  —  74-02-01 (p.140), 74-03-01 (p.142)

Proteksyon Bondye  —  140-02-01 (p.182)

Pwisans Bondye  —  21-01-01 (p.83)

Pwoteksyon Bondye  —  11-01-01 (p.47), 11-02-01 (p.48), 11-03-01 (p.50), 140-01-01 (p.180), 140-03-01 (p.183), 148-01-
01 (p.186)

Se pou nou fè lwanj Senyè a byen pou sa li ye  —  148-02-01 (p.186)

Sekou Bondye  —  6-01-01 (p.30), 6-02-01 (p.31), 6-03-01 (p.33)

Volonte Bondye  —  77-01-01 (p.157), 77-02-01 (p.159), 77-03-01 (p.161)

Zanmitay  —  133-01-01 (p.171), 133-02-01 (p.172), 133-03-01 (p.174)

Referans Biblik
Pasaj pou aprann pa kè nan chak leson, klase pa Sòm.

Sòm 2
Leson 2-01-01  (Gwoup 1)p. 6

Som 2:2 (3 ak 4 an) Som 2:3 -4 (5 ak 6 zan)

Leson 2-02-01  (Gwoup 2)p. 7
Som 2:1 Sèvi Senyè a avèk krentif , tranble nan tout kò nou.

Leson 2-03-01  (Gwoup 3)p. 9
Tout Som nan

Sòm 3
Leson 3-01-01  (Gwoup 1)p. 12

Som 3:1 ak 4 ( 3 - 4 an ) Tout Som nan ( 5 - 6 zan )

Leson 3-02-01  (Gwoup 2)p. 13
Som 3 : 4 Mwen rele Senyè a ak tout fòs mwen. Li rete sou mòn ki apa pou li a, li reponn mwen.

Leson 3-03-01  (Gwoup 3)p. 15
Tout Som 3 vèsè 4 Mwen rele Senyè a ak tout fòs mwen. Li rete sou mòn ki apa pou li a, li reponn mwen.

Sòm 4
Leson 4-01-01  (Gwoup 1)p. 18

Som 4:1 à 5 (3-4 an) Tout som nan (5-6 zan)

Leson 4-02-01  (Gwoup 2)p. 19
Som 4 vèsè 8 Mwen monte kabann mwen ak kè poze. Kou m kouche dòmi pran m. Senyè, se ou menm sèl ki pa p janm kite anyen rive m.

Leson 4-03-01  (Gwoup 3)p. 21
Som 4 vèsè 3 : Pa bliye, se Senyè a ki chwazi m pou moun pa li. Senyè a tande m lè mwen rele l

Sòm 5
Leson 5-01-01  (Gwoup 1)p. 24

Som 5 : 1 a 6 ( 3 - 4 an ) Som 5 : 1 a 8 ( 5 - 6 zan )

Leson 5-02-01  (Gwoup 2)p. 25
Som 5 : 1 Koute sa m ap di ou , Senyè ! tande jan map plenn !

Leson 5-03-01  (Gwoup 3)p. 27

Sòm 6
Leson 6-01-01  (Gwoup 1)p. 30

Sòm 6:9 Li tande-m lè m ap rele nan pye li. Li reponn mwen lè m ap lapriyè li.

Leson 6-02-01  (Gwoup 2)p. 31
Som 6:9 Li tande m lè m ap rele nan pye li, li reponn mwen lè m ap lapriyè li

Leson 6-03-01  (Gwoup 3)p. 33
Sòm 6 : 9 Li tande m lè m ap rele nan pye li, li reponn mwen lè m ap lapriyè.

Sòm 7
Leson 7-01-01  (Gwoup 1)p. 36

Sòm 7:6

Leson 7-02-01  (Gwoup Premye al pou twazyèm ane fondamantal)p. 37
Som 7:11 Bondye se yon jij ki san pati pri; li toujou kondane mechan yo.

Leson 7-03-01  (Gwoup 3)p. 39
Tout sòm nan

Sòm 9
Leson 9-01-01  (Gwoup 1)p. 42

Sòm 9:12 An n fè lwanj Senyè a k ap gouvènen sou mòn Siyon an. An n fè tout nasyon yo konnen sa li te fè.

Leson 9-02-01  (Gwoup 2)p. 43
Som 9:12 Ann fè lwanj Senyè a k ap gouvènen sou mòn siyon an. Ann fè nasyon yo konnen sa li te fè.

Leson 9-03-01  (Gwoup 3)p. 45
Som 9 vèsè 1 M ap fè lwanj ou ak tout kè m Senyè M ap rakonte tout bèl mèveèy ou yo.

Sòm 11
Leson 11-01-01  (Gwoup 1)p. 47

Som 11 vèsè 3 Yon moun te met bon, pa gen anyen li kab fè san Bondye lè tout bagay tèt anba.

Leson 11-02-01  (Gwoup 2)p. 48
Som 11 vèsè 3 Yon moun te met bon, pa gen anyen li kab fè san Bondye lè tout bagay tèt anba.

Leson 11-03-01  (Gwoup 3)p. 50
Sòm 11 vèsè 1 Se bòkote Senyè a mwen jwenn pwoteksyon. Kijan ou ta fè di mwen: jete ou nan mòn, vole jete ou tankou zwazo

Sòm 12
Leson 12-01-01  (Gwoup 1)p. 53

Leson 12-02-01  (Gwoup 2)p. 54
Pawòl Senyè a se bon pawòl. Li tankou lajan yo pase sèt fwa nan dife pou wè si li bon.

Leson 12-03-01  (Gwoup 3)p. 57
Som 12 vèsè 2 Yonn ap bay lòt manti, yonn ap flate lòt, yonn ap twonpe lòt.

Sòm 13
Leson 13-01-01  (Gwoup 1)p. 59

Som 13 : 6 M ap chante pou Senye a , paske li te bon pou mwen.

Leson 13-02-01  (Gwoup 2)p. 60
Som 13 : 6 M ap chante pou Senyè a , paske li te bon pou mwen

Leson 13-03-01  (Gwoup 3)p. 62
Som 13 vèsè 6

Sòm 14
Leson 14-01-01  (Gwoup 1)p. 65

Som 14 : 1 Moun fou yo di nan kè yo pa gen Bondye . Yo tout fin pouri y ap fè yon bann vye bagay sal . Pa gen youn ki fè sa ki byen

Leson 14-02-01  (Gwoup 2)p. 66
Som 14 : 1 Moun fou yo di nan kè yo : pa gen Bondye . Yo tout fin pouri . Y ap fè yon bann vye bagay sal . Pa gen youn ki fè sa ki byen

Leson 14-03-01  (Gwoup 3)p. 68
Som 14: 1 Moun fou yo di nan kè yo pa gen Bondye. Yo tout fin pouri. Y ap fè yon bann vye bagay sal pa gen youn ki fè sa ki byen. Tout som nan

Sòm 16
Leson 16-01-01  (Gwoup 1)p. 71

Som 16 vèsè 2 Mwen di Letènèl :”ou se Senyè m , ou se bon chèf mwen”.

Leson 16-02-01  (Gwoup 2)p. 72
Som 16 vèsè 8 Mwen toujou mete Senyè a devan je m. Paske li toujou bò kote m. Anyen pa ka brannenm. .

Leson 16-03-01  (Gwoup 3)p. 74
Som 16 vèsè 9: Se poutèt sa kè m kontan anpil. Mwen santi se tout tan mwen ta chante. A ta kò mwen m ap poze ak konfyans nan Bondye.

Sòm 17
Leson 17-01-01  (Gwoup 1)p. 77

Som 17 vèsè 1 Letènèl! tande moun ki dwat devan w, koute kriyè mwen, louvri zòrèy ou pou tande priyè mwen fè w avèk yon bouch ki pa p tronpe

Leson 17-02-01  (Gwoup 2)p. 78
Som 17 vèsè 7 Fè moun wè jan ou gen bon kè, ou menm ki delivre moun y ap pèsekite yo, lè yo vin chache pwoteksyon bò kote w.

Leson 17-03-01  (Gwoup 3)p. 80
Som 17vèsè 4: Mwen pa fè tankou lòt yo. Mwen obeyi kòmande man ou yo. Mwen pa fè tankou moun k ap maltrete frè yo.

Sòm 21
Leson 21-01-01  (Gwoup 1)p. 83

Som 21:14 Senyè, leve non, fè nou wè fòs ou! Na chante, na fè lwanj pou jan ou gen pouvwa!

Leson 21-02-01  (Gwoup 2)p. 84
som 21:14 Senyè, leve non. Fè yo wè fòs ou! na chante, na fè lwanj pou jan ou gen pouvwa.

Leson 21-03-01  (Gwoup 3)p. 87
Som 21 vèsè 14: Senyè, leve non. Fè yo wè fòs ou! Na chante, na fè lwanj pou jan ou ggen pouvwa.

Sòm 24
Leson 24-01-01  (Gwoup 1)p. 90

Som 24 : 1 Se pou Senyè a tè a ye ansanm ak tout sa ki ladann

Leson 24-02-01  (Gwoup 2)p. 92
Som 24 : 1 Se pou Senyè a tè a ansanm ak tout sa ki sou li.

Leson 24-03-01  (Gwoup 3)p. 94
Som 24 vèsè premye Se pou Senyè a tè a ye ansanm ak tout sa ki sou li. Se pou Senyè a lemond antye ansanm ak tout sa ki ladann. Tout som nan

Sòm 32
Leson 32-01-01  (Gwoup 1)p. 97

Som 32: 1 a 5 (pou laj 3 ak 4 an ) Tout som nan pou laj 5 ak 6 zan

Leson 32-02-01  (Gwoup 2)p. 98
Som 32 : 5 Lè sa a , mwen rekonèt peche m yo devan ou , mwen pa t kache ou sa m te fè ki mal

Leson 32-03-01  (Gwoup 3)p. 100
Som 32 : 5 Lè sa a, mwen rekonèt peche m yo devan ou, mwen pa t kache ou sa m te fè.

Sòm 41
Leson 41-01-01  (Gwoup 1)p. 103

- Som 41:1 A la bon sa bon pou moun ki pran ka pòv yo! Senyè a va delivre l lè l nan tray. - Sòm 41:3 Senyè a va ba l fòs lè maladi fè l pran  
kabann. Senyè a va ba l gerison lè li kouche.

Leson 41-02-01  (Gwoup 2)p. 105
Som 41:1 A la bon sa bon pou moun ki pran ka pòv yo! Senye a va delivre l le l nan tray

Leson 41-03-01  (Gwoup 3)p. 107

Sòm 60
Leson 60-01-01  (Gwoup 1)p. 111

Som 60 vèsè 12 Avèk Bondye bò kote nou, na fè bèl bagay nan lagè. Se li menm k ap kraze lenmi nou yo anba pye l.

Leson 60-02-01  (Gwoup premye al pou twazyèm ane fondamental)p. 112
Som 60 vèsè 14 Bondye bò kote nou, n ap fè bèl bagay nan lagè. Se li menm k ap kraze lenmi nou yo anba pye l.

Leson 60-03-01  (Gwoup katriyèm al nan nevyèm ane fondamantal)p. 114
Pasaj pou aprann : Sòm 60 vèsè 5 Délivré nou ak pouvwa ou . Réponn nou renmen anpil anpil yo ka jwenn delivrans.

Sòm 70

Leson 70-01-01  (Gwoup Matènel)p. 116
Som 70:1 Delivre m non Bondye. Prese vinn pote m sekou.

Leson 70-02-01  (Gwoup 2)p. 117
Som 70:5 Men, tout moun ki vin jwenn ou, se pou yo kontan, se pou yo fè fèt.

Leson 70-03-01  (Gwoup 3)p. 119
Tout som nan

Sòm 71
Leson 71-01-01  (Gwoup 1)p. 121

Som 71:14 M ap toujou mete espwa mwen nan ou. M ap fè lwanj ou tout tan tout tan.

Leson 71-02-01  (Gwoup 2)p. 122
Som 71:1 Senyè a se nan ou mwen mete tout konfyans mwen! Pa janm kite m wont!

Leson 71-03-01  (Gwoup 3)p. 124
Sòm 71 Vèsè 5 Senyè, se ou menm ki tout espwa mwen. Mwen mete konfyas mwen nan ou.

Sòm 72
Leson 72-01-01  (Gwoup 1)p. 127

Sòm 72 Vèsè 15 : Se pou wa a viv lontan Ya ba li lò ki sòti nan peyi saba ya toujou lapriyè pou li, ya mande Bondye beni li chak jou.

Leson 72-02-01  (Gwoup 2)p. 128
Som 72 vèsè1 Bondye montre wa a jan pou l dirije tankou ou! Bay pitit wa a pouvwa pou l gouvène jan ou vle l la!

Leson 72-03-01  (Gwoup 3)p. 130
Som72 v 1 Bondye , montre wa a jan pou li dirije tankou ou Li menm ki pitit wa a, bali pouvwa pou li gouvènen jan ou vle.

Sòm 73
Leson 73-01-01  (Gwoup 1)p. 133

Som 73 vèsè 28 Mwen menm, sa bon nèt pou m rete Bò kote Bondye Se nan Senyè a mwen jwenn pwoteksyon ma fè konnen tout sa li fè.

Leson 73-02-01  (Gwoup 2)p. 134
Som 73 vèsè 18 Wi, ou mete yo sou chemen glise, ou fè yo tonbe epi yo fini.

Leson 73-03-01  (Gwoup 3)p. 136
Sòm 73 vèsè 19 e 20 : ki sa ou konprann ? Anvan ou bat je ou yo fini , yo disparèt siltèlman yo pè ou Senyè, yo tankou yon rèv moun fè. Leve ou  
leve, ou gentan bliye yo

Sòm 74
Leson 74-01-01  (Gwoup 1)p. 139

Som 74 vèsè 2 Pa bliye pèp ou te chwazi depi nan tan lontan an. Pèp ou te achte pou ou te fè yo vini moun pa ou. Pa bliye mòn Siyon kote ou te  
chwazi pou yo rete a.

Leson 74-02-01  (Gwoup 2)p. 140
Som 74 vèsè 19 Pa lage pèp ou nan men lenmi l yo tankou toutrèl devan malfini. Pa bliye moun pa ou yo ki nan mizè nèt.

Leson 74-03-01  (Gwoup 3)p. 142
Sòm 74 Vèsè 20 chanje kontra ou siyen avèk yo a ! Paske ,nan tout mòn yo se asasen .

Sòm 75
Leson 75-01-01  (Gwoup 1)p. 145

Som 75 vèsè 3 Bondye di: Mwen fikse yon dat pou jijman an. Lè sa a, m ap jije jan sa dwe fèt.

Leson 75-02-01  (Gwoup premye ak twazyèm ane fondamantal)p. 147
Som 75 vèsè 19 Pa lage pèp ou nan men lènmi l yo, tankou toutrèl devan malfini. Pa bliye moun pa ou yo ki nan mizè nèt.

Leson 75-03-01  (Gwoup 3)p. 149
Sòm 75 vèsè 2 Bondye di : Mwen fikse yon day pou jijman an . Lè sa a , map jije jan sa dwe fèt.

Sòm 76

Leson 76-01-01  (Gwoup 1)p. 151
Som 76 vèsè 7 Men ou menm ou fè moun respekte ou, Kilès ki ka rete kanpe devan ou lè ou an kòlè?

Leson 76-02-01  (Gwoup 2)p. 153
Som 76 vèsè 9 Ou rete nan syèl la, ou fè konnen jan w ap jije. Tout moun ki sou latè rete dousman tèlman yo pè.

Leson 76-03-01  (Gwoup 3)p. 154
Som 76 vèsè 7 Men ou menm ,ou fè moun respekte-w! Kilès ki ka kanpe devan-w lè-w an kòlè Men ou menm ,ou fè moun respekte-w

Sòm 77
Leson 77-01-01  (Gwoup 1)p. 157

Som 77 vèsè 1 Mwen rele byen fò nan pye Bondye wi mwen rele nan pye Bondye li koute mwen.

Leson 77-02-01  (Gwoup 2)p. 159
Som 77 vèsè 1 Mwen rele byen fò nan pye Bondye. Wi, mwen rele nan pye Bondye li koute mwen. 77 - 2k Lapriyè Lapriyè pou pèp Ayisyen ka 
kite Bondye dirije yo pou delivrans peyi a.77 -2F Preparasyon pou pwofesè a fè Fòk ou byen konnen istwa a pou ou byen eksplike elèv yo li jan li ye 
nan egzèsis la.Pa bliye kite elèv yo reponn anvan ou bay repons la. 77 - 2l Tès (Vèbal) 1) moun ki kite Bondye fè volonte li nan lavi yo va wont. 2)  
Bondye pa gen volonte 3) Lè Bondye vle yon moun fè volonte li , li bat moun sa a byen bat ak fwèt. 4) Lè yon moun fè volonte Bondye, lise yon moun 
kap jwenn yon gwo rekonpans pi devan 5) se pastè yo sèlman ki ka fè volonte Bondye.

Leson 77-03-01  (Gwoup 3)p. 161
Som 77 : 11 Senyè, m a rakonte gwo bagay ou te fè yo, paske mwen mwn sonje bèl mèvèy ou te fè nan tan lontan.

Sòm 82
Leson 82-01-03  (Gwoup 1)p. 165

Sòm 82:8 Leve, non Bondye vin jije latè paske , se pou ou tout nasyon yo ye.

Leson 82-02-03  (Gwoup 2)p. 166
Sòm 82:8 Leve non Bondye, vin jije latè paske , se pou ou tout nasyon yo ye.

Leson 82-03-03  (Gwoup 3)p. 168
Sòm 82 vesè 8: Leve non Bondye, vin jije latè paske, se pou ou tout nasyon yo ye.

Sòm 133
Leson 133-01-01  (Gwoup 1)p. 171

Som 133 : 1 Ala bèl bagay , ala bon sa bon lè frè ak frè ap viv ansanm.

Leson 133-02-01  (Gwoup 2)p. 172
Som 133 : 1 A la bèl bagay , a la bon sa bon lè frè ak frè ap viv ansanm

Leson 133-03-01  (Gwoup 3)p. 174
Som 133:1 A la bon bagay, a la bon sa bon lè frè ak frè ap viv ansanm.

Sòm 139
Leson 139-01-01  (Gwoup 1)p. 176

Som 139 : 1 a 6 ( pou 3 zan ) Som 139 : 1 a 8 ( pou 4 an ) Som 139 : 1 a10 ( pou 5 ak 6 zan )

Leson 139-02-01  (Gwoup 2)p. 177
Som 139 : 1 e 2 Senyè ou sonde m, ou konnen ki moun mwen ye, ou konnen lè m chita, ou konnen lè m kanpe. Ou rete byen lwen, ou konnen tout 
sa k ap pase nan tèt mwen.

Leson 139-03-01  (Gwoup 3)p. 178
Tout som nan

Sòm 140
Leson 140-01-01  (Gwoup 1)p. 180

Sòm 140 vèsè 6

Leson 140-02-01  (Gwoup 2)p. 182
Som 140 vèsè 7 Senyè Bondye mwen, ou se fòs mwen ki pou sove m lan w ap pwoteje m lè batay la mare.

Leson 140-03-01  (Gwoup 3)p. 183
Tout som nan

Sòm 148
Leson 148-01-01  (Gwoup 1)p. 186

Sòm 140:13 Se pou nou tout fè lwanj Senyè a paske li gen yon non ki pi gwo pase tout lòt non. Pouvwa li pi wo pase syèl la ak tè a.

Leson 148-02-01  (Gwoup 2)p. 186
Som 148:13 Se pou nou tout fè lwanj Senyè a paske li gen yon non ki pi gwo pase tout lòt non Pouvwa li pi wo pase syèl la ak tè a. Chan: Bay  
Bondye tout glwa Bay Bondye tout onè remèt li tout pwoblèm-yo e na wè pouvwa li Bay Bondye tout lwanj e tout adorasyon paske li diy Bondye nou 
an diy

Leson 148-03-01  (Gwoup 3)p. 187
Som 148:13 Se pou nou tout fè lwanj Senyè a paske li gen yon non ki pi gwo pase tout lòt non, pouvwa li pi wo pase syèl la ak tè a.

Sòm 150
Leson 150-01-01  (Gwoup 1)p. 189

Som 150 : 2 , 3 Louanj pou li pou bèl bagay li fè yo ! Louanj pou li jan li gen anpil anpil fòs ! Louanj pou li ak tronpèt ! Louanj pou li ak gita ak 
tronpèt !

Leson 150-02-01  (Gwoup 2)p. 190
Som 150 : 2 , 3 Lwanj pou li pou bèl bagay li fè yo! Lwanj pou li ki gen anpil fòs ! Lwanj pou li ak tronpèt ! Lwanj pou li ak gita ak bandjo !

Leson 150-03-01  (Gwoup 3)p. 192
Tout som nan

